
ᐃᖃᓗᐃᑦ, ᓄᓇᕗᑦ 
ᓯᑕᒻᒥᖅ, ᒪᐃ 5, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᔭᕋ ᐊᑭᓱᒃ ᒪᑐᐃᕐᓂᖓᓄᑦ ᑐᒃᓯᐊᓂᕐᒥᑦ. 
 
>>ᑐᒃᓯᐊᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓐᓄᓴᒃᑯᑦ ᐊᖓᔪᖅᑳᑦ, ᒪᓕᒐᓕᐅᖅᑏᑦ, ᑎᑎᕋᖅᑏᑦ. ᑲᑎᒪᔾᔪᑎᒃᓴᓅᕐᓗᑕ 
ᐅᓪᓗᒥ. ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑉ ᐅᖃᐅᓯᖏᑦ. ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 130 - 2(2): ᓄᓇᕗᒻᒥ ᐃᖃᐃᓕᓴᓂᕐᒧᑦ ᐱᓇᓱᐊᕈᓯᖅ 2005 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᖃᐃᓕᓴᖃᑦᑕᕐᓂᖅ ᐱᒻᒪᕆᐅᒻᒪᑦ ᐃᓅᓯᑦᑎᓐᓄᑦ 
ᐊᒻᒪ ᖃᓄᐃᖏᒐᓱᐊᓂᕐᒧᑦ ᓄᓇᕗᒻᒥᐅᓄᑦ ᐊᒻᒪ ᐃᑲᔪᕐᓂᖃᕐᐸᑦᑐᓂ ᓴᖏᓂᖅᓴᐅᓕᖅᑐᑎ ᓄᓇᓖᑦ. 
 
ᑕᒫᓂ ᐊᕐᕌᒍᒥ ᐱᓕᕆᕕᒐ ᖁᕕᐊᑉᐳᑦ ᑐᓴᖅᑎᑦᑎᒋᐊᒃᓴᖅ ᓄᓇᕗᒻᒥ ᑐᒡᓕᐊᓂ ᐊᕐᕋᒍᑕᒫᑦ ᐃᖃᐃᓕᓴᓂᕐᒧᑦ 
ᐱᓇᓱᐊᕈᓯᖅ ᒪᐃ 20-ᒥ - 27-ᒧ, ᐋᖅᑭᒃᑕᐅᓯᒪᔪᖅ ᓄᓇᕗᒻᒥᐅᑕᓕᒫᑦ ᐃᖃᐃᓕᓴᕐᓂᖅᓴᐅᕙᓪᓗᑎ. ᓄᓇᕗᒻᒥ 
ᐃᖃᐃᓕᓴᓂᕐᒧᑦ ᐱᓇᓱᐊᕈᓯᖅ ᒪᓕᖃᑎᖃᖅᑐᖅ ᑲᓇᑕᒥ ᐊᐅᔭᒃᑯᑦ ᐃᖃᓕᓴᓂᕐᒧᑦ ᐊᔭᐅᕆᐊᖅᓯᓂᖅ ᐊᒻᒪ ᑲᓇᑕᒥ 
ᐃᖃᐃᓕᓴᓂᕐᒧᑦ ᐃᓅᓯᑦᑎᐊᕆᓐᓂᕐᒧ ᓱᕈᓰᑦ ᐅᓪᓗᖓ ᓴᖅᑭᔮᕐᑎᑦᑎᕙᑦᑐᑦ ᐃᖃᐃᓕᓴᓂᕐᒥᑦ ᑲᓇᑕᓕᒫᒥ. 
 
ᐱᑕᖃᖅᑎᑦᑎᔪᒍᑦ ᓴᖅᑭᔮᕈᑎᓂᑦ ᐃᑲᔪᕐᓂᕐᒥ ᓄᓇᕗᓕᒫᒥ ᐊᒻᒪ ᑐᑭᓯᒋᐊᕐᕕᒃᓴᐃᑦ ᐊᐅᐅᓪᓚᖅᑎᑕᐅᓯᒪᔪᑦ 
ᐃᓚᐅᖃᑕᐅᔪᓄᑦ ᓄᓇᓕᓐᓄ ᐊᒻᒪ ᐃᓕᓐᓂᐊᕐᕕᓄᑦ ᐃᑲᔪᕐᓂᖃᕐᓂᐊᕐᒪᑕ ᐋᖅᑭᒃᓱᐃᓂᕐᒥ ᐱᓕᕆᐊᖑᓂᐊᖅᑐᓂ 
ᓄᓇᕗᒻᒥ ᐃᖃᐃᓕᓴᓂᕐᒧᑦ ᐱᓇᓱᐊᕈᓯᕐᒥ, ᓱᓕᒃᑲᓐᓂᖅ, ᑕᒫᓂ ᐊᕐᕌᒍᒥ, ᐊᔭᐅᕆᐊᖅᐸᒃᑲ ᐃᓄᐃᑦ 
"ᐊᐅᓚᖁᓪᓗᒋᑦ !" 
 
ᐱᖅᑯᓯᑐᖃᒃᑯᓪᓕ, ᐃᓄᐃᑦ ᐃᖃᐃᓕᓴᑦᑎᐊᖃᑦᑕᓚᐅᖅᑐᑦ ᐃᓅᓇᓱᐊᖅᑐᑎ ᐊᒻᒪ ᖃᓄᐃᓘᖃᑦᑕᓚᐅᖅᑕᕗᑦ 
ᐊᑦᑐᐊᓚᐅᕐᒪᑕ ᖃᐅᑕᒫᑦ ᐃᓅᓇᓱᐊᕐᓂᑎᓐᓄ. ᐅᓪᓗᒥᐅᔪᖅ ᐊᓯᔾᔨᖅᓯᒪᓕᕐᒪᑦ, ᐊᒻᒪ 
ᐃᖃᐃᓕᓴᕐᓂᖅᓴᐅᑲᓪᓕᕆᐊᖃᓕᕋᑦᑕ. ᐊᔭᐅᕆᐊᖅᐸᒃᑲ ᓄᓇᕗᒻᒥᐅᓕᒫᑦ ᑕᕙᓂ ᐱᕕᒃᓴᐅᔪᒥ ᐃᓚᐅᖃᑕᐅᓗᑎ 
ᐃᖃᐃᓕᓴᖃᑦᑕᓂᕐᒥ. ᑖᓐᓇ ᓴᖅᑮᓂᐊᖅᑐᖅ ᓴᖏᓂᖅᓴᒥ ᐊᒻᒪ ᐃᓅᓇᑦᑎᐊᓇᖅᑐᒥ ᓄᓇᕗᒻᒧ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᐊᔾᔨᖏᓐᓂ ᐱᓯᒪᖏᑦᑐᒍᑦ ᐊᖓᔪᖅᑳᑉ ᐅᖃᐅᓯᖏᓐᓂ. ᐱᔨᑲᑖᑦ ᐊᔾᔨᖏᓐᓂ ᐊᐃᒃᓯᕆᒃᓯ. 
ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 131 - 2(2): ᐱᐊᓂᒃᑕᐅᓂᖏᑦ ᓄᓇᕗᒻᒥ ᐃᖃᓗᒐᓱᐊᕐᓂᕐᒧᑦ ᐋᖅᑭᓯᒪᔾᔪᑎ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᐄᓚᒋᐊᕈᑎᑦ ᑲᑎᒪᓂᖃᑦᑎᓪᓗᒋᑦ 2003 ᓯᕗᒧᑦ II 
ᐱᕙᓪᓕᐊᔪᓕᕆᓂᕐᒧᑦ ᐋᖅᑭᐅᒪᔾᔪ ᑲᖏᖅᖠᓂᕐᒥ, ᐊᖏᕈᑎᖃᓚᐅᕐᕋᒪ ᐱᕙᓪᓕᐊᑎᑦᑎᔪᒪᓪᓗᖓ 
ᐃᖃᓗᒐᓱᐊᕐᓂᕐᒧᑦ ᐋᖅᑭᐅᒪᔾᔪᑎᒥᒃ ᓄᓇᕗᒻᒧᑦ. 
 
ᑐᓴᖅᑎᑦᑎᔪᒪᓪᓗᖓ ᑲᑎᒪᔨᓂᒃ ᑕᕝᕙᓂ ᑲᑎᒪᕕᒻᒥ, ᐱᓕᕆᖃᑎᖃᑦᑐᑕ ᐱᓕᕆᖃᑎᑦᑎᓐᓂᒃ ᓄᓇᕗᑦ 
ᑐᙵᕕᒃᑯᓐᓂᑦ, ᐱᐊᓂᒃᓯᓯᒪᓕᕋᑦᑕ ᓄᓇᕗᒻᒥ ᐃᖃᓗᒐᓱᐊᕐᓂᕐᒧᑦ ᐋᖅᑭᐅᒪᔾᔪᑎᒥᒃ ᐅᓪᓗᒥ ᓴᖅᑭᓂᐊᖅᑕᕋ. 
ᐱᐊᓂᒃᑕᐅᓂᖓ ᐋᖅᑭᐅᒪᔾᔪᑎᐅᑉ ᐱᓕᕆᐊᖑᓚᐅᖅᑐᖅ ᖃᐅᔨᓴᕐᓂᖃᖃᑦᑕᕐᒪᕆᑦᑐᑕ ᐊᒻᒪᓗ 
ᐅᖃᖃᑎᖃᖃᑦᑕᖅᑐᑕ ᑎᒍᒥᐊᖅᑎᖁᑎᑦᑎᓐᓂᒃ.  
 
ᐃᖃᓗᒐᓱᐊᕐᓂᕐᒧᑦ ᐋᖅᑭᐅᒪᔾᔪᑎ ᐃᑲᔪᕐᓂᐊᖅᑐᖅ ᑲᒪᒋᔭᖃᕐᓗᓂ ᑕᓪᓕᒪᓪᓗᐊᑕᓂᒃ ᐃᖃᓗᓕᕆᓂᕐᒧᑦ 
ᐱᕙᓪᓕᐊᓂᐅᔪᒧᑦ ᓄᓇᕗᒻᒥ. ᐅᑯᐊᖑᔪᑦ: ᐅᓂᖅᓯᕚᓪᓕᕐᓗᓂ ᐊᑐᕈᓐᓇᕐᓂᖅ ᐊᑦᓛᓐᑎᒃ ᐃᖃᓗᒐᓱᓐᓂᕐᒧᑦ; 
ᐅᓄᖅᓯᒋᐊᖅᓯᒪᔪᓄᑦ ᑰᑕᐃᑦ ᑐᓂᔭᐅᖃᑦᑕᕐᓂᖏᑦ; ᑮᓇᐅᔭᖃᑦᑎᑦᑎᓂᖅ ᐊᖏᔫᑎᓄᑦ ᐃᓕᖅᑯᓯᖅᑕᖃᖁᓪᓗᒍ 
ᑮᓇᐅᔭᓕᐅᕈᑎᒃᓴᑎᓐᓂᒃ ᓄᓇᕗᒻᒥ; ᐊᒻᒪᓗ ᐱᓕᒻᒪᓴᕐᓂᖅ ᐊᒻᒪᓗ ᐱᕙᓪᓕᐊᓂᖓ ᐃᓄᖁᑎᑦᑕ 
ᐃᓚᐅᖏᓐᓇᖃᑦᑕᕈᓐᓇᕐᓂᐊᕐᒪᑕ ᐃᖃᓗᒐᓱᐊᕐᓂᕐᒥ. ᐊᒻᒪᓗᒃᑲᓐᓂᖅ, ᐋᖅᑭᐅᒪᔾᔪᑎ ᓇᓗᓇᐃᖅᓯᓂᐊᖅᑐᖅ 
ᑮᓇᐅᔭᓕᐅᕆᐊᖃᕐᓂᕐᒥᒃ ᖃᐅᔨᓴᕐᓂᒃᑯᑦ ᐊᒻᒪᓗ ᕿᓂᕐᓂᒃᑯᑦ ᖃᐅᔨᔾᔪᑎᐅᓂᐊᕐᓗᓂ ᑲᔪᓰᓐᓇᕈᓐᓇᕐᓂᖓᓂᒃ 
ᐃᖃᓗᒐᓱᐊᓂᕐᒧᑦ.  
 
ᑖᓐᓇ ᐋᖅᑭᐅᒪᔾᔪᑎ ᑐᑭᒧᐊᑦᑎᑦᑎᓂᐊᖅᑐᖅ ᐱᕙᓪᓕᐊᑎᐊᕐᓂᖓᓄᑦ ᐃᖃᓗᒐᓱᓐᓂᕐᒧᑦ ᐃᑲᔫᑎᖃᕐᓂᐊᖅᑐᓂᒃ 
ᓄᓇᕗᒻᒥᐅᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 132 - 2(2): ᖃᓪᓗᓈᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᖅᑐᑦ (EL2) 

ᐱᑐᐃᓐᓇᕆᐊᖃᓕᖅᑐᑦ ᐃᓕᓐᓂᐊᖅᑎᓄᑦ ᓄᑲᖅᑕᐅᓂᖅᓴᓄᑦ ᐃᓕᓐᓂᐊᕐᕕᔾᔪᐊᒥᑦᑕᐅᖅ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᑐᓴᖅᑎᑦᑎᔪᒪᓪᓗᖓ ᒪᑐᒥᖓ ᐊᑕᐅᓯᐅᖏᑦᑐᒥᒃ 
ᐅᖃᐅᓯᖃᑦᑐᓄᑦ ᐃᓕᓐᓂᐊᕐᓂᕐᒧᑦ ᐋᖅᑭᒃᓯᒪᐅᑎ ᐱᓕᕆᐊᖑᓂᖓᓄᑦ ᖃᓪᓗᓈᑎᑐᑦ ᐅᖃᐅᓯᕐᒧᑦ ᐃᓕᓴᔪᓄᑦ 
ᐃᓕᓐᓂᐊᕐᕈᑎ ᐊᒻᒪᓗ ᐱᓕᒻᒪᓴᕐᓂᕐᒧᑦ. 
 
ᖃᓪᓗᓈᑎᑐᑦ ᐅᖃᐅᓯᕐᒥᒃ ᐃᓕᓴᒧᑦ - ᐅᕝᕙᓘᓐᓃᑦ "EL2" ᓇᐃᓈᕐᓗᒍ - ᑕᐃᒃᑯᐊᖑᔪᑦ ᐃᓕᓐᓂᐊᖅᑏᑦ 
ᓯᕗᓪᓕᖅᐹᒥᒃ ᐅᖃᐅᓯᓖᑦ ᐃᓄᒃᑎᑐᑦ. ᑕᒪᕐᒥᐸᓗᒃ ᐃᓕᓐᓂᐊᖅᑎᖁᑎᕗᑦ ᐃᓕᓴᔭᕆᐊᖃᑦᑐᑦ EL2-ᒥᒃ 
ᑎᑎᕋᕈᓐᓇᑎᐊᕐᓂᐊᕐᓗᑎᑐᒃ ᐊᒻᒪᓗ ᐅᖃᐅᓯᒃᑯᑦ ᖃᓪᓗᓈᑎᑐᑦ. 
 
ᐅᖃᓪᓗᖓᓗ ᑖᓐᓇ EL2 ᐊᑦᔨᒋᖏᒻᒪᒍ ᖃᓪᓗᓈᑎᑐᑦ ᐊᐃᑉᐸᖓ ᐅᖃᐅᓯᖓᑕ. ᖃᓗᓈᑎᑐᑦ ᐊᐃᑉᐸᖓ 
ᐅᖃᐅᓯᖓᑕ ᐃᑲᔪᖃᑦᑕᖅᑐᖅ ᓄᑖᓂᒃ ᑲᓇᑕᒨᕆᐅᖅᑐᓂᒃ ᑐᑭᓯᒍᑎᐅᓪᓗᓂ ᑲᓇᑕᐅᑉ ᐃᓕᖅᑯᓯᖓᓂᒃ, 
ᐊᓯᔾᔩᓪᓗᓂ ᐅᖃᐅᓯᙵᐅᑎᖓᓂᒃ ᖃᓗᓈᑎᑑᓕᖅᑐᓂ. ᑕᕝᕙᓂᓕ EL2, ᐃᓕᑕᖅᓯᔪᒍᑦ ᐱᒻᒪᕆᐅᓂᖓᓂᒃ 
ᓯᕗᓪᓕᖅ ᐅᖃᐅᓯᙵᐅᑎᒥᒃ ᐊᒻᒪᓗ ᐊᑐᖅᑕᐅᓂᖓᓄᑦ ᐊᐃᑉᐸᖓᓂᒃ ᐅᖃᐅᓯᖅᑖᕐᓂᕐᒧᑦ. ᑖᔅᓱᒧᖓᓕ EL2 
ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ ᐊᐃᑉᐹᓂᒃ ᐅᖃᐅᓯᕐᒥᒃ ᑲᔪᓯᓂᖃᑦᑎᓪᓗᒍ ᖃᐅᔨᒪᓂᖓ ᐅᖃᐅᓯᙵᐅᑎᖓᑎᒍᑦ. 

ᐊᑦᑑᕙᒥ ᐃᖅᑲᓇᐃᔭᖅᕕᑎᓐᓂᒃ ᐃᓕᓐᓂᐊᕐᓂᖃᓚᐅᕐᕋᑦᑕ 8-ᓂᑦ ᐃᓚᒋᔭᐅᔪᓂᒃ ᐃᓕᓴᐃᓪᓗᑕ EL2 ᐃᓕᓴᐃᔨᓂᒃ. 
ᑖᒃᑯᐊᓗ ᐃᓕᓴᐃᔨᐅᔪᑦ ᐱᓕᕆᓯᒪᓕᖅᑐᑎᒃ ᐃᓕᓐᓂᐊᕐᕕᒻᒦᖔᖅᑐᓂᒃ ᕿᑭᖅᑕᓂ ᐊᕕᑦᑐᖅᓯᒪᔪᓂ ᐊᒻᒪᓗ 
ᐃᖃᓗᒃᑑᑎᐊᕐᒥ, ᑕᐃᒃᑯᐊᓗ ᐃᓕᓐᓂᐊᕐᑎᑦᑎᓂᐊᖅᑐᑎᒃ ᐊᖏᕐᕋᕆᔭᒥᓂ ᐃᓕᓐᓂᐊᖅᕕᖏᓐᓂ. ᐃᓘᓇᑎᐸᓗᒃ 
ᕿᑎᕐᒥᐅᑦ ᐊᒻᒪᓗ ᑭᕙᓪᓕᕐᒥ ᐃᓕᓐᓂᐊᖅᕖᑦ ᐱᓂᐊᖅᑐᑦ EL2 ᐃᓕᓐᓂᐊᕐᓂᕐᒥᒃ ᐃᓕᓐᓂᐊᕐᓇᐅᑉ 
ᐊᕐᕌᒍᒋᓂᐊᖅᑕᖓᓂ. 
 
ᐱᓕᒻᒪᒃᓴᐃᓂᖅ ᐃᓕᓴᐃᔨᐅᓂᐊᖅᑐᓂᒃ ᐊᑐᖅᑕᐅᖃᑦᑕᓕᕐᒥᔪᖅ ᐊᑐᖅᑕᐅᑦᑎᐊᓕᖁᓪᓗᒍ EL2. ᐱᓕᕆᕕᒃᑯᑦ 
ᐱᒋᐊᖅᑎᑦᑎᓚᐅᖅᑐᖅ ᑖᔅᓱᒥᖓ ᐸᕐᓇᑕᐅᓯᒪᔪᒥᒃ 2000-ᒥ, ᐱᓕᕆᖃᑎᖃᑦᑐᑎᒃ ᐱᓕᕆᔪᓐᓇᑎᐊᖅᑐᓂᒃ 
ᓄᓇᕗᒻᒥ ᐃᓕᓴᐃᔨᓂᒃ, ᐊᒻᒪᓗ ᓯᓚᑖᓃᑦᑐᓂᒃ ᖃᐅᔨᒪᔨᒻᒪᕆᓐᓂᒃ, ᐊᒻᒪᓗ ᐱᓕᕆᐊᖑᔪᖅ ᑖᒃᑯᓇᙵᑦ ᑲᑎᕕᒃ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂᒃ. 
 
ᐱᓕᕆᓯᒪᒻᒪᕆᑉᐳᑦ ᒐᕙᒪᒃᑯᑦ ᐱᓕᕆᐊᖓ ᑲᔪᓯᑦᑎᐊᖁᔭᐅᓪᓗᓂ ᐱᔪᓐᓇᑎᐊᖅᑐᓂᒃ ᑕᒪᒃᑮᓐᓂᒃ ᐅᖃᐅᓯᖃᑦᑐᓂᒃ 
ᐱᑕᖃᖁᓪᓗᒍ ᓈᒻᒪᓈᑦᑎᐊᑐᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 133 - 2(2): ᖃᐅᔨᓴᕈᑎᓂᑦ  ᐊᑦᑕᓇᕈᓐᓃᑎᑦᑎᒍᑎᖃᕐᓂᖅ ᐃᓕᓐᓂᐊᕐᕕᓐᓂ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑦᑎᔪᒪᓪᓗᖓ ᑲᑎᒪᔨᓂᒃ ᐅᓪᓗᒥ ᑖᒃᑯᐊ ᐱᓕᕆᕕᖓ 
ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓕᐅᕆᐊᖅᓯᒪᓕᕐᒪᑕ ᐱᐅᓯᕚᓕᑎᑦᑎᓪᓗᑎᒃ ᐊᑦᑕᓇᐃᖅᓯᒪᔭᕆᐊᖃᕐᓂᕐᒥᒃ ᐊᒻᒪᓗ 
ᐱᑦᔭᐃᖅᓯᒪᓂᖏᑎᒍᑦ ᐃᓕᓐᓂᐊᖅᕕᖁᑎᕗᑦ ᐊᒻᒪᓗ ᐃᓕᓐᓂᐊᖅᑏᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ. 
 
ᐱᓕᕆᐊᕆᔭᕗᓪᓕ ᓴᐳᔾᔨᓗᑕ ᐃᓕᓐᓂᐊᖅᕕᐅᑉ ᐱᖁᑎᖏᓐᓂᒃ, ᓱᕋᑦᑎᖅᑕᐅᖃᑦᑕᖏᓪᓗᑎᒃ ᐊᒻᒪᓗ ᐊᓯᖏᓐᓂᒃ 
ᐱᕋᔭᓐᓂᐅᔪᓂᑦ, ᐊᒻᒪᓗ ᓴᓐᖏᑎᖅᐹᓕᕐᓗᒍ ᐊᑦᑕᓇᐃᖅᓯᒪᒋᐊᖃᕐᓂᖏᑦ ᐃᓄᐃᑦ ᐃᓕᓐᓂᐊᕐᕕᒻᒦᑎᓪᓗᒋᑦ. 
ᑕᐃᒪᓐᓇᐃᓕᐅᖅᑐᒍᑦ ᐊᑐᖅᑐᑕ ᐃᖅᑲᒍᓱᑦᑎᐊᖅᑐᓂᒃ ᒪᓕᒐᕐᓂᒃ ᐊᒻᒪᓗ ᐃᓄᐃᑦ ᓇᒻᒥᓂᖁᑎᖏᓐᓂᒃ. 
 
ᐃᓚᖓ ᓯᕗᓪᓕᕐᐹᖅ ᐱᓕᕆᐊᖅ ᐱᔭᕇᖅᑐᖅ. ᑕᓪᓕᒪᓕᒫᑦ ᐃᓕᓐᓂᐊᕐᕖᑦ ᐃᖃᓗᓐᓂ ᐊᔾᔨᓕᐅᕈᑎᑖᖅᑎᑕᐅᓯᒪᔪᑦ 
ᐊᑭᖃᖅᑐᑎ $250,000. ᑖᒃᑯᐊ ᑮᓇᐅᔭᐃᑦ ᐊᒥᐊᒃᑯᔪᓃᖔᖅᓯᒪᔪᑦ ᔫᒥ ᐃᓕᓐᓂᐊᕕᒻᒧ ᑭᖑᕕᖅᑕᐅᓂᖓᓄ 
ᐱᓕᕆᐊᒥ. 
 
ᐃᓚᖓ ᑭᖑᓪᓕᖅ ᒫᓐᓇ ᑲᔪᓯᕙᓪᓕᐊᔪᖅ. ᑳᓐᑐᕌᖅᑎᑦᑎᓯᒪᓕᖅᑐᒍᑦ ᐊᒻᒪ ᓂᕆᐅᒋᔭᕗᑦ ᐊᔾᔨᓕᐅᕈᑎᓕᒫᑦ 
ᐋᖅᑭᑦᑕᐅᓂᐊᖅᑐᑦ ᑭᕙᓪᓕᕐᒥ ᐃᓕᓐᓂᐊᕐᕕᖏᓐᓂ ᓄᙳᖓᓂ ᒪᐃ. 
 
ᐃᓚᖓ ᑭᖑᓪᓕᖅ ᐱᒋᐊᓛᖅᑐᑦ ᒪᕐᕉᓂ ᑕᖅᑮᓐᓂ, ᐊᑭᑦᑐᕋᐅᑏᑦ ᐋᖅᑭᒃᓯᓂᕐᒧ ᐃᓕᓐᓂᐊᕐᕕᓕᒫᓂ ᕿᑎᕐᒥᐅᓂ 
ᓴᖅᑭᖅᑎᑕᐅᓛᖅᑐᑦ. ᐃᓚᖓ ᑎᓴᒪᖓᑦ ᐱᖃᓯᐅᔨᓂᐊᖅᑐᖅ ᐊᒥᐊᒃᑯᖏᑦ ᐃᓕᓐᓂᐊᕐᕖᑦ ᕿᑭᖅᑖᓗᒻᒥ ᐊᒻᒪ 
ᐱᒋᐊᓛᖅᑐᑎ ᐅᐊᑦᑎᐊᕈᒃᑲᓐᓂ ᑕᒫᓂ ᐊᕐᕌᒍᒥ. ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓯᓯᒪᒍᒪᔪᑦ ᐊᔾᔨᓕᐅᕈᑎᓂᑦ 
ᐃᓕᓐᓂᐊᕐᕕᓕᒫᓂᑦ ᓄᖑᖓᓂ ᑮᓇᐅᔭᓕᕆᓂᕐᒧ ᐊᕐᕌᒍᒥ. 
 
ᓄᑖᖑᔪᑦ ᐊᔾᔨᓕᐅᕈᑏᑦ ᐃᖃᓗᓐᓂ ᐊᑐᖅᓂᖃᖅᓯᒪᓕᖅᑐᑦ. ᒪᕐᕈᐊᑎᖅᑐᑎ, ᐱᕋᔭᐃᑦ ᐃᓕᓴᕆᔭᐅᓚᐅᖅᑐᑦ 
ᐊᔾᔨᓕᐅᕈᑎᓄᑦ ᐊᒻᒪ ᓈᒻᒪᑦᑐᒥ ᖃᓄᐃᓕᔭᐅᓪᓗᑎ. 
 
ᓯᓚᕐᔪᐊᑦᑎᐊᕙᒻᒥ ᐊᔾᔨᓕᐅᕈᑎᖃᕆᐊᖃᕋᔭᖏᑦᑐᒍᑦ ᐃᓕᓐᓂᐊᕕᑦᑎᓐᓂ. ᑖᓐᓇ ᐅᓪᓗᖅ ᑎᑭᓚᐅᖅᑎᓐᓇᒍ, 
ᐃᓕᓐᓂᐊᖅᑐᓕᕆᔨᒃᑯᑦ ᐱᐅᓛᒥ ᐱᓇᓱᓐᓂᐊᖅᑐᑦ ᐃᓕᓐᓂᐊᕐᕕᕗᑦ ᐱᐅᓛᖑᔪᓐᓇᕐᓗᑎ ᐊᑦᑕᓇᖅᑐᒦᑎᑦᑕᐃᓕᓂᕐᒧ  

ᐃᓕᓐᓂᐊᖅᑎᑯᑎᑦᑎᓐᓂ, ᐃᖅᑲᓴᐃᔭᖅᑎᓂ ᐊᒻᒪ ᓄᓇᓕᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 134 - 2(2): ᖁᓪᓕᖅ ᑯᐊᐳᕇᓴᒃᑯᑦ ᓴᓇᔨᐅᓂᕐᒧᑦ ᐱᓕᕆᐊᖅ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᖁᕕᐊᑦᑐᖓ ᒪᓕᒐᓕᐅᖅᑎᐅᔪᑦ ᑐᓴᖅᑎᔪᓐᓇᕋᒃᑭᑦ ᖃᓄᖅ ᖁᓪᓕᖅ 
ᑯᐊᐳᕇᓴᓐ ᐃᖅᑲᓇᐃᔭᕐᒪᖔᑕ ᖃᕙᕆᐊᖅᑎᑦᑎᓇᓱᐊᖅᑐᑎ ᒫᓐᓇᐅᔪᒥ 53-ᐳᓴᓐ ᐃᓄᐃᑦ ᐃᖅᑲᓇᐃᔭᒻᑎᖏᓐᓂ 
ᐃᓕᓐᓂᐊᑎᑦᑎᓂᕐᒧ ᐱᕕᖅᓴᐅᔪᓂ. 
 
ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᖃᐅᔨᒪᓂᖃᕆᐊᖃᕐᒪᑕ ᐊᒻᒪ ᖃᐅᔨᒪᓂᕐᓂᑦ. 
ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖅᑐᑦ ᓴᓇᖃᑦᑕᓂᕐᒧᑦ, ᑮᓇᐅᔭᓕᕆᓂᕐᒧ ᐊᒻᒪ ᓴᓇᔨᐅᓂᕐᒧᑦ. ᑖᒃᑯᐊᓕᒫᖑᖏᑦᑐᑦ 
ᐃᓕᓐᓂᐊᖅᑕᐅᕙᒻᒪᑕ ᓄᓇᕗᒻᒥ, ᑕᐃᒪᐃᓐᓂᖓᓄ ᑯᐊᐳᕆᓴᐅᔪᖅ ᓴᖅᑭᑎᑦᑎᒋᐊᖃᓚᐅᖅᑐᑦ ᑖᒃᑯᓂᖓ 
ᐃᓕᓐᓂᐊᕐᓗᑎ ᐃᖅᑲᓇᐃᔭᖅᓯᓐᓈᑦ. 
 
ᐱᒋᐊᕐᓂᖏᓐᓂ 2002, ᐃᓕᓐᓂᐊᓂᕐᒧᑦ ᓂᕈᐊᓚᐅᖅᑎᓪᓗᒋ, ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ ᐅᐊᔭᓕᕆᓂᕐᒧᑦ 
ᓂᕈᐊᖅᑕᐅᓚᐅᖅᑐᑦ ᐊᒻᒪ ᑐᓂᓯᓚᐅᖅᑐᑎ ᐃᓕᓐᓂᐊᓯᓐᓈᖅ ᐃᖅᑲᓇᐃᔮᒥ ᐃᓪᖏᓐᓂ ᑎᒥᐅᔪᒥ. ᐅᓪᓗᒥ ᑎᒥᐅᔪᖅ 
ᐱᖓᓱᓂ ᐃᓕᓐᓂᐊᓯᓐᓈᖅᑐᑎ ᐃᖅᑲᓇᐃᔭᖅᑎᖃᓕᖅᑐᑦ ᐱᔭᕇᕐᓂᐊᖅᑐᒋᔭᐅᔪᑦ ᓇᓗᓇᐃᒃᑯᑎᑳᑖᕐᓗᑎ 
ᓴᓇᔨᓪᓚᕆᐅᓂᕐᒧᑦ. ᐊᑕᖏᕐᓗᑎ ᐃᖅᑲᓇᐃᔭᕐᓂᐊᖅᑐᑦ ᑯᐊᐳᕇᓴᒧᑦ, ᐃᖃᓗᓐᓂ, ᑲᖏᕐᖠᓂᖅ ᐊᒻᒪ 
ᐃᖃᓗᑦᑑᓯᐊᖅ. ᐃᓚᒋᐊᕐᓗᒍ, ᓄᓇᕗᑦ ᐆᒪᖅᑯᑎᓕᕆᔨᒃᑯᑦ ᑎᓴᒪᖓᓐᓂ ᐊᕐᕋᒍᖓᓂ ᐅᐊᔭᓕᕆᓂᕐᒧ 
ᐃᓕᓐᓂᐊᓯᓐᓈᑦ ᐃᖅᑲᓴᐃᔭᖅᑎᓖᑦ ᖃᒪᓂᑦᑐᐊᒥ ᐊᒻᒪ ᐊᕐᕋᒍᖓᓂ ᓯᕗᓪᓕᕐᐹᒥ ᐃᓕᓐᓂᐊᖅᑐᖅ 
ᐃᖅᑲᓇᐃᔭᖅᓯᓐᓈᑦ ᐃᖃᓗᓐᓂ. 
 
ᑲᔪᓯᑦᑎᐊᓚᐅᕐᓂᖓᓄ ᓯᕗᓪᓕᕐᐹᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ, ᖁᓪᓕᖅ ᑯᐊᐳᕇᓴᒃᑯᑦ ᐱᒋᐊᖅᑎᑦᑎᓯᒪᔪᑦ 
ᐊᐃᑉᐸᖓᓂ ᑎᓴᒪᓄ ᐊᕐᕋᒍᓄ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᓂᕐᒥ ᐱᓕᕆᐊᒥ. ᑯᐊᐳᕇᓴᐅᔪᖅ ᐱᖃᑦᑕᓕᕐᒥᔪᑦ 
ᐱᔪᒪᔾᔪᑎᓂ ᐊᐅᓚᐅᑎᓕᕆᔨᐅᓂᕐᒧ ᐊᖏᔫᑎᓂᑦ (ᐅᖅᓱᐊᓗᑦᑐᖅᑐᑦ) ᐃᓕᓐᓂᐊᓯᓐᓈᑦ ᐃᖅᑲᓇᐃᔭᓂᕐᒥ 
ᐱᓕᕆᐊᒥ, ᓂᕈᐊᖅᑕᐅᔪᑦ ᐃᓕᓐᓂᐊᓂᐊᖅᑐᑎ ᐱᒋᐊᕐᕕᒃᓴᓕ ᔫᓂ 2005. 
 
ᑖᒃᑯᐊ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᓂᕐᒥ ᐱᓕᕆᐊᑦ ᓴᖅᑭᔮᖅᑎᑕᐅᓯᒪᔪᑦ ᓄᓇᓕᓕᒫᓂᑦ, ᐱᕙᓪᓕᐊᔪᓂ ᐊᒻᒪ 
ᖃᕋᓴᐅᔭᒃᑯᑦ ᑐᓂᐅᖅᑲᐃᓂᕐᒥᑦ 
 
ᑖᒃᑯᐊ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᓂᕐᒥ ᐱᓕᕆᐊᑦ ᐊᒡᒍᖅᑕᐅᓯᒪᔪᑦ ᐱᖓᓱᓄᑦ ᐃᓕᓐᓂᐊᖅᑐᓕᕆᓂᕐᒧᑦ: 
ᐃᓕᓐᓂᐊᕕᒻᒥ ᐃᓕᓐᓂᐊᕐᓂᖅ, ᐃᖅᑲᓇᐃᔭᕐᕕᒻᒥ ᐃᓕᓐᓂᐊᕐᓂᖅ ᐊᒻᒪ ᓇᓗᓇᐃᒃᑯᑎᑖᕐᓂᖅ. ᑯᐊᐳᕇᓴᓐ 
ᐃᑲᔪᖃᑦᑕᖅᑐᑦ ᐊᒻᒪ ᐃᓕᓐᓂᐊᑎᑦᑎᓪᓗᑎ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᑎᓂ ᐊᑐᓂ ᐊᕕᒃᑐᖅᓯᒪᕕᐅᔪᓂ. ᑖᒃᑯᐊ 
ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᑎ ᓂᕆᐅᒋᔭᐅᔪᑦ ᐊᕐᕋᒍᑕᒫᑦ ᐱᔭᕇᖃᑦᑕᕐᓗᑎ ᐃᓕᓐᓂᐊᖅᑕᒥᓂ ᐊᒻᒪ 
ᑲᔪᖏᖅᓯᒪᓗᑎ ᐃᖅᑲᓇᐃᔭᕐᓗᑎ ᐊᕐᕌᒎᓐᓂ ᒪᕐᕉᓂ ᖁᓪᓕᖅ ᑯᐊᐳᕇᓴᒃᑯᓐᓄ. 
 
ᑯᐊᐳᕇᓴᓐᑯᑦ ᐱᕚᓕᖅᑎᕆᓯᒪᔪᑦ ᓴᙱᔪᒥᒃ ᐊᒻᒪᓗ ᑲᒪᑦᑎᐊᖅᑐᒥᒃ ᐊᕙᑎᒥᒃ, ᐊᒻᒪᓗ ᑲᔪᓯᓪᓗᓂ ᑎᓕᐅᕆᓂᒃᑯᑦ 
ᓄᓇᑖᖃᑕᐅᓯᒪᔪᓂᒃ ᐱᓇᓱᖁᓪᓗᒋᑦ ᐊᔪᖏᑕᒥᒍᑦ. 
 
ᐅᖃᖅᑎᑦᑎᐄᓚᒋᐊᕈᑎᑦ ᐃᖅᑲᓇᐃᔭᖅᑎᑦᑎᐊᕙᐃᑦ ᐱᓪᓗᐊᑕᐅᒻᒪᑕ ᑲᔪᓯᑦᑎᐊᕐᓂᕐᒧᑦ ᓇᐅᒃᑯᓕᒫᖅ. 
ᐃᖅᑲᓇᐃᔭᖅᑎᖃᑦᑎᐊᕐᓗᓂ ᐊᒻᒪᓗ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓇᓱᐊᖏᓐᓇᕐᓂᖏᓐᓄᑦ 
ᐱᓕᒻᒪᔅᓴᐃᓗᑎᒃ, ᐊᐅᓚᐅᑎᖃᕝᕕᖁᑎᕗᑦ ᐊᒻᒪᓗ ᑎᒥᐅᔪᑦ ᐊᐅᓚᓂᖏᑦ ᐊᖅᑯᑎᖃᑦᑎᐊᖅᑐᑦ ᐊᑯᓂᒨᖓᔪᒃᑯᑦ 
ᑲᔪᓰᓐᓇᕈᓐᓇᓂᒃᑯᑦ ᓄᓇᕗᒻᒥᐅᑕᕐᒥᒃ ᒐᕙᒪᒃᑯᑦ ᑎᒥᖁᑎᖓᓂᒃ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 330 - 2(2): ᑕᕝᕙᐅᕗᑏᕐᓂᖅ ᐅᐱᕐᖔᒃᑯᑦ ᐊᐅᔭᒃᑯᓪᓗ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑯᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ ᐃᓘᓇᓯ. ᐅᓪᓗᒥᖃᐃ 
ᑭᖑᓪᓕᖅᐹᕆᕙᓪᓚᐃᒐᑦᑎᒍ ᑲᑎᒪᓪᓗᑕ, ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ ᐊᖏᕐᕋᒧᑦ ᐃᖏᕐᕋᑦᑎᐊᖁᕙᒃᑲᑦ ᐊᒻᒪᓗ 
ᐅᐱᙵᔅᓵᖃᑦᑎᐊᕐᓗᑎᒃ ᐊᒻᒪᓗ ᐊᐅᔭᖃᑦᑎᐊᕐᓗᑎᒃ. 
 
ᐊᒻᒪᑕᐅᖅ, ᓈᑦᑎᐅᖑᔭᐅᓂᐊᖅᑐᒥᒃ ᐊᓈᓇᐅᑉ ᐅᓪᓗᕆᓂᐊᕐᒪᒍ. ᐅᖃᐅᑎᒍᒪᓪᓗᒋᑦ ᐊᓈᓇᐅᔪᓕᒫᑦ ᓄᓇᕗᒻᒥ 
ᐅᓪᓗᖃᑦᑎᐊᖁᓪᓗᒋᑦ, ᐊᒻᒪᓗ ᐱᓗᐊᖅᑐᒥᒃ, ᐃᓕᑕᕆᔪᒪᓪᓗᒍ ᐊᓈᓇᒐ, ᓇᐅᓛᖅ, ᐊᖏᔪᒍ ᓯᓖᓐ ᐊᒻᒪᓗ ᐅᑯᐊᒃᑲ 
ᓯᐅᕕᐊ ᐊᒻᒪᓗ ᕇᑕ, ᐊᓈᓇᐅᑉ ᐅᓪᓗᖓᓂ ᐅᓪᓗᖃᑦᑎᐊᕐᓂᐊᖅᐳᓯ. 
 
ᐱᖃᕐᓂᕆᔭᒃᑲᓗ ᔮᑭᓖᓐ ᔨᐊᑭᑦ, ᑯᕆᔅᑏᓐ ᓚᐃᐅᓪ, ᔮᑭ ᐱᐊᔅᑦ ᐊᒻᒪᓗ ᓵᓕ ᑯᓱᒐᖅ ᐅᓪᓗᖃᑦᑎᐊᖁᓪᓗᒋᑦ 
ᐊᓈᓇᐅᑉ ᐅᓪᓗᖓᓂ. ᐊᒻᒪᑕᐅᖅ, ᖁᔭᓐᓇᒦᕈᒪᓪᓗᖓ ᓵᓕᒥᒃ ᐊᒻᒪᓗ ᓗᐊᓐ ᑐᓂᕐᕈᑎᖏᓐᓄᑦ; 
ᐅᖄᓚᕕᒋᔪᓐᓇᖅᓯᓚᐅᖏᓇᑦᓯᒃ ᐱᓚᐅᖅᑎᓪᓗᖓ ᑐᓂᕐᕈᑎᓐᓂᒃ ᐊᒻᒪᓗ ᐅᖃᕝᕕᒋᓛᖅᐸᑦᓯ ᒫᓐᓇᕈᓗᒃ. 
 
ᑭᖑᓪᓕᖅᐹᖅ, ᐊᓈᓇᒐ ᐅᖃᐅᑎᔪᒪᓪᓗᒍ ᓇᓪᓕᐅᑎᓛᕐᓕᕐᒥᒻᒪᑦ ᐅᓪᓗᖃᑦᑎᐊᖁᓪᓗᒍ. ᓇᓪᓕᐅᑎᕕᓕᒃ ᒪᐃ 15-ᒥ. 
ᑐᓵᒍᕕᑦ ᐊᓈᓈᒃ, ᓇᓪᓕᐅᑎᑦᑎᐊᖁᕙᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 331 - 2(2): ᖁᔭᓕᓂᖅ ᕘᔅ ᑎᐊᒃᑯᓐᓄᑦ ᓄᓇᕗᑦ ᑐᖖᒐᕕᒃᑯᓐᓄᓪᓗ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᖁᔭᓐᓇᒦᕈᒪᓪᓗᖓ ᕘᔅᑎᐅᒃᑯᓐᓂᑦ ᐊᒻᒪᓗ 
ᓄᓇᕗᑦ ᑐᙵᕕᒃᑯᓐᓂᑦ ᐃᑲᔪᕐᓂᕆᔭᖏᓐᓄᑦ ᐃᓄᖏᓐᓂᒃ ᐃᒃᐱᐊᕐᔪᒥᐅᑦ ᕿᔅᓵᓂᖃᑦᑎᓪᓗᒋᑦ.  
 
ᐅᖃᖅᑎ, ᐃᒃᐱᐊᔪᒻᒥᐅᑕᐅᓚᐅᖅᑐᖅ ᐃᓅᒍᓐᓃᕋᑖᓚᐅᕐᒪᑦ ᒫᑐᕆᐊᒥ ᐱᓂᕐᓗᒃᑕᐅᓂᒃᑯᑦ ᐊᒻᒪᓗ ᖁᕕᐊᓇᖏᑐᒃᑯᑦ, 
ᐊᒻᒪᓗ ᓇᓗᖏᓚᖓ ᑐᓴᓚᐅᖅᑐᓯ ᖃᓄᐃᑦᑐᒥᓂᐅᓂᖓᓂᒃ. ᖁᔭᓐᓇᒦᖅᐸᕗᑦ ᓄᓇᕗᑦ ᑐᙵᕕᒃᑯᑦ 
ᐃᓚᙵᖅᑐᓄᑦ ᐊᐅᓚᕈᑎᓄᑦ ᐃᑲᔪᕈᑎᖏᓐᓂᒃ, ᐃᑲᔪᖃᑦᑕᕐᒪᑕ ᐃᓚᒌᓂᒃ ᐊᑐᖅᑕᐅᒍᓐᓇᖅᑐᑎᒃ 
ᐃᓗᕕᖅᓯᐅᖅᑐᖃᕐᓂᐊᕐᑎᓪᓗᒍ. ᖁᔭᓐᓇᒦᖅᐸᕗᑦ ᕘᔅᑎᐅᒃᑯᑦ, ᑎᒥᖓ ᐃᓅᒍᓐᓃᓚᐅᖅᑑᑉ ᐅᑎᖅᑎᑕᐅᒍᓐᓇᕐᒪᑦ 
ᐊᖏᕐᕋᖓᕗᑦ ᐃᓕᔭᐅᔭᖅᑐᕐᓗᓂ. 
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᐄᓚᒋᐊᕈᑎᑦ ᓄᓇᓖᑦ ᑲᑐᔾᔨᓚᐅᕐᒪᑕ ᑮᓇᐅᔭᓕᐅᕋᓱᐊᖅᑐᑎᒃ. ᐅᖃᖅᑎ, 
ᐊᐱᕆᓚᐅᕐᕋᒃᑭᑦ ᒐᕙᒪᕗᑦ ᐃᑲᔪᕈᓪᓗᒋᑦ ᐊᑭᓖᓂᒃᑯᑦ ᐊᑭᑐᔪᒻᒪᕆᐊᓘᒻᒪᑦ ᐃᓅᒍᓐᓃᖅᑐᖅ ᑎᒥᖓ 
ᐅᑎᖅᑎᑕᐅᑎᓪᓗᒍ ᐃᒃᐱᐊᕐᔪᒻᒧᑦ ᐱᑦᔪᑎᒋᓪᓗᒍ ᐃᓚᖏᑦ ᑮᓇᐅᔭᖃᖏᑎᐊᕐᒪᑕ ᐊᑭᓖᔾᔪᑎᒃᓴᒥᒃ ᑖᒃᓱᒧᖓ. 

ᐅᖃᖅᑎ, ᒐᕙᒪᒃᑯᑦ ᐊᖏᓚᐅᖏᒻᒪᑕ ᐃᑲᔪᕈᓐᓇᖏᓐᓂᕋᖅᑐᑎᒃ ᐅᖃᖅᑐᑎᒃ ᖃᓄᐃᓕᕕᖃᖏᓐᓇᒥᒃ 
ᐊᑐᐊᒐᖁᑎᒥᑎᒍᑦ. ᐅᖃᖅᑎᑎᑦᔩ, ᑲᑎᒪᒋᐊᓕᕋᑖᖅᑎᓪᓗᑕ, ᓴᖅᑭᑕᐅᓚᐅᕐᒪᑕ ᐊᖓᔪᖅᑳᐆᑎᕗᑦ ᐱᓕᕆᕕᐊᓂ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᑮᓇᐅᔭᖅᑖᓚᐅᕐᓂᖏᓐᓂᒃ ᐅᖓᑖᓄᑦ $83 ᑕᐅᓴᓐ ᐱᓕᕆᓂᖏᓐᓄᑦ 
ᐊᑭᓖᔾᔪᑎᒃᑲᓐᓂᐅᔪᑦ 2003-04-ᒥ. ᑐᑭᓯᒍᓐᓇᖏᑦᑐᖓ ᖃᓄᖅ ᐱᓕᕆᕕᒃᑯᑦ ᓇᓂᓯᖃᑦᑕᑎᓪᓗᒋᑦ ᑮᓇᐅᔭᓂᒃ 
ᐊᑭᓖᔾᔪᑎᒃᓴᑲᓐᓂᕐᓄᑦ ᒐᕙᒪᓕᕆᔨᓄᑦ ᐊᒻᒪᓗ ᐊᑕᐅᓯᕐᒥᓘᓐᓃᑦ ᐃᑲᔪᕈᓐᓇᑎᓐᓇᒋᑦ ᐃᒪᓐᓇᐃᑦᑐᖃᑦᑎᓪᓗᒍ. 
 
ᐅᖃᖅᑎ, ᒐᕙᒪᒃᑯᑦ ᑭᐅᓂᕆᓚᐅᖅᑕᖓ ᐅᕙᓐᓄᑦ ᐅᖃᓚᐅᖅᑐᖅ ᑖᒃᑯᐊ ᐱᓕᕆᕕᒃᑯᑦ ᖃᐅᔨᓴᕐᓂᐊᖅᑐᖅ ᓱᓕ 
ᐱᓕᕆᐊᖑᑦᑎᐊᕐᓂᐊᕐᓗᓂ. ᐊᖓᔪᖅᑳᒥᒃ ᐅᑕᖅᑭᓂᐊᖅᑐᖓ ᐊᖏᖅᓯᒪᓂᖓᓄᑦ ᐊᒻᒪᓗ ᖃᓄᐃᓕᒋᐊᕈᑎᒃᓴᓂᒃ 
ᓴᖅᑮᓯᓗᑎᒃ ᑲᑎᒪᕕᒻᒧᑦ ᑲᑎᒪᓕᕐᒥᒍᑦᑕ ᐅᑭᐊᒃᓵᖅ. 
 
ᐅᖃᖅᑎ, ᐃᓱᒪᒋᔭᖃᕋᒪ ᐱᓕᕆᕕᒻᒧᑦ. ᑎᑎᕋᖅᓯᒪᔪᖅ 3 ᐅᕙᓂ (ᑐᓵᔨᒃᑯᑦ) ᐅᖃᖅᑎ, ᐊᖏᖅᑕᐅᔪᒪᓪᓗᖓ 
ᑲᑎᒪᔨᐅᖃᑎᓐᓄᑦ ᐱᐊᓂᒍᒪᓪᓗᖓ ᐅᖃᐅᓯᕆᔭᓐᓂᒃ.  
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔨ ᐊᖏᖅᑕᐅᔪᒪᕗᖅ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. ᐋᒡᒑᖅᑐᖃᑉᐸ? ᐱᑕᖃᖏᒻᒪᑦ, 
ᑲᔪᓯᒋᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᑲᑎᒪᔨᐅᖃᑎᒃᑲ. 
 
ᑎᑎᕋᖅᓯᒪᔪᖅ 3 ᓄᓇᕗᑦ ᒐᕙᒪᒃᑯᑦ ᓄᓇᕗᒻᒥ ᓇᒻᒥᓂᖃᖅᑎᓄᑦ ᐃᑲᔫᑎ ᐅᖃᕐᒪᑦ ᐅᑯᓂᖓ, ᐊᒻᒪᓗ 
ᐅᖃᓕᒫᕐᓗᖓ, ᐱᔪᓐᓇᕐᓂᕐᒥᓂᒃ ᐊᑐᖅᑐᑎᒃ, ᒥᓂᔅᑕᐃ ᐊᖓᔪᖅᑲᐅᑏᑦ ᐱᑐᐃᓐᓇᐅᑎᓐᓇᒍ ᐊᑐᙱᑐᓐᓇᕐᒥᔪᑦ 
ᐊᑐᐊᒐᐅᑉ ᐃᓗᓕᖏᓐᓂᒃ. ᐅᖃᒃᑲᓂᕐᓗᖓ, ᐱᔪᓐᓇᕐᓂᒃᒥᓂᒃ ᐊᑐᖅᑐᑎᒃ, ᒥᓂᔅᑕᐃᑦ ᐊᖓᔪᖅᑲᐅᑏᑦ 
ᐱᑐᐃᓐᓇᐅᑎᓐᓇᖑ ᐊᑐᙱᑐᓐᓇᕐᒥᔪᑦ ᐊᑐᐊᒐᐅᑉ ᐃᓗᓕᖏᓐᓂᒃ. 
 
ᐃᒪᐃᓕᔪᖅ, ᐅᖃᖅᑎ, ᖃᓄᖅᑑᕈᓐᓇᖅᑐᑦ ᐊᑐᙱᑲᐃᓐᓇᕐᓗᑎᒃ ᐊᑐᐊᒐᕐᒥᒃ ᑕᐃᒪᐃᑦᑕᕆᐊᖃᑉᐸᑦ. 
 
ᐅᖃᖅᑎ, ᑎᓕᐅᕈᒪᓪᓗᒋᑦ ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐱᖃᓯᐅᔾᔨᖁᓪᓗᒋᑦ 
ᐊᑦᔨᐸᓗᐊᓂᒃ ᑎᑎᕋᖅᓯᒪᔪᒥᒃ ᐃᓗᐊᓂ ᐊᐅᓚᖃᑦᑕᖅᑐᑦ ᐊᑐᐊᒐᖓᓂ ᑕᒪᒃᑯᐊ ᑲᒪᒋᔭᐅᒍᓐᓇᖁᓪᓗᒋᑦ 
ᖃᓄᐃᑦᑐᖃᑦᑎᓪᓗᒍ ᑖᓐᓇᑎᑐᑦ ᐊᑐᖅᑕᐅᔪᖅ ᐃᓄᖏᓐᓄᑦ ᐃᒃᐱᐊᕐᔪᒻᒥᐅᑦ. ᖁᔭᓐᓇᒦᒃ, ᐅᖃᖅᑎ  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 332 - 2(2): ᐆᒻᒪᖁᑏᑦ ᐊᑭᖏᓐᓄᑦ ᐱᒋᐊᕈᑎᐊ ᖁᕐᓗᖅᑑᑉ ᓄᓇᓕᐊᓄᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᑉᐳᖓ ᐃᕐᕆᐊᖁᓪᓗᒃᑐᐊᓘᒐᒪ, ᓂᐱᓗᒃᐳᖓ. 
 
ᓯᕗᓪᓕᖅᐹᒥ, ᐅᖃᕈᒪᓪᓗᖓ ᑲᑎᒪᔨᐅᖃᑎᓐᓄᑦ ᑭᖑᓪᓕᖅᐹᖑᔪᒃᓴᐅᒻᒪᑦ ᑲᑎᒪᓂᖅᐳᑦ, ᐃᓘᓇᑎᒃ 
ᐊᖏᕐᕋᑦᑎᐊᖁᓇᖅᐳᑦ. ᐊᓈᓇᐅᑉ ᐅᓪᓗᖓ ᑕᕝᕙᑦᑎᐊᖑᓕᕐᒥᒻᒪᑦ ᓈᑎᐅᖑᔭᒥ. ᓴᑭᒐ ᐊᒻᒪᓗ ᓄᓕᐊᕋ, 
ᖁᕕᐊᓇᖅᑐᒥᒃ ᐅᓪᓗᖃᑦᑎᐊᖁᕙᒃᑲ. ᐃᖃᓗᓐᓃᑦᑕᕋᐃᒐᒪ ᐊᓈᓇᒃᓴᖃᕋᒪ ᐊᓈᓈᖃᑦᑕᑕᓐᓂᒃ. 
 
ᓯᕗᓪᓕᖅᐹᒥᒃ, ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᔪᒪᕙᒃᑲ ᐅᓪᓗᒥ ᑭᖑᓪᓕᖅᐹᕆᖅᑰᓕᕋᑦᑎᒍ ᑲᑎᒪᓂᑦᑎᓐᓂ. 
ᓂᕆᐅᑉᐳᖓ ᐊᖏᕐᕋᐅᑦᑎᐊᕐᓂᐊᖅᑐᓯ. ᐊᓈᓇᐅᔪᑦ ᐅᓪᓗᖓᓐᓄᑦ ᑎᑭᐅᔾᔭᐅᓕᕐᒥᒐᑦᑕ ᓈᑦᑎᐅᖑᔭᐅᓂᐊᖅᑐᒥ. 
ᐊᐃᕌᐱᒐ ᐊᒻᒪ ᓄᓕᐊᕋᓗ ᐅᓪᓗᖃᑦᑎᐊᓛᖁᕙᒃᑲ. ᐃᖃᓗᓐᓃᓕᕋᐃᒐᒪ, ᑎᒍᐊᖅᑎᒋᔭᕐᓂᒃ ᐊᓈᓇᖃᕋᒪ 
ᐊᓈᓇᒋᓇᕋᖅᐸᒃᑕᕐᓂᒃ. 

(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑎᓕᐅᕆᔪᒪᓪᓗᖓ ᕼᐋᒻᓚᒃᑯᖏᓐᓂᒃ ᖁᓪᓗᖅᑑᖅ 
ᓄᖑᑎᕆᕚᓪᓕᕋᓱᐊᕐᓂᖏᓐᓄᑦ ᐊᑦᑐᐃᓂᕆᔭᖓᓂᒃ ᐅᖅᓱᐊᓘᑉ ᐊᑭᖓᓂᒃ ᐊᒻᒪᓗ ᐊᑦᑐᐃᓂᖃᕐᓂᕆᓂᐊᖅᑕᖓ 
ᐊᑭᖏᑦ ᐆᒻᒪᖅᑯᑎᑦᑕ. ᕼᐋᒻᓚᒃᑯᑦ ᐱᒋᐊᖅᓯᓯᒪᓕᕐᒪᑕ ᑲᔪᓰᓐᓇᕈᓐᓇᕐᓂᖓᓄᑦ ᐆᒻᒪᖅᑯᑎᓄᑦ ᐸᕐᓇᑕᐅᓯᒪᔪᒥᒃ. 
ᐸᕐᓇᒍᑎᐅᔪᖅ ᑎᓴᒪᐅᓕᖓᔪᖅ. 
 
ᓯᕗᓪᓕᖅ ᑕᒪᑐᒧᖓ ᓄᓇᓕᓐᓂ NGN ᐃᒥᕐᒧᑦ ᒪᓕᒐᖅ ᑕᒻᒪᖅᓯᒪᔪᖅᓯᐅᕐᓂᖅ, ᕼᐋᒻᓚᒃᑯᑦ ᖁᓪᓗᖅᑑᒥ 
ᑐᒃᓯᕋᖅᓯᒪᒻᒪᑕ ᒐᕙᒪᑐᖃᒃᑯᓐᓂᑦ ᐊᒻᒪᓗ ᑲᓇᑕᒥᐅᑦ ᓄᓇᓕᖏᓐᓄᑦ ᑮᓇᐅᔭᓂᒃ ᑖᒃᑯᑎᒎᓇ Green Municipal 
Initiatives Fund. ᑖᓐᓇ ᑮᓇᐅᔭᖅ ᐱᑕᖃᑦᑎᑦᑎᓂᐊᖅᑐᖅ 50-ᐳᓴᓐᑎᒃᑯᑦ ᐊᒥᓲᓂᖓᑕ ᑮᓇᐅᔭᖅᑐᕈᑎᖏᓐᓂᒃ 
ᐱᓕᕆᐊᖑᔫᑉ. 
 
ᐅᖃᖅᑎ, ᕼᐋᒻᓚᒃᑯᑦ ᒫᓐᓇᐅᔪᖅ ᑮᓇᐅᔭᖃᕆᐊᖃᒻᒪᑕ ᓄᓇᕗᑦ ᒐᕙᒪᒃᑯᓐᓂᑦ ᓯᕗᒧᐊᒋᐊᕐᓂᐊᕐᓗᑎᒃ ᐱᓕᕆᐊᕐᒧᑦ. 
ᕼᐋᒻᒪᒃᑯ ᑐᓂᔭᐅᔭᕆᐊᓖᑦ ᑲᒪᓇᓱᐊᕐᓂᕆᖃᑦᑕᖅᑕᖏᓐᓄᑦ ᐆᒪᖅᑯᑎᓄᑦ ᐱᓂᕐᓗᓐᓂᐅᒐᔭᖅᑐᒧᑦ ᓄᓇᕗᑦᑎᓐᓂ. 
ᐅᖃᖅᑎ, ᑎᓕᐅᕆᒻᒪᕆᑉᐳᖓ ᐊᖓᔪᖅᑳᐅᑎᓂᒃ ᕿᒥᕐᕈᖁᓪᓗᒋᑦ ᕼᐋᒻᓚᒃᑯᑦ ᑐᒃᓯᕋᐅᑎᖓᓂᒃ ᑮᓇᐅᔭᓄᑦ ᐊᒻᒪᓗ 
ᐱᓕᕆᒍᓐᓇᖅᑎᑕᐅᓗᑎᒃ ᑖᔅᓱᒥᖓ ᐆᑦᑑᑎᐅᓕᕈᓐᓇᑐᐃᓐᓇᕆᐊᓕᒻᒥᒃ ᓄᓇᓕᓐᓄᑦ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᑉᓴᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 333 - 2(2): ᓄᑖᓂᑦ ᐊᓪᓚᕝᕕᑕᕐᓂᖅ ᖃᐅᓱᐃᑦᑑᑉ ᓄᓇᓕᐊᓂ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᖓ ᑲᑎᒪᔨᐅᖃᑎᓐᓂᒃ ᐃᑲᔪᖅᑕᐅᖃᑦᑕᕋᒪ. ᐅᕙᖓᓗ 
ᖁᔭᓐᓇᒦᕈᒪᓪᓗᒋᑦ ᑐᓵᔩᑦ ᐊᔪᙱᑐᒻᒪᕆᐊᓘᕙᒻᒪᑕ ᐊᒻᒪᓗ ᐱᓕᕆᔪᒻᒪᕆᐅᕙᑦᑐᑎᒃ ᑲᑎᒪᑎᓪᓗᑕ. 
ᖁᔭᓐᓇᒦᕈᒪᓪᓗᖓᑦᑕᐅᖅ ᐊᖓᔪᖅᑳᒥᒃ ᑲᒪᒋᔭᖃᑦᑐᒥᒃ ᕼᐋᒻᓚᒃᑯᓐᓂᑦ ᑎᑭᒍᓐᓇᕐᓂᐊᕐᒪᑦ ᒪᑐᐃᖅᓯᓂᖃᓕᕈᑦᑕ 
ᕼᐋᒻᓚᒃᑯᑦ ᐊᓪᓚᒡᕕᐊᓂᒃ. 
 
ᓈᒻᒪᑦᑐᒥ ᑲᑎᒪᕕᖃᓕᖅᑐᑎ ᐊᒻᒪ ᐊᓪᓚᕕᓂᑦ ᑲᔪᖏᕐᓱᐸᒃᑲ ᐊᖓᔪᖅᑳᓕᒫᑦ ᑕᐃᑲᓂ ᑲᑎᖁᓪᓗᒋ ᐅᕙᒍ 
ᓄᓇᓕᖓᓐᓂ ᑲᑎᒪᕕᖃᑦᑎᐊᖅᑐᒥ. 
 
ᖁᔭᓐᓇᒦᖅᑕᒃᑲ ᒪᓕᒐᓕᐅᖅᑎᐅᖃᑎᓕᒫᒃᑲ ᐊᒻᒪ ᖃᓄᐃᖏᖁᓪᓗᒋ ᐊᐅᓪᓚᓕᕈᑎ ᐊᖏᕋᒥᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 334 – 2(2): ᐋᖓᔮᕐᓇᖅᑐᐃᑦ ᓄᓇᓕᓐᓂᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᒃᑯᓐᓂᕈᒪᓪᓗᖓ ᐋᖓᔮᕐᓇᖅᑐᓂ ᐊᒻᒪ ᐃᒥᐊᓗᓐᓂ 
ᐊᑐᑲᒻᒪᖃᑦᑕᖅᑐᓂ ᓄᓇᓕᒋᔭᑦᑎᓐᓂ. 

ᐅᓪᓗᒐᓚᐅᓕᖅᑐᓂ, ᒪᓕᒐᓕᐅᖅᑏᑦ ᐅᕙᓂ ᒪᓕᒐᓕᐅᕐᕕᒻᒥ ᓇᒻᒥᓂ ᖃᐅᔨᒪᓕᓚᐅᕐᒪᑕ ᐱᓂᕐᓗᓂᕐᒥ. ᓱᓖᓛᒃ, 
ᐋᖓᔮᓇᖅᑐᑦ ᐊᑐᖅᑕᐅᓚᐅᕐᐳᑦ. 
 
ᐅᖃᓕᒫᑲᐃᓐᓇᕈᒪᔪᖓ ᑎᑎᖅᑲᒥᑦ ᐱᕋᑖᓚᐅᖅᑕᕋ ᑎᒻᒥᓲᓕᕆᔨᓂ ᐊᐅᓚᑦᑎᕙᑦᑐᑦ ᑭᕙᓪᓕᕐᒥ. 
ᑕᖅᑭᖅᑎᓚᐅᖅᓯᒪᒻᒥᔭᕋ ᐃᓱᒫᓘᑕᐅᔪᖅ ᐃᒥᐊᓗᖃᕆᐊᖃᖅᑎᓐᓇᒍ ᐊᐅᓚᖅᑎᑕᐅᕙᑦᑐ ᓄᓇᓕᓐᓄ 
ᐃᒥᐊᓗᖃᕆᐊᖃᖏᑦᑐᓄᑦ. 
 
ᐃᒫᒃ ᐅᖃᐅᔭᐅᓚᐅᖅᑐᖓ, ᐊᒻᒪ ᐅᖃᖅᑕᐅᓯᒪᔪᖅ ᐅᖃᕐᓂᐊᖅᑕᕋ: :ᖃᐅᔨᒪᒐᑦᑕ ᐃᒥᐊᓗᐃᑦ ᐊᒻᒪ ᐋᖓᔮᓇᖅᑐᑦ 
ᓄᓇᒋᔭᑦᑎᓐᓂ ᐊᑦᑐᕐᓂᖃᑲᒻᓴᓂᖃᕐᖓᑕ. ᓈᒻᒪᒋᖏᓇᑦᑎᒍ ᑖᓐᓇ ᐱᕈᕐᐸᓪᓕᐊᔪᑦ ᐊᒻᒪ ᑭᓱᑕᖃᑦᑎᐊᖏᒻᒪ 
ᓄᖅᖃᖅᑎᓐᓇᓱᐊᖅᑐᒋᑦ. ᖃᒧᐃᓕᓯᔪᓐᓇᕈᕕᑦ ᐊᒻᒪ ᒪᓕᒐᓕᐅᖅᑎᐅᖃᑎᑎᑦ ᑐᓂᓯᓗᓯ ᐸᓖᓯᒃᑯᓐᓂ ᐊᒻᒪ 
ᑎᒻᒥᓲᓕᕆᔨᓂ ᖃᓄᐃᓕᔪᓐᓇᓂᖅᓴᐅᑎᓪᓗᒋ ᐊᑲᐅᖏᓕᐅᕈᑎᐅᔪᓂ ᐃᑲᔪᖅᑕᐅᑎᐊᕐᓂᐊᖅᑐᖅ ᐊᒻᒪ 
ᐊᑐᓕᖅᑎᑕᐅᓗᓂ ᑎᒥᒋᔭᑦᑎᓐᓄ." 
 
ᑖᓐᓇ ᑲᔪᓯᑏᓐᓇᓂᐊᖅᑕᕋ ᑕᕗᖓ ᒐᕚᒪᒧᑦ ᐱᓕᕆᐊᖅ ᐃᕐᐱᒋᔭᐅᓗᓂ ᐱᒻᒪᕆᐅᓗᓂ. 
 
ᐃᑲᔪᖏᖔᕐᓗᒋ ᓴᓐᖐᓕᒍᑎᐅᔪᑦ ᓄᓇᓕᓐᓂ ᐊᒻᒪ ᐃᓚᒋᓂᑦ, ᑕᑯᒍᔭᔪᖓ ᓄᓇᕗᑦ ᒐᕙᒪᒃᑯᑦ ᐊᑭᕋᖅᑐᕐᓗᑎ 
ᐸᕐᓇᑕᐅᓯᒪᔪᒥ ᐋᖓᔮᓇᖅᑐᓂ ᐱᕋᔭᒍᑎᐅᒍᓐᓇᐃᓕᑎᑕᐅᓂᖓᓄ. 
 
ᑕᑯᒍᒪᔪᖓ ᒐᕙᒪᐅᔪᖅ ᖃᓄᓕᒫᖅ ᐱᓇᓱᐊᕐᓗᑎ ᐃᒥᐊᓗᖃᖏᑎᑦᑎᓂᕐᒥ, ᖃᐅᔨᓇᓱᖏᖔᕐᓗᑎ ᖃᑦᑎᓂᑦ 
ᑮᓇᐅᔭᓕᐅᕈᓐᓇᕐᒪᖔᑕ ᐃᒥᐊᓗᐃᑦ ᓂᐅᕕᐊᒃᓴᖏᓐᓂ. 
 
ᑕᑯᒍᒪᔭᒃᑲ ᐃᖅᑲᖅᑐᐃᔨᕗ ᐊᓄᓪᓚᓯᑦᑎᑎᒋᐊᒃᑲᓐᓂᖃᑦᑕᕐᓗᑎ ᐋᖓᔮᓇᖅᑐᓕᕆᔨᓂ ᐊᒻᒪ ᐃᒥᐊᓗᓐᓂ 
ᓂᐅᕕᐊᒃᓴᖃᕐᐸᑦᑐᓂᑦ. ᒫᓐᓴᐅᔪᖅ, ᐊᓄᓪᓚᒃᓰᕕᒻᒨᕐᓂᖅ ᐊᒥᓲᖏᑦᑐᓄᑦ ᑕᖅᑭᓄᑦ ᐃᖅᑲᓇᐃᔭᖅᑑᔮᑐᐃᓐᓇᕐᖓᑕ 
ᒪᓕᒐᕐᓂ ᓱᕋᐃᕙᑦᑐᓂ ᓱᕈᐃᖃᑦᑕᖅᑐᓂ ᓄᓇᓕᒋᔭᑦᑎᓐᓂ ᐋᓐᓂᐊᑎᑐᑦ. 
 
ᐅᖃᓕᒫᖃᑦᑕᕋᑦᑕ ᐸᐃᑉᐹᖁᑎᓂᑦ ᐱᕋᔭᑦᑎᐅᔪᖅ ᐊᓄᓪᓚᓯᖅᑕᐅᒐᐃᒻᒪᑦ ᐊᔪᕐᓇᖏᑦᑐᖅ ᓯᓚᑦᑐᕈᕐᐸᑦᑐᖅ. ᖃᑦᑎᑦ 
ᐃᓄᐃᑦ ᑐᖁᒋᐊᖃᖅᑲᑦ ᓂᕈᐊᖅᑕᐅᓯᒪᔪᑦ ᐅᕙᓂ ᐊᒻᒪ ᐋᑐᕚᒥ ᑲᒪᒋᐊᓪᓚᕆᓚᐅᖏᓐᓂᖏᓐᓂ? 
 
ᖃᖓ ᑭᒡᒐᖅᑐᐃᔨᕗᑦ ᐋᑐᕚᒥ ᐱᒋᐊᖅᑎᑦᑎᓂᐊᕐᐸᑦ ᓄᓇᕗᑦ ᐱᔪᒪᔭᖏᓐᓂ? 
 
ᑕᑯᓐᓇᕋᒃᑯ ᑖᓐᓇ ᒐᕙᒪᐅᔪᖅ ᐊᕿᑦᑑᓪᓗᓂ ᐋᖓᔮᕐᓇᖅᑐᓕᕆᓂᕐᒧ. ᓴᖏᔭᕆᐊᖃᕋᑦᑕ, ᐊᒻᒪ ᓂᓪᓕᐊᒋᐊᖃᖅᑐᑕ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 335 - 2(2): ᐱᒻᒪᕆᐅᓂᖓ ᐃᓕᓐᓂᐊᓕᖖᒋᑦᑐᖅᓯᐅᑏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᒥ ᐱᕕᒃᓴᓐᓂ ᑭᒃᑯᓕᒫᓂᑦ ᖃᓄᐃᖏᑦᑎᐊᖁᓪᓗᓯ ᐊᖏᕋᖁᕙᒃᓯ, 
ᐅᓪᓗᒥᐅᔪᖅ ᑭᖑᓪᓕᖅᐹᕆᓂᐊᓕᕋᑦᑎᒍ ᑲᑎᒪᓂᕆᔭᑦᑎᓐᓂ ᑭᓯᐊᓂ ᐅᑭᐊᒃᓵᖑᓕᕐᐸᑦ. 

ᐅᓪᓗᒥ ᓂᑯᕕᑉᐳᖓ ᓴᖅᑮᔪᒪᓪᓗᖓ ᐱᒻᒪᕆᐅᓂᖓᓂ ᐃᓕᓐᓂᐊᓕᓵᖅᑐᓄᑦ ᐱᓕᕆᐊᖅ. ᓱᕈᓯᕐᓅᖓᔪᑦ ᐱᓕᕆᐊᑦ 
ᓴᖏᔭᕆᐊᓖᑦ ᐊᒻᒪ ᐃᑲᔪᖅᑕᐅᕙᓪᓗᑎ ᓱᕈᓯᖁᑎᕗᑦ ᐱᒋᐊᕈᓐᓇᓂᐊᕐᒪᑕ ᐱᕙᓪᓕᐊᓂᖏ ᐊᒻᒪ ᐃᓕᓐᓂᐊᓂᕐᒧᑦ. 
 
ᓴᖅᑭᑎᑦᑐᒋ ᑕᒪᒃᑯᐊ ᑐᑭᖃᑎᑎᖏᒻᒪᑕ ᖃᐅᔨᓴᕐᓂᕐᒥ, ᓚᐃᓴᓐᓯᖃᖅᑎᑦᑎᓂᕐᒥ, ᐊᒻᒪ ᐅᐊᑦᑎᓂᕐᒥ ᐃᓪᓗᓂᑦ. 
ᐋᖅᑮᓂᑐᐃᓐᓇᐅᖏᒻᒪᑦ ᐱᓕᕆᐊᓂᑦ ᐃᓕᓐᓂᐊᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐱᖅᑯᓯᓕᕆᓂᕐᒧᑦ ᐊᑦᑐᐊᔪᑦ. 
 
ᑐᑭᖃᕐᒥᔪᖅᑕᐅᖅ ᐃᓕᓐᓂᐊᕆᐊᓕᓵᖅᑐᓄ ᐃᓕᓐᓂᐊᑎᑦᑎᔩᑦ ᐊᒻᒪ ᐃᑲᔪᖅᑏᑦ ᐃᑕᔪᖅᑕᐅᒋᐊᖃᕐᓂᖏᓐᓄ ᑕᕙᓂ 
ᐱᒻᒪᕿᐅᔪᒥ. 
 
ᑲᓇᑕᓕᒫᒥ, ᐃᓕᓴᖅᓯᓂᖅ ᐱᕈᕐᐸᓪᓕᐊᓂᕐᒥ ᐃᓕᓐᓂᐊᕆᐊᓕᓵᖅᑐᓄ ᐃᖅᑲᓇᐃᔭᖅᑎᓄ ᐊᑭᓕᖅᑕᐅᕙᖏᒻᒪᑕ 
ᐊᑭᓕᖅᑕᐅᒋᐊᓕᖏᓐᓂ. ᐃᑲᔫᓯᐊᑦ ᖃᑦᑏᓐᓴᐅᕗ ᐊᒻᒪ ᑕᐃᒪᐃᓐᓂᖓᓄ, ᐃᖅᑲᓇᐃᔭᖅᑏᑦ ᑭᖑᕕᖅᑕᐅᖃᑦᑕᕐᓂᖏ 
ᖁᕙᓯᑉᐳᑦ. ᐊᑭᓕᖅᑐᑕᐅᑦᑎᐊᕐᓂᖅ ᓈᒻᒪᒻᒪᑦ ᐱᔪᒪᔭᐅᑎᓪᓗᒍ - ᐊᒥᓱᑦ, ᐱᖃᐅᑎᓪᓗᖓᑦᑕᐅᖅ, ᓈᒻᒪᑦᑐᖅ. 
 
ᐃᖅᑲᓇᐃᔭᖅᑏᑦ ᐃᓕᓐᓂᐊᕆᐊᓕᓵᖅᑐᓄ ᑲᒪᑦᑎᐊᖃᑦᑕᕐᒪᑕ ᐱᒻᒪᕆᒋᔭᑦᑎᓐᓂ, ᕿᑐᖓᕗᑦ. ᒫᓐᓇᐅᓕᕐᖁᖅ 
ᐊᖏᔪᒥ ᐱᕚᓪᓕᑎᓪᓗᒋ ᐃᓕᓐᓂᐊᕆᐊᓕᓵᖅᑐᓂ ᐃᖅᑲᓇᐃᔭᖅᑏᑦ ᐃᓕᓴᕆᔭᐅᓗᑎ ᑲᒪᒋᔭᕆᐊᓕᖏᓐᓂ ᐊᒻᒪ 
ᐊᑐᖃᑦᑕᖅᑕᖏᓐᓂ ᓴᖅᑮᓂᖏᓐᓄ ᓯᕗᓂᒃᓴᕆᓂᐊᖅᑕᖏᓐᓂ. 
 
ᐅᖃᐅᓯᖃᖃᑦᑕᖅᓯᒪᓕᕋᑦᑕ ᐅᕙᓂ ᒪᓕᒐᓕᐅᕐᕕᒻᒥ ᑲᓇᑕᓕᒫᒥ ᓱᕈᓯᓛᑦ ᐃᓕᓐᓂᐊᓕᓵᖅᑎᓪᓗᒋᑦ ᐱᓕᕆᐊᖓᑦ 
ᑮᓇᐅᔭᖃᖅᑎᑕᐅᓂᖏᓐᓂᒃ ᐊᒻᒪᓗ ᖃᓄᐃᑦᑐᓪᓚᑦᑖᖑᒻᒪᖔᑕ ᑕᒫᓂ ᓄᓇᕘᒥ ᑭᓐᖒᒪᔭᐅᔪᑦ. ᐅᐱᒋᕙᒃᑲ 
ᐃᓕᓴᕆᓪᓗᒋᑦ ᐱᓇᓱᐊᖃᑦᑕᕐᓂᖓᑦ ᒥᓂᔅᑕᑦᑕ ᐃᓕᓐᓂᐊᕐᓂᓕᕆᓂᕐᒧᑦ ᑮᓇᐅᔭᓂᒃ ᓈᒻᒪᑦᑎᐊᖅᑐᓂᒃ 
ᐱᓇᓱᐊᖃᑦᑕᕐᓂᖓᓄᑦ ᐃᓕᓯᖃᑦᑕᕋᓱᐊᖅᑐᓂ ᑖᔅᓱᒧᖓ ᐱᓕᕆᐊᕐᒧᑦ ᒪᓕᑦᑐᒋᑦ ᑕᒪᒃᑯᐊ ᑭᓐᖒᒪᒋᔭᕗᑦ 
ᒪᓕᙱᖔᖅᑐᒋᑦ ᑕᒪᒃᑯᐊ ᑮᓇᐅᔭᓂᒃ ᐃᓕᐅᖅᑲᐃᔾᔪᓯᐅᔪᖅ ᒪᓕᑦᑕᐅᕙᑦᑑᒐᓗᐊᖅ ᑭᓯᐊᓂᓕ ᑕᒫᓂ ᓄᓇᕘᒥ 
ᑕᒪᓐᓇ ᐊᑲᐅᓈᖅᓯᒪᙱᒻᒪᑦ. 
 
ᐅᖃᖅᑎ, ᒐᕙᒪᒃᑯᑦ ᐊᔭᐅᕆᐊᖅᐸᒃᑲ ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᖁᓪᓗᒋᑦ ᑮᓇᐅᔾᔭᒃᓵᕆᔭᐅᔪᑦ ᐃᖅᑲᓇᐃᔭᖅᑎᓄᑦ, 
ᐱᓕᒻᒪᒃᓴᖅᑎᑕᐅᔭᕆᐊᖃᕐᓂᖏᑦ ᐊᒻᒪᓗ ᑭᓐᖒᒪᒋᔭᐅᔪᑦ ᐃᓕᓐᓂᐊᖅᑎᓄᑦ ᓱᕈᓯᓛᓄᑦ ᐃᖅᑲᓇᐃᔭᖅᑎᓄᑦ. 
 
ᑕᒪᒃᑯᐊ ᐱᕚᓪᓕᖅᑎᑦᑐᒋᑦ ᖃᓄᐃᓕᖓᓂᖏᑦ ᐊᒻᒪᓗ ᐱᕕᒃᓴᖅᑖᖅᑎᒃᑲᓐᓂᖅᑐᒋᑦ ᓱᕈᓯᓛᓂᑦ 
ᐃᓕᓐᓂᐊᖅᑎᑦᑎᖃᑦᑕᖅᑐᑦ, ᐃᑲᔪᖅᑎᖏᑦ ᐊᒻᒪᓗ ᐊᐅᓚᑦᑎᔨᖏᑦ, ᓱᕈᓯᖁᑎᕗᑦ ᐃᑲᔪᖅᑕᐅᓛᖑᖃᑦᑕᙳᓱᒻᒪᑕ. 
ᐱᕕᒃᓴᖃᑦᑎᐊᓕᕈᒪ ᐅᖃᖅᑎ, ᓴᖅᑮᙳᓱᒃᑲᒪ ᐸᐃᑉᐹᓂᑦ ᑎᑎᕋᖅᑕᐅᓯᒪᔪᓂᒃ ᒪᓕᒐᓕᐅᖅᑎᓄᑦ ᑐᑭᓯᒋᐊᕈᑎᓂᒃ 
ᐱᓚᐅᖅᑕᓐᓂ ᑕᒪᔅᓱᒥᖓ ᐱᔾᔪᑎᖃᖅᑐᓂ ᕿᒥᕐᕈᔭᐅᒍᓐᓇᕐᓂᐊᕐᒪᑕ ᐊᒻᒪᓗ ᒥᓂᔅᑕᐅᔪᕐᓗ ᕿᒥᕐᕈᖁᒐᓗᐊᕆᕙᕋ. 
ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 336 - 2(2): ᓄᓇᕗᒥ ᐊᓈᓇᐅᔪᑦ ᐅᓪᓗᖓᓂ ᐃᓕᑕᖅᓯᓂᖅ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᐊᓈᓇᐅᑉ 
ᐅᓪᓗᕆᓛᓕᕐᒥᒻᒪᒍ ᑕᒪᓐᓇ ᓇᓪᓕᐅᓂᖅᓯᐅᕐᓂᐅᓪᓗᓂ ᓇᒥᑐᐃᓐᓇᖅ ᓇᑦᑏᖑᔭᕐᕕᒻᒥ ᐊᒻᒪᓗ ᐊᓈᓇᓕᒫᖑᔪᑦ 
ᓄᓇᕘᓕᒫᒥ ᐅᓪᓗᖃᑦᑎᐊᖁᓛᖅᐸᒃᑲ ᐊᒻᒪᓗ ᐃᖅᑲᐅᒪᒋᔪᒪᒋᕙᒃᑲ ᑕᒪᐃᓐᓂ ᓱᕈᓯᓕᒫᑦᑎᐊᑦ ᐊᓈᓇᓐᓂᒃ 
ᐊᑎᖃᖅᑐᑦ. 
 



ᓯᑕᒻᒥᖅ, ᒪᐃ 5, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑭᒃᑯᓕᒫᑦ ᐊᐅᓪᓚᑦᑎᐊᖁᓛᕆᕙᒃᑲ ᖃᐅᑉᐸᑦ. ᐃᓚᖓᑦ ᒪᓕᒐᓕᐅᖅᑎᐅᔪᖅ, ᐲᑕ ᑲᑦᑐᒃ ᐊᐅᓪᓚᕇᕐᓂᕐᒪᑦ 
ᑭᓯᐊᓂᓕ ᐅᖄᓚᕕᒋᓯᒪᓕᖅᑕᕋ ᖃᓄᐃᖁᓇᒍ ᐅᖃᐅᑎᓯᒪᓪᓗᒍ. ᑭᓇᑐᐃᓐᓇᖅ 
ᐊᐅᓪᓚᑦᑎᐊᕐᓂᐊᖅᐳᑏᓚᐅᒐᐃᒐᒥ, ᖃᖓᑕᑦᑎᐊᓲᖑᕗᖓ. ᐅᐃᒐᑦᑕᐅᖅ ᓇᓪᓕᐅᑎᑦᑎᐊᕇᓚᓴᕋᐃᒍᒪᒋᕙᕋ ᒪᐃ 
11-ᖑᓕᖅᐸᑦ ᓇᓪᓕᐅᑎᕕᒃᓴᕆᒻᒪᒍ. ᐃᖅᑲᐃᒪᒻᒥᒍᒪ, ᓇᓪᓕᐅᑎᕕᖓᑦ ᓇᓪᓕᐅᑎᑦᑎᐊᕇᓚᒃᑲᓐᓂᓛᕆᕙᕋ ᒪᐃ 
11-ᖑᓕᕐᒥᑉᐸᑦ. 
 
ᖃᓪᓗᓈᑎᑑᕐᓂᐊᕋᒪ (ᑐᓵᔨᒃᑰᕈᓐᓃᖅᑐᖅ) ᐅᖃᖅᑎ, ᒪᓕᒐᓕᐅᖅᑎᐅᓪᓗᖓ ᑲᖏᖅᖠᓂᕐᒧᑦ ᐊᒻᒪᓗ ᑎᑭᕋᕐᔪᐊᕐᒧᑦ, 
ᑎᑎᖅᑲᐅᓯᐊᖃᑦᑕᖅᓯᒪᒐᒪ ᐊᒥᓱᐊᖅᑎᖅᑐᖓ ᐃᓕᓐᓂᐊᖅᑎᓂᒃ ᒫᒪᓂ ᐅᓗᔪᒃ ᐃᓕᓐᓂᐊᕐᕕᖓᓂᒃ. 
ᖁᔭᓐᓇᒦᕈᒪᕙᒃᑲ ᐃᓕᓐᓂᐊᖅᑎᐅᔪᓄᑦ ᑎᑎᕋᕐᕕᐅᖃᑦᑕᓚᐅᕋᒪ ᐊᒻᒪᓗ ᐃᓕᓴᕆᔪᒪᕙᕋ ᐃᓕᓴᐃᔨᖓᑦ 
ᑲᔪᖏᖅᓴᐃᖃᑦᑕᓚᐅᕐᓂᖓᓄᑦ ᐃᓕᓐᓂᐊᖅᑎᖏᓐᓂᒃ ᖃᓄᖅ ᐃᓱᒪᓕᐅᕈᑎᖃᓲᖑᒻᒪᖔᑕ ᓄᓇᓕᓐᓂ ᐊᒻᒪᓗ 
ᐊᕕᑦᑐᖅᓯᒪᔪᓂᒃ ᒐᕙᒪᓂᒃ. 
 
ᐃᓕᓐᓂᐊᖅᑏᑦ ᖃᐅᔨᒪᖁᕙᒃᑲ ᑭᐅᓇᓱᐊᕋᓗᐊᕋᒃᑭᑦ ᑎᑎᖅᑲᓕᐊᒥᓂᖏᑦ ᐊᒻᒪᓗ ᑎᑎᕋᕐᕕᒋᒍᒃᑭᑦ ᑭᐅᓗᒋᑦ, 
ᑕᐃᒪᓕ ᑐᑭᓯᒋᐊᒃᑲᓐᓂᖁᒐᔭᖅᐸᒃᑲ ᑭᒃᑯᑦ ᐃᓱᒪᓕᐅᓲᖑᒻᒪᖔᑕ ᐊᐱᖅᑯᑎᖏᓐᓂᒃ. ᐃᑲᔪᖅᓱᒃᑲᓐᓂᖅᑐᒋᓪᓗ 
ᐃᓕᓐᓂᐊᖅᑎᐅᔪᑦ ᐃᓕᓐᓂᐊᒃᑲᓐᓂᖁᓪᓗᒋᑦ ᐃᓕᓐᓂᐊᕈᓐᓇᕐᓂᓕᒫᖓ ᐊᑐᕐᓗᒍ ᒐᕙᒪᒃᑯᑦ ᓇᓪᓕᐊᑦ 
ᐱᔪᓐᓇᐅᑎᖃᕐᒪᖔᑕ ᐃᓱᒪᓕᐅᕐᓗᑎᑦ ᑕᒪᒃᑯᐊ ᐊᑦᑐᖅᑕᐅᓂᖃᖅᐸᑦᑐ ᐃᓅᓯᕐᒥᓂᒃ ᐃᓱᒪᓕᖓᒥᓃᑦ. 
 
ᐃᓕᓐᓂᐊᖅᑎᐅᔪᑦ ᓱᖅᑯᐃᑦᑎᐊᕈᑎᑦ ᑭᒃᑯᑦ ᐃᓱᒪᓕᐅᕈᓐᓇᐅᑎᖃᕐᒪᖔᑕ, ᑕᐃᒫᒃ ᑐᑭᓯᓯᒪᑦᑎᐊᓕᕈᑎᑦ 
ᓂᕈᐊᖃᑕᐅᓂᖅᓴᐅᒍᒪᓂᖃᑐᐃᓐᓇᕆᐊᖃᕐᒪᑕ ᓄᓇᓕᓐᓂᑦ ᐊᒻᒪᓗ ᒐᕙᒪᒃᑯᓂᓪᓗ ᓂᕈᐊᕐᓇᐅᓕᕋᐃᑉᐸᑦ 
ᓂᕈᐊᕈᓐᓇᖅᓯᕈᑎᑦ. ᖃᐅᔨᒪᓪᓗᓂ ᑭᓇᒥᒃ ᑭᒡᒐᖅᑐᐃᔨᖃᕈᓐᓇᕐᒪᖔᖅᐱᑦ ᐊᒻᒪᓗ ᐃᓱᒪᒋᔭᑎᑦ ᐱᒻᒪᕆᐊᓘᒻᒪᑕ 
ᓂᕈᐊᕐᓇᐅᓕᕋᐃᒻᒪᑦ. 
 
ᖁᔭᓐᓇᒦᕈᒪᔭᒃᑲ ᑎᑎᕋᖅᐸᓚᐅᖅᑐᑦ ᐅᕙᓐᓄᑦ, ᑲᐃᓚᓐ ᑯᓱᒐᖅ, ᒥᐊᕆ-ᓖ ᐊᓇᕈᐊᖅ, ᑲᓗᒃ ᑖᑎ, ᐋᔅᓕ ᓴᑦᑎᐊᓇ, 
ᒫᓐᑎᔅ ᑯᓱᒐᖅ, ᓂᑰ ᓄᑲᓇᐃᔪᒃ, ᑰᑎ ᑐᓗᒐᖅ, ᐃᒃᐱᒃᓴᐅᑎᑦ ᐳᕇᓴᓐ, ᔮᕕᔅ ᑕᐅᑐᙱ. ᖁᔭᓐᓇᒦᖅᐸᔅᓯ. 
ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 337 - 2(2): ᐃᖃᓗᒃᑑᑦᓯᐊᑉ ᐅᒥᖕᒪᒃ ᕗᕌᓕᒃᔅ ᐊᕐᕌᒍᑕᒫᑦ ᑲᑎᓐᓂᖅ  
 
ᐲᑕᓴᓐ: ᐅᖃᖅᑎ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑐᒋᑦ ᒪᓕᒐᓕᐅᕐᕕᒻᒥ ᐃᖃᓗᒃᑑᑦᓯᐊᑉ ᐊᕐᕌᒍᑕᒫᑦ ᐅᐱᕐᖓᒃᓵᒥ 
ᓇᓪᓕᐅᓂᖅᓯᐅᕐᓂᖓᓂᒃ ᓄᙳᑲᓐᓂᖏᓐᓂᒃ ᑕᖅᑭᒥᒃ ᑲᔪᓯᓂᖃᓛᖅᑐᑦ ᒪᐃ 20-23-ᖑᓕᖅᐸᑦ. 
 
ᐅᒥᖕᒪᒃ ᓇᓪᓕᐅᓂᖅᓯᐅᕐᓂᖏᑦ Omingmak Frolics ᐱᒋᐊᓚᐅᖅᓯᒪᒻᒪᑕ 30 ᐅᑭᐅᖑᓚᐅᖅᓯᒪᔪᓂᒃ ᐃᓄᐃᑦ 
ᓇᓪᓕᐅᓂᖅᓯᐅᖅᑎᑕᐅᖃᑦᑕᖁᔭᐅᓪᓗᑎᑦ ᐊᓃᕈᓘᔭᕐᓗᑎᑦ ᐅᑭᐅᑯᑖᖑᓚᐅᖅᑎᓪᓗᒍ ᐊᒻᒪᓗ ᐱᒋᐊᖅᐸᓪᓕᐊᓕᖅᑎᓪᓗᒍ 
ᐊᐅᔭᖅ. ᐅᖃᖅᑏ, ᐊᒥᓱᑎᒍᑦ ᓯᕗᓪᓕᖅᐹᒃ ᑕᑯᓇᓴᓕᖅᓯᒪᕙᑉᐳᒍᑦ ᐊᑐᓂ ᑕᖅᑭᒐᓴᑦ ᖄᖏᓚᐅᖅᑎᓪᓗᒋᑦ. 
 
ᐊᕐᕌᒍᑕᒫᑦ ᐅᐱᕐᖔᒥ ᖁᕕᐊᓲᑕᐅᕙᒃᑐᑦ ᓄᓇᕘᓕᒫᒥ ᑲᑎᔾᔪᑕᐅᕙᑉᐳᑦ ᓄᓇᓕᓐᓂᒥᐅᓂᑦ ᐊᒻᒪ ᓂᐅᕐᕈᕙᒃᑐᓂᑦ 
ᖁᕕᐊᓱᖃᑎᒌᓂᐊᕐᓗᑎᑦ. ᓂᐅᕐᕈᕙᑦᑐᑦ ᐃᖃᓗᒃᑑᑦᓯᐊᕐᒧᑦ ᓂᕆᐅᙱᓈᓲᖑᒻᒪᑕ ᑐᙵᓇᕐᓂᖏᓐᓂᒃ ᐊᒻᒪᓗ 
ᑐᙵᓱᐊᑎᑦᑎᓂᖏᓐᓂᓪᓗ ᐃᖃᓗᒃᑑᑦᓯᐊᕐᒥᐅᑦ ᐊᑯᓂᐊᓗᒃ, ᓂᓪᓚᓱᒃᑐᐊᓘᓚᐅᖅᑎᓪᓗᒍ, ᑖᖅᑐᒦᓚᐅᖅᑐᑎᓪᓗ 
ᐅᑭᐅᖅᓯᐅᓚᐅᖅᑎᓪᓗᒋᑦ. 
 
ᐅᖃᖅᑏ, ᓇᓪᓕᐅᓂᖅᓯᐅᕐᓂᕆᔭᕗᑦ ᐊᔾᔨᒌᙱᑦᑐᕈᓘᔭᕐᓂᒃ ᐱᙳᐊᖅᑎᑦᑎᓲᖑᒻᒪᑕ ᐱᖃᓯᐅᔾᔨᕙᑦᑐᑎᑦ 
ᓱᑲᓐᓂᑭᓴᐅᑎᑎᑦᑎᓪᓗᑎᑦ ᖃᒧᑕᐅᔭᒃᑯᑦ, ᑕᑯᕋᓈᖅᑕᐅᓪᓗᑎᑦ ᐱᒃᑲᐅᓛᖑᓇᓱᐊᖅᑐᑎᑦ, ᓱᓗᕕᑦᑐᖃᖅᐸᑦᑐᓂ, 
ᑕᑯᕋᓐᓈᖅᑎᑦᑎᓪᓗᑎᑦ, ᑭᖕ ᐊᒻᒪᓗ ᑯᐃ-ᖑᓂᕋᖅᑕᐅᓂᑭᓴᐅᑎᓗᑎᑦ, ᐆᒪᔪᕐᓂᒃ ᐊᔾᔨᒌᙱᑦᑐᓂᒃ 
ᑎᒍᒥᐊᖃᑦᑕᕈᓐᓇᖅᑐᑎᒃ ᐊᑦᑐᖅᓯᖃᑦᑕᕈᓐᓇᖅᑐᑎᐅᓛᕐᒥᔪᖅ, ᐊᒻᒪᓗ ᐱᓂᑭᓴᐅᑎᓗᑎᑦ ᓵᓚᒃᓴᕋᓱᐊᖅᑐᑎᒃ. ᑕᒪᒃᑯᐊ 
ᐱᓂᑭᓴᐅᑎᔪᑦ ᑕᑯᕋᓐᓈᖅᑕᐅᑦᑎᐊᓲᖑᕗᑦ ᑕᑯᕋᕐᓂᓲᖑᓂᖏᓐᓄᑦ. 

ᐅᖃᖅᑎ, ᓄᓇᕘ-ᒥᐅᑕᐅᔪᑦ ᐱᓕᕆᖃᑕᐅᑦᑎᐊᓲᖑᒻᒪᑕ ᐊᑭᓕᖅᓱᖅᑕᐅᙱᒃᑲᓗᐊᖅᑐᑎᒃ ᐱᔨᑦᑎᕋᖅᑐᑎᑦ ᑕᒪᒃᑯᐊ 
ᓄᓇᖁᑎᕗᑦ ᐃᑲᔪᖅᑕᐅᖁᔭᐅᒧᑦ. ᐊᕐᕌᒍᑕᒫᑦ ᓄᓇᓐᓂ ᐃᓄᐃᑦ ᐱᔨᑦᑎᖃᑕᐅᓲᖑᒻᒪᑕ 
ᐊᑭᓕᖅᑕᐅᙱᒃᑲᓗᐊᖅᑐᑎᒃ ᐋᖅᑭᒃᓱᐃᓪᓗᑎᑦ ᖃᓄᐃᓕᐅᕈᓘᔭᖅᑕᐅᓂᖓᖅᑐᓂᒃ ᐅᒥᖕᒪᒃ ᓇᓪᓕᐊᓂᖅᓯᐅᕐᓂᕐᒥᒃ. 
ᐅᖃᖅᑎᑦᑎᐄᓚᒋᐊᕈᑎᑦ ᐱᔨᑦᑎᕋᖅᑐᑦ ᐊᑭᓕᖅᓱᖅᑕᐅᙱᒃᑲᓗᐊᖅᑐᑎᑦ ᓄᓇᕘᒥ ᐋᖅᑭᒃᓱᐃᕙᑦᑐᑦ ᐊᕐᕌᒍᑕᒫᑦ 
ᓇᓪᓕᐊᓂᖅᓯᐅᖅᑕᐅᓂᐊᖅᑐᓂᒃ ᐊᒻᒪᓗ ᐊᓯᖏᑦ ᖃᓄᐃᓕᐅᕐᕈᓘᔭᕈᑎᑦ ᐅᐱᒋᔭᐅᒋᐊᖃᑦᑐᑦ 
ᐱᓕᕆᖃᑦᑕᕐᓂᖏᓐᓄᑦ ᐊᓯᒥᓂᒃ ᖁᕕᐊᓱᒃᑎᑦᑎᓇᓱᐊᖅᑐᑎᒃ. 
 
ᐅᖃᖅᑎ, ᐅᒥᒻᒪᒃ ᖁᕕᐊᓱᕈᓘᔭᕐᓄᖅ ᐱᒋᐊᖅᑎᑕᐅᖃᑦᑕᖅᑐᖅ ᐊᕐᕌᒍᑕᒫᑦ ᓄᓇᓕᖓᓂᒃ ᐃᖏᕐᕋᔭᕈᓘᔭᖅᑐᑎᒃ 
ᒪᓕᒃᑎᑕᐅᓪᓗᑎᒃ ᑖᒃᑯᓇᙵᑦ 3001 ᓇᓄᖅ ᐅᓇᓕᒃᓴᓂᒃ. ᐊᕐᕌᒍ ᐱᒋᐊᓕᕋᑖᖅᑎᓪᓗᒍ, ᐅᖃᖅᑎ, ᓯᕗᓂᒃᓴᖓ 
ᐅᓇᓕᒃᓴᐃᑦ ᓇᓗᓇᓚᐅᕐᒪᑦ. ᖁᕕᐊᓱᒃᐳᖓᓕ ᐅᖃᕆᐊᔅᓴᖅ, ᐅᖃᖅᑎ, ᐃᑲᔪᖅᑏᑦ ᐃᑲᔪᓚᐅᕐᒪᑕ 
ᐅᓇᓕᒃᓴᖁᑎᑦᑎᓐᓂᒃ ᐆᒻᒪᔾᔭᐃᓪᓗᑎᒃ. 
 
ᑭᒡᒐᖅᑐᐃᓗᖓ ᓂᕈᐊᖅᑎᒋᓯᒪᔭᓐᓂᒃ ᒪᓕᒐᓕᐅᖅᑎᓕᒫᑦ ᐊᖏᕐᕋᒧᑦ ᐃᖏᕐᕋᑦᑎᐊᖁᕙᒃᑲ ᐊᒻᒪᓗ ᓄᓇᕗᒻᒥᐅᓕᒫᑦ, 
ᐊᐅᔭᖃᑦᑎᐊᕐᓂᐊᖅᑯᓯ ᐃᓚᑦᓯᓗ ᐊᒻᒪᓗ ᐱᖃᑎᓯ. 
 
ᓄᖅᑲᐸᓪᓕᐊᓗᖓ, ᐅᖃᖅᑎ, ᐃᖅᑲᐃᑎᑦᑎᒍᒪᓪᓗᖓ ᓄᓇᕗᒻᒥᐅᓕᒫᓂᒃ ᐃᖅᑲᐅᒪᖁᓪᓗᒋᑦ ᐅᓇᓕᖁᑎᕗᑦ ᒪᐃ 
8-ᖑᓕᖅᐸᑦ, ᐅᓇᓖᑦ ᑕᕆᐅᑉ ᐊᑭᐊᓂ ᐅᓪᓗᖓ, ᐱᐊᓂᒃᑎᓪᓗᒍ ᐅᓇᑕᖅᑐᔾᔪᐊᑦ ᐊᐃᑉᐹᓂ ᐊᕐᕌᒍᑦ 60-
ᓯᒪᓕᖅᑐᓂ. ᐅᖃᖅᑎ, ᐅᓇᑕᖃᑕᐅᓯᒪᔪᑦ ᐊᒻᒪᓗ ᐅᓇᓖᑦ ᐃᒻᒥᓂᒃ ᑐᓂᓯᒪᑦᑎᐊᕐᓚᐅᕐᒪᑕ ᓴᐳᔾᔨᒍᒪᓪᓗᑎᒃ 
ᓄᓇᒋᔭᒥᓂᒃ, ᓄᓇᑦᑎᓐᓂᒃ, ᑲᓇᑕᒥᒃ, ᐊᒻᒪᓗ ᓄᓇᑦᑎᐊᕚᓗᒃᑎᓐᓂᒃ ᓄᓇᕗᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 338 - 2(2): ᐊᕐᕕᐊᓂ ᑐᓗᑦᑕᕐᕕᖃᕆᐊᖃᕐᓂᖓ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ, ᐅᖃᕈᒪᓪᓗᖓ ᑲᓇᔪᓕᐅᑎᔪᖃᕐᓂᐊᕐᒪᑦ ᖃᐅᑉᐸᑦ 
ᐊᒻᒪᓗ ᑭᓇᑐᐃᓐᓇᖅ ᑐᓂᓯᒍᒪᒍᓂ ᓂᕿᑖᕈᑎᒃᓴᓄᑦ ᐊᒻᒪᓗ ᐊᓯᖏᓐᓄᑦ ᐊᑐᖅᑕᐅᓂᐊᖅᑐᓄᑦ ᑐᙵᓱᒃᑎᐊᖅᑐᑦ 
ᑐᓂᓯᓗᑎᒃ. 
 
ᑮᓇᐅᔭᓕᐅᕋᓱᐊᕐᓂᐊᕐᕋᑦᑕ ᐃᑲᔪᖅᑕᐅᔭᕆᐊᓖᑦ ᓂᕆᒍᓐᓇᖁᓪᓗᒋᑦ ᐊᒻᒪᓗ ᑕᐃᒃᑯᐊ ᐃᓄᐃᑦ ᑐᓂᕐᕈᑎᖃᕈᒪᔪᑦ, 
ᑐᕌᕈᑎᖃᑦᑐᖓ ᐊᒻᒪᓗ ᐱᔪᓐᓇᖅᑐᖓᓗ ᑐᓂᕐᕈᑎᒃᓯᓐᓂᒃ ᐊᕐᕕᐊᓄᑦ ᓇᔅᓴᕐᓂᐊᕐᓗᖓ. 
 
ᐅᑕᖅᑭᓯᒪᒐᑦᑕ ᐊᕐᕌᒎᓄᑦ 8-ᓄᑦ 9-ᓄᓘᓐᓃᑦ ᑎᑎᕋᐅᔭᖅᑕᐅᓂᖓᓄᑦ ᑐᓚᒃᑕᖅᕕᒃ ᐅᕝᕙᓘᓐᓃᑦ ᕿᒻᒥᖅ. 
ᐊᕐᕕᐊᓃᓚᐅᖅᓯᒪᒍᕕᑦ, ᐅᒥᐊᒃᑯᕕᒃᓴᖅᑕᖃᖏᑎᐊᕐᒪᑦ ᓯᓚᑖᓂ ᐊᕐᕕᐊᑦ, ᐊᒻᒪᓗ ᐊᓄᕌᖅᑎᓪᓗᒍ, ᐅᒥᐊᓐᓂᒃ 
ᐃᒪᐅᑉ ᑭᓪᓕᖓᓃᑎᑦᑎᒍᓐᓇᖏᑦᑐᑎᒃ ᓄᓇᓕᓐᓂ. 
 
ᐃᖏᕐᕋᔪᓕᕆᔨᒃᑯᑦ ᐊᖓᔪᖅᑳᖓ ᖃᐅᔨᒪᔪᑦ ᑕᒪᑐᒥᖓ ᐋᖅᑭᒃᓯᒪᑲᒻᒪᒃᑐᒥᒃ, ᑭᓯᐊᓂᓕ ᑮᓇᐅᔭᖅᑖᕈᒪᔪᒍᑦ 
ᑐᓚᒃᑕᖅᕕᒃᑖᕈᓐᓇᕐᓂᐊᕐᕋᑦᑕ ᐅᕝᕙᓘᓐᓃᑦ ᐅᒥᐊᒃᑯᕕᒃᓴᒥᒃ ᓄᓇᑦᑎᓐᓂ. ᐅᑕᖅᑭᓯᒪᓕᖅᑐᒍᑦ ᐊᕐᕌᒍᓄᑦ 8-ᓄᑦ  

ᐅᕝᕙᓘᓐᓃᑦ 9-ᓄᑦ, ᑭᓯᐊᓂᓕ ᐊᑲᐅᖏᓕᐅᕈᑎᕗᑦ ᐱᐊᓂᒃᑕᐅᓚᐅᖅᓯᒪᖏᒻᒪᑦ, ᑎᑎᕋᐅᔭᖅᑕᐅᓂᖓᓕ 
ᐊᑑᑎᖃᖏᑎᐊᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 339 - 2(2): ᐊᓈᓇᐅᔪᑦ ᐅᓪᓗᖃᑦᓯᐊᖁᓂᖏᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ. ᐅᖃᖅᑎ, ᑕᒫᓂ ᓈᑦᑎᐅᖑᔭᐅᓂᐊᖅᑐᒥᒃ 
ᖁᕕᐊᓲᑕᐅᓂᐊᕐᒪᑦ ᐊᓈᓇᐅᑉ ᐅᓪᓗᕆᓗᓂᐅᒃ. 
 
ᐅᖃᖅᑎ, ᓯᕗᓪᓕᖅᐹᒥ ᓂᕈᐊᖅᑕᐅᒐᒪ, ᐆᐸᓗ ᕿᑐᙵᖅᑖᓚᐅᖅᓯᒪᒐᓐᓄᑦ ᓄᑲᑦᑎᖅᐹᑦᑎᓐᓂᒃ, ᐸᑲ. ᑕᐃᒃᓱᒪᓂ 
ᓂᕈᐊᕐᓇᐅᑎᓪᓗᒍ, ᐸᑲ ᑕᖅᑭᖃᓚᐅᖅᑐᖅ ᒪᕐᕉᓐᓂᒃ, ᑐᐊᕋ ᑕᓪᓕᒪᐅᓪᓗᓂ, ᐊᒻᒪᓗ ᐅᐊᓕ 7-
ᐸᕈᑉᐸᓪᓕᐊᓕᖅᑎᓪᓗᒍ. 
 
ᓄᓇᕘᑖᕋᑦᑕ ᑭᖑᓂᑦᑎᐊᖓᒍᑦ, ᒐᕙᒪᒃᑯᑦ ᐊᑭᓕᒃᓴᒥᓂᒃ ᓄᖓᑎᕆᓇᓱᒃᑎᓪᓗᒋᑦ, ᐃᖅᑲᓇᐃᔭᖅᑎᓂᒃ 
ᓄᖅᑲᑎᑦᑎᖃᑦᑕᑎᓪᓗᒋᑦ, ᑮᓇᐅᔾᔭᔅᓵᓴᖏᑦ ᓄᖅᑲᖓᑎᑕᐅᑎᓪᓗᒋᑦ ᐊᒻᒪᓗ ᐲᖅᑕᐅᑎᓪᓗᒋ ᕿᑲᐅᓯᐊᒃᓴᐃᑦ 
ᐊᒻᒪᓗ ᐃᓚᖏᑦ ᐊᑯᓂᐅᓂᖅᐹᖑᓯᒪᔪᑦ ᑲᑎᒪᓂᐅᔪᑦ ᑎᑎᕋᖅᑕᐅᓯᒪᔪᒃᑯᑦ ᔨᐊᓗᓇᐃᒥ, 
ᐊᒃᓱᕈᓐᓇᕐᒪᕆᓚᐅᖅᓯᒪᒻᒪᑦ. 
 
ᐅᖃᖅᑎ, ᐆᐸ ᐊᓈᓇᐅᓚᐅᖅᑐᖅ ᐊᒻᒪᓗ ᐊᑖᑕᐅᓪᓗᓂ ᑕᐃᒃᓱᒪᓂ, ᐊᒻᒪᓗ ᐅᓪᓗᒥ, ᐅᖃᖅᑎ, ᐅᐊᓕ 17-
ᖑᕐᓂᐊᕐᓕᖅᑐᖅ ᑕᖅᑭᐅᓂᐊᖅᑐᓂ ᐊᒻᒪᓗ ᓄᑕᕋᕗᑦ ᐸᑲ 9-ᖑᓕᖅᑐᓂ. ᐅᖃᖅᑎ, ᐊᐃᑉᐸᕆᔭᐅᔪᖅ 
ᓂᕈᐊᖅᑕᐅᓯᒪᔪᒧᑦ ᐊᐃᑉᐸᕆᔭᐅᒻᒪᑦᑕᐅᖅ ᐃᖅᑲᓇᐃᔮᖓᑎᒍᑦ. 
 
ᒫᓐᓇᓕ ᐆᐸᒥᒃ ᐅᖃᐅᔾᔨᒍᒪᕗᖓ ᐅᓪᓗᖃᑦᑎᐊᖁᓪᓗᒍ ᐊᓈᓇᐅᑉ ᐅᓪᓗᖓᓂ ᓈᑦᑎᐅᖑᔭᐅᓕᖅᐸᑦ, ᐊᒻᒪᓗ 
ᓴᑭᓐᓄᑦ ᑲᖏᖅᑐᒑᐱᒻᒥ, ᓂᖏᐅᕌᐱᒃ ᐊᕐᓇᒃᑲᖅ, ᐅᓪᓗᖃᑦᑎᐊᖁᒻᒪᕆᑉᐸᕋ ᐊᓈᓇᐅᑉ ᐅᓪᓗᖓᓂ. 
 
ᐊᒻᒪᑦᑕᐅᖅ, ᐅᖃᖅᑎ, ᐊᓈᓇᓕᒫᓄᑦ ᓄᓇᕗᒻᒥ ᖁᔭᓐᓇᒦᕈᒪᓪᓗᒋᑦ ᓇᓪᓕᓐᓂᖏᓐᓄᑦ, ᑐᙵᓇᕐᓂᖏᓐᓄᑦ, 
ᐃᑲᔪᖅᑐᐃᓂᖏᓐᓄᑦ, ᐊᒻᒪᓗ ᐱᓗᐊᖅᑐᒥᒃ ᐆᐸ, ᓇᓪᓕᒋᕙᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᕐᑏᑦ ᐅᖃᐅᓯᖏᑦ. ᑰᓕ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 340 - 2(2): ᖁᔭᓕᓂᖅ ᐃᓕᓐᓂᐊᖅᑎᓄᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᑕᕝᕙᐅᕗᑏᕈᒪᓪᓗᒋᑦ ᒪᓕᒐᓕᐅᕐᑎᐅᖃᑎᓕᒫᒃᑲ. 
ᐅᐱᕐᖔᖃᑦᓯᐊᕖᙵᕐᓂᐊᕐᐳᓯ ᐊᐅᔭᖃᑦᓯᐊᕐᓗᓯᓗ ᐊᒃᓱᕈᓗᐊᒃᑕᐃᓗᓕᓯ ᐊᒻᒪ ᐊᐅᓪᓚᖃᑦᑕᕐᓗᓯ 
ᖁᕕᐊᓱᒋᐊᖅᑐᕐᓗᓯ. ᑐᓱᒋᑦᓯᐊᒻᒪᕆᒃᑕᒃᑲ ᐊᐅᓪᓚᖅᓯᒪᓕᕇᖅᑐᑦ ᐅᐱᕐᖓᑦᓵᑯᓗᒻᒥ ᑲᔾᔭᐅᓴᔪᑦ ᐊᒻᒪ ᐸᑲᓪᒪᒃᑯᑦ 
ᑲᖏᖅᖠᓂᕐᒥ. 
 
ᐅᓪᓗᒥ ᓇᖏᖅᓯᕗᖓ ᓇᐃᑦᑐᒥᒃ ᐅᖃᕈᒪᓪᓗᖓ ᐊᒻᒪ ᖁᔭᓐᓇᒦᕈᒪᓪᓗᒋᑦ ᐃᓕᓐᓂᐊᕐᑏᑦ ᐅᕙᒃᑎᓐᓄᑦ 
ᑎᑎᕋᑲᑕᓚᐅᖅᑐᑦ. ᐃᓚᖏᑦ ᐃᓕᓐᓂᐊᕐᑏᑦ ᐊᔪᐃᓐᓇᑦᓯᐊᕐᖓᑕ ᒐᕙᒪᒃᑯᑦ ᑐᓴᐅᒪᑎᓐᓇᓱᒃᑐᒋᑦ 
ᐃᓪᓗᕐᔪᐊᖃᕆᐊᖃᕐᓂᕐᒥᑦ ᐊᒻᒪ ᐅᐱᓐᓇᕋᓂ ᐱᔭᒃᓴᖃᕐᐸᙱᓐᓇᒥᒃ, ᓵᑐᐃᓐᓇᐸᒃᑐᑦ ᐃᒥᐊᓗᒻᒧᑦ 
ᐋᖓᔮᕐᓇᖅᑐᓄᓪᓗ ᐃᕿᐊᙳᓗᐊᕐᓂᑯᒧᑦ. 

ᐅᓄᖅᑐᑦ ᐱᖃᓐᓇᕆᔭᖏᑦ ᑕᐃᒪᐃᒃᑐᓄᑦ ᓵᑉᐸᓪᓕᐊᑐᐃᓐᓇᕐᒪᑕ. ᖁᔭᓐᓇᒦᕈᒪᕗᖓ ᐃᓄᓐᓄᑦ ᐅᕙᒃᑎᓐᓄᑦ 
ᑎᑎᕋᓚᐅᖅᑐᓄᑦ. ᑐᙵᓱᒃᑎᑦᓯᒻᒪᕆᒃᐳᒍᑦ ᑎᑎᖅᑲᖏᓐᓂᒃ. ᑎᑎᕋᓚᐅᖅᑐᑦ ᒦᒋᓐ ᓯᒃᓯᒃ, ᐃᑎᑦ ᐊᖏᓪᓕ, ᓇᓐᔅ 
ᖃᕝᕕᑦᑐᖅ, ᕕᒃᑐᕐ ᐃᑎᓐᓄᐊᖅ, ᑎᐅᕆ ᒍᕇᓐ, ᓚᐅᕆ ᑕᒍᓐᓈᖅ, ᔪᕉᒻ ᒥᓯᒐᓚᒃ, ᐋᑐ ᐱᐅᓴᐃᔪᑦ, ᑭᐊᕕᓐ 
ᒪᒃᓕᓐᑎ, ᑭᐅᕆᓐ ᑐᑕᓐᓄᐊᖅ, ᓵᑦ ᒍᕌᒻ, ᔨᐅᕆ ᓴᐅᒥᒃ ᐊᒻᒪ ᐊᓯᖏᑦ ᐃᓕᓐᓂᐊᕐᑏᑦ. 
 
ᖁᔭᓐᓇᒦᕕᔾᔪᐊᕌᓗᒃ ᐃᓕᓐᓂᐊᕐᑏᑦ ᐊᒻᒪ ᓂᐱᓯ ᑐᓴᕐᑕᐅᑎᑦᓯᐊᓂᐊᕐᐊᒃᑯᑦ ᒪᒃᑯᑦᑐᑦ ᐱᙳᐊᕐᕕᖏᑦᑕ, 
ᐃᒻᒥᓂᖅᐸᒃᑐᓪᓗ ᒥᒃᓵᓄᑦ. ᐊᑭᓕᖅᓱᕐᑕᐅᙱᑦᑑᒐᓗᐊᑦ ᐃᑲᔪᖅᑎᖃᕆᐊᖃᓕᕐᒪᑕ ᐊᒻᒪ ᐱᓗᐊᖅᑐᒥᒃ ᐊᐅᔭᒃᑯᑦ 
ᐱᓗᐊᖅᑐᒥᒃ ᐊᓯᖏᓐᓄᑦ ᐱᓂᕐᓗᓕᖁᓇᒋᑦ. ᕿᑐᕐᖓᕗᑦ ᑲᒪᒋᑦᓯᐊᕆᐊᖃᕋᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᕐᑏᑦ ᐅᖃᐅᓯᖏᑦ. ᐊᖓᔪᖅᑳ ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 341 - 2(2): ᐃᓕᑕᖅᓯᓂᖅ ᐊᑭᓕᖅᓱᖅᑕᐅᖃᑕᖏᑦᑐᑦ ᐃᑲᔪᖅᑎᓄᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓱᒋᓕᖃᑦᑕᕐᑕᕗᑦ ᑕᐃᒃᑯᐊ ᐃᓄᐃᑦ ᐊᓈᓇᓖᑦ 
ᐊᒻᒪ ᐊᓯᖏᑦ ᐊᓈᓇᒋᓕᐅᑎᓕᕐᐸᒃᑕᕗᑦ ᐊᓈᓇᒋᔭᐅᔪᑦ. ᐊᓈᓇᒋᔭᐅᔪᑦ ᐃᓘᓐᓇᑦᓯᐊᑎᑦ ᐅᓪᓗᖃᑦᓯᐊᖁᕙᕗᑦ 
ᓄᓇᕗᑦᒥᐅᑦ ᐊᓈᓇᐅᑉ ᐅᓪᓗᖓᓂ. 
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᕆᔪᒪᓪᓗᒍ ᑐᓴᖃᑦᑕᕐᑕᕗᑦ ᑕᐃᒪᙵᑦ ᓄᓇᕗᑦᒥ, ᓇᒧᑐᐃᓐᓈᕋᓗᐊᕈᑦᑕ 
ᐊᒻᒪ ᐃᓄᐃᑦ ᐅᖃᐅᔾᔨᒋᐊᕇᓐᓇᖅᑐᑦ ᐅᕙᒃᑎᓐᓂᒃ ᐊᒻᒪ ᐃᖅᑲᐃᑎᑕᐅᖏᓐᓇᕋᑦᑕ ᐅᑭᐅᓖᑦ 35ᒥᒃ 55ᒧᑦ, 
ᐃᓕᑕᕆᔭᐅᓚᐅᕐᓯᒪᙱᒻᒪᑕ ᐃᑲᔪᖅᑐᐃᔾᔪᑎᓄᑦ. 
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓕᑕᕆᔪᒪᓪᓗᒋᑦ ᑖᒃᑯᐊ ᐃᓄᐃᑦ ᐊᒻᒪ ᖁᔭᓐᓇᒦᕈᒪᓪᓗᒋᑦ ᐅᕙᒃᑎᓐᓂᒃ 
ᐃᖅᑲᐃᑎᑦᓯᖃᑦᑕᕐᖓᑕ ᐃᖅᑲᐅᒪᔭᐅᔪᒪᓪᓗᑎᒃ. ᓄᖅᑲᖓᑲᐃᓐᓇᕐᓂᐊᕐᒥᒐᑦᑕ ᐅᐱᕐᖔᖅ ᐊᐅᔭᕐᓗ ᐊᒻᒪ ᑕᐃᒃᑯᐊ 
ᐃᓄᐃᑦ ᐅᕙᒃᑎᓐᓄᑦ ᓇᓗᓇᐃᕐᓯᖁᒐᓗᐊᕐᐸᒃᑲ ᖃᓄᐃᓕᐅᓚᐅᕐᒪᖔᑕ ᐊᒻᒪ ᖃᓄᖅ ᐃᑲᔪᖅᐸᒻᒪᖔᑕ 
ᐱᔨᒃᓯᕋᕐᓂᒃᑯᑦ. 
 
ᐊᑭᓕᖅᓱᖅᑕᐅᒐᑎᒃ ᐃᑲᔪᖅᐸᒻᒪᑕ ᐃᓅᖅᑲᑎᒥᓐᓂᒃ. ᐅᓄᕐᑑᒻᒪᑕ ᐃᓄᐃᑦ ᐊᑭᓕᖅᓱᖅᑕᐅᒐᑎᒃ ᐃᑲᔪᕐᐸᒃᑐᑦ 
ᓄᓇᕗᑦᒥ ᐊᒻᒪ ᐅᓄᖅᑐᑦ ᐃᖅᑲᓇᐃᔭᙱᑦᑐᑦ ᓄᓇᕗᑦᒥ. ᐅᕙᖓᑦᑕᐅᖅ ᐃᓕᑕᕆᔪᒪᓪᓗᒋᑦ ᖁᔭᓐᓇᒦᕈᒪᓪᓗᒋᓪᓗ 
ᐊᒃᓱᕈᑦᓯᐊᖅᑐᑎᒃ ᐱᓇᓱᒃᐸᒻᒪᑕ. ᐃᓕᑕᕆᔭᐅᓯᒪᙱᒃᑲᓗᐊᖅᑐᑎᒃ, ᖃᐅᔨᒪᖁᑐᐃᓐᓇᕐᑕᒃᑲ ᐃᓕᕆᒐᑦᑎᒋᑦ 
ᐃᑲᔪᖅᑐᐃᖃᑦᑕᕐᓂᓯᓐᓄᑦ ᓄᓇᕗᑦᒥᐅᖃᑎᑦᓯᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᕐᑏᑦ ᐅᖃᐅᓯᖏᑦ. ᑲᑎᒪᔾᔪᑎᓴᖅ 4, ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. 
 
ᑲᑎᒪᔾᔪᑎᒃᓴᖅ 5, ᐃᓕᑕᕆᔭᐅᓂᖏᑦ ᐳᓛᕆᐊᕐᓯᒪᔪᑦ. ᐲᑯ.  
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐃᓯᑐᐊᕋᐃᒐᑦᑕ ᒪᓕᒐᓕᐅᕐᕕᐅᑉ ᑲᑎᒪᕕᔾᔪᐊᖓᑕ ᐃᓗᐊᓂ, 
ᓂᐱᕗᑦ ᓂᐱᓕᐅᕐᑕᐅᓕᒃᓴᐅᑎᒋᕙᒻᒪᑕ ᑐᓴᐅᑎᓕᕆᔨᒃᑯᓐᓄᑦ ᐊᓪᓚᕝᕕᒻᒧᑦ ᑲᑎᒪᔾᔪᑎᓕᕆᔪᓄᑦ 
ᐃᖅᑲᓇᐃᔭᖅᑎᖃᖅᑐᑎᒃ ᐊᔪᐃᓐᓇᓪᓚᕆᒃᑐᑎᒃ ᐃᖅᑲᓇᐃᔭᖅᑐᓄᑦ, ᐊᒻᒪᓗ ᐅᖃᖅᑎ, ᖃᐅᔨᒪᔪᖓ ᐃᓄᐃᑦ 
ᐃᓚᖏᑦ ᐅᕙᓂ ᒪᓕᒐᓕᐅᕐᕕᒻᒥ ᓂᑯᕕᒐᐃᒻᒪᑕ ᐅᖃᓪᓚᑦᑐᒥᓂᐅᓚᐅᖅᑐᑎᒃ ᐅᖃᓕᒫᖅᑕᐅᓕᖅᑎᓪᓗᒋᑦ ᑕᐃᑲᓂ, 
ᖁᖓᑦᑐᒐᓚᐅᓲᖑᒻᒪᑕ  

ᒪᓕᒐᓕᐅᖅᑏᑦ ᑲᑎᒪᔾᔪᑎᒥᓂᖏᓐᓂᒃ ᐱᓕᕆᐊᖃᖅᐸᑦᑐ ᐃᓄᒃᑎᑑᓕᖅᑎᕆᔩᑦᔭᑐᓵᔨᑦ ᖁᖓᓕᓲᖑᒻᒪᑕ, 
ᖁᖓᓲᖑᕗᑦ ᐅᖃᓕᒫᓕᕋᐃᒻᒪᑕ ᐅᖃᐅᓯᒥᓂᓐᓂ. 
 
ᑕᐃᒪᐃᒻᒪᑦ ᐅᖃᖅᑎ, ᐱᕕᒃᓴᖃᕐᓐᓂᓐᓂ ᑐᙵᓱᑦᑎᔪᒪᕚᒃᑲ ᐃᓄᒃᑎᐊᕚᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ ᐃᓐᓂᕐᕕᒻᒥ 
ᐃᖅᑲᓇᐃᔭᖅᑑᒃ ᑲᑎᒪᔾᔪᑎᒥᓂᖅᑎᓐᓂ ᐃᖅᑲᓇᐃᔮᖃᖅᑐᑎᒃ. ᓯᕗᓪᓕᖅᐹᒥᒃ, ᐅᖃᖅᑎ, ᓂᑯᕕᖁᓂᐊᕋᒃᑭᑦ; 
ᓯᕗᓪᓕᖅᐹᒥᒃ, ᐅᖃᖅᑎ, ᑲᑎᒪᔾᔪᑎᒥᓂᖅᑎᓐᓂ ᓇᕿᑦᑕᖅᑎ, ᓘᓯ ᐃᓪᓚᐅᖅ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᓴᓂᐊᓃᑦᑐᖅ ᓘᓯᑉ ᑲᐃᑦᑖᓯ ᐲᑕ, ᐊᒻᒪᓗ ᑲᐃᑦᑖᓯ ᓇᕿᑦᑕᖅᑎᐅᒋᓪᓗᓂ ᑲᑎᒪᔾᔪᑎᒥᓂᖅᑎᓐᓂ 
ᐊᒻᒪᓗᒃᑕᐅᖅ ᐃᓄᒃᑎᑑᓕᖅᑎᑕᐅᓯᒪᔪᓂᒃ ᐱᑦᑎᐊᖅᓯᒪᒐᓗᐊᕐᒪᖔᑕ ᖃᐅᔨᓴᖅᑎ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᓴᓂᐊᓃᑦᑐᖅ ᑲᐃᑦᑖᓯᑉ ᖃᐅᔨᒪᔭᐅᑦᑎᐊᖅᑐᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑐᖅ ᐊᒻᒪᓗ 
ᒪᓕᒐᓕᕆᔨᙳᓛᓕᖅᑐᓂᖃᐃ, ᐊᒻᒪᓗ ᒥᖅᓱᖅᑎᑦᑎᐊᕚᓘᓪᓗᓂ, ᐋᔪ ᐲᑕ. ᑐᙵᓱᒋᔅᓯᒃ ᒪᓕᒐᓕᐅᕐᕕᒻᒧᑦ. 
ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᒻᒧᑦ ᓈᓚᒋᐊᖅᑐᖅᓯᒪᔪᑦ. 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᖅᓯᒍᒪᒋᕗᖓᑦᑕᐅᖅ ᒪᓕᒐᓕᐅᕐᕕᒻᒦᙱᒃᑲᓗᐊᖅᑐᒥᒃ, 
ᑭᓯᐊᓂᓕ ᐃᒡᓗᕈᓯᑉ ᐊᓯᐊᓃᑦᑐᖅ ᑐᓄᑦᑎᓐᓂ ᑐᓵᔨᒃᑯᕕᒻᒥ, ᐃᓕᓴᕆᔭᐅᓗᐊᖅᐸᙱᒻᒪᑕ; ᑐᑭᓕᐅᕆᔨᕗᑦ 
ᕿᑎᕐᒥᐅᓂ. 
 
ᒍᐊᓐ ᐊᖑᓛᓕᒃ ᐃᖃᓗᒃᑑᑦᓯᐊᕐᒥᐅᖅ, ᐊᑎᐅᒪ ᕼᐊᑦᓗᐃ ᐃᖃᓗᒃᑑᑦᓯᐊᕐᒥᐅᖅ, ᔭᐃᒻᔅ ᐸᓐᓂᐅᔭᖅ 
ᐃᖃᓗᒃᑑᑦᓯᐊᕐᒥᐅᖅ, ᐊᒻᒪᓗᑦᑕᐅᖅ ᖁᕐᓗᖅᑑᕐᒥᐅᒥᓂᖅ, ᓇᒥᒥᐅᑕᐅᓕᖅᑑᒐᓗᐊᑭᐊᖅ, ᐃᐊᑦᓇ ᐃᓚᐃᔅ-
ᐃᔅᓯᕙᓪᓚᒃ. 
 
ᖁᔭᒋᕙᒃᑲ ᑐᑭᓯᓕᐅᕆᕙᒻᒪᑕ ᐅᖃᐅᓯᑦᑎᓐᓅᓕᖅᑎᑦᑎᓪᓗᑎᑦ ᐃᓄᖁᑎᑦᑎᓐᓄᑦ ᑐᓵᔨᐅᓲᖑᓪᓗᑎᑦ ᐅᕙᓃᑦᑐᑎᒃ. 
ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ; ᖃᐅᔨᒪᑦᑎᐊᖅᑐᓯ. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᒻᒧᑦ 
ᓈᓚᒋᐊᖅᑐᖅᓯᒪᔪᑦ. ᐸᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐃᓄᐃᑦ ᐅᕙᓃᙱᒃᑲᓗᐊᖅᑎᓪᓗᒋᑦ, ᑭᓯᐊᓂᓕ 
ᓈᑦᑎᖑᔭᕐᕕᐅᓕᖅᐸᑦ ᐊᓈᓇᐅᑉ ᐅᓪᓗᕆᓛᕐᒪᒍ, ᐃᓕᓴᖅᓯᒍᒪᕗᖓ ᓯᕗᓪᓕᖅᐹᒥᒃ, ᓄᓕᐊᕋ, ᓴᑭᒐ, ᐊᒻᒪᓗ 
ᑎᒍᐊᖅᑎᒪ ᐊᒻᒪᓗ ᐊᓈᓇᓪᓚᕆᒐ ᐃᒡᓗᓕᒻᒥ. ᐊᓈᓇᓕᒫᑦᑎᐊᑦ ᓄᓇᕘᒥ ᐅᓪᓗᖃᑦᑎᐊᖁᓛᖅᐸᒃᑲ ᐊᓈᓇᐅᑉ 
ᐅᓪᓗᕆᓕᕐᒥᑉᐸᒍ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᒻᒧᑦ ᓈᓚᒋᐊᖅᑐᖅᓯᒪᔪᑦ. ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐃᓄᐃᑦ ᐃᓕᓴᕆᖅᑲᐅᒐᓗᐊᖅᑐᒋᑦ, 
ᑭᓯᐊᓂᓕ ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᐃᓄᐃᑦ ᐅᕗᙵᕈᓐᓇᖅᑲᐅᒻᒪᑕ ᐃᓕᓐᓂᐊᕋᓗᐊᖅᑎᓪᓗᒋ.ᑦ 
ᐃᓕᓐᓂᐊᕐᕕᐅᔪᑦ ᐅᖄᓚᕕᒋᖅᑲᐅᔭᕋᓗᐊᒃᑲ ᐊᑎᖏᑦ ᒪᓕᒐᓕᐅᕐᕕᒻᒥ ᐱᔨᑦᑎᕋᖅᑏᑦ ᑐᒃᓯᕌᕆᓪᓗᒋᑦ ᐊᒻᒪᓗ ᑖᒃᑯᐊ 
ᐱᔨᑦᑎᕋᖅᑎᐅᔪᑦ ᒪᓕᒐᓕᐅᕐᕕᒻᒥ ᐅᕗᙵᕈᓐᓇᖅᑲᐅᒻᒪᑕ, ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐊᖓᔪᖅᑳᖏᑦ 
ᐃᑲᔪᖅᓱᖃᑦᑕᕐᓂᖏᓐᓄᑦ ᕿᑐᕐᖓᒥᓂᒃ ᐱᔨᑦᑎᕋᖅᑎᐅᑎᓪᓗᒋᑦ ᐅᕙᓂ ᒪᓕᒐᓕᐅᕐᕕᒻᒥ. 
 
ᖁᔭᓐᓇᒦᕈᒪᔭᒃᑲ ᕌᕗᑦ ᐃᑭᓪᓗᐊᖅ ᑭᒻᒥᕈᕐᒥᐅᑕᖅ, ᒥᐊᕆ ᐃᑭᓪᓗᐊᖅ ᑭᒻᒥᕈᕐᒥᐅᑕᖅ, ᑐᓄᓐᓃᑦᑐᖅ 
ᑭᙵᕐᓃᙶᖅᓯᒪᔪᖅ, ᐸᐅᓗᓯ ᐅᖂᑕᖅ, ᐊᒻᒪᓗ ᐃᓐᓇ, ᓖᓴ ᔮ. ᖁᔭᓐᓇᒦᕈᒪᔭᒃᑲ ᑖᒃᑯᐊ ᒪᓕᒐᓕᐅᕐᕕᒻᒥ 
ᐱᔨᑦᑎᕋᖅᑎᖏᑦ ᐅᕗᙵᕈᓐᓇᖅᐸᒻᒪᑕ ᐅᕙᑦᑎᓐᓂᒃ ᐱᔨᑦᑎᕋᕆᐊᖅᑐᖅᐸᑦᑐᑎᒃ.  
 
ᑕᐃᒪᑦᑕᐅᖅ ᐅᕙᓂ ᐃᖅᑲᓇᐃᔭᐃᓐᓇᖅᑑᒐᓗᐊᖅ ᐅᕙᓂ ᐃᓕᓴᕆᔭᐅᓚᐅᖅᓯᒪᙱᑦᑐᖅ ᐊᒻᒪᓗ ᐅᕙᓂ 
ᓴᖅᑭᔮᓚᐅᖅᓯᒪᙱᑦᑐᓂ, ᔪᐊᔾᔨ ᒥᑦᑐᖅ ᐅᕙᓂ ᐃᖅᑲᓇᐃᔭᖅᑐᖅ ᐊᔾᔨᓕᐅᕆᕕᒻᒥ ᐃᓕᓴᕆᔪᒪᒋᕙᕋᑦᑕᐅᖅ. 
 
ᐊᒻᒪᓗᑦᑕᐅᖅ, ᓄᓕᐊᕋ, ᐊᓈᓇᐅᑉ ᐅᓪᓗᖓᓂ ᐅᓪᓗᖃᑦᑎᐊᖁᒋᕙᕋ ᐊᒻᒪᓗ ᖁᔭᓐᓇᒦᖅᑐᒍ 
ᕿᑐᕐᖓᖃᖅᑎᑦᑎᐊᕐᒪᖓ ᐊᒻᒪᓗ ᐃᕐᖑᑕᖃᖅᑎᑦᑎᐊᕐᒪᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᒻᒧᑦ ᓈᓚᒋᐊᖅᑐᖅᓯᒪᔪᑦ. ᑲᑎᒪᔾᔪᑎᒃᓴᖅ 5. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 420 - 2(2): ᑐᓴᐅᒪᔭᐅᕈᓘᔭᕆᐊᖃᖏᑦᑐᑦ ᐃᖅᑲᓇᐃᔭᖅᕕᒻᒥ ᐱᓂᕐᓗᒃᑕᐅᖃᑦᑕᕐᓂᐅᔪᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ, ᓯᕗᓪᓕᖅ ᐊᐱᖅᑯᑎᒐ ᐅᓪᓗᒥ ᐊᖓᔪᖅᑳᒧᑦ ᑲᒪᒋᔭᖃᑦᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ. 
ᐱᓇᓱᐊᕈᓯᐅᓚᐅᖅᑐᒥ ᐊᐱᕆᓚᐅᕐᕋᒪ ᐊᖓᔪᖅᑳᕐᒥᒃ ᐊᐱᖅᑯᑎᓂᒃ, ᐅᓪᓗᑐᐃᓐᓇᐅᕙᓪᓚᐃᔪᒥ, ᑕᒪᑐᒧᖓ 
ᐃᖅᑲᓇᐃᔭᖅᕕᒻᒥ ᐱᓂᕐᓗᓐᓂᐅᕙᑦᑐᒧᑦ ᐊᑐᐊᒐᖅ ᐊᒻᒪᓗ ᐃᓱᒫᓘᑎᑕᖃᑉᐸᑦ ᐅᖃᐅᓯᐅᓗᑎᒃ ᐃᖅᑲᓇᐃᔭᖅᑎᓄᑦ 
ᐱᓕᕆᕕᐅᔪᒧᑦ ᐱᑦᔪᑎᖃᕐᓗᑎᒃ ᑐᓴᐅᒪᔭᐅᕈᓘᔭᖏᓂᒃᑯᑦ ᕿᒥᕐᕈᖁᔭᐅᓯᒪᔪᑦ. 
 
ᖃᕋᓴᐅᔭᒃᑯᑦ ᑎᑎᕋᖅᑕᒥᓂᖅ ᐱᓚᐅᖅᑕᕋ ᐊᖓᔪᖅᑳᒥᒃ ᐅᓪᓗᒥ, ᓇᓗᓇᐃᖅᓯᖃᐅᒻᒪᑦ ᒫᓐᓇᐅᔪᖅ 99-ᒍᔪᑦ 
ᐱᓕᕆᐊᖑᔪᑦ ᐃᖅᑲᓇᐃᔭᖅᑏᑦ/ᐃᖅᑲᓇᐃᔭᖅᕕᐅᑉ ᑐᕌᖓᔪᑦ ᐱᑦᔪᑎᐅᔪᑦ. ᓇᓗᓇᐃᖅᓯᒍᓐᓇᖅᑲ, ᐅᕝᕙᓘᓐᓃᑦ 
ᖃᐅᔨᒪᕙ ᖃᑦᑎᐅᒻᒪᖔᑕ, ᐱᑕᖃᑉᐸᑦ ᑖᑯᓂᖓ ᐱᓕᕆᐊᖑᔪᓂᒃ ᐅᖃᐅᓯᐅᓯᒪᔪᑦ ᑐᓴᐅᒪᔭᐅᕈᓘᔭᕆᐊᖃᖏᓂᒃᑯᑦ 
ᑖᒃᑯᓄᖓ ᐃᖅᑲᓇᐃᔭᖅᑏᑦ ᐱᓕᕆᔨᖓᓄᑦ ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᖅᑐᖅ ᒐᕙᒪᒃᑯᓐᓄᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ, ᐊᖓᔪᖅᑳ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓄᐃᑦ ᐊᑲᐅᖏᓕᐅᕈᑎᖃᖃᑦᑕᖅᑐᑦ ᐊᒻᒪᓗ 
ᑕᐃᒃᑯᐊ ᐃᓄᐃᑦ ᐊᑲᐅᒃᓴᖃᑦᑕᖏᑦᑐᑦ, ᓈᓴᐅᑎᖏᓐᓂᒃ ᐱᓯᒪᑐᐃᓐᓇᖅᑐᖓ, ᐅᓂᒃᑳᖏᓐᓂᒃ ᐱᓯᒪᑦᑎᖏᑦᑐᖓ.  

ᑐᓴᐅᒪᔭᐅᕈᓘᔭᕆᐊᖃᖏᓂᒃᑯᑦ ᐅᓂᒃᑳᖃᓚᐅᕐᒪᖔᑕ, ᖃᐅᔨᒪᖏᑦᑐᖓ ᐱᓯᒪᖏᓐᓇᒪᒃ ᑐᑭᓯᒋᐊᕈᑎᒥᒃ. 
 
ᖃᐅᔨᒪᑎᑐᐃᓐᓇᖅᑕᕋ ᒪᓕᒐᓕᐅᖅᑎ ᐱᓯᒪᖏᓐᓇᒻᒪ ᑐᑭᓯᒋᐊᕈᑎᖓᓂᒃ ᒫᓐᓇᐅᔪᖅ, ᑭᓯᐊᓂᓕ ᐅᐊᑦᑎᐊᕈᖅ 
ᑐᑭᓯᒋᐊᕈᑎᒥᒃ ᑐᓂᓯᒍᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᓚᐅᖅᑕᓐᓄᑦ ᐊᖓᔪᖅᑳᖓᓄᑦ ᑮᓇᐅᔭᓕᕆᔨᒃᑯᑦ ᐱᒋᐊᓕᕋᑖᖅᑎᓪᓗᒍ 
ᐱᓇᓱᐊᕈᓯᖅ, ᐊᐱᕆᔪᒪᓪᓗᒍ ᐊᖓᔪᖅᑳ ᕿᓂᕐᓂᖓᓂ ᑖᔅᓱᒥᖓ ᑐᓴᖅᑎᑦᑎᒍᓐᓇᖅᑲ ᖃᑦᑎᐅᓯᒪᒻᒪᖔᑕ 
ᑎᑎᕋᖅᑕᐅᓯᒪᔪᑦ ᑕᐃᒪᐃᑦᑐᑦ ᐱᓕᕆᐊᖑᔪᑦ ᑐᓴᐅᒪᔭᐅᕈᓘᔭᕆᐊᖃᖏᓂᒃᑯᑦ ᐊᑲᐅᖏᔭᐅᖏᓯᒪᔪᑦ, ᐅᕝᕙᓘᓐᓃ 
ᖃᐅᔨᓴᖅᑕᐅᔪᑦ, ᑖᒃᑯᓄᖓ ᐃᖅᑲᓇᐃᔭᖅᑏᑦ ᐱᓕᕆᔨᖓᓄᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ? 
ᓇᓕᐊᑐᐃᓐᓇᖅ ᑖᒃᑯᐊ ᐅᓂᒃᑳᖅᓯᒪᑉᐸᑕ ᖃᐅᔨᓴᖅᑕᐅᓯᒪᔪᐃᓐᓇᐅᕙᑦ? ᐊᒻᒪᓗ ᖃᓄᖅ, ᐱᑕᖃᑉᐸᑦ, 
ᖃᓄᐃᓕᒋᐊᕈᑎᖃᖅᓯᒪᕙᑦ ᐱᓕᕆᐊᖑᓚᐅᖅᑎᓪᓗᒋ ᑖᒃᑯᐊ ᖃᐅᔨᓴᖅᑕᐅᔪᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐊᐱᖅᑯᑎᖓᓄᑦ, ᓇᓗᓇᐃᖅᓯᒪᔪᒥᒃ ᑐᑭᓯᒋᐊᕈᑎᖃᖏᑦᑐᖓ 
ᐊᐱᖅᑯᑎᒋᕋᑖᖅᑕᖓᓄᑦ. ᐱᒋᐊᕐᓂᐊᖅᐸᕋ ᑐᑭᓯᔾᔪᑎᐅᔪᖅ ᑭᖑᓂᐊᒍᑦ, ᐱᒍᒃᑭᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᓪᓗᖅᑑᒧᑦ, ᐃᕝᔭᕈᑕᐃᓚᒃ. 
 
ᐊᐱᖅᑯᑦ 421 - 2(2): ᑐᓴᕆᐊᕈᑎ ᐊᑦᔨᖏᓐᓂᒃ ᑮᓇᐅᔭᑦ ᐆᒻᒪᖅᑯᑎᓄᑦ ᖁᓪᓗᖅᑑᒥ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᑖᒃᑯᐊ ᕼᐋᒻᓚᒃᑯᑦ ᑐᒃᓯᕋᖅᓯᒪᒻᒪᑕ ᑮᓇᐅᔭᓂᒃ 
ᐃᑲᔪᖅᑕᐅᒍᒪᒍᑎᒃ ᐊᖓᔪᖅᑳᖓᓐᓂᒃ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓂᒃ. 
 
ᐊᖓᔪᖅᑳ ᑐᓴᖅᑎᑦᑎᒍᓐᓇᖅᑲ ᐅᕙᓐᓂᒃ ᖃᓄᐃᓕᐅᖅᓯᒪᓕᕐᒪᖔᑕ ᑐᒃᓯᕋᐅᑎᖓᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐆᒻᒪᖅᑯᑎᓕᕆᓂᕐᒥᒃ, ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᖓ ᑐᑭᓯᑦᑎᐊᖏᓐᓇᒃᑯ. ᐅᖃᒃᑲᓐᓂᕈᓐᓇᖅᑲᖃᐃ ᑲᑎᒪᔨ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᕝᔭᕈᑕᐃᓚᒃ, ᑐᑭᓯᓇᖅᓯᑎᑲᐃᓐᓇᕈᒃ ᐊᐱᖅᑯᑏᑦ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᖓᓐᓄᑦ ᐆᒻᒪᖅᑯᑎᓕᕆᔨᒃᑯᑦ. ᑐᑭᓯᐅᒪᒐᒪ ᑖᒃᑯᐊ 
ᕼᐋᒻᓚᒃᑯᑦ ᖁᓪᓗᖅᑑᒥ ᑐᒃᓯᕋᖅᓯᒪᒻᒪᑕ ᐊᖓᔪᖅᑳᒧᑦ ᐃᑲᔪᖅᑕᐅᔪᒪᓪᓗᑎᒃ ᐊᑦᔨᒋᓐᓂᒃ ᑮᓇᐅᔭᖅᑖᕈᒪᓪᓗᑎᒃ 
ᑲᔪᓰᓐᓇᕈᓐᓇᓂᕐᒧᑦ ᐆᒻᒪᖅᑯᑎᓂᑦ ᐸᕐᓇᒍᑎᓂᒃ. 

ᐊᖓᔪᖅᑳ ᐅᖃᑎᒍᓐᓇᖅᐹᖓ ᖃᓄᖅ ᐃᓱᒪᓕᐅᕈᑎᖃᖅᓯᒪᒻᒪᖔᖅ ᑐᒃᓯᕋᐅᑎᐅᓯᒪᔪᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐆᒪᖅᑯᑎᓕᕆᓂᕐᒥᒃ, ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᔾᔨᒋᑮᓇᐅᔭᖃᖅᑎᑕᐅᔪ ᐊᒻᒪ ᐃᑲᐱᓐᓂᕐᒧ ᐱᒋᐊᖓᐅᑏ 
ᒐᕙᒪᑐᑲᒃᑯᑦ ᐱᓕᕆᐊᕆᒻᒪᒍ, ᐊᒻᒪ ᐅᖃᖅᑎ, ᒐᕙᒪᑐᖃᒃᑯᑦ ᐱᓕᕆᐊᖓᑦ ᒫᓐᓇᐅᔪᖅ ᐊᐱᖅᑯᑎᐅᔪᓐᓇᖅᑐᖅ 
ᐱᔾᔪᑎᓖᑦ ᖃᓄᐃᓕᖓᔭᑦᑎᓂ ᒐᕙᒪᑐᖃᒃᑯᓐᓂ ᐋᑐᕚᒥ. 
 
ᐊᐃᐱᕐᒥ ᐱᓇᓱᐊᕈᓯᐅᓛᖅᑐᒥ, ᐅᖃᖅᑎ, ᐋᑐᕚᒥ ᑲᑎᒪᖃᑎᖃᕐᓂᐊᕋᒪ ᒐᕙᒪᑐᖃᒃᑯᑦ ᒥᓂᔅᑕᖓᓐᓂ 
ᑲᒪᒋᔭᖃᖅᑐᖅ ᐊᒻᒪ ᑖᓐᓇ ᐱᓕᕆᐊᖑᔪᖅ ᓴᖅᑭᑎᓐᓂᐊᖅᑕᕗ ᑕᐃᖃᖓ ᑕᐃᑲᓂ. 
 
ᐅᑎᕈᒪᓂᐊᖅᑐᖓ ᓄᓇᓕᒻᒧ ᖁᕐᓗᖅᑑᖅ ᑲᑎᒪᔭᕇᖅᓯᒪᓕᕈᑦᑕ ᑭᐅᔾᔪᑎᖃᕐᓗᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᕐᐹᖅ ᐅᖃᐅᓯᒃᓴᐃᑦ, ᐃᕝᔭᕈᑕᐃᓚᒃ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳ. ᐊᖓᔪᖅᑳ ᐱᓕᕆᖃᑎᖃᖅᑲ ᓄᓇᓕᕆᔨᓂ ᐊᒻᒪ 
ᒐᕙᒪᓕᕆᔨᓂ ᐊᒻᒪ ᐊᕙᑎᓕᕆᓂᕐᒧᑦ ᑮᓇᐅᔭᖃᖅᑎᑕᐅᓪᓚᕆᓐᓂᐊᕐᓗᑎ ᐃᑲᔪᕐᓗᑎ ᕼᐊᒻᒪᓚᓂ ᑕᕙᓂ 
ᐱᓕᕆᐊᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐱᓇᓱᐊᕈᓰᓐᓂᒃ ᒪᕐᕈᓕᖅᑑᓐᓂ, ᓅᑦᑎᑦᑎᓯᒪᒐᑦᑕ ᐃᓱᒪᒋᔭᕋ 
ᓄᓇᕘᓪᓗᑕ ᐊᒥᓱᓂ ᐊᔾᔨᒌᖏᑦᑐᓂᑦ ᐱᔾᔪᑎᓖᑦ ᐆᒪᖅᑯᑎᓕᕆᓂᕐᒧᑦ. 
 
ᐃᓚᒋᔭᖓ ᐃᓕᔭᐅᓚᐅᖅᑐᑎ ᐅᕙᓂ ᒪᓕᒐᓕᐅᕐᕕᒻᒥ, ᐆᒪᖅᑯᑎᓕᕆᓂᕐᒧᑦ ᐊᐅᓚᑦᑎᓂᕐᒥ ᐊᑐᐊᒐᖅ. 
ᐃᓕᔭᐅᓂᐅᓴᔪᖅ ᐱᓕᕆᕕᒻᒧ ᐊᖓᔪᖅᑳᑉ ᕿᓚᕝᕙᐅᑉ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓ, ᐊᒻᒪ ᑖᓐᓇ 
ᐱᓕᕆᖃᑎᒌᓐᓂᐅᔪᖅ ᐱᓕᕆᕕᓂ ᒐᕙᒪᒥᑦ. 
 
ᑕᕙᓂᑦᑕᐅᖅ, ᐅᖃᖅᑎ, ᐃᐳᕈ 1, 2005 ᐱᒋᐊᕐᓗᓂ, ᒪᓕᒐᖅᑎᒍᑦ ᑎᒥᐅᓗᓂ, ᓄᓇᕗᒻᒥ ᐆᒪᖅᑯᑎᓕᕆᓂᕐᒧ 
ᐃᓪᓗ ᐃᓕᓯᒪᓕᖅᑐᖅ. ᐱᒋᐊᖅᑎᑦᑎᓂ ᐱᓕᕆᐊᓂ ᓄᓇᕗᒻᒥ ᐆᒻᒪᖅᑐᑎᓕᕆᓂᕐᒧ ᐃᓪᓗᒥ ᐱᒋᐊᖅᓯᒪᓕᖅᑐᖅ. 
 
ᐅᖃᖅᑎ, ᐃᖅᑲᓇᐃᔭᖅᑎᑖᕈᒪᓂᐊᖅᑐᒍᑦ ᐊᒻᒪ ᓴᑐᖏ ᓴᑐᐃᕐᓗᒋ ᐃᐳᕈᒥ ᐊᒻᒪ ᓄᓪᖑᖓᓂ ᔫᓂ ᑕᒫᓂ ᐊᕐᕌᒍᒥ. 
 
ᑕᐃᒪᐃᓐᓂᖓᓄ, ᐅᖃᖅᑎ, ᐊᒥᓲᕗᑦ ᐊᒻᒪ ᐱᓕᕆᕖᑦ ᐱᓕᕆᖃᑎᒌᓕᖅᑐᑎ, ᖁᓪᓕᖅ ᑯᐊᐳᕇᓴᒃᑯᑎᑑᖏᑦᑐᖅ, 
ᑭᓯᐊᓂᓕ ᐊᓯᖏᑦ ᒐᕙᒪᐅᔪᑦ ᐊᒻᒪ ᐋᖅᑭᑦᑕᐅᕙᓪᓕᐊᔪᑦ, ᐊᒻᒪ ᐅᖃᕈᓐᓇᑎᐊᖅᑐᖓ, ᓄᓇᓕᕆᔨᒃᑯᑎᒍ ᐊᒻᒪ 
ᒐᕙᒪᓕᕆᔨᒃᑯᑎᒍᑦ ᐊᒻᒪ ᑖᓐᓇ ᑕᑯᓴᐅᓚᐅᖅᑐᑦ ᐅᖃᓕᒫᒐᕋᓛᓂ ᐃᓕᔭᐅᓚᐅᖅᑐᖅ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐱᖃᑖ ᐅᖃᐅᓯᒃᓴᕕᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳ. (ᑐᓵᔨ ᓄᖅᑲᖅᐳᖅ) ᐊᖓᔪᖅᑳ 
ᐅᖃᐅᔨᒐᓐᓇᖅᑲ ᒪᓕᒐᓕᐅᕐᕕᒻᒥ ᖃᓄᐃᑦᑐᓂ ᐃᓱᒪᓕᐅᕐᓂᐊᕐᒪᖔᑕ ᐱᔾᔪᑎᐅᔪᑦ ᐊᔾᔨᒌᓂ ᑮᓇᐅᔭᖃᖅᑎᑦᑎᓂᖅ 
ᕼᐊᒻᒪᓚᖓᓐᓄ ᖁᕐᓗᖅᑑᑉ ᐆᒪᖅᑯᑎᓕᕆᓂᕐᒧᑦ ᐱᒋᐊᖓᐅᑏᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐱᓕᕆᐊᖅ ᐊᔾᔨᒋᓇᐅᔭᖃᖅᑎᑦᑎᓂᖅ, ᐃᓱᒪᒋᒐᔭᖅᑕᕗᑦ 50ᐳᓴᓐ 
ᑮᓇᐅᔭᐹᑦᑕᑐᖅᑐᑦ ᑐᑭᖃᖅᑐᖅ ᕼᐊᒻᒪᓚᒃᑯᑦ ᓴᖅᑮᓐᓂᕈᑎ $100, ᐊᒻᒪ ᐊᔾᔨᖓᓂ ᐱᓇᓱᒃᑲᔭᖅᑐᒍᑦ 
ᓇᓪᓕᐊᓂᑐᐃᓐᓇᖅ $50 ᖁᓪᓕᖅ ᐆᒪᖅᑯᑎᓕᕆᔨᒃᑯᓐᓂ, ᐊᒻᒪ $50 ᒐᕙᒪᑐᖃᒃᑯᓐᓂ ᐃᓚᖏᓐᓄ ᐃᓕᓯᒪᔭᓄ 
ᐱᓕᕆᐊᓂᑦ. 
 
ᑖᓐᓇ ᐊᐱᖅᑯᑎᐅᔪᖅ ᒫᓐᓇ ᑭᐅᔭᐅᓚᐅᖅᑎᒪᖏᑦᑐᖅ ᐅᐱᓐᓇᕋᓂ, ᐅᖃᖅᑲᐅᒐᒪ, ᐅᖃᖃᑎᒋᓐᓂᐅᔪᖅ ᒧᓕ 
ᑲᔪᓯᕙᓪᓕᐊᒻᒪᑦ ᒐᕙᒪᑐᖃᒃᑯᓐᓂ ᐋᑐᕚᒥ. 
 
ᐅᖃᖅᑎ, ᑐᑭᓯᑎᒋᐊᕈᓐᓇᖏᑕᕋ ᒪᓕᒐᓕᐅᖅᑎ ᖃᓄᐃᑦᑑᒻᒪᖔᑕ ᓇᒻᒪᖏᑦ ᐊᒻᒪ ᓇᒦᒃᑲᔭᕐᒪᖔᖅ ᐱᔪᒪᔾᔪᑎᐅᔪᖅ 
ᑭᓯᐊᓂ ᑲᑎᒪᒃᑲᓐᓂᓕᕈᑦᑕ ᐱᓴᓱᐊᕈᓯᕐᒥ ᒐᕙᒪᑐᖃᒃᑯᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐊᑯᓪᓕᕐᒧᑦ ᒪᑉᓴᓚᒃ. 
 
ᐊᐱᖅᑯᑦ 422 - 2(2): ᓯᐊᒻᒪᑦᑕᐅᓯᒪᖖᒋᑦᑐᓄᑦ ᓄᓇᓕᓐᓄᑦ ᐃᑲᔪᕐᓂᖅ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑐᖅ ᐊᖓᔪᖅᑳᒧᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 
ᐳᓚᕋᖅᑐᓕᕆᓂᕐᒧᑦ. ᐊᐱᕆᓐᓇᖃᑦᑕᕋᒪ ᑕᕙᓂᒃᓴᐃᓐᓈᖏᓂᕐᒧᑦ ᓄᓇᓕᓐᓂ, ᐊᒻᒪ ᐅᖃᖅᑎ, ᐱᐅᔫᒻᒪᑦ ᑕᑯᓪᓗᒋᑦ 
ᐊᓯᖏᑦ ᓄᓇᓖᑦ ᐃᖅᑲᓇᐃᔮᒃᓴᖃᕐᓂᖅᓴᐅᑎᓪᓗᒋᑦ. 
 
ᒐᕙᒪᒃᑯᑦ ᐅᖃᓚᐅᖅᑕᖓᓂ, ᐅᖃᓚᐅᕐᒪᑕ ᑕᑯᓂᐊᕐᓂᐊᕐᓂᕋᖅᑐᑎ ᑕᔾᕙᓂᒃᓴᐃᓈᖏᑦᑐᓄ ᓄᓇᓖᑦ ᓄᓇᕗᒻᒥ. 
ᑕᐃᒪᐃᑦᑎᓪᓗᒍ, ᐊᖓᔪᖅᑳᖃᐃ ᐅᕙᓐᓂ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᒪᕐᕉᒃ ᓂᕈᐊᖅᑎᒋᓯᒪᔮᒃᑲ, 
ᖃᓄᐃᓕᕐᕈᑎᖃᖅᓯᒪᒻᒪᖔᖅ ᑕᒪᑐᒧᖓ ᐱᕙᓪᓕᐊᔪᓕᕆᓂᕐᒧᑦ ᐅᕝᕙᓘᓐᓃᑦ ᐃᖅᑲᓇᐃᔮᒃᓴᓄᑦ ᑖᒃᑯᓇᓂ ᒪᕐᕉᓐᓂ 
ᓄᓇᓖᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᐃᖏᕐᕋᔪᓕᕆᓂᕐᒥᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᒪᕐᕉᒃ ᓄᓇᓖᒃ ᑭᒡᒐᑐᖅᑕᖏᒃ 
ᒪᓕᒐᓕᐅᖅᑎᐅᖃᑎᒻᒪ, ᐃᐳᕈᒥ ᓄᑖᒥᒃ ᑮᓇᐅᔭᖁᑎᓂ ᑐᓂᔭᐅᓂᐊᖅᑐᑦ $100 ᑕᐅᓴᓂᒃ. 
 
ᐊᑐᖅᑕᐅᒐᔭᖅᑐᖅ ᑖᑯᓄᖓ ᓄᓇᓕᓐᓄᑦ ᓴᖅᑮᓗᑎᒃ ᐊᑐᖅᑕᐅᒍᓐᓇᖅᑐᒥᒃ ᐱᕙᓪᓕᐊᔪᓕᕆᓂᕐᒧᑦ. ᑕᐃᒃᑯᓄᖓᓕ 
ᒥᑭᔫᑕᐅᓂᖅᓴᓄᑦ ᓄᓇᓕᓐᓄᑦ ᐃᑲᔪᖅᑕᐅᔭᕆᐊᓕᓐᓄᑦ ᑮᓇᐅᔭᖃᑦᑎᑕᐅᓂᒃᑯᑦ, ᐊᑐᐃᓐᓇᖅᑕᖃᕋᔭᖅᑐᖅ  

ᑮᓇᐅᔭᓂᒃ. ᑭᓇᑐᐃᓐᓇᖅ ᒥᑭᔪᒥᒃ ᐱᓕᕆᕕᖃᕋᓱᐊᕐᓂᐊᕐᕈᓂ ᐊᒻᒪᓗ ᖃᐅᔨᒪᓗᓂ ᖃᓄᐃᑦᑐᒥᒃ 
ᓇᒻᒥᓂᖃᕈᒪᒻᒪᖔᕐᒥ, ᐃᑲᔪᖅᑐᐃᖃᑦᑕᖅᑐᒍᑦ ᐊᒻᒪᓗ ᐱᔨᑦᑎᕈᑎᑎᒍᑦ ᓇᔪᖅᑕᖓᓂ.  
 
ᐃᑲᔪᖅᑐᖅᑕᐅᖃᑦᑕᕐᒥᔪᑦᑕᐅᖅ ᑲᖏᖅᖠᓂᕐᒥ, ᑖᒃᑯᑎᒎᓇ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖃᓗᒃᑑᑎᐊᕐᒥᓘᓐᓃᑦ, 
ᐱᕙᓪᓕᔪᓕᕆᔨᑎᒍᑦ ᐊᒻᒪᑕᐅᖅ ᐊᓪᓚᕕᑦᑎᒎᖃᑦᑕᕐᒥᔪᑦᑕᐅᖅ. ᓄᓇᓖᑦ ᐊᕕᑦᑐᖅᓯᒪᔪᓂ ᐊᑐᐃᓐᓇᐅᔪᑦ ᐊᒻᒪᓗ 
ᑭᓇᑐᐃᓐᓇᖅ ᐅᖃᖃᑎᖃᕈᒪᒍᓂ ᐅᕙᑦᑎᓐᓂᒃ, ᒪᑐᐃᖓᐃᓐᓇᕐᒥᔪᒍᑦ ᖃᖓᑐᐃᓐᓇᖅ ᐃᑲᔪᖅᑐᐃᓗᑕ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳ ᑭᐅᔾᔪᑎᖓᓄᑦ. 
 
ᖃᐅᔨᒪᔪᖓᐅᒐᓗᐊᖅ ᐊᒥᓲᖏᑦᑐᓂᒃ ᐃᓄᓐᓂᒃ ᐱᑕᖃᑐᐃᓐᓇᕆᐊᖃᑦᑐᑦ ᐸᕐᓇᒍᑎᓂᒃ ᓇᒻᒥᓂᖃᕋᓱᐊᕐᓗᓂ. 
ᐱᑦᔪᑎᒋᓗᐊᖅᑐᖃᐃ ᐅᖓᓯᑦᑐᒥ ᓄᓇᓕᓐᓂ, ᐃᓛᓐᓂᒃᑯᑦ ᑐᒃᓯᕋᕆᐊᖃᓕᕋᐃᒻᒪᑕ, ᐊᑐᐊᒐᐃᑦ ᒪᓕᒃᑐᒋᑦ ᐊᒻᒪᓗ 
ᒪᓕᒐᖏᑦ, ᑮᓇᐅᔭᖃᕆᐊᖃᕐᒪᑕ ᐃᑲᔫᑎᖃᕐᓂᐊᕐᓗᓂ ᓇᒻᒥᓂᖁᑎᒃᓴᒥᓄᑦ. 
 
ᐃᓛᓐᓂᒃᑯᑦ ᑕᐃᒪᐃᒍᒪᒐᐃᒻᒪᑕ, ᐊᔪᓐᓇᖃᑦᑕᖅᑐᖅ ᑖᒃᑯᓄᖓ ᑮᓇᐅᔭᓂᒃ ᐃᓕᓯᔭᕆᐊᔅᓴᖅ ᐱᓕᕆᐊᒃᓴᒥᓄᑦ. 
ᐱᑕᖃᑐᐃᓐᓇᕆᐊᖃᑉᐸᑦ ᐃᑲᔫᓯᐊᓂᒃ, ᓈᒻᒪᑦᑐᒥᒃ ᑮᓇᐅᔭᖃᖏᒃᑲᓗᐊᖅᑎᓪᓗᒍ ᓇᒻᒥᓂᖁᑎᒃᓴᒥᓂᒃ 
ᐱᒋᐊᕈᒪᑎᓪᓗᒍ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᑕᖃᑦᑑᒐᓗᐊᖅ ᒥᑭᔫᑎᓄᑦ 
ᓇᒻᒥᓂᖁᑎᑖᕆᔭᐅᔪᓄᑦ ᐱᒋᐊᕈᑎᒃᓴᓂᒃ ᑮᓇᐅᔭᓂᒃ ᐊᒻᒪᓗ ᑖᑯᑎᒎᓇ ᐱᕙᓪᓕᐊᔪᓕᕆᔨᒃᑯᑦ, ᐃᖅᑲᓇᐃᔭᖅᑎᕗᑦ 
ᐱᓕᕆᔪᓐᓇᕋᔭᖅᑐᖅ. 
 
ᑐᓂᕐᕈᑎᑕᖃᑦᑐᖅ ᐊᒻᒪᓗ ᑮᓇᐅᔭᓂᒃ ᐊᑐᐃᓐᓇᐅᔪᓂᒃ ᖃᓄᐃᑦᑐᑐᐃᓐᓇᖅᑎᐊᒥᒃ ᐱᓕᕆᓂᖃᕈᒪᔪᒧᑦ 
ᐱᓇᓱᐊᕈᒪᔭᒥᓄᑦ ᑕᐃᓐᓇ ᐃᓄᒃ ᐱᔪᓐᓇᑐᐊᖅᑲᑦ ᐊᒻᒪᓗ ᐱᓕᕆᔪᓐᓇᑐᐊᖅᑲᑦ ᐃᓱᒪᒋᔭᒥᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎ ᔨ. ᐊᒥᓱᑲᓪᓚᐅᒻᒪᑕ ᐃᓄᐃᑦ, ᖃᐅᔨᒪᓪᓚᕆᖏᑦᑐᖓ, ᑭᓯᐊᓂᓕ 
ᐃᓛᓐᓂᒃᑯᑦ ᐊᑲᐅᖏᓕᐅᕈᑎᖃᓕᖃᑦᑕᖅᑐᑦ ᐹᕐᓇᒍᑎᖃᑦᑎᐊᕋᓗᐊᖅᑐᑎᒃ ᓇᒻᒥᓂᖁᑎᒥᓄᑦ. 
 
ᓈᒻᒪᑦᑐᓂᒃ ᑮᓇᐅᔭᖁᑎᖃᖏᑉᐸᑕ, ᑭᓇᒧᓪᓕ ᐅᖃᓪᓚᒍᓐᓇᕐᒪᑕ ᐊᖏᖅᑕᐅᓂᖏᒃᑯᑎᒃ ᖃᐅᔨᒪᒐᓗᐊᕐᓗᑎᒃ 
ᐱᓕᕆᔪᓐᓇᑎᐊᕐᓂᕐᒥᓂᒃ. ᐊᑐᐊᖅᓯᔾᔪᑎᑕᖃᑉᐸ ᖁᕕᐊᒋᔭᖃᖏᑦᑐᒧᑦ ᐊᑐᖅᑕᐅᒍᓐᓇᖅᑐᒥᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᓇᑐᐃᓐᓇᑦᑎᐊᖅ ᐊᑲᐅᒃᓴᖏᒃᑯᓂ  

ᐅᖃᓪᓚᒍᓐᓇᖅᑐᖅ ᒪᓕᒐᓕᐅᖅᑎᒥᓄᑦ ᐅᕙᓐᓄᓘᓐᓃᑦ. ᓲᖃᐃᒻᒪᑦ ᑕᐃᓐᓇ ᐃᓄᒃ ᑎᑎᕋᕈᓐᓇᖅᑐᓂᓗ ᐅᕙᑦᑎᓐᓄᑦ 
ᐊᒻᒪᓗ ᐊᑐᐃᓐᓇᐅᔪᒍᑦ ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 423 - 2(2): ᑎᒃᑯᐊᖅᑕᐅᔪᑦ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᑯᓐᓄᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ ᐊᒻᒪᓗ ᖁᓪᓕᖅ ᐅᖅᓱᐊᓗᒻᒧᑦ ᑯᐊᐳᕇᓴᓐ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓂᐊᕐᕋᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ. 
ᐊᑯᓂᕈᓘᓯᒪᓕᕐᒪᑦ ᑭᓇᐅᒻᒪᖔᖅ ᐊᐅᓚᑦᑎᔨᒻᒪᕆᖓ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᑕ. ᑖᓐᓇᓕ 
ᐊᐅᓚᑦᑎᔨᒻᒪᕆᒃ ᑎᒃᑯᐊᖅᑕᐅᓂᑰᕙ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐆᒻᒪᖅᑯᑎᒥᒃ, ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᐊᒻᒪᓗ ᐊᐅᓚᑦᑎᔨᒻᒪᕆᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᑯᑦ ᖃᐅᔨᒪᔭᐅᑦᑎᐊᖅᑐᖅ ᓄᓇᕗᒻᒥ, ᐊᑯᓂᐊᓗᒃ ᓄᓇᖃᑦᑎᐅᓕᖅᑐᖅ ᐊᒻᒪᓗ ᒪᓕᒐᓕᕆᔨᐅᓪᓗᓂ, ᒥᔅ. 
ᐋᓐ ᑯᕌᕘᑦ. ᒥᔅ. ᑯᕌᕗᑦ ᑎᒃᑯᐊᖅᑕᐅᓚᐅᖅᑐᖅ ᑕᖅᑭᐅᓚᐅᖅᑐᓂ ᓯᕗᓕᖅᑎᒧᑦ, ᐊᖓᔪᖅᑳᖑᓕᖅᑐᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᖃᓚᐅᖅᑐᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᒃ, 
ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴ ᐊᒻᒪᓗ ᖁᓪᓕᖅ ᐅᖅᓱᐊᓗᒻᒧᑦ ᑯᐊᐳᕇᓴᓐ. ᑭᐅᔭᐅᑦᑎᐊᕈᒪᔪᖓ 
ᐊᓯᐊᓂᒃ ᐊᐱᕆᓚᐅᖏᓂᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᐃ ᑐᑭᓯᑦᑎᐊᖏᑕᕋ. ᐊᐱᖅᓱᑐᒋᓪᓗᑎᒃ 
ᑎᒃᑯᐊᖅᑕᐅᖃᑦᑕᖅᑐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐊᖓᔪᖅᑳᖓᓐᓄᑦ, ᑕᐃᓐᓇᐅᓚᐅᖅᑐᖅ, 
ᑭᐅᕋᑖᖅᑕᕋ ᐊᒻᒪᓗ ᒥᔅᑕ ᑯᕌᕗᑦᖑᓪᓗᓂ ᐊᖓᔪᖅᑳᕆᔭᐅᔪᖅ ᐊᒻᒪᓗ ᐊᐅᓚᑦᑎᔨᒻᒪᕆᖓ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑕ.  
 
ᑲᑎᒪᔨ ᐊᑎᖏᓐᓂᒃ ᑕᐃᓯᖁᕚᖓ ᐃᓚᖏᓐᓂᒃ ᑭᒃᑰᒻᒪᖔᑕ ᐊᓯᖏᑦ ᐊᐅᓚᑦᑎᔩᑦ ᐃᓂᖏᓐᓃᑦᑐᓂᒃ 
ᑯᐊᐳᕇᓴᓐᑯᓐᓂ ᐊᒻᒪᓗ ᓇᓗᓇᐃᕐᓗᒋᑦ ᑭᒃᑰᒻᒪᖔᑕ ᐊᒻᒪᓗ ᑭᓱᓕᕆᔨᐅᓂᖏᑦ. ᑕᐃᒪᓐᓇᐃᓕᐅᖁᔨᕚ ᑲᑎᒪᔨ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᖃᓄᐃᓕᒋᐊᒃᓴᖅ ᓇᓗᓕᖅᑐᖓ ᐊᖓᔪᖅᑳᒧᑦ. ᓈᓚᖏᑦᑎᐊᕐᕋᕕᑦ. 
ᓄᖑᑦᑎᓐᓇᓱᑐᐃᓐᓇᑕᐃᑦ ᐱᕕᒃᓴᕋ ᐅᕝᕙᓘᓐᓃᑦ ᑭᐅᔪᒪᖏᓚᑎᑦ ᐊᐱᖅᑯᑎᓐᓂᒃ, ᐃᓱᒪᔅᓱᖅᑐᑎᓪᓗ. 
 
ᐊᐱᕆᔪᖓ ᑭᓇᐅᒻᒪᖔᖅ ᐊᖓᔪᖅᑳᖓ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᖓᑕ, ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ ᐅᕝᕙᓘᓐᓃᑦ ᖁᕐᓕᖅ ᐅᖅᓱᐊᓗᒻᒧᑦ ᑯᐊᐳᕇᓴᓐᑯᑦ. ᐱᓕᕆᕕᓃᑐᐃᓐᓇᐃᑦ.  

ᐊᑯᓂᐅᓕᖅᑐᖅ ᑐᓴᓚᐅᖅᓯᒪᒍᓐᓃᕋᑦᑕ ᑭᒃᑰᒪᖔᑕ ᐊᓯᔾᔩᓇᖃᑦᑕᖅᓯᒪᓂᑰᒻᒪᑕ ᓱᒃᑲᓕᔪᒥᒃ. ᑕᕝᕙ ᓯᕗᓪᓕᖅ 
ᐊᐱᖅᑯᑎᒐ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐱᙳᐊᖃᕋᓱᑐᐃᓐᓇᖏᑦᑐᖓ ᒪᓕᒐᓕᐅᖅᑎᒥᒃ. ᐊᑲᐅᒋᖏᑕᕋ 
ᑲᑎᒪᔨᐅᑉ ᐅᖃᕐᓂᕆᔭᖓ. ᑐᑭᓯᓇᓱᑐᐃᓐᓇᖅᑐᖓ ᐊᐱᖅᑯᑎᓐᓂᒃ. ᐱᕕᒃᓴᖃᕈᓐᓃᕈᔾᔭᐅᒍᕕᑦ, ᐊᐱᕆᔪᓐᓇᖅᑐᑎᒃ 
ᐱᕕᒃᓴᖃᑦᑎᑕᐅᒃᑲᓐᓂᕈᒪᓗᑎᒃ. 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ ᐊᐅᓚᓂᖃᑦᑐᖅ ᐊᓯᐊᑎᒍᑦ ᐊᑎᖃᑦᑐᓂ, ᑲᑎᒪᔨ ᐅᖃᕋᑖᕐᒪᑦ. 
ᐆᑦᑑᑏᒋᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ ᑎᒥᐅᔪᖅ, ᑭᓯᐊᓂᓕ ᑎᒥᐅᔪᒃᑯᑦ ᐋᖅᑭᒃᓯᒪᓂᖃᖏᑦᑐᖅ 
ᐅᕝᕙᓘᓐᓃᑦ ᑲᑎᒪᔨᒃᑯᑦ. ᐊᑕᐅᓯᕐᒥᒃ ᑲᑎᒪᔨᓖᑦ ᐃᓘᓇᖏᓐᓄᑦ ᑐᕌᖓᔪᓄᑦ ᑯᐊᐳᕇᓴᓄᑦ. ᐊᖓᔪᖅᑳᕆᔭᖓ 
ᑯᐊᐳᕇᓴᓐᑯᑦ ᑖᓐᓇᐅᔪᖅ ᐋᓐ ᑯᕌᕗᑦ, ᑐᖏᓕᐊ ᒥᔅ. ᑯᕌᕗᑦ ᔭᐃᒥ ᕙᓕᐅᕆᑎ ᐊᒻᒪᓗ ᐹᐱ ᒐᓐ. 
ᐊᐅᓚᑦᑎᔨᒻᒪᕆᖓ ᑯᐊᐳᕇᓴᓐᑯᑦ ᒥᔅᑕ. ᕼᐊᐃᓴᓐ ᕼᐋᑯᕐ. 
 
ᐊᓯᖏᑦ ᑯᐊᐳᕇᓴᓐᑯᑦ ᑲᑎᒪᔨᐅᑉ ᐅᖃᐅᓯᕆᔭᖏᑦ ᐊᐅᓚᓂᖃᑦᑐᑦ ᒪᓕᒐᖅᑎᒍᑦ ᑎᒥᖁᑎᖏᑦ ᑯᐊᐳᕇᓴᓐ, 
ᐃᒻᒥᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᒪᓕᒐᓕᐅᖅᑎᐅᔪᖅ ᑐᑭᓯᕙ ᑕᐃᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᑦ ᐊᑖᓐᓃᑦᑐᑦ, ᐱᖓᓱᐃᓕᖅᑲᖓᒻᒪᑕ. ᑕᐃᒪᓕ ᓇᓗᓇᕈᓐᓂᖅᐳᖅ, ᐊᐅᓚᓂᖏᓐᓄᑦ, ᑕᐃᒪᓕ 
ᐃᓱᒪᔪᓐᓇᖅᐳᖓ ᑕᐃᒃᑯᐊ ᐊᑕᐅᓯᕐᒥᒃ ᐊᐅᓚᑦᑎᔨᖃᕐᒪᑕ, ᐊᑕᐅᓯᑐᐃᓐᓇᐅᕙᓗᒃᑑᔮᓕᕐᒪᑦ. 
 
ᐊᖓᔪᖅᑳᖑᔪᖅ ᑭᐅᔪᓐᓇᖅᐸᖅ ᑕᒪᒃᓱᒧᖓ ᐊᐱᖅᑯᑎᒋᔭᕐᓄᑦ; ᑕᐃᓐᓇ ᑎᒃᑯᐊᓯᓂᐅᓚᐅᖅᐸ ᐊᖓᔪᖅᑳᖑᔪᖅ 
ᐃᖅᑲᓇᐃᔭᓕᖅᑎᑕᐅᒻᒪᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑲᐅᖅᑐᕐᓗᒍ ᒪᓕᒐᓕᐅᖅᑎᐅᔪᖅ 
ᓇᓗᓇᐃᕐᓯᒋᐊᒃᑲᓂᕐᓗᖓᓗ, ᓱᓕᒃᑲᓐᓂᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑕᐅᓚᐅᕐᓯᒪᔪᖅ ᐅᑯᐊ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᑦ ᒪᓕᒐᖓᓐᓄᑦ 2003, ᐊᒻᒪ ᑕᐃᒪᐃᑦᑐᒥᒃ ᐊᑎᖃᖅᑐᓂ ᐊᐅᓚᓂᖃᖅᑐᖅ, 
ᐊᔾᔨᒌᙱᑕᑲᖏᑦ ᑯᐊᐳᕆᓴᐅᔪᑦ ᐊᒻᒪᓗ ᐃᓕᑕᕆᔭᐅᔾᔪᑎᖏᑕ ᐊᑎᖏᑕ. 
 
ᐅᖃᖅᑎ, ᑕᐃᒃᑯᐊ ᐱᖓᓲᒻᒪᑕ ᐊᑎᖏᑦ ᐊᑦᑐᐊᕈᔪᒃᑐᑦ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕆᓴᒧᑦ; ᐅᑯᐊᖑᔪᑦ 
ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᑕᐃᓐᓇᓗ ᐅᖃᐅᓯᕆᖅᑲᐅᔭᕋ, ᓄᓇᕗᒻᒥ 
ᐆᒻᒪᖅᑯᑎᖃᕐᕕᐅᔪᖅ. ᐊᑎᓕᐅᕐᓯᒪᔭᕗᑦ ᐃᒫᒃ 'ᖁᓪᓕᖅ ᐅᖅᓱᐊᓗᓕᕆᓂᕐᒧᑦ ᑯᐊᐳᕇᓴᒃᑯᑦ' ᐅᕝᕙᓗ 'ᖁᓪᓕᖅ 
ᐅᖅᓱᐊᓗᓕᕆᔨᒃᑯᑦ', ᑭᓯᐊᓂᓕ ᑯᐊᐳᕆᓴᐅᙱᑦᑐ; ᑎᑎᕋᖅᑕᐅᓯᒪᔪᖅ ᐊᑎᖓ ᑕᒪᓐᓇ ᐋᖅᑭᒃᓯᒪᔪᖅ. 
 
ᒪᓕᒐᓕᐅᖅᑎᐅᑉ ᐊᐃᒃᐸᖓᓂ ᐊᐱᖅᑯᑎᖓᓄᑦ ᑎᓕᔭᐅᓂᕐᒧᑦ, ᑕᐃᓐᓇ ᑎᒃᑯᐊᖅᑕᐅᑐᐃᓐᓇᓚᐅᖅᑐ ᓯᕗᓕᖅᑎᒧᑦ. 
ᐅᐊᑦᑎᐊᕈ ᓇᓗᓇᐅᖅᑕᐅᓚᐅᕐᒥᔪᒐᓗᐊᖅ ᑕᐃᓐᓇ ᓯᕗᓕᖅᑎᐅᔪᖅ ᒪᓕᒐᑎᒍᑦ ᐱᔪᓐᓇᕐᓂᖃᕐᒪᑦ,  

ᑎᒃᑯᐊᕐᓯᔪᓐᓇᖅᑐᖅ ᐊᖓᔪᖅᑲᐅᑕᐅᔪᓂᒃ, ᑕᕝᕙᓂᓗ, ᑎᒃᑯᐊᕐᓯᓚᐅᖅᑐᖅ ᐋᓐ ᑯᕌᕗᒻᒥᒃ. ᐃᖅᑲᓇᐃᔭᖓᓄᑦ, 
ᑕᐃᓐᓇ ᐊᔾᔨᐸᓗᑐᐃᓐᓇᖓ ᐊᖓᔪᖅᑳᑉ ᑐᖏᓕᖓᓄᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᑰᓕ 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᑕᒪᓐᓇ ᑐᓴᕈᒥᓇᖅᑐᖅ ᑕᒪᓐᓇ ᑕᑯᖅᑲᐅᒐᒃᑯᑦ ᒪᒃᐱᒐᕐᒥ 6 40-ᓂᑦ 
ᓂᐅᕕᖃᑦᑕᕐᓂᕐᒧᑦ ᑳᓐᑐᕌᒃᓯᓂᕐᒧᑦ ᐅᓂᒃᑳᒧᑦ ᑲᑎᒪᔨᕋᓛᓄᑦ ᐊᕐᕌᒍᒧᑦ 2003 ᐊᒻᒪ 2004, ᐅᕙᓂ 
ᑎᑎᕋᕐᓯᒪᔪᖃᕐᒪᑦ ᑐᓂᔭᐅᑲᐅᑎᒋᔪᒥᓂᐅᓪᓗᓂ ᑳᓐᑐᕌᖑᔪᖅ ᐃᒪᓐᓇᓄᑦ $75,000 ᐊᐅᓚᑦᓯᓂᕐᒧᑦ ᐱᔨᑦᓯᕐᓂᕐᒧᑦ 
ᑯᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᑯᐊᐳᕇᓴᒃᑯᓐᓂᑦ. ᑕᐃᒪᓕ ᓯᕗᓕᖅᑎᐅᔪᖅ ᑕᐃᑯᖓ ᐃᓯᑐᐃᓐᓇᓂᖅᐸ ᑲᑎᒪᔨᓄᑦ 
ᐊᐱᕆᓪᓗᓂᐅᒃ ᑲᑎᒪᔨᐅᒻᒪᑦ ᐃᖅᑲᓇᐃᔭᖅᑎᑖᖑᑐᐃᓐᓇᖅᑐᒥᓂ ᐊᑐᖅᑐᑎᒃ $75,000? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑰᓕ ᐃᓚᖏᓐᓂᒃ ᐊᒃᓱᐊᓗᒃ ᐅᖃᐅᓯᖃᑦᑎᐊᖅᑐᖅ.  
 
ᐅᖃᖅᑎ, ᑕᑯᔭᕆᐊᖃᖅᑕᕗᑦ ᐅᑎᑲᐃᓐᓇᕐᓗᑕ ᑯᐊᐳᕇᓴᐅᔪᖅ ᖃᖓᓗ ᓴᖅᑭᑕᐅᓚᐅᕐᒪᖔᖅ. ᐅᖃᖅᑎ, ᑕᐃᒃᑯᐊ 
ᕿᓂᕐᓂᕐᒧᑦ ᑲᑎᒪᔨᕋᓛᖑᔪᑦ ᑎᓕᔭᐅᓚᐅᕐᓯᒪᔪᑦ, ᑕᐃᒃᑯᐊᖃᐃ ᐃᓚᖏᑦ ᐃᓄᐃᑦ ᐅᖃᐅᓯᕆᑲᐃᓐᓇᕐᓚᐅᓚᒃᑲ. 
ᐅᖃᖅᑎ. ᑲᑎᒪᔨᕋᓛᑕᖃᓚᐅᖅᑐᖅ ᑕᐃᒫᖏᓐᓇᖅ ᐱᓕᐊᓄᕼᐊᓯᑦ ᐃᖅᑲᓇᐃᔭᖅᑎᑖᖑᓚᐅᕐᓯᒪᔪᖅ. 
 
ᒪᓕᒐᓕᐅᖅᑎᐅᔪᑦ ᖃᐅᔨᒪᒻᒪᑕ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᖏᑦ ᐊᒻᒪᓗ ᖃᐅᒻᒪᖅᑯᑎᓕᕆᔨᒃᑯᑦ 
ᑯᐊᐳᕆᓴᒃᑯᑦ ᐱᒋᐊᓚᐅᕐᓯᒪᔪᑦ ᐄᐳᕈᓪ 1, 2004. ᔫᓂᒥᒃ 2003, ᐊᒻᒪ ᒪᓕᒐᓕᐅᖅᑎᐅᔪᖅ ᐅᖃᕋᑖᕐᒪᑦ 2003-04, 
ᑕᒪᓐᓇ ᐅᖃᐅᓯᕆᕙᕋ ᑕᐃᒫᒃ, ᐱᓕᐊᓄᕼᐊᓯᑦ ᓄᖅᑲᓚᐅᕐᒪᑦ ᐃᖅᑲᓇᐃᔮᒥᓂᒃ, ᐊᒻᒪ ᐅᖃᖅᑎ, ᐊᐅᓚᑦᓯᔨᒃᑯᓐᓂᑦ 
ᕿᓂᖅᑎᐅᔪᓂᒃ ᐋᖅᑭᔪᖃᓕᓚᐅᖅᑐᖅ ᐃᖅᑲᓇᐃᔭᖅᑎᒃᓴᒥᒃ ᕿᓂᕐᓂᐊᖅᑐᒥᒃ. 
 
ᐊᐃᓪᕗᑦ ᐃᖅᑲᓇᐃᔮᖅᑖᖅᑎᑕᐅᓚᐅᕐᓯᒪᔪᑦ. ᐊᐃᓪᕗᑦ ᐃᖅᑲᓇᐃᔭᑲᐃᓐᓇᓚᐅᕐᓯᒪᔪᖅ ᐅᕙᑦᑎᓐᓄᑦ ᑕᖅᑮᑦ 
ᐊᒥᓲᓗᐊᙱᑦᑐᑦ ᑕᕝᕙᓂ ᑯᐊᐳᕆᓴᒃᑯᓐᓂᑦ, ᐊᒻᒪ ᐅᖃᖅᑎ, ᖁᕕᐊᓇᙱᑦᑐᒐᓗᐊᖅ, ᑕᐃᓐᓇ ᑲᓐᓱᖃᓚᐅᕐᒪᑦ 
ᐃᖅᑲᓇᐃᔮᒥᓄᑦ ᓄᖅᑲᓕᓚᐅᖅᑐᖅ. ᐅᖃᖅᑎ, ᑭᖑᓂᐊᒍᑦ, ᐸᐱ ᒐᓐ ᐊᒻᒪ ᔭᐃᒥ ᕙᓕᕆᐅᑎ 
ᐃᓚᒋᔭᐅᑲᐃᓐᓇᓚᐅᕐᒥᔪᑦ ᑯᐊᐳᕆᓴᒃᑯᓐᓄᑦ ᐊᖓᔪᖅᑳᖑᖃᑕᐅᓪᓗᑎᒃ ᐅᓪᓗᒥᑎᑐᑦ ᐋᖅᑭᒃᓯᒪᓕᓚᐅᙱᓂᑦᑎᓐᓂᒃ, 
ᑕᒫᓂ 2004-ᒥ, ᐅᑲᓕᖅ, ᒪᓕᒐᑎᒍᑦ ᐱᔪᓐᓇᕐᓂᖏᑦ ᐊᑐᖅᑐᒍ, ᑎᒃᑯᐊᕐᓯᓕᓚᐅᖅᑐᖅ ᑯᕋᕗᑦᒥᒃ, ᐊᒻᒪ ᑕᒪᓐᓇ 
ᑕᐃᒪᐃᓐᓂᖓᓄᑦ ᑳᓐᑐᕌᖃᖅᐳᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 424 - 2(2): ᖃᓄᐃᓕᐅᓕᕐᓂᖓ ᒪᓕᒐᒃᓴᖅ C-38 (ᑲᑎᑎᑦᑎᖃᑦᑕᕐᓂᖅ ᐊᕐᓇᐅᖃᑎᒌᓂᑦ 

ᐊᖑᑕᐅᖃᑎᒌᓂᒃ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᒃᓴᖅ C-38 ᐱᖓᔪᐊᓐᓂ ᐅᖃᓕᒫᖅᑕᐅᑐᐃᓐᓇᕆᐊᖃᓕᕐᒪᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ, ᐊᒻᒪ ᑕᒪᒃᑯᐊ ᐃᓚᖏᑦ ᑭᒡᒐᖅᑐᖅᑕᒃᑲ ᖁᕕᐊᓱᓗᐊᓚᐅᙱᒻᒪᑕ ᑕᐃᒃᓱᒧᖓ 
ᐱᖁᔭᒃᓴᒧᑦ ᑕᒪᒃᑯᐊ ᑲᑎᑎᑕᐅᔪᓐᓇᕐᓂᐊᖅᑎᓪᓗᒋᑦ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ. 
 
ᐊᐱᕆᔪᒪᖅᑲᐅᔪᖓ ᒪᓕᒐᓕᕆᔨᒃᑯᑦ ᐊᖓᔪᖅᑳᖓᓄᑦ ᑭᖑᕝᕕᐅᑎᓯᒪᔪᒧᑦ ᐲᑯᒧᑦ. ᓄᓇᕗᑦ ᒐᕙᒪᒃᑯᖏᑦ 
ᖃᓄᐃᓕᖓᒻᒪᖔᑕᓕ ᑕᒪᒃᓱᒧᖓ ᑲᑎᑦᑎᑦᑎᔪᓐᓇᕐᓂᕐᒧᑦ ᒪᓕᒐᕐᒧᑦ. ᖁᔭᓐᓇᒦᒃ. ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᒐᒃᓴᖅ C38 ᒪᓕᒐᓕᐅᖅᑎᐅᖃᑕᐅᔪᖅ ᓇᓗᓇᐃᖅᑲᐅᒻᒪᒍ 
ᒐᕙᒪᑐᖃᒃᑯᓐᓄᑦ ᐱᖁᔭᒃᓴᐅᓂᕋᖅᒍ. 
 
ᑲᓇᑕᒥ, ᒐᕙᒪᑐᖃᒃᑯᑦ ᐱᖁᔭᒃᓴᖏᑦ ᓴᙱᓂᖃᕐᓂᖅᓴᐅᓲᖑᒻᒪᑕ ᐱᖁᔭᖏᓐᓂᒃ ᑲᓇᑕᒥ ᐊᕕᒃᑐᖅᓯᒪᔪᑦ ᒐᕙᒪᖏᑕ 
ᐱᖁᔭᒃᓴᖏᓐᓂᒃ. ᐅᖃᖅᑎ, ᑐᑭᓯᐅᒪᒐᒃᑯ ᒪᓕᒐᒃᓴᖅ ᕋ38 ᑭᖑᓪᓕᕐᒥᒃ ᐅᖃᓕᒫᖅᑕᐅᓯᒪᓕᕐᒪᑦ ᑲᓇᑕᒥ 
ᐱᖁᔭᓕᐅᕐᕕᕐᔪᐊᕐᒥ. ᒪᓕᒐᒃᓴᖅ ᐱᖓᔪᐊᓐᓂ ᐅᖃᓕᒫᖅᑕᐅᒐᓗᐊᖅᐸᑦ ᐊᒻᒪᓗ ᑭᖑᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᕋᓗᐊᖅᐸᑦ ᐊᒻᒪᓗ ᑕᒪᓐᓇ ᐱᖁᔭᙳᕈᓂ ᒪᓕᑐᐃᓐᓇᕋᔭᕐᒪᑦ ᖃᓄᐃᓕᖓᑦ ᒪᕐᕉᒃ ᐱᓇᓱᐊᕈᓰᒃ 
ᐊᓂᒍᖅᓯᒪᓕᖅᐸᑎᒃ ᑭᓯᐊᓂ, ᐋᑐᕚᒥ ᖃᓄᐃᓕᐅᖅᑐᖃᖅᐸᑦ ᐅᑕᖅᑭᑐᐃᓐᓇᖅᑐᑦ ᒐᕙᒪᑐᖃᒃᑯᑦ 
ᓂᕈᐊᕕᔾᔪᐊᑐᐃᓐᓇᕆᐊᖃᕐᓂᐊᕐᓂᖏᓐᓄᑦ. 
 
ᑕᐃᒪᓕ ᑖᓐᓇ ᐱᖁᔭᕐᔪᐊᒃᓴᖅ C38 ᑕᐃᒪᐃᓕᖓᔪᖅ ᒫᓐᓇ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᐅᕐᓂᐊᖅᐸᑦ ᑖᓐᓇ ᒐᕙᒪᑐᖃᒃᑯᓐᓄᑦ 
ᐱᖁᔭᕐᔪᐊᒃᓴᖓᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓄᓇᕗᑦ ᒐᕙᒪᒃᑯᖏᑦ ᐅᑕᖅᑭᑐᐃᓐᓇᕐᒪᑕ ᑕᒪᔅᓱᒥᖓ 
ᖃᓄᐃᓕᖓᓂᖓᓂᒃ ᒐᕙᒪᑐᖃᒃᑯᑦ ᐱᖁᔭᕐᔪᐊᒃᓴᖓᓂᒃ. ᑕᐃᒪᐃᑐᐃᓐᓇᕐᒥᒻᒪᑕᑦᑕᐅᖅ ᐊᓯᖏᑦ ᑲᓇᑕᒥ 
ᐊᕕᑦᑐᖅᓯᒪᓂᖏᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᑦ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐋᓐᓕᑲᒃᑯᑦ ᑐᒃᓯᐊᕐᕕᖏᑦ ᐊᒻᒪᓗ ᐃᒃᓯᕋᕐᔪᐊᒃᑯᑦ 
ᑐᒃᓯᐊᕐᕕᖏᑦ ᐊᖑᑕᐅᖃᑎᒌᑦᑐᓂᒃ ᐊᕐᓇᐅᖃᑎᒌᑦᑐᓂᓪᓗ ᑲᑎᑎᑕᐅᑎᑦᑎᔪᓐᓇᙱᒻᒪᑕ ᒪᓕᑦᑐᒋᑦ ᐱᖁᔭᖏᑦ. 
 
ᐃᓄᐃᑦ ᐱᔪᒪᔭᖏᑦ ᒪᓕᓪᓗᒍ ᐱᖁᔭᕐᔪᐊᖓᑦ ᒐᕙᒪᑐᖃᒃᑯᓐᓂᒃ ᑕᐃᒃᑯᐊ ᑲᑎᑎᑕᐅᔪᒪᔪᑦ ᑐᒃᓯᐊᕐᕕᒻᒥ 
ᑲᑎᑎᑕᐅᔪᓐᓇᕋᔭᖅᐸᑦ, ᒪᓕᒐᒃᓴᖅ C-38 ᒪᓕᓪᓗᒍ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᑭᓯᐅᒪᔭᕋᓕ ᒪᓕᑦᑐᒍ ᐱᖁᔭᕐᔪᐊᖅ ᕋ38, ᒐᕙᒪᑐᖃᒃᑯᑦ 
ᐱᖁᔭᕐᔪᐊᒃᓴᖓᑦ, ᐱᔪᓐᓇᖅᑎᑦᑎᒐᔭᕐᒪᑕ ᐊᖑᑕᐅᖃᑎᒌᑦ ᐊᕐᓇᐅᖃᑎᒌᓪᓘᓐᓃᑦ ᑲᑎᑎᑕᐅᔪᓐᓇᖅᓯᒐᔭᖅᑐᑦ 
ᒐᕙᒪᒃᑯᓐᓄᑦ ᐃᓕᓴᕆᔭᐅᓯᒪᓗᓂ. 
 
ᑐᑭᓯᐅᒪᒐᒪ ᐅᖃᖅᑎ, ᐱᖁᔭᕐᔪᐊᒃᓴᐅᔪᖅ ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᑦ ᐅᕙᓂ ᒪᓕᒐᓕᐅᕐᕕᒻᒥ 
ᐅᖃᐅᓯᕆᖃᑦᑕᖅᑕᖏᑦ ᑐᙵᕕᒋᓪᓗᒋᑦ, ᐱᖁᔭᕐᔪᐊᖅ ᐱᔪᓐᓇᖅᑎᑦᑎᓕᕋᔭᕐᒪᑦ ᐃᓄᓐᓂᒃ 
ᑲᑎᑎᑕᐅᒍᓐᓇᖅᓯᑎᑦᑎᓗᓂ ᐊᖑᑕᐅᖃᑎᒌᑦᑐᓂᒃ ᐊᕐᓇᐅᖃᑎᒌᑦᑐᓂᒃ ᓄᓇᓕᓐᓂ ᐃᖅᑲᖅᑐᐃᔨᖓᑎᒍᑦ ᐊᒻᒪᓗ 
ᐊᓯᐊᒍᑦ. ᐅᖃᖅᑎ, ᑖᓐᓇ ᐱᖁᔭᕐᔪᐊᒃᓴᐅᔪᖅ ᐅᑉᐱᕐᓂᒃᑯᑦ ᑐᒃᓯᐊᕐᕕᑎᒍᑦ ᐋᓐᓕᑲᓐᑯ, ᐃᒃᓯᕋᕐᔪᐊᒃᑯᑦ, 
ᐱᓐᑐᑳᔅᑎᒃᑯᓐᓂᒃ, ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᒥᒃ ᑐᒃᓯᐊᕐᕕᓕᓐᓂ ᑲᑎᑎᑕᐅᑎᑦᑎᒍᒪᙱᑦᑐᓂᒃ 
ᐊᖑᑕᐅᖃᖅᒌᓂᒃ ᐊᕐᓇᐅᖃᑎᒌᓐᓂᓪᓘᓐᓃᑦ ᐊᑐᓕᖅᑎᑦᑎᒍᓐᓇᔾᔮᙱᒻᒪᑦ ᐱᖁᔭᕐᔪᐊᖅ. 

ᑕᐃᒪᐃᒻᒪᑦ, ᖃᓄᐃᒃᓴᙱᑐᐊᕈᑎᑦ ᑕᐃᒃᑯᐊ ᑲᑎᑎᑕᐅᑎᑦᑎᒍᒪᔪᑦ ᐊᖑᑕᐅᖃᑎᒌᓂᒃ ᐊᕐᓇᐅᖃᑎᒌᓐᓂᓪᓘᓐᓃᑦ 
ᑐᒃᓯᐊᕐᕕᐅᔪᑦ ᑲᑎᑎᒍᓐᓇᕋᔭᖅᑐᑦ ᓄᓇᕘᒥ. ᑕᐃᒫᒃᓴᐃᓐᓇᕐᓗ, ᓱᓕ, ᐱᖁᔭᒃᓴᑉ ᖃᓄᐃᓕᐅᕈᑎᒋᓇᓱᐊᖅᑕᖓᑦ 
ᐅᒃᐱᖅᑐᑦ ᑐᒃᓯᐊᕐᕕᖏᓐᓂᒃ ᐃᓕᓴᕆᔭᐅᙱᒃᑯᓂ ᑲᑎᑎᑦᑎᒋᐊᖃᖃᑦᑕᕋᔭᙱᑦᑐᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᑉ ᐅᖃᐅᑎᔪᓐᓇᖅᐹᑎᒍᑦ ᖃᑦᑎᓂᒃ, ᐱᖓᓲᒻᒪᑕ ᐅᑭᐅᖅᑕᖅᑐᒥ 
ᑲᓇᑕᒥ ᐊᕕᒃᑐᖅᓯᒪᓂᖏᑦ ᒐᕙᒪᓖᑦ, ᓄᓇᕗᑦ, ᓄᓇᑦᓯᐊᖅ ᐊᒻᒪᓗ ᔫᑳᓐ, ᐊᒻᒪᓗ ᑲᓇᑕᒥ ᐊᕕᒃᑐᖅᓯᒪᐃᒻᒥᒻᒪᑕ 
ᐊᒻᒪᓗ ᓇᒻᒥᓂᖅ ᐱᔪᓐᓇᐅᑎᖃᕐᒥᒻᒪᑕ ᐱᖁᔭᑦ ᐱᔾᔪᑎᒋᓪᓗᒋᑦ. ᖃᑦᑎᑦ ᑲᓇᑕᒥ ᐊᕕᒃᑐᖅᓯᒪᓂᖏᑦ ᓴᙱᓂᓖᑦ 
ᓇᒻᒥᓂᖅ ᒐᕙᒪᖏᑎᒍᑦ ᐱᔪᓐᓇᐅᑎᖃᖅᐸᑦ ᑲᑎᑎᑦᑎᒍᓐᓇᖅᑐᑎᒃ ᐱᖁᔭᖏᑎᒍᑦ ᐃᓕᓴᕆᔭᐅᓯᒪᓪᓗᓂ ᑕᒪᓐᓇ 
ᐊᖑᑕᐅᖃᑎᒌᓂᒃ ᐊᕐᓇᐅᑎᖃᑎᒌᓂᒃ? 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᑕᒻᒪᕐᓂᕈᒪ ᐅᖃᐅᔾᔭᐅᒋᐊᕈᓐᓇᕐᓂᐊᖅᐳᖓ, 
ᑕᐃᒫᒃᓴᐃᓐᓇᕐᓗ, ᒪᓕᒐᓕᐅᖅᑎᐅᖃᐅᔪᑦ ᐱᕙᓪᓕᐊᓂᖏᓐᓂᒃ ᑐᓴᐅᒪᓂᖏᑦᑕᐅᖅ ᑐᓴᐅᒪᓪᓛᒻᒥᒐᒃᑭᑦ, 
ᐅᑉᐱᕈᓱᒃᑲᒪ ᐱᖓᓲᒻᒪᑕ ᑲᓇᑕᒥ ᐊᕕᒃᑐᖅᓯᒪᔪᓂᒃ ᒫᓐᓇ, ᓄᓇᑦᓯᐊᖅ, ᓄᓇᕗᑦ ᐊᒻᒪᓗᖃᐃ New Brunswick 
ᓂᐅ ᕗᕋᔅᕕᒃ ᐊᖑᑕᐅᖃᑎᒌᓂᒃ ᐊᕐᓇᐅᖃᑎᒌᓂᒃ ᑲᑎᑎᑕᐅᒍᓐᓇᕐᓂᖏᓐᓄᑦ ᒪᓕᒐᖅᑕᖃᙱᒻᒪᑦ ᒐᕙᒪᖏᓐᓂᒃ 
ᐊᕕᑦᑐᖅᓯᒪᔪᓂᒃ. 
 
ᐊᓯᖏᓪᓕ ᑲᓇᑕᒥ ᐊᕕᑦᑐᖅᓯᒪᔪᑦ ᓴᙱᓂᓖᑦ ᐱᖁᔭᓕᐅᕐᓗᑎᑦ, ᐊᒥᐊᒃᑯᖏᑦ 9-ᖑᔪᑦ, ᐱᖃᓯᐅᑎᓪᓗᒋᑦ ᔫᑳᓐ-ᒃᑯᑦ 
ᐱᖁᔭᖃᓕᖅᑐᑦ, ᐅᑉᐱᕈᓱᑉᐳᖓ, ᐊᖑᑕᐅᖃᑎᒌᑦ ᐊᕐᓇᐅᖃᑎᒌᓪᓗ ᑲᑎᑎᑕᐅᒍᓐᓇᕋᔭᖅᑐᑎᑦ ᓄᓇᓕᓐᓂ 
ᐃᖅᑲᖅᑐᐃᔨᖏᓐᓄᑦ, ᒪᐃᔭᓄᑦ ᐊᒻᒪᓗ ᐊᓯᖏᓐᓄᑦ ᓄᓇᓕᓐᓂ ᒐᕙᒪᖏᑎᒍᑦ ᑲᑎᑎᑕᐅᑎᑦᑎᒍᓐᓇᖅᑐᑦ 
ᐊᖑᑕᐅᖃᑎᒌᓂᒃ ᐊᕐᓇᐅᖃᑎᒌᓂᓪᓘᓐᓃᑦ. ᐅᖃᖅᑎ, ᑕᒫᓂᓕ ᓄᓇᕘᒥ ᒪᓕᒐᖅᑕᖃᙱᒻᒪᑦ ᐃᓕᓴᖅᓯᓯᒪᔪᒥᒃ 
ᑲᑎᑎᑕᐅᒍᓐᓇᕐᓗᑎᑦ ᐊᖑᑕᐅᖃᑎᒌᑦ ᐊᕐᓇᐅᖃᑎᒌᓪᓗ.  
 
ᐅᑕᖅᑭᒋᐊᖃᕐᓂᐊᕋᑦᑕ ᖃᓄᐃᓕᖓᓂᐊᕐᒪᖔᑦ ᒪᓕᒐᒃᓴᖅ C38, ᑕᐃᒫᒃᑕᐅᖅ ᐊᓯᖏᑎᑐᑦ ᒪᓕᒐᕐᑎᒍᑦ ᓄᓇᓖᑦ 
ᐊᔪᙱᔾᔪᑎᓖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᕐᑎ ᐃᖃᓗᒃᑑᑦᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 425 - 2(2): ᖃᓄᐃᓕᖓᓕᕐᒪᖔᑦ ᑳᓐᑐᓛᕐᑖᕋᓱᒍᒪᔪᓄᑦ ᒪᓂᒪᓴᐅᑎᑦ ᐊᓄᕆᒧᑦ 

ᐆᒻᒪᖁᑎᓕᐅᕐᓂᕐᒧᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖏᔪᖅᑳᖓᓐᓄᑦ ᖁᓪᓕᖅ ᑯᐊᐳᕇᓴᒃᑯᓐᓄᑦ. 
 
ᐅᖃᖅᑏ, ᑕᒪᐃᓐᓅᖓᔪᓄᑦ ᐊᑭᒃᓴᓕᐅᕐᑎᓪᓗᒋᑦ ᑐᒃᓯᕋᐅᒻᒥ ᐱᖃᓯᐅᔾᔨᓯᒪᓚᐅᕐᖓᑕ ᐃᑲᔪᖅᑐᐃᔪᒪᓂᕐᒧᑦ 
ᑐᒃᓯᕋᐅᒻᒥᑦ ᐊᒻᒪ ᑐᑭᓯᑎᑦᓯᒋᐊᕈᑎᓂᒃ ᑎᑎᕋᕐᓯᒪᔪᖃᖅᑐᓂ ᐃᓚᖓᓂ 7.3, ᓯᕗᒧᐊᖅᐸᓪᓕᐊᓂᖅ. 
ᐅᖃᐅᓯᖃᕐᓯᒪᒻᒪᑕ ᑐᒃᓯᕋᕈᒪᔪᓄᑦ ᒪᓂᒪᓴᐅᑎᒃᓴᓂᒃ ᐃᒻᒥᓂᖅᓱᖅᑐᓄᑦ ᐊᓄᕆᒧᑦ ᐆᒻᒪᖁᑎᓕᐅᕈᑎᓂᒃ 
ᐸᐅᕋᐅᔭᓂᒃ. ᔮᓐᓄᐊᕆ 2003ᖑᑎᓪᓗᒍ, ᒪᕐᕉᓐᓂᒃ ᓴᓇᓲᓐᓂᒃ ᐊᑐᖁᔭᐅᔪᒥᓃᓐᓂᒃ ᓇᓗᓇᐃᕐᓯᔪᖃᓚᐅᖅᑐᖅ 
ᖃᐅᔨᓴᒃᑲᓐᓂᖁᓪᓗᒋᑦ ᐊᓄᕆᒧᑦ ᐸᐅᕋᐅᔭᓕᐅᕐᓂᕐᒥᑦ. 
 
ᐊᖓᔪᖅᑳ ᐅᖃᐅᔾᔨᒍᓐᓇᖅᐹ ᐅᕙᒃᑎᓐᓂᒃ ᖃᓄᐃᓕᖓᓕᕐᒪᖔᑕ ᖃᐅᔨᓴᕐᓂᕆᓚᐅᕐᑕᖏᑦ ᑖᒃᑯᐊ ᒪᕐᕉᒃ ᓴᓇᕙᒃᑐᑦ 
ᐊᓄᕆᒧᑦ ᐆᒻᒪᖁᑎᓕᐅᕐᓂᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ, (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᐊᖅᑐᖅ ᖁᓪᓕᖅ ᑯᐊᐳᕇᓴᒃᑯᓐᓂᒃ, ᐊᖓᔪᖅᑳ ᐲᑯ. 
 



ᓯᑕᒻᒥᖅ, ᒪᐃ 5, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2712

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᐅᐊᑦᓯᐊᕈ ᑭᐅᓂᕐᓃᕙᖓ ᑰᓕ, ᑯᐊᐳᕇᓴᓐ 
ᐱᒋᐊᓚᐅᕐᓯᒪᒻᒪᑦ ᐃᑉᐳᕈ 1, 2001ᖑᑎᓪᓗᒍ ᐊᒻᒪ ᐊᕐᕌᒍᓕᒫᖅ ᓇᑉᐸᑲᓐᓂᐊᓂᓪᓗ ᐊᓂᒍᕐᓯᒪᓕᕐᒪᑦ, 
2003ᖑᑎᓪᓗᒍ ᓴᖅᑮᓚᐅᕐᓯᒪᔪᒍᑦ ᑐᒃᓯᕋᕈᒪᔪᓄᑦ ᒪᓂᒪᓴᐅᑎᒃᓴᓂᒃ ᓴᓇᒍᒪᒐᔭᙳᐊᖅᑐᓂᒃ ᐊᓄᕆᒧᑦ 
ᐆᒻᒪᖁᑎᓕᐅᕈᑎᒃᓴᓂᒃ ᐸᐅᕋᐅᔭᓂᒃ.  
 
ᑕᐃᑦᓱᒪᓂᐅᑎᓪᓗᒍ, ᑐᒃᓯᕋᐅᑏᑦ ᑐᓂᔭᐅᓪᓗᑎᒃ, ᐊᒻᒪ ᒪᕐᕉᒃ ᑐᒃᓯᕋᐅᑎᒃᓯᐊᕚᒃ ᑐᓂᔭᐅᓚᐅᕐᓯᒪᒻᒪᑦ ᐅᕙᒃᑎᓐᓄᑦ. 
ᐱᔾᔪᑎᐅᓪᓗᐊᑕᐅᓚᐅᖅᑐᕐᓕ ᓄᑖᙳᕐᑎᑦᓯᒪᔪᓂᒃ ᓇᐅᒃᑯᑦ ᐊᓄᕆᒐᔪᒻᒪᖔᑦ ᐱᔭᕇᕐᓯᓯᒪᔪᙱᒻᒪᑕ ᑲᓇᑕᐅᑉ 
ᐊᕙᑎᓕᕆᔨᒃᑯᖏᑦ ᓄᓇᕗᑦᒨᖓᔪᓂᒃ. ᐊᑲᐃᓪᓕᐅᕈᑎᐅᓕᔪᒻᒪᑦ ᐋᖅᑭᒃᓱᕆᐊᓕᑐᐃᓐᓇᐅᖏᑦᑐᒃᑯᑦ ᑭᓯᐊᓂᒃᑕᐅᖅ 
ᑎᒥᑕᖏᑎᒍᑦ ᑯᐊᐳᕇᓴᐃᑦ ᑭᐅᔪᒥᓂᐅᒐᓗᐊᑦ. 
 
ᑕᐃᒪᐃᒻᒪᑦ, ᑐᒃᓯᕋᐅᑎᓕᐅᖁᔨᓂᖅ ᓄᖅᑲᖓᑎᑕᐅᓕᔪᒻᒪᑦ ᐊᓄᕆᒐᔪᓐᓂᖏᑦ ᓄᓇᙳᐊᒃᑯᑦ 
ᐱᔭᕇᕐᑕᐅᓇᓱᓐᓂᖏᓐᓂ. ᐊᓄᕆᒐᔪᓐᓂᖏᑦ ᓄᓇᙳᐊᒃᑯᑦ ᐱᔭᕇᕐᑕᐅᓯᒪᓕᖅᑐᑦ ᑲᓇᑕᐅᑉ 
ᒐᕙᒪᑎᓕᕆᔨᒃᑯᖏᓐᓄᑦ ᐊᒻᒪ ᓇᓗᓇᐃᕐᑕᐅᓯᒪᓕᖅᑐᑦ ᒪᕐᕉᒃ ᓄᓇᓖᒃ ᓄᓇᕗᑦᒥ ᐊᓄᕆᒧᑦ 
ᐆᒻᒪᖁᑎᖃᕈᓐᓇᕋᔭᙳᐊᖅᑐᑦ. 
 
ᓄᑖᓂ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᒃᓴᓄᑦ, ᑐᓂᔭᐅᓯᒪᓕᖅᑐᑦ ᐊᒻᒪ ᓱᓕ, ᓴᖅᑭᓚᐅᕐᑕᒃᑲ ᒪᓕᒐᓕᐅᕐᕕᒻᒧᑦ 
ᑯᐊᐳᕇᓴᒃᑯᓐᓃᙵᖅᑐᑦ. ᐱᕕᖃᓕᖅᑐᒍᑦ ᒫᓐᓇ ᖃᐅᔨᓇᓱᓐᓂᕐᒥᑦ ᐊᓯᖏᓐᓂᒃ ᐆᒻᒪᖁᑎᖃᕈᓐᓇᐅᑎᓂᒃ. 
ᑐᒃᓯᕋᕈᒪᔪᓂᒃ ᒪᓂᒪᓴᐃᓂᖅ ᖃᓄᐃᓕᖓᓂᖓᓗ ᑕᐃᒪᐃᓕᖓᑦᑕᓕᕐᐳᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ, (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᖓᔪᖅᑳ ᑭᐅᔪᓐᓇᕐᒫᖓ. ᐃᖃᓗᒃᑑᑦᑎᐊᖅ ᐊᑯᓂᐊᓗᒃ ᐊᓄᕆᒧᑦ 
ᐸᐅᕋᐅᑎᓂᒃ ᐊᑐᖃᑦᑕᕐᓯᒪᒻᒪᑕ. ᐅᖃᐅᑕᐅᓯᒪᒻᒥᔪᖅ ᐊᑭᑦᑐᕆᐊᖁᔨᔾᔪᑏᑦ ᐆᒻᒪᖁᑎᓄᑦ ᐃᓗᐊᓂ. ᑭᖑᓪᓕᖅᐹᒥ 
ᐸᐅᕋᐅᔭᕗᑦ ᐅᕐᕈᓚᐅᖅᓯᒪᒻᒪᑦ 2002ᒥ ᐊᒻᒪ ᐊᓯᔾᔨᖅᑕᐅᓚᐅᖅᓯᒪᒐᓂ. ᓇᒻᒥᓂᕆᔭᐅᔪᓄᑦ ᐱᒋᐊᕐᑎᑕᐅᓂᑰᓪᓗᓂ. 
ᐅᑯᓂᐊᓗᒃ ᐊᓄᕆᒧᑦ ᐆᒻᒪᖁᑎᓄᑦ ᐱᓕᕆᐊᖃᕐᓯᒪᓕᕋᑦᑕ. ᖁᓪᓕᒃᑯᑦ ᑯᐊᐳᕇᓴᒃᑯᖐᑦ ᐃᓱᒪᒃᓴᖅᓯᐅᕈᑎᖃᖅᐹᑦ 
ᐃᖃᓗᒃᑑᑦᑎᐊᕐᒥᒃ ᐃᓂᒃᓴᐅᔪᓐᓇᕋᔭᕆᐊᖓ ᐊᓄᕆᒧᑦ ᐸᐅᕋᐅᔭᓕᐅᕐᓂᕐᒧᑦ ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑕᑯᓐᑕᐃᓐᓇᕋᑖᕋᒃᑯ ᑰᓕ, ᐊᒻᒪ ᐅᖃᕋᓱᒃᐸᓪᓚᐃᔪᖅ 
ᐅᖃᙳᐊᑐᐃᓐᓇᕐᓱᒋᑦᓯᕙᓪᓚᐃᔪᖅ ᐊᑲᕐᓴᙱᒧᑦ ᐃᒻᒪᖃ, ᒫᓐᓃᑐᑎᒍᑦ. 
 
ᒪᓕᒐᓕᐅᕐᑎ ᓱᓕᔪᖅ. ᑐᑭᓯᒋᐊᕈᑏᑦ ᐊᒻᒪ ᑎᑎᕋᕐᓯᒪᔭᖏᑦ ᐊᕙᑎᓕᕆᔨᒃᑯᑦ ᑲᓇᑕᒥ, ᐃᓛᒃ ᐃᖃᓗᒃᑑᑦᑎᐊᖅ 
ᐃᒻᒪᖃ ᐊᑲᐅᓂᖅᐹᖑᖃᑕᐅᔪᖅ ᐊᓄᕆᒧᑦ ᐆᒻᒪᖁᑎᖃᐅᑎᖃᕐᓂᕐᒥᑦ ᐊᒻᒪ ᐸᐅᕋᐅᔭᓂᒃ ᐋᖅᑭᒃᓯᕕᐅᔪᓐᓇᕐᓗᓂ. 
ᐅᐊᑦᓯᐊᕈᓕ, ᓄᓇᑦᓯᐊᑉ ᐆᒻᒪᖁᑎᓕᕆᔨᖏᑦᑕ ᑯᐊᐳᕇᓴᖓᑦ ᓴᓇᒐᔭᓚᐅᕐᓯᒪᔪᑦ ᐊᓄᕆᒧᑦ ᐆᒻᒪᖁᑎᒃᓴᓂᒃ, 
ᐸᐅᕋᐅᔭᖃᕐᓗᑎᒃ, ᒪᓕᒐᓕᐅᕐᑎ ᑕᐃᒪᐃᓕᖅᑲᐅᒻᒪᑦ. 
 
ᐊᑕᐅᓯᐅᓕᖓᒐᔭᖅᑐᑦ. ᐊᑕᐅᓯᕐᒥᑦ ᒪᕐᕉᓂᓪᓘᓐᓃᑦ ᓄᓇᓕᐅᔪᒧᑦ ᑐᓂᓯᒐᔭᖅᑐᑦ, ᐆᒃᑑᑎᒋᓗᒍ ᖁᕐᓗᖅᑑᖅ. 
ᐃᓚᓕᐅᔾᔨᓯᒪᓚᐅᕐᓯᒪᙱᒻᒪᑕ ᐊᐅᓚᔾᔪᑎᒃᓴᖏᓐᓄᑦ ᓴᓇᔭᐅᔾᔪᑎᒃᓴᖏᓐᓄᓪᓗ ᐅᕝᕙᓘᓐᓃᑦ ᐊᓯᖏᑦ ᐊᑭᓕᕆᐊᓖᑦ 
ᐸᐅᕋᐅᔭᑦ ᐊᐅᓚᐃᓐᓇᕈᑎᒋᒐᔭᕐᑕᖏᑦ. ᖃᐅᔨᔪᒪᓚᐅᕐᖓᑕ ᑖᒃᑯᐊ ᐆᒻᒪᖁᑎᓕᐅᕈᑏᑦ ᐊᐅᓚᑦᑐᓐᓇᕋᔭᕐᒪᖔᑕ. 
ᖃᐅᔨᓴᕐᓯᓐᓈᑦ ᒪᑭᑕᑦᓯᐊᕐᓂᐊᕐᒪᖔᑦ ᖃᐅᔨᓇᓱᓚᐅᖅᑐᑦ. 
 
ᖃᐅᔨᓇᓱᒃᑐᒍᓪᓕ ᐅᖃᖅᑏ, ᑮᓇᐅᔭᖅᑐᓗᐊᙱᓪᓗᓂ ᒪᑭᑕᑦᓯᐊᕈᓐᓇᕐᐸᑦ, ᑮᓇᐅᔭᖅᑐᕈᑎᒃᓴᖏᓐᓄᑦ 
ᓇᓗᓇᐃᕐᓯᓯᒪᒋᐊᖃᕋᑦᑕ ᐊᔾᔨᒌᖏᑦᑐᓂᒃ. ᑕᐃᒪᐃᒃᐸᑦ ᐅᖃᖅᑏ, ᖁᓕᓂᒃ ᐊᕙᑎᓂᓪᓘᓐᓃᑦ ᐱᑕᖃᕆᐊᖃᕋᔭᖅᑐᖅ 
ᐸᐅᕋᐅᔭᓂᒃ ᐆᒻᒪᖁᑎᓕᐅᕐᓂᐊᕈᑦᑕ ᐊᒻᒪ ᑕᐃᒪᐃᓐᓇᓱᒃᑐᒍᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ, (ᑐᓵᔨᒃᑯᑦ): ᐊᐃᑉᐹ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᖓᔪᖅᑳ ᑭᐅᔾᔪᑎᖓᓄᑦ. 
 
ᑳᓯᐳ, ᐊᓛᔅᑲᒦᒃᑲᒪ, ᐋᒍᓯ 2002ᖑᑎᓪᓗᒍ, ᐃᓄᖏᑦ 3000ᖏᓐᓃᒃᑐᑦ, 14ᓂᒃ 16ᓄᑦ ᐊᓄᕆᒧᑦ 
ᐸᐅᕋᐅᔭᖃᓚᐅᖅᑐᑦ ᐊᒻᒪ ᓴᓇᔭᐅᓯᒪᔪᐃᓐᓇᐅᓪᓗᑎᒃ ᑲᓇᑕᒥ. ᐊᔪᙱᑦᓯᐊᕋᔭᕐᐸᓪᓚᐃᒻᒪᑦ ᐊᒻᒪ ᑮᓇᐅᔭᓂᒃ 
ᐱᐅᖅᓱᐊᓪᓚᕆᒃᑲᔭᖅᑐᒍᑦ ᑕᒫᓂ ᐅᖅᓱᐊᓗᒻᒥᓪᓗ. ᐅᖃᖅᑏ, ᐊᑭᑦᑐᕆᐊᖁᔨᔾᔪᑎᑦ ᑐᒃᓯᕋᐅᑎᖏᓐᓂ, ᖁᓕᖅ 
ᑯᐊᐳᕇᓴᒃᑯᑦ ᐅᖃᐅᓯᖃᓚᐅᕐᖓᑕ ᓯᕗᓂᐊᒍᑦ ᖃᐅᔨᓴᖅᑐᖃᕋᔭᕐᖓᑦ ᒪᑭᑕᑦᓯᐊᕋᔭᕋᓗᐊᕐᒪᖔᑦ ᑰᒻᒥᑦ ᓯᒥᒃᑐᐃᓗᓂ 
ᐆᒻᒪᖁᑎᓕᐅᕐᓂᕐᒧᑦ ᐃᖃᓗᐃᑦ ᖃᓂᒋᔮᓂ. 
 
ᖃᐅᔨᒪᓪᓗᑕᓗ, ᐅᖃᖅᑎ, ᐃᖃᓗᓐᓂ ᐊᖏᔪᐊᓗᒻᒥᒃ ᐆᒻᒪᖅᑯᑎᓄᑦ ᐊᑐᖃᑦᑕᕋᑦᑕ, ᑕᐃᒪᓕ ᒫᓐᓇᐅᔪᖅ 
ᐃᒪᓐᓇᐅᕙᓪᓚᐃᔪᓂᒃ 11 ᒥᐊᒐᐅᐊᑦᔅ, ᑕᐃᒃᑯᐊ ᓄᑖᖑᔪᑦ ᐊᑭᓕᒐᒃᓴᐅᔪᑦ ᐱᔭᐅᑉᐸᑕ, ᕿᒥᕐᕈᔪᒍᑦ 14 ᐅᕝᕙᓗ 
15 ᒥᐊᒐᐅᐊᑦᔅ ᓯᕗᓂᑦᑎᓐᓂ. 
 
ᑕᐃᒪᓕ ᐊᐱᖅᑯᑎᒋᔭᕋ ᐊᖓᔪᖅᑳᒧᑦ, ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᖅᐸ ᐅᕙᑦᑎᓐᓂᒃ ᑕᒪᓐᓇ 
ᖃᓄᐃᓕᖓᓕᕐᒪᖔᖅ ᖃᐅᔨᓴᕐᓂᐅᓚᐅᖅᑐᖅ ᐃᖃᓗᐃᑦ ᑰᖓᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎ ᓱᓕᔪᖅ. ᑕᐃᒃᑯᐊ ᑭᖑᓪᓕᖅᐹᒥ ᓇᓴᐅᑎᐅᔪᑦ 
ᑕᑯᓚᐅᖅᑕᒃᑲ ᑕᒻᒪᖏᒃᑯᒪ ᑕᐃᒃᑯᐊ ᓇᑉᐸᕆᓗᐊᖅᑕᖏᑦ 60% ᐅᖅᓱᐊᓗᐃᑦ ᓂᐅᕕᖅᑕᐅᕙᒃᑐᑦ 
ᖃᐅᒻᒪᖅᑯᑎᓕᕆᔨᒃᑯᓐᓂᑦ ᐃᖃᓗᓐᓄᐸᒃᑐᑦ ᐱᔾᔪᑎᒋᓪᓗᒍ ᖃᐅᒻᒪᖅᑯᑎᓄᑦ ᐊᒥᓱᓂ ᐊᑐᕐᒪᑕ 
ᐊᒥᓱᕈᖅᐸᓪᓕᐊᓪᓗᑎᓪᓗ, ᑕᐃᒃᑯᐊᓗ ᐊᑭᖏᑦ, ᕿᒥᕐᕈᓪᓗᒋᑦ ᑮᓇᐅᔭᑎᒍᑦ ᐊᒃᓱᐊᓗᒃ ᖁᕝᕙᓯᒃᑐᑦ. 
 
ᑕᐃᒪᓕ ᐊᒃᓱᕈᒃᑲᓐᓂᕆᐊᖃᓕᖅᐳᒍᑦ ᕿᒥᕐᕈᓗᑕ ᑕᒪᒃᑯᓂᖓ ᐱᕕᒃᓴᐅᔪᓂᒃ ᖃᓄᐃᑦᑐᓂᒃ ᐊᓯᖏᓐᓂᒃ 
ᐆᒻᒪᖅᑯᑎᐅᔪᓂᒃ ᐊᑐᕐᓂᕐᒧᑦ ᐅᕙᓂ ᐃᖃᓗᓐᓂ ᐱᔾᔪᑎᒋᓪᓗᒍ ᐊᑭᐊᓗᖏᑦ ᑕᒪᒃᑯᐊ ᓄᓇᕗᓕᒫᒥ. 
 
ᖃᐅᔨᓴᖅᑐᖃᖃᑦᑕᕐᓯᒪᔪᖅ ᐊᔾᔨᒌᙱᑦᑐᓂᒃ ᒪᑯᓇᓂ ᑐᓚᒃᑕᕐᕕᒃ, ᓄᙵᕈᒻᒨᕆᐊᖅ, ᐃᖃᓗᐃᑦ ᑯᖓ 
ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ, ᐊᒻᒪ ᐃᖃᓗᐃᑦᑕᐅᖅ ᖃᓂᒋᔭᖓᓂ ᑯᒃ. ᑎᓴᒪᐅᕙᓪᓚᐃᓚᐅᖅᑐᑦ 
ᑕᓪᓕᒪᓪᓘᓐᓃᑦ, ᑕᐃᒪᐃᓕᐅᖅᑕᐅᓯᒪᔪᑦ ᐅᑭᐅᑦ 10 ᐅᕝᕙᓘᓐᓃᑦ 12 ᐊᓂᒍᓕᖅᑐᑦ. 
 
ᑕᐃᓐᓇ ᐃᖃᓗᐃᑦ ᑯᖓᓄᑦ, ᑕᐅᕙᓐᓇ ᑯᖑᔪᖅ ᐊᒃᓱᐊᓗᒃ ᐃᓂᒃᓴᑦᑎᐊᕙᐅᒐᔭᖅᑐᖅ ᖃᐅᒻᒪᖁᖃᕐᕕᐅᓂᕐᒧᑦ. 
ᐃᖃᓗᓐᓄᑦ ᓈᒻᒪᒃᑲᔭᖅᑐᖅ ᐅᑭᐅᒐᓵᓗᓐᓄᑦ; ᐊᒥᓱᕈᖅᑎᑦᑎᑲᓐᓂᕈᓐᓇᖅᑐᓂᓪᓗ; ᐊᒻᒪ ᖃᓂᑦᑐᓂ ᓄᓇᓕᐅᔪᒧᑦ. 
ᑭᓯᐊᓂᓕ ᐊᑲᐅᙱᓕᐅᕈᑎᒋᒻᒪᒍ ᒥᕐᖑᐃᓯᕐᕕᒦᒻᒪᑦ ᐊᒻᒪ, ᐅᖃᖅᑎ, ᖃᐅᔨᒪᔭᐅᑦᑎᐊᖅᑐᓂ ᐃᖃᓗᖃᕐᒪᑦ 
ᐊᕙᑎᒧᓪᓗ ᐃᓱᒪᓗᒍᑕᐅᓪᓗᓂ. 
 
ᐅᓪᓗᒥᐅᔪᖅ, ᑭᓱᑐᐃᓐᓇᐃᑦ ᐱᓕᖅᑎᓪᓗᒋᑦ, ᖃᐅᔨᔪᓐᓇᖅᐸᓕᕐᒪᑕ ᐱᙱᔾᔪᑎᖏᓐᓂᒃ ᐱᑕᖃᕈᓐᓃᕈᑎᓂᒃ 
ᑕᒪᒃᑯᓄᖓ ᐊᕙᑎᒧᑦ ᐱᔾᔪᑕᐅᔪᒧᑦ, ᑭᓯᐊᓂᓕ ᐅᖃᖅᑎ, ᐱᑕᖃᕐᒥᔪᖅᑕᐅᖅ ᐊᓯᖏᓐᓂᒃ ᐃᓂᒃᓴᐅᔪᓂᒃ. 
 
ᐊᑭᑐᔪᑎᓄᑦ ᑮᓇᐅᔭᓂᒃ ᐊᑐᖅᑐᒃᓴᐅᔪᓄᑦ, ᓴᖅᑭᑕᐅᓚᐅᖅᑐᓄᑦ ᐊᒻᒪᓗ ᐅᕙᓂ ᓴᖅᑭᑕᐅᓚᐅᕐᓯᒪᔪᑦ 
ᒪᓕᒐᓕᐅᕐᕕᒻᒥ, ᐊᒥᓱᐊᓗᐃᑦ ᑮᓇᐅᔭᐃᑦ ᑕᐅᓴᖏᓐᓂᑦᑐᑦ ᑭᖑᓪᓕᕐᒧᑦ ᖃᐅᔨᓴᖅᑕᐅᓂᕐᒧᑦ ᐃᓚᖏᓐᓂᒃ  

ᐱᑐᖃᐅᓂᕐᓴᐅᔪᓂᒃ ᐊᑐᖅᑕᐅᔪᓐᓇᑐᐃᓐᓇᕆᐊᖃᖅᑐᑦ, ᑭᓯᐊᓂᓕ ᐊᑲᐅᙱᓐᓂᕋᐃᑐᐃᓐᓇᕋᔭᕐᒥᔪᑦ ᐊᕙᑎᒧᑦ. 
ᐊᓯᖏᓐᓂᒃ ᐃᓂᒃᓴᐅᒐᔭᖅᑐᓂᒃ ᕿᒥᕐᕈᔪᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐃᓚᒋᐊᕈᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐅᖃᖅᑎ. ᖁᔭᒋᕙᕋ ᐊᖓᔪᖅᑳᖑᔪᖅ ᑭᐅᑦᑎᐊᕐᒪᖓ. 
 
ᑕᐃᒪᓕ, ᐅᖃᖅᑎ, ᓄᓇᕗᑦ ᐊᑐᒃᓴᐃᓐᓇᕆᐊᖃᕐᒪᑦ ᐅᖅᓱᐊᓗᒻᒥᒃ ᐊᐅᓚᓂᖓᓄᑦ. ᖃᐅᔨᒪᓪᓗᑕᓗ ᑕᒪᒃᑯᐊ 
ᐅᖅᓱᐊᓗᐃᑦ ᐊᑭᑭᓪᓕᕙᓪᓕᐊᖏᑦᑐᑦ; ᑕᐃᒪᓕ $50-ᕌᖅᑐᖅ ᒥᐊᓕᒐᐃᑦ ᑮᓇᐅᔭᖏᑦᑎᒍᑦ ᖃᑦᑕᐅᔭᖅ. 
ᑕᑯᖃᑦᑕᕐᓯᒪᔪᖓ ᓂᕆᐅᒋᔭᐅᔪᓂᒃ ᒪᐅᙵᕈᓐᓇᖅᑐᓂᒃ $80-ᒥᑦ $90-ᒧᑦ, ᐊᓪᓚᑦ ᓂᐅ ᔪᐊᒃᒥ ᓂᕆᐅᓚᐅᖅᑐᑦ 
ᑎᑭᓐᓂᐊᕆᐊᖓᓂᒃ $106 ᖃᑦᑕᐅᔭᖅ ᓯᕗᓂᒃᓴᑎᓐᓂ ᐅᖅᓱᐊᓗᐃᓪᓗ ᐱᔭᕆᐊᑦᑐᐸᓪᓕᐊᓪᓗᑎᒃ, ᑕᐃᒪᓕ 
ᐊᑭᑐᓂᕐᓴᐅᖃᑦᑕᓕᖅᐳᖅ ᐃᑰᑕᕆᐊᖓᓂᑦ. 
 
ᑕᐃᒪᓕ ᐱᑕᖃᕆᐊᖃᕐᓂᐊᖅᐳᖅ ᑲᑎᙵᔪᓂᒃ ᐊᓄᕆᒧᑦ, ᐃᒥᕐᒧᑦ, ᐊᓯᖏᓐᓂᒃ ᐅᒻᒪᖅᑯᑎᖃᐅᑎᒃᓴᓂᒃ 
ᒪᑭᒪᐅᑎᒋᔪᓐᓇᕐᓂᐊᖅᑕᑎᓐᓂᒃ ᐅᑭᐅᓄᑦ ᑕᓪᓕᒪᓄᑦ, ᖁᓕᓄᑦ, 50-ᓄᑦ. 
 
ᑕᐃᒪᓕ ᐊᐱᖅᑯᑎᒋᔭᕋ ᐊᖓᔪᖅᑳᒧᑦ: ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᖅᐸ ᑕᐃᒃᑯᐊ ᖁᓪᓕᖅ ᐆᒻᒪᖅᑯᓕᕆᓂᕐᒧᑦ 
ᑯᐊᐳᕆᓴᒃᑯᑦ ᐱᕙᓪᓕᐊᑎᑦᑎᒻᒪᖔᑕ ᐆᒻᒪᖅᑯᑎᓕᕆᓂᕐᒧᑦ ᐊᑐᐊᒐᕐᒥᒃ ᓄᓇᕗᒻᒧᑦ ᐅᑭᐅᓄᑦ ᐊᒥᓱᓄᑦ 
ᓯᕗᓂᒃᑎᓐᓂ ᐊᔪᕐᓇᕐᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐊᕐᕌᒍᒃ ᒪᕐᕈᑲᓵᒃ, ᓄᓇᕗᑦ ᒐᕙᒪᒃᑯᖏᑦ ᐊᖏᓚᐅᖅᑐᑦ ᐆᒻᒪᖅᑯᑎᓕᕆᓂᕐᒧᑦ 
ᐊᑐᐊᒐᕐᒥᒃ ᓴᖅᑭᑕᐅᓚᐅᖅᑐᓂᓗ ᒪᓕᒐᓕᕐᕕᒻᒥ ᒐᕙᒪᒃᑯᓐᓄᑦ. ᑕᐃᒃᑯᐊ ᑎᑎᖅᑲᐅᔪᑦ ᐱᖁᑎᒋᔭᐅᓚᐅᖅᑐᑦ 
ᓯᕗᓪᓕᕐᒥ ᒐᕙᒪᐅᓚᐅᖅᑐᓄᑦ. 
 
ᑕᐃᒪᓕ ᐱᓕᕆᐊᖃᖅᑐᒍ ᐆᒻᒪᖅᑯᑎᓕᕆᓂᕐᒧᑦ ᐊᑐᐊᒐᕐᒧᑦ ᓄᖅᑲᖅᑎᑕᐅᓚᐅᕐᓯᒪᔪᖅ ᒐᕙᒪᐅᓚᐅᖅᑐᓄᑦ 
ᓴᖅᑭᑕᐅᕙᓪᓕᐊᓪᓗᓂ ᓄᑖᖑᔪᖅ ᐊᑐᐊᒐᐅᔪᖅ ᐅᑯᓄᖓ ᒐᕙᒪᒃᑯᓐᓄᑦ. ᑕᒪᓐᓇ ᐱᖃᓯᐅᔾᔭᐅᒻᒥᔪᖅ ᐃᒪᐃᑦᑐᓂᒃ 
ᐆᒻᒪᖅᑯᓕᖃᕐᕕᐅᔪᒧᑦ ᐅᖃᐅᓯᕆᕋᑖᖅᑕᑎᓐᓄᑦ. 
 
ᑭᐅᓗᒍᓗ ᐊᓚᕋᓚᐅᑉ ᐊᐱᖅᑯᑎᖓ, ᑲᑎᒪᖃᑎᖃᕐᓂᕆᔭᕋ ᓇᒡᒐᔾᔭᐅᓕᖅᑭᒻᒥ ᐊᖓᔪᖅᑳ ᑎᐊᓐ ᕿᒥᕐᕈᓂᐊᕐᓗᑕ 
ᐊᑐᐃᓐᓇᖃᖅᑎᑦᑎᓂᕐᒥᒃ ᑲᓇᑕᒥ ᑮᓇᐅᔭᓄᑦ ᑲᒪᓂᐊᕐᓗᑕ ᐃᓚᖏᓐᓄᑦ ᒪᓕᒐᓕᐅᖅᑎᐅᑉ 
ᐅᖃᐅᓯᕆᕋᑖᖅᑕᖏᓐᓂᒃ, ᐱᓗᐊᖅᑐᒥᒃ ᕿᒥᕐᕈᑎᓪᓗᑕ ᑕᒪᒃᑯᓂᖓ ᓯᓚᒧᑦ ᐳᔪᓗᐊᖅᑕᐃᓕᒪᓂᕐᒧᑦ ᐊᖏᕈᑕᐅᔪᒧᑦ 
ᖃᓄᕐᓗ ᐃᑲᔪᕈᓐᓇᖅᐱᑎᒍᑦ ᑲᓇᑕᒥᐅᖑᔪᑦ ᐱᓕᕆᐊᒃᓴᒥᓂᒃ ᑲᒪᓂᐊᕐᓗᑎᒃ. ᐅᕙᑦᑎᓄᑦ, ᐊᓯᒋᒻᒪᒋᑦ 
ᐆᒻᒪᖅᑯᑎᐅᔪᑦ ᑕᐃᒃᑯᓇᖓᑦ ᐅᖅᓱᐊᓗᒃᑐᑦᑐᓄᑦ ᐆᒻᒪᖅᑯᑎᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 426 - 2(2): ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᑲᓐᓂᕐᓂᖏᑦ ᑎᑭᖃᑦᑕᖏᓐᓂᕐᓴᐅᖁᓪᓗᒋᑦ 

ᐃᒥᐊᓗᐃᑦ/ᐋᖓᔮᕐᓇᖅᑐᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓂᐊᖅᑐᖓ ᑭᖑᕝᕕᐅᑎᓯᒪᔪᒧᑦ ᒪᓕᒐᓕᕆᔨᒃᑯᓐᓄᑦ. 
 
ᓄᓇᓕᐅᔪᑦ ᐃᓱᒫᓗᒍᑎᖃᖃᑦᑕᕐᒪᑕ ᑎᑭᑎᑕᐅᖃᑦᑕᕐᓂᖏᓐᓄᑦ ᐊᖓᔮᕐᓇᖅᑐᑦ ᐊᒻᒪ ᐃᒥᐊᓗᐃᑦ ᖃᓪᓗᓈᑦ 
ᓄᓇᖓᓐᓂᑦ, ᐅᖃᐅᔾᔭᐅᓯᒪᓪᓗᖓᓗ ᑕᒪᓐᓇ ᑲᒪᒋᔭᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑕᐃᒪ ᓄᓇᕗᑦ ᒐᕙᒪᒃᑯᖏᑦ  



ᓯᑕᒻᒥᖅ, ᒪᐃ 5, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᖃᓄᐃᓕᐅᖅᓯᒪᓕᖅᐸᑦ ᐊᒻᒪᓗ ᐊᔭᐅᕆᒋᐊᓚᐅᖅᓯᒪᓕᖅᐸᑦ ᒐᕙᒪᑐᖃᒃᑯᓐᓂᑦ ᖃᑦᑏᓐᓇᕈᕆᐊᖅᑕᐅᖁᔭᐅᓪᓗᑎᑦ 
ᐋᙵᔮᕐᓇᖅᑐᓂᒃ ᓄᓇᕘᒧᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᖅᓯᒪᓕᖅᑐᑦ 
ᒐᕙᒪᑐᖃᒃᑯᓐᓂᒥᐅᑕᕐᓂᒃ, ᐸᓖᓯᒃᑯᓐᓂᒃ, ᑕᒪᓐᓇ, ᒪᓕᒐᓕᐅᖅᑎᐅᖃᑕᐅᔪᖅ ᐅᖃᕋᑖᕐᒪᑦ, ᐱᔪᓐᓇᐅᑎᖃᕐᒪᑕ 
ᒐᕙᒪᖏᑎᒍᑦ ᐱᖁᔭᖏᑎᒍᑦ ᐋᙵᔮᕐᓇᖅᑐᑦ ᐱᔾᔪᑎᒋᓪᓗᒋᑦ, ᓲᕐᓗᒃ ᐃᕕᒃᓱᒐᑦ, ᐅᔭᕋᑦ, ᑲᐴᒻᒧᑦ ᐋᙵᔮᕐᓇᖅᑐᑦ, 
ᐊᒻᒪᓗ ᓱᕐᓗᒃᑯᑦ ᓂᐅᖅᑕᒐᕐᓂᒃ.  
 
ᑖᓐᓇᓕ ᐱᔾᔪᑎᒋᓪᓗᒍ ᓄᓇᕗᑦ ᒐᕙᒪᒃᑯᖏᑦ ᐊᕐᕌᓂᐅᕋᑖᔪᔪᖅ ᑕᒪᐅᙵᖅᑎᑦᑎᓚᐅᖅᓯᒪᒻᒪᑕ ᕿᒻᒥᕐᒥᒃ 
ᐊᑎᖃᖅᑐᓂ ᔮᒃ. ᔮᒃ, ᕿᒻᒥᖅ ᐸᓖᓯᒃᑯᑦ ᕿᒻᒥᖁᑎᒋᓚᐅᖅᓯᒪᔭᖓᑦ ᐊᙵᔮᕐᓇᖅᑐᓂᒃ ᕿᓂᖅᑎᒋᔭᐅᓪᓗᓂ, 
ᑕᒪᓐᓇ ᐊᔭᐅᕆᐊᕐᔪᑎᒋᓚᐅᖅᓯᒪᔭᕗᑦ ᒐᕙᒪᑐᖃᒃᑯᓐᓄᑦ ᐱᓕᕆᐊᕆᓪᓗᒍ, ᐸᓖᓯᒃᑯᓐᓄᓪᓗ, ᑖᓐᓇ 
ᐋᙵᔮᕐᓇᖅᑐᓂᒃ ᕿᓂᖅᑎᒋᔭᐅᓪᓗᓂ ᕿᒻᒥᖅᑕᖃᖁᔭᐅᓪᓗᓂ ᐸᓖᓯᒃᑯᓐᓃᙶᖓᓗᓂ ᐊᒻᒪᓗ 
ᖃᖓᑕᓲᒃᑯᕕᒻᒦᑦᑎᑕᐅᓗᓂ ᑖᓐᓇ, ᐊᒻᒪᓗ ᐊᓯᖏᓐᓂᒃ. 
 
ᑕᐃᒪᓕᐅᖃᑦᑕᖅᓯᒪᓕᖅᑐᒍᑦ. ᖃᐅᔨᓴᑦᑎᐊᕐᓂᖅᓴᐅᖃᑦᑕᓕᖅᑐᑦ ᒐᕙᒪᑐᖃᒃᑯᑦ ᐸᓖᓯᒃᑯᑎᒍᑦ. 
ᒪᓕᒐᓕᐅᖅᑎᐅᖃᑕᐅᔪᖅ ᓱᓕᔪᖅ ᕿᒻᒥᖃᖅᑎᑦᑎᓗᓂ, ᐱᖁᔭᒃᑯᑦ ᐋᙵᔮᕐᓇᖅᑐᖃᕆᐊᖃᙱᔾᔪᑎᐅᔪᑦ 
ᓄᓴᕘᒨᖅᑕᐅᕙᓪᓕᐊᔪᑦ ᐊᒻᒪᓗ ᑖᒃᑯᐊ ᖃᖓᑕᓲᒃᑯᑦ ᑎᑎᖅᑲᓂᐊᕐᕕᒃᑯᑎᒍᓪᓘᓐᓃᑦ ᑎᑭᑎᑕᐅᓲᖑᒻᒪᑕ 
ᐋᙵᔮᕐᓇᖅᑐᑦ. 
 
ᑎᑎᖅᑲᓂᐊᕐᕕᒃᑯᑦ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᔭᕆᐊᖃᓲᖑᒻᒥᒻᒪᑦ. ᖃᐅᔨᓴᖅᑕᐅᑦᑎᐊᕐᓂᖅᓴᐅᖃᑦᑕᓕᕐᓂᖏᑦ 
ᖃᖓᑕᓲᒃᑯᕕᒃᑰᖅᑐᑦ ᖃᖓᑕᓲᒃᑯᕕᑦᑎᓐᓂ ᖃᐅᔨᓴᑦᑎᐊᖅᑕᐅᓂᖅᓴᐅᕙᓕᕐᒪᑕ, ᐋᙵᔮᕐᓇᖅᑐᓂᒃ 
ᓇᓂᓯᓂᖅᓴᐅᖃᑦᑕᕐᓂᐊᖅᑐᒃᓴᐅᓕᕋᓗᐊᖅᑐᒍᑦ ᐊᒥᓲᓂᖅᓴᓂᒃ. ᒪᓕᒐᓕᕆᔨᒃᑯᑦ ᐊᒻᒪᓗ ᐸᓖᓯᒃᑯᓐᓄᑦ ᑕᒪᓐᓇ 
ᑲᒪᒋᔭᐅᖏᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᓇᓗᓇᐃᖅᓯᖅᑲᐅᒻᒪᑦ, ᐅᖃᖅᑲᐅᒻᒪᑦ ᒪᕐᕉᒻᒪᑎᒃ ᑕᒪᐅᖓ 
ᑎᑭᑎᑕᐅᔾᔪᓯᖏᑦ ᐋᙵᔮᕐᓇᖅᑐᑦ ᑕᒪᒃᑯᐊ ᑐᖁᓐᓇᖅᑑᒐᓗᐊᑦ. 
 
ᒐᕙᒪᒃᑰᓪᓗᑕᓕ ᖃᓄᐃᓕᐅᕈᑎᖃᓕᖅᐱᑕ ᑕᒪᒃᑯᐊ ᐋᙵᔮᕐᓇᖅᑐᑦ ᑎᑭᑎᑦᑕᐃᓕᒪᑎᑦᑐᒋᑦ 
ᑎᑎᖅᑲᓂᐊᕐᕕᒃᑯᑎᒍᑦ? ᐃᒻᒥᓂᖅᑐᑦ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐋᙵᔮᕐᓇᖅᑐᓗᐊᖃᑦᑕᕐᓂᖏᓐᓄᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᒥᓱᑦ ᐃᓄᓕᕆᔨᖁᑎᒍᑦ ᐊᒻᒪᓗ ᐃᓄᐃᑦ ᐃᖅᑲᓇᐃᔮᖃᑎᐸᑦᑐᑦ 
ᖃᑕᙳᑎᒌᓂᒃ ᐱᔨᑦᑎᕋᖅᑐᑎᑦ ᓄᓇᕘᒥ, ᓇᓗᓇᐃᖅᓯᓯᒪᓕᕐᒪᑕ ᖃᐅᔨᒪᔮᕐᓂᖅᓴᐅᓂᕋᐃᓕᖅᑐᑎᑦ ᐃᓄᓐᓂᒃ 
ᐋᙵᔮᕐᓇᖅᑐᖅᑐᖃᑦᑕᕐᓂᑉ ᒥᒃᓵᓄᑦ ᓄᓇᕗᑦ ᓄᓇᓕᖏᓐᓂᒃ. ᒪᓕᒐᓕᐅᖅᑎᐅᖃᑕᐅᔪᖅ ᓱᓕᔪᒥᒃ ᐅᖃᕋᑖᖅᑐᖅ. 
 
ᑕᒻᒪᕈᒪ ᐅᖃᐅᔾᔭᐅᑦᑕᐃᓕᙱᓚᖓ ᐅᖃᐅᓯᕆᖅᑲᐅᔭᒪ ᒥᒃᓵᓄᑦ ᐅᖃᖅᑲᐅᒐᒪᐃᓛᒃ ᒪᕐᕉᒻᒪᑎᒃ ᑎᑭᑎᑦᑎᔾᔪᓯᐅᔫᒃ 
ᐋᙵᔮᕐᓇᖅᑐᓂᒃ ᓄᓇᕘᒧᑦ ᖃᖓᑕᓲᒃᑯᑦ ᐊᒻᒪᓗ ᑎᑎᖅᑲᓂᐊᕐᕕᒃᑯᑎᒍᑦ. ᐃᓚᖓᑦ  
ᒪᓕᒐᓕᐅᖅᑎᐅᖃᑕᐅᔪᖅ ᐅᖃᐅᑎᖅᑲᐅᒻᒪᖓ ᐅᒥᐊᕐᔪᐊᒃᑯᑎᒍᑦ ᑎᑭᑎᑦᑎᔪᖃᕈᓐᓇᕐᒥᒻᒪᑦ ᐋᙵᔮᕐᓇᖅᑐᓂᒃ. 
 
ᑲᓇᑕᒥ ᑎᑎᖅᑲᓂᐊᕐᕕᒃᑯᑦ ᑯᐊᐳᕇᓴᙵᑦ, ᒐᕙᒪᑐᖃᒃᑯᓐᓄᑦ ᑎᒥᖁᑎᒋᔭᐅᓪᓗᓂ, ᑎᑎᖅᑲᓂᒃ ᐊᒻᒪᓗ  

ᐊᐅᓪᓚᖅᑎᑕᒥᓂᕐᓂᒃ ᑎᑎᖅᑲᓂᐊᖅᑎᐅᒻᒪᑕ ᑲᓇᑕᓕᒫᑲᓴᒻᒥ ᐱᔨᑦᑎᖅᑐᑎᒃ, ᑖᓐᓇᓗ ᓄᓇᕗᑦ ᐱᔨᑦᑎᖅᑕᐅᓪᓗᓂ. 
ᐱᓕᕆᖃᑎᒋᑦᑎᐊᒃᑲᓐᓂᕆᐊᓕᕗᑦ ᑲᓇᑕᒥ ᑎᑎᖅᑲᓂᐊᕐᕕᒃᑯᑦ ᖃᐅᔨᒪᓇᑦᑎᐊᖁᓪᓗᒍ ᖃᐅᔨᓴᕆᐊᖃᖅᑎᓪᓗᒋᑦ 
ᖃᐅᔨᓴᕋᓗᐊᕐᒪᖔᑕ. 
 
ᖃᐅᔨᒪᔪᖓ ᐆᑦᑑᑎᒋᓗᒍ, ᑕᒫᓂ ᐃᖃᓗᓐᓂ ᑲᓇᑕᒥ ᑎᑎᖅᑲᓂᐊᕐᕕᒃᑯᑦ ᓇᓂᓯᔪᒥᓂᐅᒻᒪᑕ ᐅᕝᕙᓘᓐᓃᑦ 
ᐸᓖᓯᒃᑯᓐᓄᑦ ᖃᐅᔨᒃᑲᐃᔪᒥᓂᐅᖃᑦᑕᖅᓯᒪᒻᒪᑕ ᐋᙵᔮᕐᓇᖅᑐᓂᒃ ᖃᐅᔨᓐᓂᕋᐃᒻᒪᑕ ᑎᑭᑎᑕᐅᒐᓱᐊᖅᑐᓂᒃ 
ᐊᐅᓪᓚᖅᑎᑕᐅᒐᓱᐊᖅᑐᓂᓘᓐᓃᑦ ᓄᓇᕘᒥ. ᑖᒃᑯᐊᓗ ᐃᒥᐊᓗᓂᒃ 
ᑎᑎᖅᑲᓂᐊᕐᕕᒃᑯᑎᒎᖅᑎᑦᑎᒐᓱᑦᑐᖃᖃᑦᑕᖅᓯᒪᒋᓪᓗᓂ.  
 
ᒪᓕᒐᓕᕆᔨᒃᑯᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᑦ ᒐᕙᒪᑐᖃᒃᑯᓐᓂᒃ ᐱᓕᕆᖃᑎᖃᕈᓐᓇᖅᑐᒃᓴᐅᔫᒐᓗᐊᑦ 
ᑎᑎᖅᑲᓂᐊᕐᕕᒃᑯᓐᓂᒃ, ᑕᒪᒃᑯᐊ ᖃᐅᔨᓴᕈᑎᐅᔪᑦ ᐊᑐᐊᒐᑦ ᒪᓕᒐᕋᓛᓪᓗ ᐱᑐᐃᓐᓇᐅᙱᓐᓂᖅᓴᕈᖅᑎᑕᐅᓗᑎᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᐸᖓ ᐃᓚᒋᐊᕈᑏᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᐃᓐᓇᑦᑎᐊᖑᔪᒍᑦ ᓄᓇᓕᓐᓅᖅᑲᖅᑕᐅᓗᑎᑦ ᐋᙵᔮᕐᓇᖅᑐᑦ 
ᖃᖓᑕᓲᒃᑯᑦ ᑭᓯᐊᓂᐅᒻᒪᑦ ᐊᓯᐊᒍᑦ ᑎᑭᑎᑕᐅᔪᓐᓇᙱᓐᓂᖏᓐᓄᑦ, bombardier ᑯᑭᓕᑯᑖᒃᑯᑦ 
ᑎᑭᑎᑦᑎᕙᙱᒃᑯᑎᓪᓕ. ᖃᖓᑕᓲᓕᒫᓂᒃ, ᐋᙵᔮᕐᓇᖅᑐᓂᒃ ᑎᑭᑎᑦᑎᔪᖃᐃᓐᓇᐅᔭᙳᐊᖅᑐᖅ. ᓱᒻᒪᓪᓕ 
ᕿᓂᕈᓐᓇᙱᓚᑦ ᖃᖓᑕᓲᓂᒃ ᐊᐅᓪᓚᖃᑦᑕᓲᓂ ᓄᓇᓕᓐᓄᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑕᐅᔪᖅ ᐅᖃᐅᓯᖃᕐᒪᑦ ᐊᒥᓱᓄᑦ ᐃᓄᓐᓄᑦ 
ᓄᓇᕘᒥᐅᑕᓄᑦ ᐃᓱᒪᒋᔭᐅᖃᑦᑕᓲᖑᒻᒥᔪᒥᒃ ᖃᐅᔨᓴᙱᓗᐊᖅᐸᒻᒪᖔᑕ ᐋᙵᔮᕐᓇᖅᑐᖅᑕᖃᙱᒃᑲᓗᐊᕐᒪᖔᖅ, 
ᐱᓗᐊᖅᑐᒥᒃ ᓄᓇᕘᒧᑦ ᐊᐅᓪᓚᖃᑦᑕᓲᑦ ᐃᐊᑦᒪᓐᑕᓐ, ᕕᓂᐱᒡ, ᒪᓐᑐᕆᐊᓪ ᐊᒻᒪᓗ ᐋᑐᕚᒥ ᓄᓇᕘᒨᓚᐅᖅᑎᓐᓇᒋᑦ. 
ᐊᖏᖃᑎᒋᒐᓗᐊᕐᒥᔭᕋ ᕿᓂᖃᑦᑕᖁᓪᓗᒋᑦ ᐋᙵᔮᕐᓇᖅᑐᓂᒃ. 
 
ᕿᒻᒥᖅ ᐋᙵᔮᕐᓇᖅᑐᓂᒃ ᕿᓂᖅᑎᑕᐅᓪᓗᓂ ᓇᐃᓲᖅ ᑕᒫᓃᑎᒃᑲᑦᑎᒍ, ᔮᒃ, ᑕᒪᐅᙵᖅᑎᑕᐅᒋᐊᙵᓚᐅᖅᓯᒪᔪᖅ 
ᐸᓖᓯᒃᑯᓐᓄᑦ, ᐊᒻᒪᓗ ᐋᙵᔮᕐᓇᖅᑐᓂᒃ ᓇᓂᓯᖃᑦᑕᓚᐅᖅᓯᒪᔪᖅ. ᐸᓖᓯᒃᑯᑦ ᐱᓇᓱᐊᖅᐸᑉᐳᑦ ᐃᓚᖏᓐᓂ 
ᖃᐅᔨᓵᖃᖅᑐᑎᑦ ᐊᒻᒪᓗ ᖃᐅᔨᒪᑎᑦᑎᕙᙱᓚᑦ ᖃᐅᔨᓵᖃᓕᕋᐃᒻᒪᑕ, ᐃᓄᐃᑦ ᖃᐅᔨᒃᑲᕐᑕᐅᕙᙱᓚᑦ. 
ᖃᐅᔨᓵᖃᕋᔪᒃᐳᑦ. ᑐᑭᓯᒋᐊᕈᑎᓂᑦ ᐱᓯᒪᑦᑎᙱᓚᖓ, ᐅᖃᖅᑎ, ᖃᐅᔨᑎᑦᑎᓂᕐᒥᑦ ᒪᓕᒐᓕᕐᕕᑎᓐᓂ ᖃᓄᑎᒋᑦ 
ᑖᒃᑯᐊ ᐱᖃᑦᑕᓚᐅᕐᖓᖔᑕ ᑕᖅᑭᐅᓚᐅᖅᑐᓂᑦ. 
 
ᑖᓐᓇ ᑐᑭᓯᒋᐊᕈᑎᐅᔪᖅ ᐱᔪᓐᓇᖅᑲᕋ ᒪᓕᒐᓕᐅᖅᑎᓄᑦ ᐊᒻᒪᓗᑦᑕᐅᖅ, ᖃᐅᔨᒋᐊᒃᑲᓂᕐᓂᖅ ᒪᓕᒐᓕᐅᖅᑎᐅᑉ 
ᐅᖃᐅᓯᕆᕋᑖᖅᑕᖓᓂ, ᐱᐅᔪᒻᒪᕆᒻᒥ ᐅᖃᐅᓯᖃᕐᑑᔮᖅᑯ ᐱᓇᓱᐊᕐᓂᖅᓴᐅᖁᓪᓗᒋᑦ, ᐱᓗᐊᖅᑐᒥᑦ ᖃᐅᔨᓴᕐᓂᐅᔪᑦ 
ᖃᖓᑕᓲᒃᑯᕕᓐᓂ ᑕᒪᒃᑯᐊ ᐊᖓᔮᕐᓇᖅᑐᐃᑦ ᓄᓇᕗᒻᒧᑦ ᑎᑭᑎᑕᐅᕙᓪᓕᐊᖁᓇᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ. ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᖅᑳ ᖃᓄᖅ ᐊᖏᓂᖃᕐᒪᖔᑕ 
ᐅᕝᕙᓘᓐᓃᑦ ᖃᑦᑎᐅᒻᒪᖔᑕ ᐋᖓᔮᕐᓇᖅᑐᑦ ᓱᕐᓗ ᓱᕐᓗᒃᑯᑦ ᓂᐅᖅᑕᒐᐅᔪᑦ ᐊᒻᒪᓗ ᐊᓯᖏᓐᓂ ᐋᖓᔮᕐᓇᖅᑐᓂᑦ. 
ᑐᓴᖅᓯᒪᕗᒍᑦ ᑕᖅᑳᓂ ᓂᐅᕕᐊᕆᔭᐅᓚᐅᖅᑎᓪᓗᒋᑦ ᑮᓇᐅᔭᓕᐅᕈᑕᐅᔪᓐᓇᖅᑯᑦ $24-ᒥᓕᐊᓐ ᐋᖓᔮᕐᓇᖅᑐᐃᑦ 
ᓄᓇᕗᒻᒨᐸᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐋᖓᔮᕐᓇᖅᑐᖅ ᐱᔭᐅᔾᔮᔪᖅ ᓄᓇᕗᒻᒥ ᐊᑎᖃᕐᑎᑕᐅᕗᑦ 
ᓴᓐᖐᓂᖅᓴᐃᑦ ᐋᖓᔮᕐᓇᖅᑕᐃᑦ ᐊᒻᒪᓗ ᑖᒃᑯᐊ ᐱᖃᐅᓯᐅᔾᔨᔪᑦ ᐅᔭᕋᓐᓂ ᐊᒻᒪᓗ ᐃᕕᔅᓱᒐᑦ ᐊᒻᒪᓗ 
ᑕᐃᒪᐃᑦᑑᔪᓐᓇᕆᕗᑦ blond Lebanese hash ᐊᒻᒪᓗ ᐊᓯᖏᑦ. 
 
ᐅᖃᖅᑎ, ᐱᓯᒪᑦᑎᙱᓚᖓ ᓴᙱᓂᖅᓴᓂᑦ ᐋᖓᔮᕐᓇᖅᑐᓂᑦ ᐅᓂᒃᑳᓕᐊᖑᔪᓂᑦ. ᖃᐅᔨᓴᕈᑎᒥᓃᑦ 
ᑎᑎᕋᖅᑕᐅᓯᒪᔪᑦ ᐅᖃᖅᓯᒪᕗᑦ ᐱᑕᖃᑐᐃᓐᓇᕆᐊᖃᖅᑯᑦ ᓱᕐᓗᒃᑯᑦ ᓂᐅᖅᑕᒐᕐᓂᑦ ᐊᓯᖏᓐᓂᓪᓗ 
ᐸᓯᔭᔅᓴᐅᓕᖅᑎᑦᑐᒋᑦ. ᐅᔾᔨᕈᓱᙱᓚᖓᓕ ᑲᐴᒻᒧ ᐋᖓᔮᕐᓇᖅᑐᓂᑦ ᐅᕝᕙᓘᓐᓃᑦ ᓱᐴᖅᑑᑎᒃᑯᑦ ᓇᒻᒥᓂᖅ, 
ᑭᓯᒥᐊᓂᓕ ᓴᙱᓂᖅᓴᓂᑦ ᐋᖓᔮᕐᓇᖅᑐ ᐱᑕᖃᑐᐃᓐᓇᕆᐊᖃᖅᑯᑦ ᑕᐃᒪᐃᑦᑐᓂᑦ. ᐅᖃᖅᑎ, ᓴᓐᖐᓂᖅᓴᐅᔪᓂᑦ, 
ᑎᑎᕋᖅᓯᒪᔪᑦ ᑕᕝᕙᓂ ᐱᑕᖃᕐᓂᐅᓴᑐᐃᓐᓇᖅᑯ ᓴᙱᓂᖅᓴᐅᔪᓂᑦ ᐋᖓᔮᕐᓇᖅᑐᓂᑦ ᐊᑕᐅᑦᑎᒃᑯᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 
ᐊᐱᖅᑯᑦ 427 - 2(2): ᒫᓂᑑᕙ/ᑭᕙᓪᓕᖅ ᐊᑐᕆᐊᖅ ᖃᓄᐃᓕᖓᓕᕐᒪᖔᖅ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ. ᐊᐱᕆᔪᒪᕙᕋ ᐊᖓᔪᖅᑳ ᑲᒪᔪᒧᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ. 
 
ᐅᑭᐅᒃᑯᑦ ᑲᑎᒪᒋᐊᓚᐅᖅᑎᓐᓇᑕ, ᐅᖃᐅᔾᔭᐅᓚᐅᖅᓯᒪᕗᒍᑦ ᖃᐅᔨᓵᖃᕐᓂᐊᕐᓂᕋᐃᔪᓂᑦ ᒫᓂᑑᕙᒥᑦ ᓄᓇᕗᒻᒧᑦ 
ᐊᑐᕆᐊᓕᐅᕐᓂᕐᒥᑦ. ᑖᓐᓇ ᐱᖓᓱᓂᑦ ᐊᑑᑎᖃᖅᑯ ᐊᒻᒪᓗ ᑐᓴᖅᓯᒪᕗᒍᑦ ᓴᓇᐅᔭᒋᐊᕐᓂᐊᓕᕐᖓᑦ 
ᐱᒋᐊᖅᐸᓪᓕᐊᓂᐅᔪᓂᑦ ᐅᐱᕐᖔᖅ. ᖃᖓᓪᓚᑦᑖᒃᑯᑦ ᑖᓐᓇ ᐱᒋᐊᕐᕕᔅᓴᖃᖅᑲ ᐱᓕᕆᐊᖑᓂᐊᖅᑐᖅ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ, ᐊᖓᔪᖅᑳ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ ᑲᒪᕗᑦ 
ᑖᔅᓱᒥᖓ. ᐃᑲᔪᖅᓱᐃᕗᒍᑦ ᑮᓇᐅᔭᑎᒍᑦ ᑭᓯᐊᓂᓕ ᑕᒪᓐᓇ ᑲᒪᒋᔭᐅᓗᐊᖅᑐᖅ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᒃᑯᖏᑦ. 
 
ᑖᒃᑯᐊ SNC Lavalin-ᑯᑦ ᖃᐅᔨᓵᖃᕐᓂᐊᖅᑯᑦ ᐊᒻᒪᓗ ᓇᒥᓪᓚᑦᑖᖅ ᓴᓇᔭᐅᓂᐊᕐᒪᖔᖅ. SNC Lavalin 
ᐃᖅᑲᓇᐃᔮᖃᕐᐸᓪᓕᐊᓯᒪᓕᖅᑯᑦ ᐊᒻᒪᓗ ᖃᐅᔨᓵᖃᓂᐊᖅᑯᑦ ᐅᐱᕐᖓᔅᓵᖅ ᐊᒻᒪᓗ ᐅᐱᕐᖔᒥ ᐊᒻᒪᓗᑦᑕᐅᖅ 
ᑭᕙᓪᓕᕐᒥᑦ ᓄᓇᓕᐅᔪᑦ ᑲᑎᒪᖃᑎᒋᔭᐅᖅᑳᓂᐊᖅᑯᑦ ᑖᒃᑯᓄᖓ SNC Lavalin ᐱᖃᓯᐅᑎᓪᓗᒋᑦ ᑎᑭᕋᕐᔪᐊᖅ, 
ᖃᒪᓂᑦᑐᐊᖅ, ᐃᓪᓗᓕᒑᕐᔪᒃ ᐊᒻᒪᓗ ᑲᖏᖅᖠᓂᖅ. ᑖᒃᑯᐊ ᑲᑎᒪᖃᑎᖃᕐᓂᐊᖅᑯᑦ ᑖᒃᑯᓂᖓ ᓄᓇᓕᐅᔪᓂᑦ ᖃᓄᖅ 
ᐃᓱᒪᒻᒪᖔᑕ ᑖᔅᓱᒥᖓ ᒫᓂᑑᕙᒥᑦ ᑭᕙᓪᓕᕐᒧᑦ ᐊᑐᕆᐊᖑᒐᔭᖅᑐᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᕝᕘᓇ Mackenzie River-ᑯᑦ ᐊᑐᕆᐊᖃᖃᑦᑕᖅᓯᒪᕗᑦ 
ᐊᑯᓂᒻᒪᕆᐅᓕᖅᑐᖅ. SNC Lavalin ᑲᑎᒪᖃᑎᖃᕐᓂᐊᖅᑲᑕ ᑭᕙᓪᓕᐅᑉ ᓄᓇᓕᖁᑎᖏᓐᓂᒃ, ᐊᒻᒪ ᑐᓴᖅᑐᒍ 
ᑲᒻᐸᓂᐅᑉ ᐊᑎᖓ ᓇᓗᓇᕈᓐᓃᕐᒪᑦ ᐊᑯᓂᐅᓗᐊᙱᑦᑐᖅ ᑕᒫᓃᒃᓯᒪᔪᑦ ᐅᕝᕙᓘᓐᓃᑦ ᖃᓪᓗᓈᓃᙶᕐᓯᒪᔪᑦ 
ᑲᒻᐸᓂᖁᑎᖏᑦ. 
 
ᓄᓇᓕᓐᓂᒃ ᐅᖃᓪᓚᖃᑎᖃᓕᕋᐃᒻᒪᑕ, ᐱᖃᓯᐅᔾᔨᓂᐊᖅᐹᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐊᓯᖏᓐᓂᒃ 
ᐅᑭᐅᖅᑕᖅᑐᒥᐅᑦ ᖃᐅᔨᒪᔭᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᓕ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᒪᒋᔭᖃᕐᖓᑕ, ᑭᓯᐊᓂᓕ ᒫᓂᑑᕙᒥᐅᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᑎᒍᑦ ᐃᑲᔪᖅᑐᑦ. 
 
ᐅᐊᑦᓯᐊᕈᐃᓛᒃ ᐅᖃᖅᑲᐅᒐᒪ, ᑭᕙᓪᓕᐅᒥᑦ ᓄᓇᖁᑎᖏᑦ ᐅᖃᓪᓚᖃᑎᒋᔭᐅᓂᐊᖅᑐᑦ ᓇᓪᓕᐊ ᓇᒻᒥᓂᓖᑦ 
ᐅᖃᓪᓚᖃᑎᖃᕐᓂᐊᕐᒪᖔᑕ ᐊᒻᒪ ᑲᑎᒪᔨᕋᓛᓕᐅᕐᓂᐊᖅᑐᑦ, ᑭᒡᒐᖅᑐᖅᑕᐅᔪᐃᓐᓇᐅᓗᑎᒃ ᑭᕙᓪᓕᕐᒥ 
ᑲᑐᔾᔨᖃᑎᒌᓂᒃ ᑎᒥᐅᔪᓂᓪᓗ. 
 
ᐃᖅᑲᓇᐃᔭᕐᑎᕗᑦ ᐊᒻᒪ ᒫᓂᑑᕙᐅᑉ ᐃᖏᕐᕋᔪᓕᕆᔨᒃᑯᑦ ᐱᓕᕆᕝᕕᖓᑦ ᑲᑎᒪᖃᑎᖃᕐᓂᐊᖅᑐᑦ ᑕᐃᒃᑯᓂᖓ 
ᑎᒥᐅᒧᓂᒃ ᐊᒻᒪ ᑐᓴᕐᑎᑕᐅᒋᐊᖃᑦᑕᕐᓂᐊᖅᑐᒍᑦ ᖃᓄᐃᓕᐅᓕᕐᒪᖔᑕ ᐊᒻᒪ ᑭᓱᑦ ᐊᓯᔾᔨᐸᓪᓕᐊᒻᒪᖔᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐹ ᐃᓚᒋᐊᕈᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳ ᐅᕙᒃᑎᓐᓂᒃ ᖃᐅᔨᒃᑲᐃᔪᓐᓇᕐᐹ ᐊᐅᔭᐅᑉ ᕿᑎᐸᓗᐊᓂ, 
ᐆᒃᑑᑎᒋᓗᒍ, ᐅᖃᖅᑲᐅᒐᕕᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᑲᒪᒋᔭᖃᕐᓂᐊᕐᖓᑕ. ᑐᓴᕐᑎᑕᐅᕙᓐᓂᐊᕐᐱᓰ 
ᖃᓄᐃᓕᐅᓕᕐᒪᖔᑕ ᑖᒃᑯᓇᙵᑦ ᑲᑐᔾᔨᖃᑎᒌᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ; ᖃᐅᔨᒃᑲᕐᑕᐅᕙᓐᓂᐊᖅᑐᒍᑦ 
ᑐᓴᕐᑎᑕᐅᒋᐊᖃᓕᕋᐃᒍᑦᑕ, ᐊᒻᒪ ᐃᖅᑲᓇᐃᔭᕐᑎᕗᑦ ᑲᑎᒪᔨᕋᓛᓂ ᐅᖃᐅᓯᕆᖅᑲᐅᔭᓐᓂ ᐱᖃᑕᐅᓂᐊᕐᒥᔪᑦ; 
ᑐᓴᐅᒪᑎᑕᐅᖏᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᓯᐊᖅᑐᖓ ᑕᐃᒫᒃ ᐱᓕᕆᐊᖃᖅᑐᖃᕐᓂᐊᕐᖓᑦ ᑭᕙᓪᓕᕐᒥ, 
ᐊᒻᒪ ᐅᐱᓐᓇᕋᓂᐅᒐᓗᐊᖅ, ᑐᓴᕐᑎᑕᐅᔪᒪᕙᓐᓂᐊᖅᑐᒍᑦ ᐊᒻᒪ ᑐᓴᕈᒪᔪᒃᓴᐅᒻᒥᔪᑦ ᑭᕙᓪᓕᕐᒥᐅᑦ ᓄᓇᓕᖁᑎᖏᑦ. 
 
ᐱᕙᓪᓕᐊᓯᒪᓂᖏᓐᓂᒃ ᐅᓂᒃᑳᓕᐅᓕᕐᐸᑕ ᐊᐅᔭᖅ, ᖃᐅᔨᒃᑲᖃᑦᑕᕐᓂᐊᕐᐱᑎᒎ ᑕᕝᕙᑲᐅᑎᒋ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ; ᑭᕙᓪᓕᕐᒥᐅᑦ ᒪᓕᒐᓕᐅᕐᑎᖏᑦ 
ᒪᓕᒐᓕᐅᕐᕕᒻᒧᑦ ᖃᐅᔨᒪᑎᖃᑦᑕᕐᓂᐊᕐᐸᒃᑲ ᐱᕙᓪᓕᐊᓂᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᕐᑎ ᑐᑐ. 

ᐊᐱᖅᑯᑦ 428 - 2(2): ᓇᓚᐅᑦᓵᕈᑎᓂᒃ ᓂᐅᕐᕈᑎᖃᕐᐸᓐᓂᖅ ᐱᙳᐊᖅᑐᓕᕆᓂᕐᒧᑦ ᑮᓇᐅᔭᖅᑐᕈᑎᒃᓴᓂᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᒪᓕᒐᓕᕆᔨᒃᑯᑦ ᐊᖏᔪᖅᑳᕆᑲᐃᓐᓇᙱᑕᖓᓄᑦ; ᐊᖏᔪᖅᑳᖓᓐᓄᑦ 
ᑲᒪᒋᔭᖃᖅᑐᒧᑦ ᐅᑭᐅᖅᑕᖅᑑᑉ ᐱᙳᐊᖅᑐᓕᕆᔨᒃᑯᖏᓐᓄᑦ. 
 
ᒫᔾᔨᐅᓚᐅᖅᑐᒥ, ᐊᐱᕆᓚᐅᖅᓯᒪᒐᒪ ᐊᖏᔪᖅᑳᒧᑦ ᐱᔾᔪᑎᒋᓪᓗᒋᑦ ᓇᓚᐅᑦᓵᕈᑎᓄᑦ ᑮᓇᐅᔭᓕᐊᒥᓃᑦ 
ᖃᓄᐃᓕᖓᕙᒻᒪᖔᑕ ᐊᒻᒪ ᖃᐅᔨᒪᔪᐃᓐᓇᐅᒐᑦᑕ, ᐅᖃᖅᑏ, ᐊᖓᔪᖅᑳ ᓴᖅᑮᓚᐅᕐᖓᑦ ᑮᓇᐅᔭᑦ ᐊᐅᓚᓂᖏᑦᑕ 
ᐅᓂᒃᑳᖏᓐᓂᒃ ᓄᓇᕗᑦᒥ ᓇᓚᐅᑦᓵᕈᑎᐅᔪᕕᓂᕐᓂᑦ ᐱᓇᓱᐊᕈᓯᐅᕋᑖᖅᑐᒥ, ᐊᒻᒪ ᖃᐅᔨᒪᑲᐅᑎᒋᕙᓪᓚᐃᔪᖅ 
ᑭᐅᔾᔪᑎᖓᓂᒃ ᐊᐱᖅᑯᑎᐊᑕ ᓴᖅᑮᕋᑖᓚᐅᕐᓂᖓᓄᑦ ᑎᑎᖅᑲᕐᑕᖏᓐᓂᒃ. 
 
ᐅᖃᖅᑏ, ᒪᓕᒃᑐᒋᑦ ᑮᓇᐅᔭᑦ ᐊᐅᓚᓂᖏᑦᑕ ᐅᓂᒃᑳᖏᑦ ᐱᓇᓱᐊᕈᓯᑦᑎᓐᓂ ᓴᖅᑭᓚᐅᕐᑕᖏᓐᓂ, ᓄᓇᕗᑦ 
ᒐᕙᒪᒃᑯᖏᑦ ᑮᓇᐅᔭᓕᐅᕐᓂᓚᐅᖅᑐᑦ $310,000 ᐅᖓᑎᑦᓯᐊᖓᓂ 2003-04ᖑᑎᓪᓗᒍ ᓇᓚᐅᑦᓵᕈᑎᓄᑦ 
ᑮᓇᐅᔭᓕᐊᒥᓂᕐᓂᑦ, ᐊᒻᒪ ᑕᑯᓇᒃᑐᒋᑦ ᐊᓯᖏᑦ ᐅᐊᑦᓯᐊᕈᕐᓂᓴᐃᑦ ᐃᒻᒪᖃ ᑕᐃᒪᙵᑦ ᓄᓇᕗᑦ ᐱᒋᐊᓚᐅᖅᓯᒪᒻᒪᑦ, 
$1ᒥᓕᔭᓐ ᐅᖓᑎᑦᓯᐊᖓᓃᒃᑐᑦ, ᐅᓄᖅᑐᑲᓪᓚᒻᒪᕆᐊᓗᐃᑦ ᓇᓚᐅᑦᓵᕈᑎᑦ 6/49ᒧᑦ, ᐅᒡᒍᓇᖅᑑᒐᓗᐊᖅ 
ᓵᓚᖃᓚᐅᕐᓯᒪᙱᓐᓇᒪ ᓱᓕ, ᑭᓯᐊᓂᓕ ᓂᐅᕕᖃᑦᑕᕆᐊᖃᖅᑐᒍᑦ ᓵᓚᖃᕈᒪᒍᑦᑕ. 
 
ᐅᖃᖅᑏ, ᑭᒃᑯᑐᐃᓐᓇᐃᑦ ᓇᓚᐅᑦᓵᕈᑎᓂᒃ ᓂᐅᕕᕋᐃᒻᒪᑕ ᓇᓚᐅᑦᓵᕈᑎᓂᒃ, (ᐲᑯ ᒪᓕᒃᓴᕐᓂᐅᓴᒻᒪᕆᓕᕋᒃᑯ 
ᐅᓪᓗᒥ, ᐅᖃᖅᑏ), ᐅᑉᐱᕈᓱᒃᐸᒻᒪᑕ ᑮᓇᐅᔭᐃᑦ ᐊᑑᑎᖃᑦᓯᐊᖅᑐᒧᑦ ᐊᑐᖅᑕᐅᕙᒻᒪᑕ ᐊᒻᒪ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓅᑐᐃᓐᓇᕋᑎᒃ. 
 
ᐊᐱᖅᑯᑎᒐ ᐃᒪᐃᖅᑐ: ᑕᐃᒃᑯᐊ ᑮᓇᐅᔭᓕᐊᕆᔭᐅᔪᓕᒫᑦ ᐱᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐱᙳᐊᕐᓂᕐᒧᑦ 
ᐊᑐᖅᑕᐅᓚᐅᖅᐸᑦ. ᐄ ᐅᕝᕙ ᐊᒃᑲ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᑮᓇᐅᔭᐃᑦ ᐱᔭᐅᕙᒃᑐᑦ ᓇᓚᐅᒃᑖᕈᑎᓂᑦ, 
ᐃᓕᔭᐅᕙᒃᑐᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ ᓄᓇᕗᒻᒥ ᐱᙳᐊᕐᓂᕐᒧᑦ ᐊᒻᒪ ᑕᐃᒃᑯᐊ ᐱᙳᐊᕐᕕᐅᔪᑦ 
ᐱᑎᑕᐅᕙᒻᒥᔪᑦ, ᑮᓇᐅᔭᖃᖅᑎᑕᐅᕙᒻᒥᔪᑦ. 
 
ᑮᓇᐅᔭᐃᑦ ᓇᓚᐅᑦᑕᕈᑎᓂᒃ ᐱᔭᐅᔪᑦ, ᓂᐅᕐᕈᑕᐅᔪᑦ ᑐᓂᔭᐅᔪᑦ ᒐᕙᒪᒃᑯᓐᓄᑦ ᐊᒻᒪ ᒐᕙᒪᒃᑯᑦ ᑐᓂᓯᑦᑕᓕᖅᑯᑦ 
ᓄᓇᕗᑦ ᐱᙳᐊᖅᑐᓕᕆᔨᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐃᓚᖓ ᑐᑭᓯᔭᒃᑯᑦ ᐊᒥᓱᓄᓪᓗ ᐃᓄᓐᓄᑦ ᑐᑭᓯᔭᐅᕙᓪᓚᐃᔪᖅ, ᑭᓯᐊᓂᓕ 
ᑮᓇᐅᔭᖅ, ᑕᐃᒃᑯᐊ $310,530 ᒐᕙᒪᒃᑯᑦ ᐱᓚᐅᖅᑕᖏᑦ ᐊᕐᕌᓂ, 2003-2004 ᓇᓚᐅᒃᑖᕈᑎᓄᑦ 
ᑮᓇᐅᔭᓕᐊᖑᔪᑦ: ᑕᐃᒃᑯᐊ ᐱᙳᐊᕐᓂᕐᒧᑦ ᐊᑐᖅᑐᐃᓐᓇᐅᓚᐅᖅᐸᑦ ᑮᓇᐅᔭᐃᑦᓗ. ᓂᐅᕕᕋᐃᒻᒪᑕ ᐃᓄᐃᑦ 
ᓇᓚᐅᒃᑖᕈᑎᓂᒃ ᐃᓱᒪᖃᑦᑕᕐᒪᑕ ᑕᐃᒃᑯᐊ ᓂᐅᕕᐅᑎᒋᔭᖏᑦ ᐊᑑᑎᖃᑦᑎᐊᕐᓂᐊᕐᒪᑕ; ᐃᑲᔪᖅᑐᐃᓱᒋᒻᒪᑕ 
ᓄᓇᓕᐅᔪᓂ ᑲᑐᔾᔨᖃᑎᒌᖑᔪᓂᒃ. ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᓚᐅᖅᐸᑦ ᐱᙳᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑕᐹᖅᔪᒃ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ $341,000 ᐅᑭᐅᒧᑦ 2003-2004, 
ᐃᓕᖅᑯᓯᓕᕆᔨᒃᑯᑦ ᑕᐃᒃᑯᓂᖓ ᑮᓇᐅᔭᓂᒃ ᐱᓚᐅᖅᑐᑦ. ᑕᐃᒃᑯᓇᙵᑦ ᐊᒥᓲᓂᕐᓴᐅᔪᓂᒃ ᐊᑐᖅᐸᒃᑐᒍᑦ  

ᐱᙳᐊᖅᑐᓕᕆᓂᕐᒧᑦ. ᐊᒥᓲᓂᕐᓴᐅᔪᓂᒃ ᐊᑐᖅᐸᒃᑐᒍᑦ ᓇᓗᓇᐃᕋᑖᖅᑕᕐᓂᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᐊᑐᖅᑕᐅᖃᑦᑕᓚᐅᕐᓯᒪᔪᖅ ᓄᓇᑦᓯᐊᕐᒥ. ᐱᙳᐊᖅᑐᓕᕆᔨᒃᑯᑦ 
ᐱᖃᑦᑕᓚᐅᕐᓯᒪᒻᒪᑕ ᐊᑕᖏᑦᑎᐊᖅᑐᒋᑦ ᓇᓚᐅᑦᑖᕈᑎᓄᑦ ᑮᓇᐅᔭᓕᐊᒥᓂᐅᔪᓂᒃ. ᑕᐃᒃᑯᐊ ᑮᓇᐅᔭᐃᑦ 
ᐊᕕᒃᑐᖅᑕᐅᖃᑦᑕᓚᐅᕐᓯᒪᔪᑦ ᓄᓇᑦᓯᐊᕐᒥ ᐱᙳᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᓄᑦ. 
 
ᐊᖓᔪᖅᑳᖑᔪᖅ ᐅᖃᕋᑖᕐᒪᑦ ᐃᓕᔭᐅᑐᐃᓐᓇᖅᐸᒻᒪᑕ ᑮᓇᐅᔭᓕᐊᓄᑦ ᐃᑲᔪᕈᑕᐅᕙᒃᑲᓗᐊᖅᑐᑎᒃ 
ᐃᓕᖅᑯᓯᓕᕆᔨᒃᑯᓐᓄᑦ ᑮᓇᐅᔭᖏᓐᓄᑦ ᐊᑐᖅᑐᒃᓴᐅᔪᓄᑦ ᑭᓱᑐᐃᓐᓇᕐᒧᑦ, ᑕᐃᒃᑯᐊ ᑮᓇᐅᔭᐃᑦ ᑕᐃᒪᐃᑦᑐᓄᑦ 
ᐊᑐᖅᑕᐅᔪᑦ. 
 
ᑕᐃᒪᓕ ᐃᒪᐃᓕᔪᔭᕐᒪᑦ ᓲᕐᓗ ᐃᓕᓐᓂᐊᕐᓂᕐᒧᑦ ᑖᒃᓯᖅᑕᐅᓂᖅ ᓄᐊᑕᐅᓂᐊᓚᐅᕐᓯᒪᔪᖅ ᐅᕙᓂ ᐃᖃᓗᓐᓂ 
ᐅᑎᖃᑦᑕᕐᓂᐊᕐᒪᑕ ᐃᓕᓐᓂᐊᕐᕕᐅᔪᓄᑦ ᐃᖃᓗᓂ, ᑮᓇᐅᔭᖁᑎᖏᓐᓅᖅᑕᐅᓗᑎᒃ ᐃᖃᓗᐃᑦ 
ᐃᓕᓐᓂᐊᕐᕕᖏᓐᓄᖏᑦᑐᖅ. ᑕᕝᕙᓂ ᑕᐃᒪᐃᓕᐅᑐᐃᓐᓇᓕᕆᕗᑦ. 
 
ᐊᖓᔪᖅᑳᖑᔪᖅ ᐃᓱᒪᔪᓐᓇᖅᐸ ᕿᒥᕐᕈᔪᓐᓇᕐᓂᕐᒥᒃ ᐊᕕᒃᑕᐅᓯᒪᔪᓐᓇᕐᓗᑎᒃ ᑮᓇᐅᔭᓕᐊᕆᔭᐅᔪᑦ ᑕᒪᒃᑯᐊ 
ᓄᓇᕗᒻᒥ ᐱᙳᐊᖅᑐᓕᕆᓂᕐᒧᑦ ᐊᑐᖅᑕᐅᖃᑦᑕᓂᐊᕐᒪᑕ, ᑕᐃᒃᑯᐊ ᐊᔪᕐᓴᐃᓇᖅᐸᒃᑎᓪᓗᒋᑦ ᖃᖓᑦᑕᐅᑎᒃᓴᓂᒃ 
ᐃᓚᐅᖃᑕᐅᓂᐊᖅᑎᓪᓗᒋᑦ ᐊᔾᔨᒌᙱᑦᑐᓂ ᐱᒃᑲᐅᓂᑭᓴᐅᑎᔪᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐃᖅᑲᓇᐃᔭᖅᑎᓐᓄ 
ᖃᐅᔨᒋᐊᖅᑕᐅᖁᓂᐊᖅᐸᖃ. ᑕᒪᒃᓱᒥᖓ ᕿᒥᕐᕈᖁᔪᓐᓇᑕᒃᑲ ᖃᓄᖅ ᐊᑲᐅᓯᒋᐊᒃᑲᓂᕆᓐᓇᕐᒪᖔᖅ. ᐅᒃᐱᕆᕙᒋᑦ. 
ᐊᒃᓱᐊᓗᒃ ᑕᒪᓐᓇ ᐊᑐᕈᒥᓇᖅᑐᖅ ᐃᓱᒪᒃᓴᕐᓯᐅᕈᑎᒃᓴᑦᑎᐊᕙᐅᓪᓗᓂᓗ. ᐊᐱᕆᔭᕆᐊᖃᕋᔭᖅᑕᒃᑲ ᐊᖓᔪᖅᑳᖑᔪᑦ 
ᐃᓱᒪᓕᐅᖁᓪᓗᒋᑦ ᑕᒪᒃᓱᒥᖓ ᐃᓱᒪᒋᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑏᑦ. ᒪᓕᒐᓕᐅᖅᑎ ᑲᖏᖅᖠᓂ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 429 - 2(2): ᐃᓪᓗᖃᑦᓯᖖᒋᓐᓂᖅ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᐃᓪᓗᓕᕆᔨᕐᔪᐊᑯᓐᓄᑦ. ᐅᖃᖃᑎᒋᓪᓗᒋᑦ 
ᐅᑭᐅᖑᓚᐅᖅᑐ ᑲᑎᒪᓂᖃᖅᑎᓪᓗᑕ ᐅᖃᐅᓯᖃᖃᑦᑕᓚᐅᕋᑦᑕ ᐃᓪᓗᑭᕐᓴᓂᕐᒥᒃ ᐅᑭᐅᓕᒫᖅ. ᖁᓚᕐᓇᖏᑦᑐᖅ 
ᑐᓴᖅᑎᑕᐅᑲᓐᓂᓛᕐᒥᔪᒍᑦ ᑭᒡᒐᑐᖅᑕᑎᓐᓂᒃ ᐃᓪᓗᑭᕐᓱᕐᓂᕐᒧᑦ. ᐃᓄᒋᐊᓗᐊᖃᑦᑕᕐᓂᖏᓐᓄᑦ, ᐃᓪᓗᓕᕆᓂᐅᔪᖅ 
ᓯᕗᓪᓕᐅᔾᔭᐅᔭᕆᐊᖃᕐᒪᑦ. 
 
ᑲᖏᖅᖠᓂᕐᒥ 106ᐅᕗᑦ ᐅᑕᖅᑭᔪᓂᑦ ᐊᑎᓕᐅᖅᓯᒪᔪᑦ, ᐊᒥᓱᐃᓪᓗ ᐃᒡᓗᐃᑦ ᑕᑕᓗᐊᖅᑐᑎᑦ ᐊᒻᒪ 
ᑎᑎᕋᖅᑕᐅᓯᒪᔪᐃᓐᓇᐅᒐᑎᑦ. 

ᒥᓂᔅᑕᒧᖅᑲᐃ ᐅᖃᐅᔾᔭᐅᔪᓐᓇᖅᐳᖓ, ᑖᒃᑯᐊ 106ᑦ ᐅᑕᖅᑭᔪᐃᑦ, ᒥᓂᔅᑕᒧᑦ ᐊᖏᖅᑕᐅᔪᓐᓇᖅᐳᖓ 
ᐃᓱᒪᒋᔭᐅᓂᐊᕐᒪᑕ, ᐃᒡᓗᐃᑦ ᐸᕐᓇᑕᐅᓯᒪᓕᖅᐸᑕ, ᑖᒃᑯᐊ ᐃᓱᒪᒋᔭᐅᓂᐊᕐᓂᖏᓐᓂᑦ ᐅᑕᖅᑭᔪᐃᑦ? 
 
ᐅᖃᖅᑎ (ᑐᓵᔨᒃᑯᑦ): ᐃᒡᓗᓕᕆᔨᖅᔪᐊᑯᓐᓄᑦ ᐊᖓᔪᖅᑳ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓗᖅ ᐃᓱᓕᓚᐅᖅᑎᓐᓇᒍ ᐊᐱᕆᔭᐅᓂᐊᕆᐊᒃᓴᖅ 
ᑲᖐᓱᖅᑲᐅᒐᓗᐊᖅᑐᖓ. 
 
(ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᑎᒋᔭᖓᓄᑦ ᐃᒡᓗᑭᒃᓴᓂᕐᒥᒃ ᑲᖏᖅᖠᓂᕐᒥ, ᐊᒥᓲᕗᑦ ᓄᓇᓖᑦ 
ᓄᓇᕗᒥ ᐊᑲᐃᓪᓕᐅᕈᑎᖃᖅᑐᑦ ᐃᒡᓗᑭᒃᓴᓂᕐᒥᒃ. ᐅᖃᖅᓯᒪᕗᖓ ᐃᖅᑲᓇᐃᔭᖅᑎᖁᑎᓐᓄᑦ 
ᕿᒥᕐᕈᔭᐅᑎᓂᐊᕐᓇᕋᖅᑐᒍ ᐃᒡᓗᑭᒃᓴᕐᓂᖅ ᐊᒻᒪ ᖃᓄᖅᑑᕈᑎᒃᓴᓯᐅᕐᓗᑎᑦ ᐃᑲᔪᒃᑲᓐᓂᖅᑕᐅᖁᓪᓗᒋᑦ ᓄᓇᓖᑦ. 
 
ᒫᓐᓇ ᕿᒥᕐᕈᕙᓪᓕᐊᕗᒍᑦ ᐊᒻᒪ ᖃᓄᖅᑑᕈᑎᒃᓴᓯᐅᖅᑐᑕ ᖃᑦᓰᓐᓇᕈᕆᐊᖅᑕᐅᒍᓐᓇᕐᒪᖔᑕ ᐅᑕᖅᑭᔪᐃᑦ 
ᐃᒡᓗᒃᓴᓂᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑰᓖ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᑯᐊ 106 ᐅᑕᖅᑭᔪᐃᑦ ᐃᒻᒪᖄ ᖃᑕᙳᑎᒌᖑᕗᑦ, ᕿᑐᕐᖓᖏᑦ 
ᐱᖃᓯᐅᑎᓗᒋᑦ 250ᐅᖅᑰᖅᑐᑦ. 
 
ᒥᓂᔅᑕ ᐊᐱᕆᒃᑲᓐᓂᕈᒪᔭᕋ, ᐃᓱᒪᖅᓴᓯᐅᕐᓂᐊᖅᑎᓪᓗᓯ ᐊᐅᔭᐅᓂᐊᖅᑐᖅ, ᐊᒻᒪ ᐃᒡᓗᒃᓴᐃᑦ ᐃᓚᖏᑦ 
ᓴᓇᔭᐅᓐᖐᓐᓇᓚᐅᕐᒪᑕ ᑲᖏᖅᖠᓂᕐᒥ ᐊᑭᑐᓂᖏᓐᓄᑦ, ᑎᑭᑎᑕᐅᓯᒪᓕᕋᓗᐊᖅᑎᓪᓗᒋᑦ ᓴᓇᔭᒍᑎᒃᓴᖏᑦ 
ᖄᖏᐅᑕᐅᓂᑯᒥᓂᐅᓂᖏᓐᓄᑦ ᑮᓇᐅᔭᒃᓴᖏᑦ. 
 
ᑎᑎᖅᑲᖅᑖᖅᓯᒪᕗᖓ ᐃᒡᓗᓕᕆᔨᒃᑯᓐᓂᑦ ᖄᖏᐅᑎᓂᐊᕐᓇᕋᖅᑐᑎᑦ ᑮᓇᐅᔭᖁᑎᒥᓂᑦ, ᐊᑲᐅᒐᔭᖅᑐᖅ ᓄᓇᓕᓐᓂ 
ᐃᒡᓗᓕᕆᔩᑦ ᓴᓇᔪᓐᓇᖅᑎᑕᐅᑉᐸᑕ ᐃᒡᓗᒥᒃ ᓴᓇᔪᓐᓇᕋᔭᕐᒪᑕ ᑮᓇᐅᔭᓂᑦ ᖄᖏᐅᑎᓇᑎᑦ. ᑕᒪᓐᓇ 
ᐃᓱᒪᒋᒐᔭᖅᐱᐅᒃ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᑕᒪᓐᓇ ᓇᓕᕌᕈᑎᒃᓴᐅᔭᕆᐊᓕᐅᒐᓗᐊᖅ. ᑕᒪᓐᓇ ᖃᐅᔨᒋᐊᒃᑲᓐᓂᕈᑎᒋᓂᐊᖅᐸᕋ 
ᐃᖅᑲᓇᐃᔭᖅᑎᖁᑎᒃᑲ ᐱᖃᑎᒋᓗᒋᑦ ᐊᒻᒪ ᖃᐅᔨᓇᓱᓪᓗᑕ ᐊᓯᒃᑲᓐᓂᖏᓐᓂᑦ ᓇᓕᕌᕈᒃᓴᓕᐅᕈᓐᓇᕐᒪᖔᑦᑕ 
ᑕᒪᑐᒧᖓ ᐃᓕᖅᑯᓯᓕᐅᖅᐸᓪᓕᐊᑎᓪᓗᑕ. 
 
ᒪᓕᒐᓕᐅᖅᑎᐅᖃᑎᒐ ᑭᐅᓇᓱᓪᓗᒍ, ᖃᐅᔨᒋᐊᒃᑲᓐᓂᕈᑎᒋᓂᐊᖅᐸᕋ ᐃᓚᒋᓗᒋᑦ ᐃᖅᑲᓇᐃᔭᖅᑎᖁᑎᒃᑲ 
ᐃᒡᓗᓕᕆᔨᖅᔪᐊᒃᑯᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐹᓂᒃ ᐃᓚᒋᐊᕈᑎᑦ, ᑰᓖ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᒋᕙᕋ ᒥᓂᔅᑕᐅᑉ ᒪᑐᐃᖓᓂᕆᔭᖓ ᑕᒪᑐᒥᙵ. 
ᐃᓱᒪᑖᒃᑲᓐᓂᕆᐊᖃᖅᑰᖅᑐᒍᑦ ᒫᓐᓇᐅᔪᒃᑯᑦ ᖃᓄᖅ ᑕᒪᒃᑯᐊ ᐃᒡᓗᒃᓴᐃᑦ ᓇᑦᑎᖅᔭᐅᔪᓐᓇᕐᒪᖔᑕ 
ᑮᓇᐅᔭᖅᑐᙱᓐᓂᖅᓴᐅᖁᓪᓗᑕ ᐊᒻᒪ ᐃᒡᓗᓕᐅᕐᓂᕐᒧᑦ ᐊᑭᓖᙱᓐᓂᖅᓴᐅᖁᓪᓗᑕ. 

ᐃᒡᓗᓕᐅᕐᓂᖅ ᐊᑭᑐᔪᒻᒪᕆᐊᓘᓕᖅᓯᒪᕗᖅ, ᐃᓚᒋᐊᕈᒪᑐᐃᓐᓇᖃᑖᖅᑕᕋ ᓴᓇᔭᐅᒍᑎᑦ, ᓄᓇᕗᒥ ᓇᒻᒥᓂᖃᖅᑐᓂᒃ 
ᐃᑲᔫᑎᑦ ᐱᔾᔪᑕᐅᓪᓗᓂ, ᑳᓐᑐᕌᑎᒍᑦ ᐊᑭᑦᑐᕆᐊᕆᑐᐃᓐᓇᕐᒪᑕ, ᑕᐃᒪ ᑕᒪᑐᒥᙵ ᐊᖏᖅᓯᒪᒍᕕᑦ 
ᖃᐅᔨᒋᐊᕐᓂᐊᕐᓇᕋᕐᓗᒍ, ᓄᓇᕗᒥᐅᑦ ᐃᒡᓗᓕᐅᒃᑲᓐᓂᕈᓐᓇᕋᔭᖅᑰᖅᑐᑦ, ᐊᑭᓖᙱᖔᕐᓗᑎᑦ ᑳᓐᑐᕌᓂᑦ 
ᐊᑭᑐᔫᑎᒻᒪᕆᐊᓗᓐᓂᑦ ᓴᓇᔭᐅᒍᑎᖃᖅᑎᓪᓗᑎᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᕿᒥᕐᕈᒋᐊᒃᑲᓐᓂᓪᓚᕆᓐᓂᐊᖅᑕᕋ 
ᖃᓄᐃᓕᖓᒋᐊᒃᑲᓐᓂᕈᓐᓇᕐᓂᑎᓐᓂᑦ ᑕᒪᑐᒪᓂ, ᐊᒻᒪ ᐊᖏᖅᓯᒪᓂᐊᖅᐳᖓ ᑐᓴᖅᑎᓂᐊᕐᓗᒍ 
ᒪᓕᒐᓕᐅᖅᑎᐅᖃᑎᒐ ᑎᑎᕋᖅᓯᒪᔪᑎᒍᑦ ᐊᒻᒪ ᓇᓗᓇᐃᖅᑕᐅᓯᒪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 7. 
ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᖅ 10. ᑲᑎᒪᔾᔪᑎᒃᓴᖅ 11. ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᖑᔪᑦ 
ᑲᑎᒪᔨᕋᓛᖑᔪᓄᑦ ᖃᐅᔨᓴᕐᓂᕐᒧᑦ ᒪᓕᒐᒃᓴᓂᑦ. ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 12: ᐅᓂᒃᑳᑦ ᑲᑎᒪᔨᕋᓛᓂᑦ ᕿᒥᕐᕈᓇᒃᑎᓂᑦ ᒪᓕᒐᒃᓴᓂᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 006 – 2(2): ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᕈᑕᐅᔪᖅ ᐆᒪᔪᓕᕆᓂᕐᒧᑦ 

ᒪᓂᒐᕐᒥᒃ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎ. ᐅᖃᕈᒪᕗᖓ ᑖᓐᓇ ᒪᓕᒐᒃᓴᖅ 15, ᒪᓕᒐᖅ ᐋᖅᑭᒋᐊᕐᑎᑦᑎᓂᕐᒥᑦ 
ᐆᒪᔪᓕᕆᓂᕐᒧᑦ ᒪᓕᒐᐅᔪᒧᑦ ᖃᐅᔨᓵᖑᓯᒪᕗᖅ ᑲᑎᒪᔨᕋᓛᖑᔪᓄᑦ ᐊᔭᐅᖅᑎᓄᑦ, ᐊᒻᒪᓗ ᑖᓐᓇ 
ᐋᖅᑭᒋᐊᖅᑕᐅᓯᒪᔪᖅ ᐊᑐᐃᓐᓇᐅᓕᖅᑯ ᐃᓱᒪᔅᓴᓯᐅᕐᓂᕐᒧᑦ ᑲᑎᒪᑐᐃᓐᓇᓂᕐᒧᑦ. 
 
ᐅᖃᖅᑎ, ᐊᖏᖅᑕᐅᔪᒪᕗᖓ ᖁᔭᓈᖅᑕᐅᖁᓪᓗᒍ ᒪᓕᒐᐅᔪᖅ 68(5) ᐊᒻᒪᓗ ᒪᓕᒐᒃᓴᖅ 15 
ᐋᖅᑭᒋᐊᖅᑕᐅᓂᐅᔪᖅ ᓅᑦᑕᐅᖁᓪᓗᒍ ᑲᑎᒪᑐᐃᓐᓇᕐᓂᕐᒧᑦ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓈᖅᓯᖁᔨᔪᖃᕐᒪᑦ ᒪᓕᒐᕐᒥᑦ 68(5) ᑲᑎᒪᔨᕋᓛᑦ ᐅᓂᒃᑳᖅ ᒪᓕᒐᒃᓴᖅ 15 
ᑐᓂᔭᐅᑲᐅᑎᒋᖁᓪᓗᒍ ᑲᑎᒪᔨᕋᓈᓄᑦ ᑲᑎᒪᑐᐃᓐᓇᕐᓂᖏᓐᓄᑦ ᐅᓪᓗᒥᒧᑦ. ᓈᒻᒪᓴᙱᑦᑐᖃᖅᑳ? 
ᓈᒻᒪᓴᙱᑦᑐᖃᙱᓚᖅ. ᒪᓕᒐᒃᓴᖅ 15 ᓅᑦᑕᐅᔪᓐᓇᕐᓂᐊᓕᖅᑯ ᑲᑎᒪᑐᐃᓐᓇᓂᕐᒧᑦ ᐅᓪᓗᒥᒧᑦ. 
 
ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᑦ ᑲᑎᒪᔨᕋᓛᓂᑦ ᖃᐅᔨᓴᕐᓂᕐᒧᑦ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 13. ᓴᖅᑭᑎᑦᑎᓂᖅ 
ᑎᑎᕋᖅᓯᒪᔪᓂᑦ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 146 - 2(2): ᓄᓇᕗᒥ ᐃᖃᓗᓕᕆᓂᕐᒧᑦ ᐸᕐᓇᐅᑎᐊ ᒫᔾᔨ 2005 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᓴᖅᑭᑎᔪᒪᕙᕋ ᓄᓇᕗᑦ ᐃᖃᓗᓕᕆᓂᕐᒧᑦ ᐸᕐᓇᐅᑎᐅᔪᖅ 
ᐋᖅᑭᑦᑕᐅᓯᒪᔪᖅ ᑲᑐᔾᔨᓪᓗᑎ ᓄᓇᕗᑦ ᑐᙵᕕᒃᑯᓐᓄᑦ. ᑖᓐᓇ ᐸᕐᓇᐅᑎᐅᔪᖅ ᑐᑭᓯᓯᒪᑎᑦᑎᑎᐊᖅᑯ ᓄᓇᕗᒻᒥ 
ᑕᐅᑦᑐᒋᔭᐅᔪᖅ ᐃᖃᓗᓕᕆᓂᕐᒧᑦ ᐋᖅᑭᓂᕐᒥᑦ ᓯᕗᓪᓕᐅᑎᑕᐅᔭᕆᐊᖃᖅᑐᓂᑦ ᐱᓇᓱᐊᖅᑕᐅᔭᕆᐊᓕᓐᓂ 
ᒫᓐᓇᐅᔪᖅ. 
 
ᓄᓇᕗᑦ ᐃᖃᓗᓕᕆᔨᒃᑯᑦ ᐊᖏᔫᒻᒪᕆᐅᔪᓂᑦ ᓴᖅᑮᓂᐊᕐᖓᑦ ᐱᕙᓪᓕᐊᑎᑦᑎᓂᕐᒥᑦ ᑮᓇᐅᔭᖃᕐᑎᑦᑎᓂᕐᒥᑦ 
ᓄᓇᕗᒻᒥ ᐊᕐᕌᒎᓛᖅᑐᓂᑦ. ᑖᔅᓱᒧᖓ ᐸᕐᓇᐅᑎᐅᔪᒧᑦ ᖃᓄᐃᓕᐅᕈᑎᒋᓂᐊᖅᑕᑎᓐᓂ ᐱᒋᐊᕐᓂᐊᖅᑯᒍᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᒪᑉᓴᓚᒃ. 

ᓴᖅᑭᑕᐅᔪᖅ ᑎᑎᖅᑲᒃ 147 - 2(2): ᑎᑎᖅᑲᒃ ᐊᔭᐅᖅᑏᑦ ᑲᑎᒪᔨᕋᓛᖏᓐᓂᖖᒑᓐᓃᑦ ᐅᓗᓕᖅᓯᒪᔪᖅ ᒪᐃ 

5, 2005 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎ. ᓴᖅᑭᑎᑦᑎᔪᒪᕗᖓ ᑎᑎᖅᑲᒥ ᓄᓇᕗᑦ ᐆᒪᔪᓕᕆᔨᒃᑯᑦ ᒪᓕᒐᓕᕆᓂᕐᒧᑦ 
ᑲᒪᔨᐅᔪᓂᑦ ᑕᕝᕙᙵᑦ ᑲᑎᒪᔨᕋᓛᖑᐃᓐᓇᖅᑐᓂᑦ ᐊᔭᐅᖅᑏᑦ, ᐅᓪᓗᖃᖅᑐᖅ ᒪᐃ 5, 2005. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᑰᓕ. 
 
ᓴᖅᑭᑕᐅᔪᖅ ᑎᑎᖅᑲᒃ 148 - 2(2): ᑎᑎᖅᑲᒃ ᓄᓇᕗᑦ ᐃᓪᓗᓕᕆᔨᒃᑯᖏᓐᓂᖖᒑᓐᓃᑦ 

ᐃᓪᓗᖃᑦᓯᐊᖖᒋᓐᓂᖓᓂ ᑲᖏᕐᖠᓂᕐᒥ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᐃ 3, 2005-ᖑᑎᓪᓗᖑ, ᑎᑎᖅᑲᒥᑦ ᐱᓚᐅᖅᑯᖓ ᐃᓪᓗᓕᕆᔨᕐᔪᐊᑯᓐᓂ 
ᐱᔾᔪᑎᖃᖅᑐᒥᑦ ᐃᓪᓗᖃᙱᓗᐊᕐᓂᐅᔪᒧᑦ ᑲᖏᖅᖠᓂᕐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᑐᑐ. 
 
ᓴᖅᑭᑕᐅᔪᖅ ᑎᑎᖅᑲᒃ 149 - 2(2): ᑐᑭᓯᒋᐊᕈᑎ ᐃᓕᓐᓂᐊᓕᖖᒋᑦᑐᖅᓯᐅᑎᓄᑦ ᑲᒪᒋᔭᐅᓂᖏᓐᓄᓪᓗ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ, ᖁᕕᐊᓱᒻᒪᕆᑉᐳᖓ ᓴᖅᑭᑎᑦᑎᒋᐊᔅᓴᖅ 
ᑎᑎᕋᖅᓯᒪᔪᓂᑦ ᑐᑭᓯᒋᐊᕈᑎᐅᔪᓂᑦ ᓱᕈᓯᕐᓄᑦ ᐃᓕᓐᓂᐊᐸᓪᓕᐊᓂᕐᒧᑦ ᐊᒻᒪᓗ ᑲᒪᑦᑎᐊᓂᕐᒧᑦ ᐱᖅᑲᐅᔭᓐᓂ 
ᑎᑎᖅᑲᓂᐊᕐᕕᒃᑯᑦ ᔭᐃᒻᔅ ᑲᓛᓐᓯᒥᑦ ᑲᓇᑕᒥ ᐊᖓᔪᖅᑳᖑᔪᖅ ᑲᓇᑕᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ. 
 
ᐱᐅᔪᒻᒪᕆᓐᓂ ᑐᑭᓯᒋᐊᕈᑎᐅᕗᖅ. ᑖᓐᓇ ᓯᕗᓪᓕᖅᐹᖑᕗᖅ ᑐᑭᓯᒋᐊᕈᑎᐅᔪᓂᑦ ᐊᑎᖃᖅᑐᑦ ᖁᔭᓈᖅᑕᐅᓯᒪᔪᑦ 
ᐃᖅᑲᓇᐃᔭᖅᑎᐅᔪᑦ. ᐊᐃᑉᐸᕆᔭᖓ ᑐᑭᓯᒋᐊᕈᑎᐅᔪᑦ ᓱᕈᓰᑦ ᐃᓕᓐᓂᐊᐸᓪᓕᐊᓂᕐᒧᑦ ᐊᒻᒪᓗ 
ᑲᒪᑦᑎᐊᓂᕐᒧᑦᐃᔅᓯᕙᐅᑕᖅ ᐱᒡᒐᓇᙱᑦᑐᖅ 1, 2, 3-ᑎᑐᑦ, ᑲᓇᑕᒥ, ᐊᑭᑐᓗᐊᙱᑦᑐᑦ ᐊᒻᒪᓗ ᐱᐅᔪᒻᒪᕆᐅᔪᓂᑦ 
ᐱᖃᖅᑐᑦ. ᐊᒻᒪᓗᑦᑕᐅᖅ ᑭᖑᓪᓕᖅᐹᖓ ᓱᕈᓯᓕᕆᓂᕐᒧᑦ ᑲᓇᑕᒥ, ᑐᑭᓯᒋᐊᕈᑎᖃᖅᑐᑎᑦ ᑭᓲᓂᖏᓐᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑐᓂᓗᒋᑦ ᑎᑎᖅᑲᐅᔪᑦ ᑎᑎᕋᖅᑎᒧᑦ. ᓴᖅᑭᖅᑎᑕᐅᓂᖏᑦ ᑎᑎᕋᖅᓯᒪᔪᑦ. ᐲᑯ. 
 
ᓴᖅᑭᑕᐅᔪᖅ ᑎᑎᖅᑲᒃ 150 - 2(2): SIN ᑐᓴᒐᑦᓴᖅ ᒫᑦᓯᒧᑦ ᐃᐳᓗᒧᓪᓗ, 2005 
ᓴᖅᑭᑕᐅᔪᖅ ᑎᑎᖅᑲᒃ 151 - 2(2): ᐱᕙᓪᓕᐊᔪᒃᑰᖅᓯᒪᔪᖅ ᐅᕕᓂᕐᓗᕐᓂᕐᒧᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓴᖅᑭᑎᑦᑎᔪᒪᒻᒥᒐᒪᑦᑕᐅᖅ ᑎᑎᕋᖅᑕᐅᓯᒪᔪᓂᒃ. ᓯᕗᓪᓕᖅᐹᖅ 
ᑎᑎᕋᖅᑕᐅᓯᒪᔪᑦ ᐳᖤᓇ ᑐᓴᖅᑎᑦᑎᔾᔪᑏᑦ ᒫᑦᓯᒧᑦ ᐊᒻᒪᓗ ᐄᐳᕈᓪᒧᑦ 2005. ᒪᓕᒐᓕᐅᖅᑎᐅᖃᑕᐅᔪᑦ ᑖᒃᑯᓂᖓ 
ᒪᑉᐱᒐᖏᓐᓃᑦᑐᓂᒃ 92 ᐊᒻᒪᓗ 93-ᒦᑦᑐᑦ ᕿᒥᕐᕈᒍᒪᓂᐊᖅᑐᒃᓴᐅᒻᒪᑕ; ᖃᐅᔨᔪᒥᓇᖅᑑᒻᒪᑕ. 
 
ᓴᖅᑭᑎᑦᑎᒃᑲᓐᓂᕈᒪᒋᕗᖓᑦᑕᐅᖅ ᐱᕕᒃᓴᖃᕐᓂᓐᓂ ᐱᕙᓪᓕᐊᔪᑦ ᑐᓴᕋᒃᓴᑦ ᑲᓇᑕᒥ ᒥᐊᓕᒐᕐᓂᓄ ᐅᕕᓂᓕᕆᓂᕐᒧᑦ 
ᑐᓴᐅᒪᔭᐅᑎᑕᐅᓇᓱᐊᖅᑐᑦ ᒪᕿᑎᒐᖃᓗᐊᖅᑐᓄᑦ, ᐅᕕᓂᕐᓗᑦᑐᓄᑦ, ᐊᒻᒪᓗᑦᑕᐅᖅ ᐊᒥᕐᓗᑦᑐᓄᑦ ᐊᒻᒪᓗ 
ᐊᒥᑭᑦᑐᓄᑦ; ᐃᑲᔫᑎᐅᔪᓐᓇᖅᑐᑦ ᑕᒪᒃᑯᓂᖓ ᐅᕕᓂᕐᓗᑉᐸᑦᑐᓄᑦ ᐊᑐᖅᑕᐅᒍᓐᓇᕋᔭᕐᒥᒻᒪᑕ ᒪᓕᒐᓕᐅᖅᑎᓄᑦ. 
ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᒃᑯᑦ): ᓴᖅᑭᖅᑎᑕᐅᓂᖏᑦ ᑎᑎᕋᖅᑕᐅᓯᒪᔪᑦ. ᑐᑐ. 
 
ᓴᖅᑭᑕᐅᔪᖅ ᑎᑎᖅᑲᒃ 152 - 2(2): ᑐᓂᒃ ᑕᐃᒻᒥ ᐊᖅᓴᕐᒥᒃ ᐴᖅᓯᖃᑕᐅᑎᓂᖅ ᐊᔾᔨᓕᐅᖅᑕᐅᓯᒪᔪᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐲᑯ ᓂᕆᐅᒃᓯᒐᓗᐊᕐᒪᑦ ᓴᖅᑭᖅᑎᓐᓂᐊᖅᑲᐅᔭᓐᓂᒃ; ᐊᔾᔨᙳᐊᖑᔪᖅ 
ᒪᕐᕉᒃ ᐊᖑᑏᒃ ᐊᒻᒪᓗ ᐊᖑᑕᐅᙱᑦᑐᕐᓕ ᓴᖅᑭᑎᑦᑎᓯᒪᔪᖅ ᐱᖁᔭᕐᔪᐊᒃᓴᒥᒃ C38-ᒥᒃ, ᑖᒃᑯᐊᒃ ᒪᕐᕉᒃ ᐊᖑᑏᒃ 
ᐱᙳᐊᖃᑕᐅᕋᑖᔪᔫᒃ ᐊᔪᑦᑕᖃᑕᐅᕋᑖᔪᓪᓗᑎᒃ ᐃᖃᓗᐃᑦ ᑐᓂᖅ ᓇᓪᓕᐅᓂᖅᓯᐅᕐᓂᖃᖅᑎᓪᓗᒋᑦ ᓯᑯᒥ ᐊᖅᓴᕐᓃᑦ 
ᐃᓕᓐᓂᐊᕐᕕᖓᑕ ᐊᑭᑦᑎᐊᖓᓂᒃ ᐊᔪᑦᑕᖅᑎᓪᓗᒋᑦ, ᐊᒻᒪᓗ ᐅᖃᖅᓯᒪᒻᒪᑦ ᐃᖃᓗᓐᓂ ᑲᓇᓐᓇᖓᓄᑦ 
ᒪᓕᒐᓕᐅᖅᑎᐅᖃᑕᐅᔪᖅ ᐃᐊᑦ ᐲᑯ ᐊᒻᒪᓗ ᓯᕗᓕᖅᑎ ᐹᓪ ᐅᑲᓕᖅ ᐊᔾᔨᓕᐅᖅᑕᐅᔪᒻᒪᑎᒃ ᓯᑯᒥ ᐊᔪᑦᑕᖅᑎᓪᓗᒋᑦ. 
 
ᐲᑯ ᐅᖃᖅᑲᐅᒻᒪᑦ ᑲᑎᒪᑎᓪᓗᑕ, ᐅᖃᖅᑲᐅᒻᒪᑦ ᓯᕗᓕᖅᑎ ᐊᒻᒪᓗ ᐅᕙᖓ ᓂᑯᕕᓐᓂᕋᐃᓪᓗᓂ ᐊᖅᓴᕐᒥᒃ 
ᐴᖅᓯᒌᕐᖓᑦ. ᑕᒪᓐᓇ ᓱᓕᙱᒻᒪᑦ ᐊᒻᒪᓗ ᑕᒻᒪᖅᓯᒪᓂᖓᓂᒃ ᓇᓗᓇᐃᖅᓯᒍᒪᒐᒪ; ᐅᑕᖅᑭᙳᔪᒐᑦᑕ 
ᓇᖏᑯᑖᑐᐃᓐᓇᖅᑐᒥᓂᐅᓪᓗᑕ ᐅᑕᖅᑭᓪᓗᑎᒍᑦ ᐴᖅᓯᒐᓱᐊᖅᑎᓪᓗᒍ, ᐊᖅᓴᕐᒥᒃ ᐴᖅᓯᒐᓱᐊᑯᑖᓗᐊᔪᒻᒪᑦ, ᑕᐃᒫᒃ 
ᐃᖏᑦᑎᐊᒻᒪᕆᔪᔪᒍᑦ ᐊᒻᒪᓗ ᑕᖃᐃᖅᓯᑲᐃᓐᓇᖅᑐᑕ, ᐊᒻᒪᓗ ᐴᖅᓯᒋᐊᑦᑕᓯᓐᓇᓕᕐᒪᑦ, ᓂᑯᕕᓕᔪᔪᒍᑦ ᐊᒻᒪᓗ 
ᐊᐃᑉᐸᖓᓄᑦ ᐴᖅᓯᕕᒻᒧᑦ ᑲᔪᓯᑐᐃᓐᓇᓕᔪᓪᓗᑕ. 
 
ᑕᐃᒪᐃᒻᒪᑦ ᑖᓐᓇ ᐊᔾᔨᙳᐊᖅ ᓴᖅᑭᖅᑎᑕᕋ ᐊᒻᒪᓗ ᐅᖃᕐᓗᖓ ᐅᖃᐅᓯᕆᔭᐅᔪᙱᑦᑐᒥᒃ ᑕᕝᕙᓂ ᑕᐃᑲᓂ 
ᐃᓚᐅᖃᑕᐅᔪᒻᒥᒐᒪ, ᑭᓯᐊᓂᓕ ᓵᓚᒃᓴᔪᕗᖓ ᐊᔪᑦᑕᖅᑎᓪᓗᑕ ᑕᐃᔅᓱᒪᓂ, ᓵᓚᒃᓴᐅᓯᐊᕆᔭᐅᕙᓪᓚᐃᔪᔪᕐᖑᓇ; 
ᐊᔾᔨᙳᐊᖅ ᒪᕐᕉᒃ ᐊᖑᑏᒃ ᐊᔾᔨᓕᐅᖅᑕᐅᓯᒪᔫᒃ ᓵᓚᒋᔭᐅᔪᓪᓗᑎᑦ ᑕᐃᔅᓱᒪᓂ ᐊᔾᔨᓕᐅᖅᑕᐅᒻᒪᑎᒃ. 
 
ᓴᖅᑭᖅᑎᑉᐸᕋ ᑖᓐᓇ ᐊᔾᔨᙳᐊᖅ ᒪᓕᒐᓕᐅᖅᑎᓄᑦ ᑕᑯᔭᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᖅᑎᑕᐅᓂᖏᑦ ᑎᑎᕋᖅᓯᒪᔪᑦ. ᑲᑎᒪᔾᔪᑎᒃᓴᖅ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓂᒃ. 
ᑲᑎᒪᔾᔪᑎᒃᓴᖅ 15. ᑐᓴᖅᑎᑦᑎᔾᔪᑏᑦ ᐱᒋᐊᖅᑎᑕᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᑰᓕ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 025 - 2(2): ᐊᑭᓕᖅᓱᖅᑕᐅᓂᖏᓐᓄᑦ ᓄᓇᕘᒥᐅᓄᑦ ᐊᓯᐅᔨᑎᑕᐅᔪᑦ ᒑᓯᕐᓘᑏᑦ 

ᐱᑦᔪᑎᒋᓗᒍ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑕᕋ ᑕᑭᓗᐊᕐᒪᑦ. 
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎ, ᐃᒪᐃᒻᒪᑦ ᐅᖅᓱᐊᓗᒃ ᓄᓇᑦᑎᓐᓂ ᐱᔾᔪᑕᐅᓪᓚᕆᐊᓘᒻᒪᑦ ᐱᒻᒪᕆᒋᔭᐅᓪᓗᓂ 
ᓄᓇᕘᒥᐅᑕᓄᑦ ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᓄᑦ ᒪᓕᒐᓕᐅᕐᕕᒻᒥ, 
 
ᐊᒻᒪᓗ ᐃᒪᐃᒻᒪᑦ ᐅᖃᕆᐊᖅᑐᖅᓯᒪᔪᑦ ᓵᖓᓅᕇᖅᓯᒪᓕᕐᒪᑕ ᑲᑎᒪᔩᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᓕᐅᖅᑏᑦ 
ᐃᓱᒫᓘᑎᖏᓐᓂᒃ ᐊᒻᒪᓗ ᐊᐱᖅᑯᑎᒃᓴᖏᓐᓂᒃ ᑕᒪᔅᓱᒪᑉ ᒥᒃᓵᓄᑦ ᑭᐅᒌᖅᓯᒪᓕᖅᑐᑎᒃ, 
 
ᐊᒻᒪᓗ ᐃᒪᐃᒻᒪᑦ ᓄᓴᕗᑦ ᒐᕙᒪᒃᑯᖏᑦ ᓴᖅᑮᑎᑦᑎᓯᒪᓕᕐᒪᑕ ᑎᑎᖅᑲᓕᐊᒥᓂᕐᓂᒃ ᓇᓗᓇᐃᖅᓯᓯᒪᓪᓗᑎᑦ ᐊᒥᓱᓂᒃ 
ᐃᓱᒫᓘᑎᒋᔭᐅᔪᓂᒃ ᓴᖅᑭᑕᒥᓂᕐᓂᒃ ᓄᓇᖅᑲᑎᖕᒋᓄᑦ ᑕᒪᔅᓱᒪᑉ ᒥᒃᓵᓄᑦ, 

ᐊᒻᒪᓗ ᐃᒪᐃᒻᒪᑦ ᐊᒥᓱᑦ ᓄᓇᖅᑲᑎᒌᑦ ᐊᔾᔨᒌᙱᑦᑐᓂᒃ ᓄᓇᓕᓐᓂ, ᐸᓯᔭᒃᓴᐅᒐᑎᑦ, ᔭᒐᐃᓯᒪᓕᕐᒪᑕ ᐅᖅᓱᐊᓗᒃ 
ᐱᐅᙱᑦᑑᓯᒪᓂᖓᓄᑦ ᓄᓇᖏᓐᓅᖅᑕᐅᓯᒪᔪᒥᓂᐅᓪᓗᓂ ᐅᖅᓱᐊᓗ, 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ ᐃᓕᓴᖅᓯᓯᒪᓕᕐᒪᑕ ᐱᔾᔪᑎᐅᔪᒥᒃ ᐸᓯᔭᐅᔪᓐᓇᕐᒪᑕ ᐱᓕᕆᓂᖏᑦ Shell Canada-
ᒃᑯᑦ ᐱᔾᔪᑎᒋᓪᓗᒋᑦ ᐋᖅᑭᒃᑕᐅᔭᕆᐊᖃᕐᒪᑦ, 
 
ᒫᓐᓇ ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᑭᖑᕝᕕᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᐊᑯᓪᓕᕐᒧᑦ ᒪᓕᒐᓕᐅᖅᑏᑦ 
ᐊᑐᓕᖁᔨᓗᑎᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᓴᖅᑮᓗᑎᑦ, ᑕᒫᓂ ᐊᕐᕌᒍᑦᑎᓐᓂ ᐊᐅᔭᖅ ᓄᖑᓚᐅᖅᑎᓐᓇᒍ, 
ᐊᑭᓕᖅᑕᐅᑦᑎᐊᕐᓗᑎᑦ ᓄᓇᖅᑲᑎᒌᓄᑦ ᓄᓇᓕᓐᓂ ᖃᒧᑕᐃᔭᖏᑦ, ᐅᒥᐊᕐᓄᑦ ᐊᐅᓚᐅᑎᖏᑦ, ᐱᓲᑏᑦ ᐅᕝᕙᓘᓐᓃᑦ 
ᐊᓯᖏᑦ ᐱᖁᑎᒋᔭᐅᔪᑦ ᓱᕋᑦᑐᒥᓂᐅᔪᑦ ᐱᔾᔪᑎᒋᓪᓗᒍ ᒑᓴᓖᕐᓗᓐᓂᐅᔪᒧᑦ ᓄᓇᕗᑦ ᓄᓇᓕᖏᓐᓄᑦ 
ᐊᑐᐃᓐᓇᐅᒪᑎᑕᐅᔪᒥᓂᖅ. 
 
ᐊᒻᒪᓗᑦᑕᐅᖅ, ᐱᒋᐊᖅᑎᑦᑎᕗᖓ ᓄᓇᕗᑦ ᒐᕙᒪᒃᑯᖏᑦ ᓴᖅᑮᓗᑎᑦ ᐅᓂᒃᑳᓕᐊᖑᓯᒪᔪᒥᒃ ᒑᓴᓖᕐᓗᓐᓂᕐᒥᒃ ᒥᒃᓵᓄᑦ 
ᐅᑭᐊᒃᓵᒥ 2005-ᖑᓕᖅᐸᑦ ᑲᑎᒪᓕᕐᒥᑉᐸᑕ ᒪᓕᒐᓕᐅᖅᑎᐅᔪᑦ. 
 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᖅ ᑲᔪᓯᑐᐃᓐᓇᕆᐊᖃᓕᕐᒪᑦ. ᐅᖃᐅᓯᒃᓴᐃᑦ ᐱᖁᔨᕗᖔᕈᑎᒧᑦ? ᕿᓚᕝᕙᖅ. 
 
ᐱᒋᐊᖅᑎᑕᖅ 023 - 2(2): ᐋᕿᒋᐊᕐᓂᖅ ᐱᒋᐊᖅᑎᑕᒧᑦ 022 – 2(2)-ᒧᑦ ᐊᑕᖏᐅᒪᔪᒥᒃ 

ᐊᑭᓕᖅᓱᖅᑕᐅᓂᖏᓐᓄᑦ ᒑᓯᕐᓘᑏᑦ ᐱᑦᔪᑎᒋᓗᒍ (ᕿᓚᕝᕙᖅ) 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᖃᑎᒐ 
ᐃᓱᒫᓘᑎᖏᓐᓂᒃ ᐊᔭᐅᕆᐊᖃᑦᑕᖅᑕᖏᓐᓂᒃ ᐊᒻᒪᓗ, ᐅᐱᓐᓇᕋᓂ, ᑕᒪᒃᑯᐊ ᑭᐅᔭᐅᕆᐊᖃᕋᔭᕐᒻᒥᒻᒪᑕ. 
 
ᐱᒋᐊᖅᑎᑕᒧᓪᓕ, ᐅᖃᐃᓐᓇᖃᑦᑕᖅᓯᒪᒐᒪ ᐱᓕᕆᐊᕆᓪᓚᕆᓐᓂᐊᕐᓂᕋᖅᑐᒍ ᐊᒻᒪᓗ ᖁᕕᐊᑉᐳᖓ 
ᑐᓴᖅᑎᑦᑎᔪᓐᓇᕋᒪ ᐱᓇᓱᐊᕈᓯᐅᓂᐊᖅᑐᓂᒃ, ᑭᐅᓛᕋᑖ ᐃᓱᒫᓘᑎᒋᔭᐅᔪᓄᑦ Shell Canada-ᒃᑯᓐᓄᑦ ᐊᒻᒪᓗ 
ᐅᖅᓱᐊᓗᓕᕆᔨᒃᑯᓐᓄᑦ ᒐᕙᒪᒃᑯᓐᓂ. ᑲᑎᒪᓯᒪᓕᕐᒪᑕ ᐊᒻᒪᓗ ᒪᕐᕉᓐᓂᒃ ᑭᒡᒐᖅᑐᐃᔨᖏᓐᓂᒃ 
ᓵᑦᑎᓐᓅᖅᑐᖃᖅᓯᒪᓕᖅᑐᓂ. ᐱᔭᕇᕆᐊᑭᓪᓕᔪᐃᑦ ᕿᒥᕐᕈᔭᐅᓂᖓᓂᒃ ᐃᓱᒫᓘᑎᒋᔭᐅᔪᑦ ᐅᖃᐅᑕᐅᖃᑦᑕᖅᓯᒪᔪᑦ 
ᐱᔾᔪᑎᒋᓪᓗᒋᑦ. ᐱᖁᔨᕗᖔᕈᑎᒧᓪᓕ, ᐋᖅᑮᒋᐊᕈᒪᔪᖓ ᐱᖁᔨᕗᖔᕈᑎᐅᔪᖅ ᐃᑲᔪᖅᓱᑕᐃᓐᓇᕆᒋᐊᖃᕋᑦᑎᒍ: 
 
(ᑐᓵᔨᒃᑰᕈᓐᓃᖅᑐᖅ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᓇᑦᑎᓕᒻᒧᑦ, ᐱᖁᔨᕗᖔᕈᑎ 
ᐊᓯᔾᔨᖅᑕᐅᓗᓂ ᑖᒃᑯᐊ ᑎᑎᕋᖅᓯᒪᓂᖏᑦ ᐲᖅᑕᐅᓗᑎᑦ "ᓴᖅᑭᖅᑎᑕᐅᓗᓂ" ᐊᒻᒪᓗ ᐃᓇᖏᖅᑕᐅᓗᓂ 
ᐅᖃᐅᓯᕐᓂᒃ "ᐋᖅᑭᒃᓱᐃᖃᑎᒌᓐᓂᐊᕐᓗᑎᑦ Shall Canada-ᒃᑯᑦ ᐱᓕᕆᖃᑎᒋᔭᐅᓗᑎᑦ". 
 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎ ᑲᔪᓯᑐᐃᓐᓇᕆᐊᖃᓕᕐᒪᑦ. ᒪᓕᑦᑐᒋᑦ ᒪᓕᒐᕋᓛᕗᑦ, ᐊᑐᓂ 
ᒪᓕᒐᓕᐅᖅᑎᐅᖃᑕᐅᔪᖅ ᐅᖃᐅᓯᖃᕈᓐᓇᕐᓂᐊᖅᑐᖅ ᐱᖁᔨᕗᖔᕈᑎ ᐱᔾᔪᑎᒋᓗᒍ ᐊᑯᓂᐅᑎᒋᔪᖅ 20 -ᒥᓂᔅᓯ, 
ᑭᓯᐊᓂᓕ ᐱᒋᐊᖅᑎᑦᑎᔪᒥᓂᖅ ᐋᖅᑭᒋᐊᖅᓯᖁᔨᓪᓗᓂ ᑭᖑᓪᓕᖅᐹᒥᒃ ᐅᖃᐅᓯᖃᕈᓐᓇᕐᓂᐊᖅᑐᖅ 
ᐱᖁᔨᕗᖔᕈᑎᒋᓕᐊᕆᓯᒪᔭᒥᓄᑦ. 
 
ᐋᖅᑭᒋᐊᖅᑕᐅᖁᔭᐅᓂᕐᒧᑦ ᐅᖃᐅᓯᖃᕈᒪᔪᖅ. ᑰᓕ. 

ᑰᓕ: ᖁᔭᓐᓇᒦᒃ, ᐅᖃᖅᑎ. ᐅᖃᓪᓚᑦᑎᓪᓗᖓ ᐅᖃᖅᑐᖃᕆᐊᓯᑐᐃᓐᓇᖅᑲᐅᒻᒪᑦ, ᐅᖃᐅᓯᖃᕆᐊᖅᑲᐅᒐᓗᐊᕋᒪ 
ᐱᖁᔨᕗᖔᕈᑎᐅᖁᔭᐅᔪᒧᑦ. ᐅᖃᐅᓯᕆᒐᓛᒍᒪᒐᒃᑯ, ᑕᒪᓐᓇ ᐊᑲᐅᙱᓕᐅᕈᑎᐅᓗᐊᙱᑦᑑᒐᓗᐊᖅ, ᑭᓯᐊᓂᓕ 
ᐱᓕᕆᐊᕆᓪᓚᑦᑖᕆᐊᓕᑦᑎᓐᓂᒃ ᐅᖃᐅᓯᖃᕐᓂᐊᓕᕋᑦᑕ, ᑕᐃᔭᕋᓕ ᐊᐅᓚᑦᑎᓂᖅ ᐱᓕᕆᕝᕕᑉ ᐃᓗᐊᓂ. ᑖᓐᓇ 
ᒪᓕᒐᓕᐅᕐᕕᐅᔪᖅ ᖃᓄᐃᓕᐅᕈᑎᒋᓪᓚᕆᓐᓂᐊᖅᑕᒥᓂᒃ ᐋᖅᑮᓚᐅᖅᓯᒪᙱᑦᑐᖅ ᐅᕝᕙᓘᓐᓃᑦ ᐊᖓᔪᖅᑲᐅᑎᓂᒃ 
ᑎᓕᓯᒍᓐᓇᓚᐅᖅᓯᒪᙱᑦᑐᖅ ᖃᓄᐃᓕᐅᓪᓚᑦᑖᕐᓂᐊᕐᒪᖔᑕ ᒥᓂᔅᑕᐅᔪᖅ. 
 
ᑕᐃᒪᓕ ᖃᓄᐃᓕᐅᓪᓚᑦᑖᕆᐊᖃᕐᓂᑦᑎᓐᓂᒃ ᖃᐅᔨᓇᓱᐊᕆᐊᖃᖅᑐᒋᒐᓗᐊᕋᒃᑯ ᑕᒪᓐᓇ ᐋᖅᑮᒍᑕᐅᓚᐅᖅᑎᓪᓗᒍ 
ᑕᕝᕘᓈᕇᖅᑐᒥᓂᐅᒌᖅᑐᓂ, ᐊᒻᒪᓗ ᖃᓄᐃᓕᐅᕈᑎᒋᓇᓱᐊᖅᑕᖓᓂᒃ ᓱᖅᑯᐃᓇᖅᓯᑎᑦᑎᓂᐊᖅᑐᒋᖅᑲᐅᒐᒃᑯ, 
ᐱᓕᕆᐊᕆᓪᓚᕆᒋᐊᓕᑦᑎᓐᓂᒃ ᑲᒪᓗᓂ ᖃᓄᓪᓚᑦᑖᖅ ᐋᖅᑭᒃᓯᒪᓂᕆᖁᔭᖏᓐᓂᒃ ᓇᓗᓇᐃᖅᓯᓂᐊᖅᑐᒋᖅᑲᐅᒐᒃᑯ. 
 
ᐃᓚᒋᐊᖅᓯᒋᐊᖃᕐᓂᕈᒪ ᐋᖅᑭᒋᐊᖅᓯᓗᖓ, ᐱᓕᕆᖃᑎᒌᓐᓂᕐᒥᒃ ᑕᐃᔭᐅᒐᔭᖅᑐᖅ ᐊᖏᖃᑎᒌᒐᓱᐊᕐᓂᕐᒥᒃ 
ᑕᐃᔭᐅᓗᓂ. ᑕᐃᒪᓐᓇᐃᓕᐅᖅᑎᓇᓱᐊᓪᓚᕆᒃᑲᓗᐊᖅᑕᕗᑦ. ᑭᓯᐊᓂᓕ, ᐋᖅᑮᓇᓱᑐᐃᓐᓇᕈᓂ ᐅᕝᕙᓘᓐᓃᑦ ᐊᓯᐊᓄᑦ 
ᐋᖅᑭᑎᑦᑎᓇᓱᐊᑐᐃᓐᓇᕈᓂ, ᓱᒻᒪᓪᓕ ᒪᓕᒐᓕᐅᖅᑎᐅᖃᑕᐅᔪᓄᑦ ᐊᖏᖅᑕᐅᖅᑳᕆᐊᖃᖅᑐᒋᕙ ᑕᒪᔅᓱᒥᖓ? 
 
ᑕᐃᒪᐃᒻᒪᑦ ᑕᒪᓐᓇ ᖁᔭᓈᑦᑎᐊᒻᒪᕆᑉᐸᒍ ᐃᓱᒪᒃᓴᖅᓯᐅᕈᑎᒋᒋᐊᖃᓕᖅᑕᖓᑦ ᒪᓕᒐᓕᐅᕐᕕᒻᒥ ᑲᑎᒪᔪᑦ 
ᑎᓕᐅᕆᔪᓐᓇᙱᒻᒪᑕ ᐊᖓᔪᖅᑲᐅᑏᓂᒃ ᐅᕝᕙᓘᓐᓃᑦ ᐊᖓᔪᖅᑲᐅᑏᑦ ᑲᑎᒪᔨᖏᓐᓂᒃ. ᐱᓕᕆᐊᖃᕐᓂᐊᕐᓂᕋᖅᐸᑦ 
ᐋᔩᖃᑎᖃᕐᓂᐊᕐᓂᕋᕐᓗᓂ ᐅᕝᕙᓘᓐᓃᑦ ᐋᖅᑭᒃᓱᐃᒐᓱᐊᕐᓂᐊᖅᐸᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑎᒍᑦ ᐅᕝᕙᓘᓐᓃᑦ 
ᖃᓄᐃᑦᑐᓂᒃ ᐱᓇᓱᐊᙱᒻᒪᖔᖅ ᐊᖓᔪᖅᑲᐅᑎᐅᖃᑎᖏᓐᓂᒃ ᐊᒻᒪᓗ ᐅᕙᓐᓂᐅᙱᑦᑐᖅ 
ᑕᐃᒪᐃᓕᐅᕋᓱᐊᙱᖔᕐᓗᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᓴᖃᖅᑐᖃᖅᐹ ᐋᖅᑭᒋᐊᕈᑕᐅᖁᔭᐅᔪᒧᑦ? ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᒃᓱᕈᕈᑎᒋᓯᒪᒐᒃᑯ, ᑭᓯᐊᓂᓕ ᓱᓕᓪᓗᖓ ᐅᖃᖅᐳᖓ, ᐱᖁᔨᕗᖔᕈᑎᐅᔪᖅ 
ᓴᖅᑭᖅᑎᑕᐅᓯᒪᔪᖅ Shell Canada-ᒃᑯᓐᓂᒃ ᐃᓚᐅᖃᑕᐅᖁᔨᙱᑦᑐᕐᔫᔮᖅᑐᖅ. ᐱᕕᒃᓴᖃᖅᑎᑦᑎᑐᐃᓐᓇᕆᐊᖃᕐᒪᑦ 
ᑕᒻᒪᕐᓂᑯᒥᓂᖏᓐᓂᒃ ᐸᓯᔭᐅᓯᒪᒍᓐᓃᖅᑎᑕᐅᑐᐃᓐᓇᕆᐊᖃᕐᒪᑦ ᑕᒪᓐᓇ ᒐᕙᒪᒃᑯᑦ ᐸᓯᔭᒃᓴᐅᓂᖏᓐᓂᒃ 
ᓇᓗᓇᐃᖅᓯᓚᐅᖅᑎᓪᓗᒋᑦ ᐊᒻᒪᓗ ᖃᓄᐃᑦᑐᓂᒃ ᐊᑭᓕᐅᑎᖃᕆᐊᖃᕐᓂᖏᓐᓂᒃ ᖃᐅᔨᓴᖅᑕᐅᓕᖅᐸᑕ ᐃᓄᐃᑦ 
ᑕᐃᒃᑯᐊ ᐅᖅᓱᐊᓗᑦᑎᐊᕙᓂᒃ ᒑᓯᑦᑎᐊᕙᓂᒃ ᐱᓕᕆᐊᓕᒥᓃᑦ ᑮᓇᐅᔾᔭᒃᓴᒍᑕᐅᑐᐃᓐᓇᕋᔭᕐᒪᑕ ᐊᒻᒪᓗ ᑕᐃᒃᑯᐊ 
ᐅᖅᓱᐊᓗᑲᒻᒪᖃᖅᑎᑕᒥᓃᑦ ᑮᓇᐅᔭᓕᐅᙱᖔᕐᓗᑎᑦ ᐊᔾᔨᒌᙱᓐᓂᖃᕋᔭᕐᒪᑦ ᓈᒻᒪᙱᑦᑐᒥᒃ, 
ᐃᑲᔪᕆᐊᖃᙳᐊᕋᔭᖅᑐᒥᓂᐅᒐᓗᐊᖅᑎᓪᓗᒋᑦ. 
 
ᑕᐃᒪᐃᒻᒪᑦ ᐅᖃᖅᑎ, ᑖᒃᑯᐊ ᐅᖃᐅᓯᐅᕋᑖᖅᑎᓪᓗᒋᑦ, ᐃᑲᔪᖅᓱᕋᔭᖅᑕᕋ ᐋᖅᑭᒋᐊᖁᔨᔾᔪᑎᐅᔪᖅ ᐱᖁᔨᕗᖔᕈᑎᒧᑦ 
ᐊᒻᒪᓗ ᐱᓕᕆᕝᕕᒻᒥ ᐃᓗᐊᓂᑐᐃᓐᓇᖅ ᐊᐅᓚᑦᑎᓂᐅᙱᒻᒪᑦ, ᑭᓯᐊᓂᓕ ᑕᒪᓐᓇ 
ᐱᔭᕇᖅᑕᐅᑦᑎᐊᓚᐅᖅᑎᙱᑎᓪᓗᒍ ᐊᒻᒪᓗ ᓇᓗᓇᐃᖅᑕᐅᓚᐅᖅᑎᓐᓇᒍ ᑭᓇ ᐸᓯᔭᒃᓴᐅᒻᒪᖔᖅ ᐊᒻᒪᓗ ᑭᒃᑯᑦ 
ᐊᑭᓖᔭᕆᐊᖃᕐᒪᖔᑦ ᓇᓗᓇᐃᖅᑕᐅᓚᐅᙱᑦᑎᓪᓗᒍ, ᑕᒪᒃᑮᒃ ᒐᕙᒪᒃᑯᑦ ᐊᒻᒪᓗ Shell Canada-ᒃᑯᑦ 
ᐃᓚᐅᖃᑕᐅᔭᕆᐊᖃᖅᑑᒐᓗᐊᒃ ᐊᒻᒪᓗ ᐱᓕᕆᖃᑎᒌᓪᓗᑎᒃ ᓇᓗᓇᐃᖅᓯᒐᓱᐊᕐᓂᖏᓐᓂᒃ ᑭᓱᓪᓚᑦᑖᖑᒻᒪᖔᑕ 
ᐊᒻᒪᓗ ᐸᕐᓇᒍᑎᓕᐅᕐᓗᑎᑦ ᑕᒪᒃᑯᐊ ᐊᑭᓕᖅᑕᐅᔭᕆᐊᓖᑦ ᐃᓄᐃᑦ ᒪᓕᓪᓗᒋᑦ ᔭᒐᑕᒥᓂᐅᔪᑦ. 
 
ᐅᖃᐅᓯᕆᓚᐅᖅᑐᒋᑦ ᑕᒪᒃᑯᐊ, ᐅᖃᖅᑎ, ᐃᑲᔪᖅᓱᕐᓂᐊᖅᑕᕋ ᐋᖅᑭᒋᐊᕆᔾᔪᑎᐅᖁᔭᖅ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᓴᐃᑦ ᐋᖅᑭᒋᐊᕆᔾᔪᑎᒧᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑕᐅᔪᖅ ᐱᒋᐊᖅᑎᑦᑎᔪᖅ ᐱᖁᔨᕗᖔᕈᑎᒥᒃ 
ᐱᔨᑦᑎᕋᑦᑎᐊᖅᓯᒪᒻᒪᕆᑦᑐᖅ ᐃᓄᓐᓂᒃ ᓄᓇᕘᒥᐅᑕᓂᒃ ᐱᔾᔪᑕᐅᔪᖅ ᓴᖅᑎᖅᑎᖃᑦᑕᖅᓯᒪᓪᓗᓂᐅᒃ 
ᐃᓱᒫᓘᑎᒋᒐᒃᑯᓕ ᐱᖁᔭᒃᑯᑦ ᒪᓕᒐᖅᑎᒍᑦ ᑲᒪᒋᔭᐅᔭᕆᐊᓖᑦ. 
 
ᐱᒋᐊᖅᑎᑦᑎᔾᔪᑎ ᐱᖁᔭᕐᒥᒃ ᑲᔪᓯᑎᑕᐅᓐᓂᕈᓂ ᑲᑎᒪᕕᒻᒥ ᐋᖅᑭᒋᐊᖅᑕᐅᒐᓗᐊᖅᐸᓪᓘᓐᓃᑦ 
ᐋᖅᑭᒋᐊᖅᑕᐅᙱᒃᑲᓗᐊᖅᐸᓪᓘᓐᓃᑦ, ᐅᔾᔨᖅᓱᑦᑎᐊᕆᐊᖃᕋᑦᑕ ᖃᓄᖅ ᑐᑐᑉ ᐅᖃᐅᓯᕆᕋᑖᖅᑕᖏᑦ 
ᐅᑉᐱᕆᓕᖅᑕᑲᐅᑎᒋᙱᓪᓗᒋᑦ ᐊᒻᒪᓗ ᑰᓕᑉ ᐅᖃᐅᓯᕆᑲᐃᓐᓇᖅᑲᐅᒐᓗᐊᕐᒥᔭᖓᑦ ᐱᔾᔪᑎᐅᔪᖅ ᑭᒃᑯᑦ 
ᐸᓯᔭᒃᓴᐅᒻᒪᖔᑕ. ᐊᑭᓖᒋᐊᖃᖅᑐᑎᒃ. 

ᑭᖑᓪᓕᖅᐹᒥᒃ ᒑᓴᓖᕐᓗᓐᓂᐅᓚᐅᖅᓯᒪᔪᒥᒃ, ᐃᓚᖏᑦ ᒪᓕᒐᓕᐅᖅᑎᐅᖃᑕᐅᔪᑦ ᐅᕙᓃᓚᐅᖅᓯᒪᔪᑦ 
ᓱᖅᑯᐃᓱᒃᑐᒃᓴᐅᕗᑦ ᐅᔾᔨᖅᓱᑦᑎᐊᕿᐊᖃᕐᓂᕆᓚᐅᖅᓯᒪᔭᕗᑦ ᑭᒃᑯᑦ ᐊᑭᓖᒋᐊᖃᖅᑐᒃᓴᐅᒻᒪᖔᑕ 
ᖃᐅᔨᔭᐅᑦᑕᓯᓐᓇᓕᓚᐅᖅᓯᒪᒻᒪᑦ ᐅᖅᓱᐊᓗᒻᒥᒃ ᑲᒻᐸᓂᓕᐅᔪᑦ ᑮᓇᐅᔭᓂᒃ ᐊᑭᓖᒋᐊᖃᓕᓚᐅᖅᓯᒪᒻᒪᑕ ᐊᒻᒪᓗ 
ᓇᓪᓕᐅᒃᑯᒫᓕᕆᔨᕗᑦ ᐊᑭᓖᒋᐊᖃᓕᓚᐅᖅᓯᒪᓪᓗᑎᑦ. ᒥᓕᐊᖏᓐᓃᑦᑐᓂᒃ ᐊᑭᓖᒋᐊᖃᓕᓚᐅᖅᓯᒪᒐᑦᑕ ᐅᕙᒍᑦ 
ᐊᑭᓖᒋᐊᖃᙱᑦᑐᒥᓂᐅᒐᓗᐊᖅᑎᓪᓗᑕ ᐸᓯᔭᒃᓴᐅᓇᑕ. 
 
ᒫᓐᓇᓕ, ᑕᒪᒃᑯᐊ ᑐᑭᓯᒋᐊᕈᑎᐅᔪᑦ ᓈᓚᓚᐅᖅᑐᒋᑦ ᖃᐅᔨᓚᐅᖅᑐᒋᑦ, ᓇᓗᓇᐃᖅᑕᐅᔭᕆᐊᓕᓕᒫᑦ ᓱᖅᑯᐃᕐᓗᒋᑦ 
ᐱᑦᑎᐊᖅᑕᐅᓯᒪᓪᓗᑎᑦ ᐊᐅᓚᓂᖏᑦ ᐊᒻᒪᓗ ᐋᖅᑭᒃᓯᒪᓕᕐᒪᑕ ᑭᓱᓕᒫᑦ ᐊᒻᒪᓗ ᐃᓱᒪᓕᐅᖅᑐᖃᓚᐅᖅᓯᒪᕗᖅ 
ᐃᓚᕈᑕᖓᑦ ᐃᓚᒍᑎᓕᐅᔾᔭᐅᓚᐅᖅᓯᒪᙱᒻᒪᑦ ᐅᑭᐅᖅᑕᖅᑐᒥ ᓂᓪᓚᓱᒻᒧᑦ ᐱᐅᒍᓐᓃᖃᑦᑕᕐᓂᑯᖓᓄᑦ. 
 
ᐊᒻᒪᓗ ᐅᖃᖅᑎ, ᒪᓕᒐᓕᕆᔨᐅᙱᑦᑐᖓ, ᑭᓯᐊᓂᓕ ᐃᓱᒫᓘᑎᖃᕋᒪ ᐅᖃᐅᓯᖃᓕᕋᐃᒐᑦᑕ ᐋᖅᑮᓇᓱᐊᕐᓂᐊᕐᓗᑕ 
ᐊᐅᓚᑦᑎᓗᑕ ᐱᓕᕆᖃᑎᒋᒍᒪᓗᒋᑦ Shell-ᒃᑯᑦ. ᐱᓕᕆᖃᑎᒋᓗᒍᑦ Shell-ᒃᑯᑦ ᐊᑭᓖᒋᐊᖃᕋᔭᙱᒻᒪᑕ. ᐅᖃᖅᑐᖓ 
ᑐᑐᓗ ᐱᓕᕆᖃᑎᒌᓐᓂᐊᕋᓐᓄᒃ, ᑐᑭᖃᙱᓚᕐᓕ ᑭᓯᐊᓂᓕ ᑐᑐ ᐊᑭᓖᒃᓴᐃᓐᓇᙱᒻᒪᑦ, 
ᐊᑭᓖᙱᑐᐃᓐᓇᕆᐊᖃᕐᒪᑦ. ᑕᐃᒪᓐᓇᐃᓕᐅᕈᑦᑕ ᑕᐃᒪᐃᓕᐅᑐᐃᓐᓇᕆᐊᖃᕋᔭᕋᑦᑕ 
ᐊᑭᓖᙱᖔᑐᐃᓐᓇᕆᐊᖃᕐᒪᑕ. 
 
ᐱᒋᐊᖅᑎᑦᑎᔾᔪᑕᐅᔫᑉ ᖃᓄᐃᓕᐅᕋᓱᐊᕐᓂᖓᓕ ᑕᐃᒪ ᐱᐅᔫᓱᒋᒐᒃᑯ. ᐅᖃᕐᒪᑦ ᑐᑭᖃᖅᑐᓂ 
ᐊᑭᓕᐅᑕᐅᔪᖃᕆᐊᖃᖅᑐᖅ ᐋᖅᑭᒃᓯᒪᓗᓂ ᑕᒪᓐᓇ. ᐃᓱᒫᓘᑎᖃᑐᐃᓐᓇᖅᑐᖓ ᓄᓇᕗᑦ ᒐᕙᒪᒃᑯᖏᑦ 
ᓴᖅᑮᑎᑦᑎᖔᕆᐊᖃᕐᒪᑕ ᑕᒪᔅᓱᒥᖓ ᐊᒻᒪᓗ ᖃᐅᔨᒪᙱᓐᓇᑦᑕ ᐊᑭᓕᐅᑎᐅᔭᕆᐊᖃᕋᔭᕐᒪᖔᑕ ᖃᑦᑎᓂᒃ 
ᒐᕙᒪᒃᑯᑦ; ᖃᑦᑎᐅᕙᑦ ᐊᑭᓕᐅᑕᐅᔭᕆᐊᓖ ᒥᓕᐊᖏᓐᓂᒃ? ᐳᓱᕿᓗᓗ ᕋᖑᓴᖑᖁᖑ-ᒃᑯᑦ ᐋᖅᑮᓯᒪᒋᐊᖃᖅᑐᒋᒐᒃᑭᑦ 
ᐊᑭᓕᐅᑎᖃᕐᓗᑎᑦ. 
 
ᐊᓯᔾᔨᖅᑕᐅᑉᐸᑦ ᐋᖅᑭᒋᐊᖅᑕᐅᓗᓂ ᐋᖅᑭᒋᐊᖅᑕᐅᓯᒪᔪᖅ ᐊᒻᒪᓗ ᐲᖅᑕᐅᒃᑲᑐᐃᓐᓇᕋᔭᖅᑕᕋ 
"ᐱᓕᕆᖃᑎᒌᓪᓗᑎᑦ", ᐃᓇᖏᖔᕋᔭᖅᑕᕋ "ᐊᑭᓖᓗᑎᑦ Shell Canada"-ᒃᑯᑦ ᐊᒻᒪᓗ ᑲᒪᒋᒋᐊᓕᑕᐃᓐᓇᕐᓗᒋᑦ 
ᐸᓯᔭᐅᓯᒪᔪᑦ ᓇᓗᓇᐃᖅᑕᐅᓇᓱᐊᕐᓗᑎᑦ ᑕᒪᓐᓇ ᐊᓂᒍᓚᐅᖅᑎᓪᓗᒍ. 
 
ᐅᔾᔨᖅᓱᑦᑎᐊᕆᐊᖃᓪᓚᕆᒃᑲᑦᑕ ᒐᕙᒪᒃᑯᑦ ᒪᓕᒋᐊᖃᑐᐃᓐᓇᓕᕋᔭᖅᑕᖏᑦ ᐱᒋᐊᖅᑎᑦᑎᔾᔪᑎᒧᑦ ᐱᖁᔨᕗᖔᕈᑎᒥᒃ 
ᑕᒪᔅᓱᒪᑉ ᐊᔾᔨᖓᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ, ᐋᖅᑭᒋᐊᕆᔾᔪᑎᒋᖁᔭᐃᑦ ᐋᖅᑭᒋᐊᖅᑕᐅᓯᒪᒌᖅᑐᒧᑦ ᑎᑎᕋᖅᓯᒪᕕᐅᒃ? ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐋᖅᑭᒋᐊᕈᑎᒐ ᐃᓕᔭᕆᐊᖃᖅᑕᕋ ᐋᖅᑭᒋᐊᖅᓯᒪᔪᒥ 
ᐱᖁᔨᕗᖔᕈᒻᒥ. 
 
ᐅᖃᐅᔨᒋᐊᒃᑲᓂᖅᑐᖓ, ᐅᖃᒃᑲᓂᕐᓂᐊᖅᑕᕋ, ᑭᖑᕐᕕᕐᓗᒍ ᑮᓇᐅᔭᐃᑦ ᓯᐅ ᑲᓇᑕᒃᑯᓐᓂ. ᐊᐃᑉᐸᖓ 
ᐱᔭᒃᓴᐅᑲᓐᓂᕋᔭᖅᑐᖅ ᐅᖃᖅᑎ, ᒐᕙᒪᒥᖔᖅ, ᓂᕈᐊᖏᑯᑦᑕ ᓂᕈᐊᕈᒻᒥᑦ, ᑐᑭᖃᕐᐳᖅ ᓂᕈᐊᕐᓂᐅᔪᖅ ᐅᕝᕙᓘᓐᓃᑦ 
ᐋᖅᑭᒋᐊᕈᐅᑎᐅᒋᐊᖓᐅᖅᑲᐅᔪᖅ, ᐱᖁᔨᕗᖔᕈᑦ, ᐅᕝᕙᓘᓐᓃᑦ ᐄᓛᒃ, ᐱᖁᔨᕗᖔᕈᑦ ᑲᔪᓯᒍᓐᓇᖃᐅᖏᑦᑐᖅ, 
ᑭᓯᐊᓂᓕ ᖃᓄᐃᓕᔭᐅᔪᑦᓇᑎᑦᑎᖏᑦᑐᖅ ᒐᕙᒪᒃᑯᓐᓂ. 
 
ᑕᐃᒪᐃᓐᓂᖓᓄ, ᒪᕐᕉᓐᓂ ᓇᓖᕌᕈᓐᓴᖅᑐᒍᑦ. ᓯᕗᓪᓕᕐᒥ ᐱᒋᐊᖅᑎᓪᓗᒍ ᐱᖁᔨᕗᖔᕈᑦ, ᐅᖃᖅᑲᐅᒐᒪ, ᐊᒻᒪ 
ᑭᖑᕐᕕᕐᓗᒍ ᐅᖃᐅᓯᕐᓂᑦ ᑮᓇᐅᔭᐃᑦ ᓯᐅ ᑲᓇᑕᒃᑯᓐᓂ, ᐃᓗᐊᓂ ᐱᖁᔨᕗᖔᕈᒻᒥ, ᖃᓄᐃᓕᖓᑎᑕᐅᔪᖅ 
ᖃᓄᐃᓕᔭᐅᔪᓐᓇᕐᓂᖓ ᓯᐅ ᑲᓇᑕᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᑑᖏᑦᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐃᓐᓇ ᐊᓯᔾᔨᖅᑕᐅᔪᖅ ᐊᓯᔾᔨᖅᑕᐅᓯᒪᔪᒥ ᑎᑎᕋᖅᓯᒪᒋᐊᖃᕐᒪᑦ ᑕᐃᒪᐃᓐᓂᖓᓄ, 
ᕿᓚᒥᕈᓗᒃ ᓄᖅᑲᖓᑲᐃᓐᓇᓂᐊᖅᑐᒍᑦ. ᖁᔭᓐᓇᒦᒃ. 

ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 15:51ᒥ ᐊᒻᒪ ᑲᔪᓯᓪᓗᓂ 16:24ᒥ 
 
ᐅᖃᖅᑎ (ᑐᓵᔨᒃᑯᑦ): ᐅᑎᕐᓗᑕ ᑲᑎᒪᒃᔪᑎᒃᓴᓄ 16. ᐱᖁᔨᕗᖔᕈᑦ. ᐊᓯᔾᔩᖅᑲᐅᔪᑦ. ᐲᑯ. 
 
ᐱᒋᐊᖅᑎᑕᖅ 029-2(2) ᐋᖅᑭᒋᐊᕈᑎ ᐋᖅᑭᒋᐊᕈᑎᒥᓂᕐᒧᑦ 025-2(2) - ᖁᔭᓈᖅᑕᐅᔪᖅ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓇᐃᓐᓂᕐᒧᑦ ᐊᒻᒪ ᓈᒻᒪᓂᕐᒧᑦ, ᐲᖅᐸᕋ ᐋᖅᑭᒋᐊᕈᑎᒐ 
ᐲᑯᔨᕗᖔᕈᒻᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᖅᑲᐅᒻᒪᑦ ᐊᒻᒪ ᐋᖅᑭᒋᐊᕈᑦ. ᐅᖃᐅᓯᒃᓴᖅᑕᖃᕐᐹ? ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᒃᑲᓂᕐᓄᒍ, ᐊᒃᓱᕈᖅᑐᑕ 
ᐃᖅᑲᓇᐃᔭᖃᑎᖃᖅᓯᒪᒐᑦᑕ ᓯᐅ ᑲᓇᑕᒃᑯᓐᓂ. 
 
ᐱᓕᕆᖃᑎᒋᕙᓪᓕᐊᔭᕗᑦ ᖃᐅᔨᓇᓱᐊᖅᑐᒋ ᐊᑲᐅᖏᓕᐅᕈᑎᐅᔪᑦ ᓴᖅᑭᖅᑕᐅᓯᒪᔪᑦ ᐅᖅᓱᐊᓄᖃᖅᑎᑦᑎᓂᕐᒧ ᐊᒻᒪ 
ᖃᐅᔨᓴᖅᑕᐅᑦᑎᐊᖅᑐᑎ ᐅᖅᓱᐊᓗᓕᕆᔨᒃᑯᓐᓄ ᐊᒻᒪ ᓯᐅ ᑲᓇᑕ. 
 
ᑖᒃᓱᒧᖓ ᐊᐱᕆᖅᑯᑎᓕᒫᖑᖅᑲᐅᔪᑦ ᐊᒻᒪ ᐅᖃᐅᓯᐅᓯᒪᓪᓗᓂ ᑮᓇᐅᔭᖅᑖᖅᑎᑕᐅᓂᖅ ᑖᒃᑯᓄᖓ ᑎᒥᓄᑦ. 
ᐅᖃᖅᑲᐅᒐᒪ ᐱᔭᕇᖅᓯᒪᓂᐊᕐᓂᕋᖅᑐᒍ ᑕᒫᓂ ᐱᓇᓱᐊᕈᓯᕐᒥ. ᓇᓗᓇᐃᖅᓯᔪᒪᒻᒥᔪᖓᑦᑕᐅᖅ 
ᐃᖅᑲᓇᐃᔭᖃᑎᒋᑦᑎᐊᕋᑦᑎᒍ ᓯᐅ ᑲᓇᑕ. ᖁᕕᐊᑦᑐᖓ ᐱᔭᓴᖅ ᐅᕙᑦᑎᓅᖅᑕᐅᓚᐅᕐᒪᑦ ᑖᔅᓱᒥᖓ ᐱᓕᕆᐊᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐋᖅᑭᒋᐊᕈᑎᒧ. ᐱᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐃᓱᒫᓘᑎᖃᖅᑲᐅᔪᖓ ᐱᖁᔨᕗᖔᕈᒻᒥᑦ, ᐃᓱᒪᒋᖅᑲᐅᒐᒃᑯ ᐅᖃᖅᓯᒪᓂᖅ "ᓯᐅ" 
ᑕᐃᑲᓃᒋᐊᖃᖅᑐᓂ, ᐊᖓᔪᖅᑳ ᓴᖅᑭᑎᒻᒪᒍ ᐋᖅᑭᒋᐊᕈᑎᖓ ᐱᖁᔨᕗᖔᕈᒻᒧ ᐅᖃᖅᓯᒪᔪᖅ 
"ᐊᐅᓚᑦᑎᖃᑎᖃᕐᓗᑎ ᓯᐅᑲᓇᑕᒃᑯᓐᓂ" ᐱᐅᓇᓱᒋᖅᑲᐅᔭᕋ ᐋᖅᑭᒋᐊᕈᑎᐅᔪᖅ ᐅᖃᖅᓯᒪᓪᓗᓂ ᓯᐅ, 
ᒪᓕᒐᓕᕆᔨᐅᖏᖔᖅᑐᖅ. ᖃᐅᔨᒪᒐᒪ ᒪᓕᒐᓕᕆᔩᑦ ᐱᙳᖃᓲᖑᒻᒪᑕ ᐅᖃᐅᓯᕐᓂᑦ ᐃᖅᑲᖅᑐᐃᕕᒻᒨᕋᐃᒻᒪᑕ, 
ᑭᓯᐊᓂᓕ ᐃᓱᒪᖅᑲᐅᒐᒪ ᐊᑎᖓ ᓯᐅ ᑲᓇᑕ ᑕᐃᑲᓂ ᐅᖃᐅᓯᐅᓯᒪᔪᖅ ᐃᓚᒋᔭᐅᓪᓗᓂ ᑖᒃᓱᒥ ᐱᒻᒪᕆᐅᔪᒥ 
ᒑᓴᓖᑲᒻᒪᒻᒥᑦ ᐊᕕᒃᑐᖅᓯᒪᔪᒥ. 
 
ᐃᑲᔪᓪᓚᕆᑦᑕᒃᑲ ᑮᓇᐅᔭᖅᑖᖅᑎᑕᐅᓂᖏ ᐊᓯᕙᖅᑎᓄ ᐊᒻᒪ ᐊᖑᓇᓱᑦᑎᓄᑦ ᐊᑦᑐᖅᑕᐅᔪᑦ ᒑᓴᓖᑲᒻᒪᒻᒧᑦ. 
ᐅᑉᐱᕆᒐᒃᑯ ᐅᖃᐅᑕᐅᓯᒪᓂᖓ ᓯᐅ ᑲᓇᑕ ᐱᖁᔨᕗᖔᕈᒻᒦᑦᑐᖅ, ᑕᐃᒪᐃᓐᓂᖓᓄ ᐃᑲᔪᕈᓐᓇᖅᑕᕋ ᐱᖁᔨᕗᖔᕈᑦ. 
ᑕᐃᒪᐃᓐᓂᖓᓄ, ᐃᑲᔪᖅᓱᓂᐊᖅᑕᕋ ᐊᓯᔾᔨᖅᑕᐅᓂᖓ ᐱᖁᔨᕗᖔᕈᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᓴᐃᑦ ᐅᕝᕙᓘᓐᓃᑦ ᐊᐱᖅᑯᑎᑏᑦ ᐋᖅᑭᒋᐊᕈᑎᒧᑦ? ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᓇᐃᑦᑐᕈᓗᒻᒥᑦ. ᐅᖃᐅᓯᖃᕈᒪᔪᖓ 
ᐱᖁᔨᕗᖔᕈᑎᐅᒋᐊᖓᖅᑲᐅᔪᖅ. ᑕᑯᓂᐊᖅᑐᒍ ᐱᖁᔨᕗᖔᕈᑎᐅᔪᖅ ᐊᓯᔾᔨᖅᑕᐅᓚᐅᖅᑎᓐᓇᒍ, ᐃᓱᒪᒋᖅᑲᐅᔭᕋ 
ᑖᓐᓇ ᐱᖁᔨᕗᖔᕈᑦ... 

ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ, ᐱᓕᕆᔪᒍᑦ ᐋᖅᑭᒋᐊᖅᑕᐅᔪᒥ ᐱᖁᔨᕗᖔᕈᒻᒥᑦ ᐃᓕᔭᐅᖅᑲᐅᔪᖅ ᕿᓚᕝᕙᕐᒧᑦ. 
ᐅᖃᐅᓯᒃᓴᖃᖅᑮᑦ ᐊᓯᔾᔨᖅᑕᐅᓯᒪᔪᒥ, ᐊᒡᓘᒃᑲᖅ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐅᖃᖅᑎ, ᐅᖃᐅᓯᕆᒋᐊᖅᑲᐅᔮᒃᑲ ᑕᒪᒃᑭ ᐊᑕᐅᑎᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᓴᐃᑦ ᐊᓯᔾᔨᖅᑕᐅᔪᒧ. ᒫᓐᓇ ᐊᐱᕆᓂᐊᖅᑐᖓ ᐃᓵᖁᔨᓗᖓ 
ᐊᓯᔾᔨᖅᑕᐅᔪᒧ. ᐊᖏᖅᑐᑦ. ᐊᖏᖏᑦᑐᑦ ᐊᓯᔾᔨᖅᑕᐅᔪᒧ, ᐃᓵᒋᒃᓯ. ᓂᕈᐊᖏᑦᑐᑦ. ᐊᓯᔾᔨᖅᑕᐅᔪᖅ ᐱᖁᔨᕗᖔᕈᒻᒧ 
ᑲᔪᓯᔪᖅ. ᐊᓯᔾᔨᖅᑕᐅᔪᖅ ᐱᖁᔨᕗᖔᕈᑦ. 
 
ᐱᒋᐊᖅᑎᑦᑎᔪᖅ ᑭᖑᓪᓕᖅᐸᒥ ᐅᖃᖅᑎᓐᓂᐊᕋᒃᑯ. ᑰᓕ. 
 
ᑰᓕ (ᑐᓵᔨᒃᑯᑦ): ᑭᖑᓪᓕᖅᐹᓪᓚᕆᐅᓪᓗᖓ ᐅᖃᕐᓂᐊᓕᖅᐳᖓ? 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᕐᒪᑦ ᐊᓯᔾᔨᖅᑕᐅᓯᒪᓪᓗᓂ ᐊᒻᒪᓗ ᒪᓕᑦᑐᒋᑦ ᑲᑎᒪᔾᔪᓯᑦᑕ ᐊᐅᓚᓂᖏᑦ, 
ᒪᓕᒐᓕᐅᖅᑏᑦ 20-ᒥᓂᔅᓯᓂᒃ ᐊᑯᓂᐅᑎᒋᔪᖅ ᐅᖃᓪᓚᑦᑐᖃᕈᓐᓇᖅᐳᖅ, ᐊᒻᒪᓗ ᐱᒋᐊᖅᑎᑦᑎᔪᒥᓂᖅ 
ᑭᖑᓪᓕᖅᐹᒥᒃ ᐅᖃᐅᓯᖃᕈᓐᓇᕐᓂᐊᖅᑐᖅ. ᑰᓕ 
 
ᑰᓕ (ᑐᓵᔨᒃᑯᑦ):ᓯᕗᓪᓕᖅᐸᐅᓂᐊᖅᑐᒋᖅᑲᐅᒐᓗᐊᕋᒪ ᐅᖃᓪᓚᒋᐊᓯᖅᑳᕐᓗᖓ ᒫᓐᓇᓕ ᑭᓯᐊᓂ ᑭᖑᓪᓕᖅᐹᒥᒃ 
ᐅᖃᖅᑎᑕᐅᑐᐃᓐᓇᓕᕆᓪᓗᖓ. 
 
ᓯᕗᓪᓕᖅᐹᒥᒃ, ᑭᒃᑯᑦ ᐊᑭᓕᖅᑕᐅᒋᐊᖃᖅᐸᑦ ᐊᐅᓚᐅᑎᖏᓐᓂᒃ ᓱᕋᐅᑎᔪᒥᓃᑦ. ᑭᒃᑯᑦ ᐊᑭᓕᖅᑕᐅᔪᒃᓴᐅᕙᑦ 
ᐅᐱᓐᓇᕋᓂ ᐊᖑᓇᓱᒍᓐᓇᐃᓕᒻᒪᑦ ᐅᐱᓐᓇᕋᓂ ᐊᐅᓚᑏᓪᓕᓯᒪᔪᑦ. ᐃᓚᖏᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᕐᑏᓪᓗ 
ᐊᐅᓪᓚᕈᑎᒃᓴᖃᙱᑦᓯᐊᕐᖓᑕ ᐅᑭᐅᒃᑯᑦ. ᓇᑭᓪᓕ ᑮᓇᐅᔭᕐᑖᕐᓂᐊᕋᑦᑕ ᐃᑲᔫᑎᒃᓴᓂᒃ ᐊᖑᓇᓱᒃᑎᓄᑦ 
ᒥᑭᒋᐊᕐᓂᐊᕐᑎᓄᓪᓗ. 
 
ᓄᓇᕗᑦ ᒐᕙᒪᒃᑯᖏᑦ ᓂᐅᕕᓚᐅᕐᒪᑕᓕ ᒑᓴᓖᒥᒃ ᐊᒻᒪ ᓄᓇᕗᒻᒥᐅᑦ ᐃᓱᒫᓘᑎᖃᓪᓚᕆᓕᕐᒪᑕ. ᑖᓐᓇ 
ᐊᑐᓕᖁᔨᔾᔪᑎᑐᐃᓐᓇᖅ ᐊᒻᒪ ᖃᐅᔨᒪᓪᓗᖓ ᐊᖏᔪᖅᑲᐅᑏᑦ ᑲᑎᒪᔨᖏᑦ, ᐆᒃᑑᑎᒋᓪᓗᒋᑦ, ᐊᑐᓕᕐᑎᑦᓯᔭᕌᖓᑦᑕ 
ᒪᓕᒐᓕᕐᕕᐅᑉ ᐃᓗᐊᓂ, ᒐᕙᒪᒃᑯᑦ ᐃᓱᒪᖅᓲᑎᖃᕐᐸᒻᒪᑕ. ᖃᐅᔨᒪᙱᓇᒃᑕ ᑖᓐᓇ ᐊᑐᓕᕐᑎᑦᓯᒍᑎᒃᓴᖅ, 
ᐱᒋᐊᕐᑎᑦᓯᒍᑎᓘᓐᓃᑦ, ᐋᖅᑭᒋᐊᕐᓯᒪᓗᓂ ᑲᔪᓯᑎᑕᐅᓂᐊᕋᓗᐊᕐᒪᖔᑦ ᒐᕙᒪᒃᑯᓐᓄᑦ.  
 
ᒪᓕᒃᓴᐃᓐᓇᕆᐊᑐᙱᒻᒪᑦ ᐊᖏᖃᑎᒌᒍᑎᓄᑦ. ᖃᖓᓕᒫᒃᑯᑦ ᒪᓕᒃᓴᐃᓐᓇᕆᐊᑐᙱᒻᒪᑕ ᐊᖏᖃᑎᒌᒍᑎᓂᑦ. 
ᐊᐅᔭᐅᓚᐅᖅᑳᖏᑦᑎᓪᓗ ᐱᔭᕇᕐᓯᒪᖁᒐᓗᐊᕋᑦᑎᒍ ᑭᓯᐊᓂᓕ ᐅᖃᖅᑐᔮᓕᕆᓪᓗᑕ ᑐᑭᒧᐊᖃᑎᒋᑐᐃᓐᓇᕐᓂᐊᕐᑕᕗᑦ 
ᓯᐅᓪ ᑳᓇᑕᒃᑯᑦ ᐅᖅᓱᐊᓕᕆᔨᒃᑯᖏᑦ. 
 
ᑲᔪᓯᑎᑦᓯᓂᐊᕐᐲᑦ ᐃᑲᔫᑎᒃᓴᓂᒃ ᐅᕝᕙᓘᓐᓃᑦ ᐅᖃᐅᓯᐅᖏᓐᓇᑐᐃᓐᓇᕐᓂᐊᕐᐸ ᒐᕙᒪᒃᑯᓐᓄᑦ ᓯᐅᓪ ᑲᓇᑕᒃᑯᓄᓪᓗ. 
ᓄᓇᓕᓐᓂ, ᐃᓄᐃᑦ ᖃᐅᔨᒪᙱᒻᒪᑕ ᓇᑭᑦ ᑮᓇᐅᔭᖅᑖᕐᓂᐊᕐᒪᖔᕐᒥᒃ ᐊᒻᒪ ᐊᐱᖅᑯᑎᓪᓗᐊᑕᕋ ᒑᓯᕐᓘᑎᒥᒃ 
ᐱᑎᑕᐅᓐᓂᕋᑦᑕ ᐊᒻᒪ ᐊᐅᓚᐅᑏᓕᓪᓗᑕ, ᐊᑭᓕᖅᑕᐅᔾᔪᑎᒋᒋᐊᓕᕗᑦ.  
 
ᓯᐅᓪ ᑲᓇᑕᒃᑯᑦ ᐅᖃᖅᓯᒪᒻᒪᑕ ᐸᐃᑉᐹᓂᒃ ᒑᓯᑖᕈᑎᒃᓴᓂᒃ ᐱᑎᑦᓯᖃᑦᑕᕐᓂᐊᕐᖓᑕ ᑭᓯᐊᓂᓕ ᒐᕙᒪᒃᑯᓐᓂᒃ  

ᐅᖃᑦᓯᐊᒻᒪᕆᖁᔨᒐᓗᐊᖅᑐᖓ ᑕᐃᒪᐃᓕᖓᔪᓂᒃ ᐃᑲᔪᖅᑕᐅᖃᑦᑕᕐᓂᐊᕐᖓᑕ ᐊᕐᕌᒍᓕᒫᒧᑦ. ᓱᕋᒃᑐᒥᓂᐅᒻᒪᑕ 
ᐊᐅᓚᐅᑏᑦ ᐊᒻᒪ ᖁᔭᓕᓪᓗᖓ ᒐᕙᒪᒃᑯᑦ ᐃᑲᔪᕋᓱᐊᕐᒪᑕ ᑕᒪᑐᒧᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᕐᑎᑦᓯᔾᔪᑎᒧᑦ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐋᖅᑭᒋᐊᕈᑎᖓ ᐱᓪᓗᒍ, ᐊᖏᖃᑎᒋᓂᕐᓴᕋᓕ 
ᐅᖃᐅᓯᕐᑕᖓ ᑎᑎᕋᕐᓯᒪᒃᐸᑦ ᓯᐅᓪ ᑳᓇᑕᒃᑯᓐᓂᒃ. 
 
ᑕᐃᒪᙵᓂᓛᒃ ᓄᓇᕗᑦ ᒐᕙᒪᒃᑯᖏᑦ ᐅᖃᐃᓐᓇᐅᔭᕐᖓᑕ ᒪᓕᒐᓕᐅᕐᕕᒻᒧᑦ ᐊᑲᐃᓪᓕᐅᕈᑎᑕᖃᕐᒪᑦ ᒑᓯᕐᓘᑎᒧᑦ 
ᐊᒻᒪ ᐊᖓᔪᖅᑳ ᑲᒪᒋᔭᖃᖅᑐᖅ ᐅᖅᓱᐊᓗᓕᕆᔨᒃᑯᓐᓄᑦ ᑐᓴᕐᑎᑦᓯᓯᒪᓕᕐᖓᑦ ᖃᓄᐃᓕᖓᓕᕐᒪᖔᑕ ᐊᒻᒪ 
ᐱᕙᓪᓕᐊᓂᖏᓐᓂᒃ ᐅᓂᒃᑳᓕᐅᕐᓯᒪᓪᓗᑎᒃ ᒪᓕᒐᓕᐅᕐᕕᒻᒧᑦ ᐊᒻᒪ ᐃᓕᑕᕐᓯᓯᒪᓪᓗᑎᒃ ᐅᖃᐅᓯᒃᓴᑕᖃᕐᒪᑦ 
ᐱᓕᕆᐊᖑᒋᐊᓕᓐᓄᑦ. 
 
ᑕᕝᕙᒃᓴᐃᓐᓇᕐᓗ, ᐃᓕᑕᕆᓚᐅᕐᓗᒍ, ᐊᖓᔪᖅᑳ ᐅᖃᖅᑲᐅᒻᒥᔪᖅ ᐱᓕᕆᖃᑎᖃᐃᓐᓇᕐᒪᑦ ᓯᐅᓪ ᑲᓇᑕᒃᑯᓐᓂᒃ 
ᐋᖅᑮᖃᑎᒋᓇᓱᐊᖅᑐᒋᑦ ᐃᓱᒫᓘᑎᐅᔪᓂᒃ ᐅᖃᐅᓯᕆᖅᑲᐅᔭᖏᓐᓂᒃ ᑖᒑᒃ ᑰᓕᐅᑉ. ᑐᑭᓯᒐᒃᑯᓕ ᑖᒃᑯᑎᒎᓇ 
ᐱᒋᐊᕐᑎᑦᓯᒍᑎᒃᑯᑦ ᐱᓕᕆᐊᖑᒌᕐᓯᒪᔪᓂᒃ ᐊᒻᒪ ᓴᖅᑭᑕᐅᓂᖓᒍᑦ ᑖᓐᓇ ᐱᒋᐊᕐᑎᑦᓯᒍᑦ ᐱᓕᕆᐊᖑᒌᕐᓯᒪᔪᓂᒃ 
ᐅᖃᐅᓯᖃᕐᒪᑦ ᐊᒻᒪ ᒪᓕᒐᓕᕐᕕᒻᒥ ᐊᒥᓱᐊᕐᑎᖅᑐᓂ ᐅᖃᐅᑕᐅᓯᒪᓕᕇᕐᒪᑦ ᖃᓄᐃᓕᐅᕋᓱᒻᒪᖔᑦᑕ. 
 
ᐱᒋᐊᕐᑎᑦᓯᒍᑦ ᐅᖃᖅᓯᒪᒻᒪᑦ ᐅᖃᐅᑕᐅᓚᐅᖅᑐᓂᓗ ᑕᐃᒫᒃᓴᐃᓐᓇᖅ, ᑭᓪᓕᖃᕐᑎᑕᐅᓗᐊᕐᒪᑦ ᑕᐃᒫᒃ 
ᐅᖃᐅᑕᐅᓯᒪᒐᓂ ᓯᐅᓪ ᑳᓇᑕᒃᑯᑦ, ᒑᓴᓖᒥᒃ ᓂᐅᕕᕐᕕᐅᖃᑦᑕᖅᑐᑦ. ᑕᐃᒪᐃᒻᒪᑦ, ᐊᖏᖃᑎᒋᔭᕋ ᐅᖃᐅᓯᖅᑕᖓ 
ᐊᓯᔾᔨᖅᑕᐅᖁᓪᓗᒍ ᑕᕝᕙᑦᓴᐃᓐᓇᖅ ᓯᐅᓪ ᑲᓇᑕᒃᑯᑦ ᓇᓗᓇᐃᕐᓯᖃᑕᐅᒋᐊᖃᓕᖅᑐᑦ ᐊᒻᒪ 
ᐃᓕᑕᕆᔭᐅᓯᒪᒋᐊᖃᕐᒥᔪᖅ ᐊᖓᔪᖅᑳ ᑲᒪᒋᔭᖃᖅᑐᖅ ᑖᑉᓱᒥᖓ ᐅᖃᕇᓚᐅᕐᒪᑦ ᒪᓕᒐᓕᐅᕐᕕᒻᒧᑦ 
ᐱᓇᓱᐊᕈᓯᒃᑎᓐᓂ ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓕᐅᓂᐅᔭᕐᒪᑦ ᖃᐅᔨᔭᐅᔪᕕᓂᕐᓂᑦ. 
 
ᐅᖃᐅᓯᐅᒌᕐᓯᒪᒻᒪᓂᓛᒃ ᒪᓕᒐᓕᐅᕐᕕᒻᒧᑦ ᒪᓕᒐᓕᐅᕐᑎᒧᑦ, ᒐᕙᒪᒃᑯᓐᓄᑦ ᐊᒻᒪ ᐃᑲᔪᖅᑐᐃᓪᓗᖓ 
ᐱᓕᕆᐊᕇᓐᓇᕆᐊᖃᕐᓂᐊᕐᑕᕗᑦ ᐊᒻᒪ ᐃᓕᑕᕆᓯᒪᓪᓗᑎᒍ. ᑕᐃᒪᐃᓕᒌᕐᓗᖓ, ᐃᑲᔪᖅᑐᐃᔪᖓ ᐅᖃᐅᓯᕐᑕᖓᑕ 
ᐊᓯᔾᔨᕐᑕᐅᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᕐᑎᑕᐅᔪᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᔾᔨᕆᓚᐅᕐᒥᒐᒃᑯ ᑭᓪᓕᖃᕐᑎᑕᐅᓗᐊᕐᒪᑦ ᓯᕗᓪᓕᖅ, ᑕᐃᒫᒃᑕᐅᖅ ᐊᖓᔪᖅᑳ 
ᐱᑐᓴᑎᑐᑦ, ᐃᓱᒫᓘᑎᖃᓚᐅᕋᒪ ᐱᖃᓯᐅᔾᔭᐅᓯᒪᙱᓐᓂᖏᓐᓂᒃ ᓯᐅᓪ ᑲᓇᑕᒃᑯᑦ ᓯᕗᓪᓕᕐᒥ 
ᐱᒋᐊᕐᑎᑦᓯᒍᑎᐅᓚᐅᖅᑐᒥ. 
 
ᑕᐃᑯᖓ ᐱᖃᓯᐅᔾᔭᐅᒻᒪᓕ, ᐱᐅᓂᖅᓴᐅᓕᖅᐳᖅ. ᓴᖅᑭᔮᕐᑎᑦᓯᒻᒪᑕ ᐃᓕᑕᕐᓯᓂᒃᑯᑦ ᐃᑲᐃᓪᓕᐅᕈᑎᖃᓚᐅᕐᖓᑕ 
ᒑᓯᕐᓘᑎᒧᑦ ᓄᓇᕗᑦ ᐃᓚᖓᓄᑦ ᓂᐅᕐᕈᑎᐅᔪᒥᓂᕐᓂᑦ. ᓱᕋᐃᑲᑕᓕᓐᓂᓚᐅᕐᖓᑕ ᐃᓄᐃᑦ ᕿᐊᙳᔫᖏᑕ 
ᖃᒧᑕᐅᔭᖏᑕᓗ ᐊᐅᓚᐅᑎᖏᓐᓂᒃ, ᐊᓯᖏᓪᓗ. 
 
ᐱᒻᒪᕆᐅᔪᕐᓕ ᑐᓴᖅᑲᐅᔭᕗᑦ, ᐅᖃᐅᓯᕆᒃᑲᓐᓂᕐᓗᒍ ᓈᓚᒃᑐᓄᑦ ᐱᒋᐊᕐᑎᑦᓯᔨᐅᓗᖓ, ᑰᓕ, ᐅᖃᖅᑲᐅᒻᒪᑦ 
ᐊᑐᓕᖁᔨᔾᔪᑎᑐᐃᓐᓇᐅᒻᒪᑦ. ᑐᑭᑖᔾᔭᖏᑦᑐᕐᓕ ᐱᑎᑕᐅᓪᓚᒃᑖᕐᓂᐊᓕᕆᐊᖏᑦ ᐃᑲᔫᓯᐊᕈᑎᒃᓴᓂᒃ ᐃᓄᓐᓄᑦ 
ᐊᐅᓚᐅᑕᐃᓪᓕᓚᐅᖅᑐᓄᑦ ᐱᔾᔪᑎᒋᓪᓗᒍ ᒑᓯᕐᓘᑎ. 
 
ᐃᓱᒪᔪᖓᓕ ᐱᒋᐊᕐᑎᑦᓯᓂᒃᑯᑦ, ᐃᑲᔪᖅᑐᐃᔪᐃᓐᓇᐅᒐᑦᑕ ᐃᓄᓐᓄᑦ ᐃᑲᔫᓯᐊᕈᑎᒃᓴᓂᒃ ᐋᖅᑭᒃᓱᐃᒋᐊᖃᖅᑐᒍᑦ 
ᑭᓯᐊᓂᓕ ᐱᒋᐊᕐᑎᑦᓯᒐᓗᐊᕐᑎᓪᓗᑕ ᑕᕝᕘᓇ ᐃᑲᔫᑎᒃᓴᓂᒃ ᐱᑕᖃᑦᓴᐃᓇᕐᓂᐊᕐᓂᕋᐃᙱᑦᑐᒍᑦ.  

ᑐᑭᓯᔭᐅᑦᓯᐊᖁᒐᒃᑯ ᓄᓇᕗᒻᒥᐅᓄᑦ ᐃᓱᒪᒋᔭᐅᓂᖓ ᐃᑲᔪᖅᑐᕋᑦᑎᒍ, ᒪᓕᒐᓕᐅᕐᑎᐅᓪᓗᑕ ᒪᓕᒐᓕᐅᕐᕕᐅᑉ 
ᑲᑎᒪᔨᕐᔪᐊᖏᓐᓄᑦ, ᐃᑲᔫᓯᐊᕈᑎᒃᓴᓂᒃ ᐱᑕᖃᕆᐊᓕᒃ. 
 
ᐊᖓᔪᖅᑳ ᐅᖃᖅᑲᐅᒻᒪᑦ ᐋᔩᖃᑎᖃᕐᒪᑕᓱᓕ ᓯᐅᓪ ᑲᓇᑕᒃᑯᓐᓂᒃ ᑕᐃᒪᐃᒃᑐᒥᒃ ᐋᖅᑮᓇᓱᒃᑐᑎᒃ. ᐃᓱᒪᓪᓗᖓᓕ 
ᐱᒻᒪᕆᐊᓘᒻᒪᑦ ᑐᑭᓯᔭᐅᑦᓯᐊᕆᐊᖃᕐᓂᖓ ᑖᓐᓇ ᐱᒋᐊᕐᑎᑦᓯᒍᑎ ᐃᑲᔫᓯᐊᓪᓚᒃᑖᕐᓂᕐᒥᑦ ᐱᓂᐊᕐᓂᕋᕈᑎᐅᙱᒻᒪᑦ. 
ᑖᓐᓇ ᐋᔩᕈᑎᐅᓕᑕᐃᓐᓇᕐᒪᑦ ᒫᓐᓇ. 
 
ᐅᑉᐱᕈᓱᒃᑐᖓᓕ ᑖᓐᓇ ᐱᒋᐊᕐᑎᑦᓯᒍᑦ, ᐊᖓᔪᖅᑳ ᑮᓇᐅᔭᓕᕆᔨᒃᑯᓐᓄᑦ ᐅᖃᖅᑲᐅᒻᒪᑦ, ᓇᓗᓇᐃᕐᓯᖅᑲᐅᒻᒪᑦ 
ᐱᓕᕆᐊᖑᕙᓕᐊᓕᑕᐃᓐᓇᖅᑐᓂᒃ, ᐱᒋᐊᕐᓯᒪᓕᖅᑐᓂ, ᑭᓯᐊᓂᓕ ᐃᓚᒋᐊᕈᑎᐅᖅᑰᖅᑐᖅ, ᓂᕆᐅᒃᑐᖓ 
ᐃᑲᔪᕆᐊᕈᑎᐅᓂᐊᖅᑐᖅ ᒐᕙᒪᒃᑯᓐᓄᑦ ᐋᔩᖃᑎᖃᕐᓂᑎᓐᓂ ᑐᐊᕕᕐᑎᑕᐅᓕᕐᓂᑎᓐᓄᑦ ᓴᖅᑮᖁᔭᐅᓪᓗᑕ 
ᐊᐅᔭᐅᓚᐅᙱᓂᖓᓂ. ᓂᕆᐅᒃᑐᒍᑦ ᐃᑲᔪᕐᓂᖃᕐᓂᐊᕐᖓᑦ ᐊᐅᓚᔾᔭᐃᒋᐊᕐᓂᕐᒥᑦ ᑲᒪᒋᔭᐅᓂᖓᓂᒃ ᓯᐅᓪ ᑲᓇᑕᒃᑯᑦ 
ᓴᖅᑮᖁᓗᒋᑦ ᓈᒻᒪᒋᒐᓱᒋᔭᖏᓐᓂᒃ ᐃᑲᔫᑎᒃᓴᓂᒃ ᓄᓇᕗᒻᒥᐅᓄᑦ ᓱᕋᐅᑎᓚᐅᖅᑐᓄᑦ. 
 
ᓂᕆᐅᑦᓯᐊᖅᑐᖓ ᑐᓴᕐᑎᑕᐅᓂᐊᕆᐊᒃᓴᖅ ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑲᓂᒃ ᐊᒻᒪ ᐋᔩᕈᑎᐅᔪᒥᓂᕐᓂᑦ, ᖃᖓ 
ᐊᒻᒪ ᐱᔭᕇᕐᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓴᒦᒃ, ᐱᒋᐊᕐᑎᑕᐅᔪᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᒃᑲᓐᓂᐊᕐᔪᒍᒪᓪᓗᖓ. ᖃᐅᔨᒪᖁᒐᒃᑭᑦ ᐃᓄᐃᑦ, ᐊᒻᒪ ᒑᓯᕐᓘᒻᒥᑦ 
ᐅᖅᓴᓐᓂᓚᐅᖅᑐᑦ, ᒐᕙᒪᐅᓂᕋᕐᑕᕗᓪᓕ ᓯᕗᓕᕐᑎᕗᑦ ᐊᒻᒪ ᐊᖏᔪᖅᑲᐅᑏᑦ ᑲᑎᒪᔨᖏᑦ. ᑕᐃᒃᑯᐊᖑᒻᒪᑕ 
ᐃᓱᒪᓕᐅᕈᓐᓇᖅᑐᑐᐊᑦ ᐃᑲᔫᓯᐊᕐᓂᐊᕐᒪᖔᕐᒥᒃ ᐋᒡᒐᓘᓐᓃᑦ. ᒪᓕᒐᓕᐅᕐᑎᑐᐃᓐᓇᐃᑦ ᐅᖃᐅᔾᔨᔪᓐᓇᙱᒻᒪᑕ 
ᐊᑭᓖᖁᔨᓗᑎᒃ. ᐱᒋᐊᕐᑎᑦᓯᒍᑦ ᐊᑐᕐᓗᒍ ᑖᓐᓇ ᐅᖃᖅᓯᒪᒻᒪᑦ ᐱᐅᒐᔭᕐᑑᒐᓗᐊᖅ ᒐᕙᒪᒃᑯᑦ 
ᐃᑲᔫᓯᐊᕐᑎᑦᓯᒍᓐᓇᕐᐸᑕ ᐊᐅᔭᐅᓚᐅᙱᓐᓂᖓᓂ. 
 
ᓯᐅᓪᑯᑦ ᐊᖏᖃᑎᖃᙱᒃᑯᑎᒃ ᐋᔩᕈᑎᐅᒧᓂᒃ ᐊᒻᒪ ᐃᑲᔪᕈᒪᙱᑉᐸᑕ ᒐᕙᒪᒃᑯᓐᓂᒃ, ᖃᓄᐃᓕᖓᓂᐊᓕᕐᐸᓪᓕ. 
ᐃᑲᔫᓯᐊᕋᒃᓴᑕᖃᙱᑐᐃᓐᓇᕆᐊᖃᕐᒪᑦ ᓄᓇᕗᑦᒥᐅᓄᑦ. 
 
ᐃᑲᔪᖅᑐᖅᑕᕋ ᐱᒋᐊᕐᑎᑦᓯᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ, ᐃᓵᓪᓗᓯ. ᓂᕈᐊᙱᑦᑐᑦ. ᐱᒋᐊᕐᑎᑦᓯᒍᑦ ᑲᔪᓯᕗᖅ. 
 
ᐱᒋᐊᕐᑎᑦᓯᒍᑏᑦ. ᑲᑎᒪᔾᔪᑎᒃᓴᓄᐊᕐᓗᑕ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐱᖁᔭᒃᓴᑦ ᐅᖃᓕᒫᖅᑕᐅᓂᖏᑦ. 
ᑲᑎᒪᔾᔪᑎᒃᓴᖅ 18. ᐊᐃᑉᐹᓂ ᐱᖁᔭᒃᓴᑦ ᐅᖃᓕᒫᖅᑕᐅᓂᖏᑦ. ᑲᑎᒪᔾᔪᑎᒃᓴᖅ 19. ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ: ᒪᓕᒐᒃᓴᖅ 16; ᐊᒻᒪ ᒪᓕᒐᒃᓴᖅ 18, ᓇᑦᑎᖅ 
ᐃᑦᓯᕙᐅᑕᐅᓪᓗᓂ. 
 
ᐊᔪᙱᔾᔪᑎᒐ ᒪᓕᒃᑐᒍ ᐱᒋᐊᕐᑎᑦᓯᔾᔪᑎᒃᑯᑦ 3 - 2(2), ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᓂᒃ 
ᐊᓯᖏᓐᓂᓪᓗ ᑲᑎᒪᓂᐊᖅᑐᑦ ᐃᓱᓕᑦᑐᒪᓕᕐᐸᑕ ᐃᓱᓐᓂᐊᕐᖢᑎᒃ. 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

 
ᐃᑦᓯᕙᐅᑕᖅ (ᓇᑦᑎᖅ)(ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᕆᔭᕗᑦ ᒪᓕᒐᒃᓴᖅ 16, ᒪᓕᒐᒃᓴᖅ 17 ᐊᒻᒪ 
ᒪᓕᒐᒃᓴᖅ 15. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᒋᐊᕈᒪᔪᒍᑦ ᐱᖁᔭᒃᓴᐃᑦ ᐃᒪᐃᓕᖓᑎᓪᓗᒋᑦ: 
 
1. ᒪᓕᒐᒃᓴᖅ 17 
2. ᒪᓕᒐᒃᓴᖅ 16 
3. ᒪᓕᒐᒃᓴᖅ 15 
 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑲᑎᒪᔨᕋᓛᑦ ᓈᒻᒪᒃᓴᖅᑐᐃᓐᓇᐅᕚᑦ ᒪᓕᒃᑯᑦᑎᒍ ᐲᑕᓴᓐ 
ᐃᓱᒪᒃᓴᖅᓯᐅᕈᑕᐅᖁᔭᖓ? 
 
ᐃᓚᖏᑦ ᒪᓕᒐᓕᐅᕐᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᓕᕆᐊᕆᖅᑳᓂᐊᖅᐸᕗᑦ ᒪᓕᒐᒃᓴᖅ 17. ᐅᖃᐅᓯᒃᓴᖃᖅᐲᑦ, ᐊᖓᔪᖅᑳ ᐊᒡᓘᒃᑲᖅ, 
ᓇᐃᓈᖅᔫᒥᓗᒋᑦ? ᖁᔭᓐᓇᒦᒃ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᑦᓯᕙᐅᑖᖅ, ᓇᐃᒃᑐᑯᓗᒃ. ᖁᕕᐊᓱᒃᐳᖓ ᑲᑎᒪᔨᕋᓛᑦ 
ᓵᖓᓄᐊᕈᓐᓇᕋᒪ ᐅᖃᓪᓚᐅᓯᖃᕐᓂᐊᕐᓗᖓ ᒪᓕᒐᒃᓴᖅ 17 ᐊᒻᒪ 16ᒥᒃ 2005-06 ᐃᓚᒋᐊᕈᑏᑦ ᑮᓇᐅᔭᓄᑦ 
ᐊᑐᕈᒫᕐᓂᐊᖅᑐᓄᑦ ᐊᑭᑐᔫᑎᑦ, ᓈᓴᐅᑎᓕᒃ 1. 
 
ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ ᐃᓚᒋᐊᕈᑏᑦ ᑮᓇᐅᔭᖅᑖᑎᑦᓯᑲᓐᓂᕐᓂᐊᕐᖓᑕ $1.84-ᒥᓕᔭᓂᒃ ᐅᑯᓄᖓ 
ᐊᑭᑐᔫᑎᓄᑦ ᐱᓕᕆᐊᒃᓴᓄᑦ: ᕿᑭᖅᑖᓘᑉ ᐃᑲᔪᕐᑕᐅᕕᖓᓄᑦ, ᑭᒃᑯᑐᐃᓐᓇᑦ ᐱᔪᓐᓇᐅᑎᖏᑦᑕ ᑲᑎᒪᔨᖏᑦᑕ 
ᐊᓪᓚᕝᕕᖓᓄᑦ, ᓱᐱᔫᕐᓯᐅᑏᑦ A-1 ᐅᖅᓱᐊᓗᖃᐅᑎᖃᕐᕕᒃᓴᒧᑦ. 
 
ᒪᓕᒐᒃᓴᖅ 17 2005-06 ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᓄᑦ ᐊᐅᓚᔾᔪᑎᓄᑦ ᓴᓇᔾᔪᑎᓄᓪᓗ, ᓈᓴᐅᑎᓕᒃ 1. 
ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ ᐃᓚᒋᐊᕈᑏᑦ ᑮᓇᐅᔭᖅᑐᕐᓂᐊᖅᑐᑦ $6.524-ᒥᓕᔭᓂᒃ ᐅᑯᓄᖓ: ᐆᒻᒪᖁᑎᓄᑦ 
ᐊᑭᑦᑐᕆᐊᕈᑎᐅᓂᐊᖅᑐᓄᑦ ᐊᒃᑐᐃᓂᐊᕐᓂᖓᓄᑦ; ᓄᓇᓕᓐᓂ ᖃᐅᔨᓴᕐᓂᖅ ᕿᓂᖅᑐᓕᕆᓂᕐᒧᑦ; ᓄᓇᓕᓐᓂ 
ᐱᓕᕆᔩᑦ ᐃᓕᓐᓂᐊᕐᑎᑕᐅᔾᔪᑎᒃᓴᖏᓐᓄᑦ; ᐃᑲᔫᓯᐊᒃᓴᑦ ᐊᐃᑦᑑᓯᐊᒃᓴᓪᓗ ᐊᖑᓇᓱᒃᑎᓄᑦ ᒥᑭᒋᐊᕐᓂᐊᕐᑎᓄᓪᓗ. 
 
ᐃᑦᓯᕙᐅᑖᖅ, ᖁᕕᐊᓱᒃᐳᖓ ᐊᐃᖅᑯᑎᖃᕈᑦᓯ ᑭᐅᓇᓱᒋᐊᒃᓴᖅ ᐊᒻᒪ ᑐᙵᓱᒃᑎᑉᐸᒃᑲ ᐃᖅᑲᓇᐃᔭᕐᑎᒃᑲ 
ᐊᐃᖅᓱᖅᑕᐅᕕᐅᑉ ᓵᖓᓄᐊᖁᓪᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐊᒡᓗᒃᑳᖅ. ᒪᓕᒐᓕᐅᕐᑏᑦ ᐅᖃᐅᓯᒃᓴᖃᖅᐹᑦ ᐱᔾᔪᑎᒋᓪᓗᒍ ᒪᓕᒐᒃᓴᖅ 17? 
ᐱᑕᖃᙱᒻᒪᑦ. ᑲᔪᓯᑐᐃᓐᓇᓕᕆᑦᓯ ᐊᐱᖅᓱᖅᑕᐅᕕᐅᑉ ᓵᖓᓄᑦ ᐃᖅᑲᓇᐃᔭᕐᑎᑎᓪᓗ, ᐊᖓᔪᖅᑳ ᐊᒡᓘᒃᑲᖅ. 
 
ᖁᔭᓐᓇᒦᒃ. ᑎᑎᕋᕐᑕᐅᖁᓪᓗᒍ, ᐊᖓᔪᖅᑳ ᐊᒡᓗᒃᑳᖅ, ᖃᐅᔨᒃᑲᐅᑎᒍᓐᓇᖅᐱᒌᑦ ᐃᖅᑲᓇᐃᔭᖅᑎᑎᑦ? 

ᐊᖓᔪᖅᑳ ᐊᒡᓘᒃᑲᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓴᐅᒥᓐᓄᑦ ᐹᓪ ᕆᑎ, ᑐᑭᒧᐊᒃᑎᓯᔨ ᐊᑭᓕᖅᓱᐃᔨᒃᑯᓐᓄᑦ. 
ᓴᐅᒥᓐᓄᑦ ᐹᓪ ᓱᕕᒐᖅ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᕐᑎᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᒋᑦᓯ. ᐱᓕᕆᐊᖃᕋᑦᑕ ᒪᓕᒐᒃᓴᖅ 17-ᒥᒃ. (ᑐᓵᔨᖃᕈᓐᓃᖅᑐᓂ) 
ᒪᑉᐱᒐᖅ 4, 2005-2006-ᒧᑦ ᐃᓚᒋᐊᕈᑏᑦ ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ. ᐊᐅᓚᔾᔪᑏᑦ ᓴᓇᔾᔪᑎᓄᓪᓗ. 
ᓈᓴᐅᑎᓕᒃ 1, ᑮᓇᐅᔭᓕᕆᔨᒃᑯᑦ, ᐱᓕᕆᕝᕕᖓᑦ, ᐊᖏᖅᑕᐅᓚᐅᖅᓯᒪᙱᑦᑐᑦ ᓱᓕ. ᐊᑕᐅᑦᓯᒥ ᑮᓇᐅᔭᑦ 
ᐊᐅᓚᑕᐅᔪᑦ, $733,000. ᐊᖏᖅᐱᓰ? ᑐᑐ. 
 
ᑐᑐ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᓱᒪᑐᐃᓐᓇᖅᑐᖓᓕ, ᑎᑎᕋᕐᑕᐅᓯᒪᖁᓗᒍ, ᑖᒃᑯᐊ ᐊᑭᑦᑐᕆᐊᕈᑏᑦ 
ᑮᓇᐅᔭᖅᑐᕈᑎᓄᑦ ᐱᓕᕆᐊᖏᓐᓄᑦ ᑐᕌᖓᑐᐃᓐᓇᕐᒪᖔᑕ ᐅᖃᐅᓯᐅᕋᑖᓚᐅᖅᑐᓄᑦ 
ᐊᑭᑦᑐᕆᐊᕐᓂᕆᓂᐊᕐᑕᖏᓐᓄᑦ ᐆᒻᒪᖁᑏᑦ ᐃᑉᐳᕈ 1-ᖑᓕᖅᐸᑦ, ᖃᐅᒻᒪᖅᑯᑎᓄᑦ ᐅᕝᕙᓗ ᐱᖃᓯᐅᔾᔨᕙ 
ᐊᑭᓕᖅᑕᐅᑲᓐᓂᕆᐊᖃᖅᑐᓂᒃ ᓴᖅᑭᓂᐊᖅᑐᓂ ᐊᑭᖏᓐᓄᑦ ᓄᖅᑲᖓᐅᑕᐅᑲᐃᓐᓇᕐᓂᐊᖅᑐᓂᒃ, ᑕᒪᓐᓇ ᒫᓐᓇᕈᓗᒃ 
ᐅᖃᐅᓯᐅᓛᓕᖅᑐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᑭᑦᑐᕆᐊᕐᓂᐅᔪᖅ ᐊᑭᖏᓐᓄᑦ 
ᐊᑭᑦᑐᕆᐊᕈᑎᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐃᓱᒪᓇᖅᐳᖅ ᑕᒪᓐᓇ ᐊᑭᖓᓄᑦ ᓱᕐᕋᔾᔭᐃᒃᑯᑎᖓ ᐊᑐᓕᖅᐸᑦ 
ᑕᑯᒃᑲᓐᓂᓛᕆᕕᑕ ᐃᓚᒋᐊᕈᑕᐅᔪᓂᒃ ᐊᑐᖅᑐᒃᓴᐅᔪᓂᒃ ᐱᖁᔭᒃᓴᒥᒃ ᑕᒪᒃᑯᓄᖓ ᒫᓐᓇᐅᔪᖅ ᑐᒃᓯᕋᐅᑕᐅᔪᓄᑦ 
ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐃᓱᒪᕗᖓ ᑕᐃᓐᓇ ᒪᓕᒐᓕᐅᖅᑎᐅᔪᖅ 
ᐅᖃᐅᓯᖃᖅᑐᖅ ᑭᖑᓪᓕᐅᔪᒥᒃ ᐱᔾᔪᑎᖃᖅᑐᓂᒃ ᐆᒻᒪᖅᑯᑎᓕᕆᓂᕐᒧᑦ ᐊᑭᑐᔪᑎᓄᑦ ᓱᕐᕋᔾᔭᐃᑯᑕᐅᙱᑦᑐᒥᒃ. 
 
ᐊᑭᑐᔪᓄᑦ ᓱᕐᕋᔾᔭᐃᒃᑯᑦ ᐊᑐᓕᖅᑕᐅᓯᒪᙱᑦᑐᖅ ᐅᕝᕙᓗ ᐅᕙᑦᑎᓐᓄᑦ ᑐᓂᔭᐅᓯᒪᙱᑦᑐᖅ ᕿᒥᕐᕈᓇᒃᑕᐅᖁᔭᐅᓗᓂ 
ᐆᒻᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᓂᕐᒧᑦ ᑲᑎᒪᔨᖏᓄᑦ ᒫᓐᓇᐅᔪᖅ, ᑖᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᓇᓗᓇᐃᖅᑕᐅᓯᒪᔪᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᐃᓚᒋᐊᕈᑕᐅᔪᓄᑦ ᐱᖁᔭᒃᓴᓄᑦ ᐱᔾᔪᑎᖃᓪᓗᐊᑕᕐᒪᑦ 
ᐊᑭᑦᑐᕆᐊᕈᑕᐅᔪᓄᑦ ᓴᖅᑭᑕᐅᓚᐅᖅᑐᑦ ᐊᖏᖅᑕᐅᓚᐅᖅᑐᑎᓪᓗ ᐅᕙᓂ ᒪᓕᒐᓕᐅᕐᕕᒻᒥ ᐄᐳᕈᓪ 1, 2005. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᒐᓗᐊᖅᑐᖓ ᐊᑭᑐᔪᑎᓄᑦ ᐊᑭᖏᓐᓄᑦ ᓱᕐᕋᔾᔭᐃᑯᑕᐅᑲᐃᓐᓇᖅᑐᖅ ᐊᒻᒪᓗ 
ᐅᖅᓱᐊᓗᒻᒧᑦ ᓱᕐᕋᔾᔭᐃᑯᑕᐅᑲᐃᓐᓇᖅᑐᑦ ᓴᖅᑭᐸᓪᓕᐊᓂᐊᖅᑐᑦ. 
 
ᐊᐱᖅᑯᑎᒐ, ᑕᒪᒃᑯᐊ ᑕᐃᑲᓂ ᐱᖃᓯᐅᔾᔭᐅᓯᒪᙱᑉᐸᑕ, ᑕᐃᒃᑯᐊ ᐃᓚᒋᔭᐅᓕᖅᐸᑕ, ᑕᑯᓛᖅᐱᑕ 
ᐃᓚᒋᐊᕈᑕᐅᔪᓂᒃ ᐊᑐᖅᑐᒃᓴᐅᔪᓂᒃ ᑕᒪᒃᑯᓄᖓ ᐊᑭᓕᐅᑎᒃᓴᐅᒻᒥᔪᓄᑦᐅᖃᖅᑏ. ᑕᒪᓐᓇ ᑕᒻᒪᙱᓚᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᓱᓕ ᐱᒋᐊᕐᓯᒪᙱᑦᑐᖅ ᖃᐅᔨᒪᙱᑦᑐᖓ 
ᖃᓄᐃᓕᖓᓛᕐᒪᖔᑦ. 
 
ᐅᖃᕈᓐᓇᕋᓗᐊᖅᑐᖓ ᒫᓐᓇᐅᔪᖅ ᖃᐅᔨᒪᔭᕐᓄᑦ ᒪᓐᓇᐅᔪᕐᓗ ᖃᐅᔨᒪᔭᕋ ᑕᐃᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ 
ᑯᐊᐳᕆᓴᒃᑯᑦ ᑲᔪᑦᑎᑎᖃᕐᓂᐊᖅᑐᑦ ᓱᕐᕋᔾᔭᐃᒃᑯᑎᖓᓂᒃ ᐊᑭᑐᔪᓄᑦ ᑕᐃᒃᑯᓄᖓ ᐆᒻᒪᖅᑯᑎᓕᕆᔨᒃᑯᑦ ᐊᑭᖏᓐᓄᑦ 
ᕿᒥᕐᕈᓂᕐᒧᑦ ᑲᑎᒪᔨᓄᑦ ᑕᒪᓐᓇ ᐱᔭᕇᕐᓯᒪᓕᖅᐸᑦ ᑲᒪᒋᔭᐅᓯᒪᓕᖅᐸᑦ, ᑐᓂᔭᐅᓚᖅᑐᖅ ᐊᖓᔪᖅᑳᖑᔪᓄᑦ ᐊᒻᒪ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᒫᓐᓇᐅᔪᕐᓕ ᓇᓚᐅᑦᑖᑐᐃᓐᓇᕈᓐᓇᖅᐳᖓ ᖃᓄᐃᓕᖓᓛᕐᒪᖔᖅ ᐊᒻᒪ ᐊᑲᐅᒃᓴᓂᕐᓴᐅᒐᔭᕋᒪ ᑕᒪᒃᑯᐊ 
ᑐᑭᓯᒋᐊᕈᑎᒃᓴᐅᔪᑦ ᐱᓯᒪᒍᒃᑭᑦ ᓵᓐᓂ ᑕᐃᒃᑯᐊ ᐱᔭᕇᖅᑕᐅᓯᒪᓕᖅᐸᑕ ᐅᖃᕐᕕᒋᒃᑲᓂᕐᓗᒍ ᒪᓕᒐᓕᐅᖅᑎᐅᔪᑦ 
ᐊᐱᖅᑯᑎᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᔭᕇᖅᐱᑦ. ᑐᑐ. 
 
ᐊᑎᓕᐅᕐᓯᒪᔪᖁᑎᖃᕈᓐᓃᕋᒪ, ᑐᑐ ᐊᓯᐊᓂᒃ. ᐅᕙᓃᑦᑐᓄᑦ ᐊᑕᐅᓯᕐᒥᒃ ᑲᒪᒋᔭᐅᓂᖏᓐᓄᑦ ᑮᓇᐅᔭᓄᑦ. $733 
ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): $733 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᕝᕗᖓᕐᓗᓯ 5. ᒪᓕᒐᓕᕆᔨᒃᑯᑦ, ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ. 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᓂᖏᓐᓄᑦ ᑲᑎᒪᔨᐅᔪᑦ. ᑲᑎᑦᑐᒋᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᐅᔪᑦ, 
ᐊᑐᓗᐊᕐᓯᒪᔪᑦ $315 ᑕᐅᓴᓐ, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᑦᑐᒋᑦ ᐱᓕᕆᕕᐅᔪᖅ, ᐊᑐᓗᐊᕐᓯᒪᔪᑦ $315 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 6. ᐃᓕᓐᓂᐊᕐᓂᓕᕆᓂᕐᒧᑦ. ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ. ᐊᐅᓚᑦᓯᔨᒃᑯᑦ. 
ᑲᑎᑦᑐᒋᑦ ᐊᐅᓚᑦᓯᔨᒃᑯᑦ. $100 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓐᓇᕐᓄᑦ ᐃᓕᓐᓂᐊᕐᓂᖅ ᐊᒻᒪᓗ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕐᓂᕐᒧᑦ. ᑲᑎᑦᑐᒋᑦ 
ᐃᓐᓇᕐᓄᑦ ᐃᓕᓐᓂᐊᕐᓂᖅ ᐊᒻᒪ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕐᓂᕐᒧᑦ. $119 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᓕᕆᕕᐅᔪᑦ $219 ᑕᐅᓴᓐ. ᐊᖏᖅᐱᓯ. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᒐᖅ 7-ᒧᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᓯᕗᓂᐊᒍᑦ 
ᐊᖏᖅᑕᐅᓯᒪᙱᑦᑐᑦ. ᓱᕈᓯᑦ ᖃᓄᐃᙱᑎᐊᕐᓂᖏᓐᓄᑦ, ᐃᓚᒌᖑᔪᑦ ᐊᒻᒪ ᓄᓇᓕᐅᔪᑦ. ᑲᑎᑦᑐᒋᑦ ᓱᕈᓰᑦ 
ᖃᓄᐃᙱᑦᑎᐊᕐᓂᖏᓐᓄᑦ, ᐃᓚᒌᖑᔪᑦ ᐊᒻᒪ ᓄᓇᓕᐅᔪᑦ, ᐊᑐᓗᐊᕐᓯᒪᔪᑦ $100 ᑕᐅᓴᓐ. ᐊᖏᖅᐱᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᓕᕆᕕᐅᔪᖅ. ᐊᑐᓗᐊᖅᑐᒥᓃᑦ $100 ᑕᐅᓴᓐ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᒐᖅ 8. ᐊᕙᑎᓕᕆᓂᕐᒧᑦ. ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐅᕙᓂ ᐱᑕᖃᕐᒪᑦ ᐊᖓᔪᖅᑲᐅᑎᖃᕐᕕᐅᔪᒥᒃ, ᐃᒪᐃᓕᖓᔪᖅ; 
ᑮᓇᐅᔭᖃᖅᑎᑦᑎᓂᐊᕐᓗᑎᒃ $90 ᑕᐅᓴᓐ ᖃᖓᑦᑕᐅᑎᓄᑦ ᑐᕌᖓᔪᑦ ᐃᓄᐃᑦ ᐆᒪᔪᕐᓂᐊᖅᑎᐅᓂᕐᒧᑦ 
ᐃᓕᓐᓂᐊᕐᓂᕐᒧᑦ ᐱᓕᕆᐊᒥ. 
 
ᑕᒪᒃᑯᐊ ᐃᓚᒋᐊᕈᑕᐅᔪᑦ ᐊᑐᖅᑕᐅᓲᖑᒻᒪᑕ ᓄᑖᓄᑦ ᐊᒻᒪ ᐃᒪᐃᑦᑐᑦ ᐱᓕᕆᐊᖑᔪᑦ, ᑕᒪᓐᓇ ᓄᑖᖑᕙ ᓴᖅᑭᖅᑐᖅ. 
ᖃᓄᐃᒻᒪᓄᓇ ᐅᕙᓃᑦ ᓯᕗᓪᓕᕐᒦᓐᓇᓂ ᑮᓇᐅᔭᓂ ᐊᑐᖅᑐᒃᓴᐅᔪᓂᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓄᐃᑦ ᐆᒪᔪᕐᓂᐊᖅᑎᐅᓂᕐᒧᑦ ᐃᓕᓐᓂᐊᕐᓂᖓ 
ᐱᑕᖃᖅᐸᒌᖅᑐᖅ ᐱᑕᖃᖅᑐᓂᓗ ᑮᓇᐅᔭᓂ ᐊᑐᖅᑐᒃᓴᐅᔪᓂ ᐊᕙᑎᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᓪᓗᒍ ᑕᕝᕙᓃᒻᒪᑦ, ᖃᓄᐃᒻᒪᓕ ᐃᓚᒋᐊᕈᑎᖃᕆᐊᖃᕐᐸᑦ 
ᑮᓇᐅᔭᖅᑐᕈᑎᒃᓴᖏᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᓕᒐᓕᐅᕐᑏᑦ ᐃᖅᑲᐅᒪᔪᒃᓴᐅᒻᒪᑕ ᐋᔩᕈᑎᖃᕐᑎᓪᓗᒋᑦ 
ᐊᕙᑎᓕᕆᔨᒃᑯᑦ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᖁᑎᖏᓐᓂᒃ, ᐲᖅᓯᓚᐅᕐᖓᑕ $150,000-ᓂᒃ ᑮᓇᐅᔭᓕᕆᔨᖏᑦᑕ 
ᐊᐅᓪᓚᖃᑦᑕᐅᑎᒃᓴᖏᓐᓄᑦ ᑮᓇᐅᔭᖅᑐᕈᑎᒃᓴᖏᓐᓂᒃ. ᑖᒃᑯᐊ $150,000 ᐊᕕᑦᑐᖅᓯᒪᓂᖏᑦ ᑮᓇᐅᔭᓕᕆᔨᖏᑦᑕ 
ᐊᐅᓚᑦᓯᔨᒃᑯᖏᓐᓄᑦ ᑐᕌᖓᔪᑦ ᐊᕙᑎᓕᕆᔨᒃᑯᑦ ᐃᓕᓐᓂᐊᕐᑎᖁᑎᖏᓐᓄᑦ ᐊᕙᑎᓕᕆᔨᒃᑯᖏᓐᓂ. 
 
ᐲᖅᑕᐅᑐᐊᕐᖓᑦ, ᐊᑐᓕᖁᔨᓚᐅᕐᒪᑕ ᒪᓕᒐᓕᐅᕐᑏᑦ ᐊᐅᓪᓛᕐᑎᑕᐅᖁᓪᓗᒋᑦ ᑮᓇᐅᔭᑦ, ᑕᒪᒃᑭᕐᓗᒋᑦ $150,000 
ᐊᑐᕈᒫᕐᓂᐊᓚᐅᖅᑐᑦ ᐃᓕᓐᓂᐊᕐᑎᓄᑦ, ᓄᑖᒥᒃ ᑕᐃᒎᓯᖃᓕᕐᓗᓂ ᐊᖑᓇᓱᒃᑐᓕᕆᔩᑦ ᒥᑭᒋᐊᕐᓂᐊᕐᑏᓪᓗ 
ᓱᓇᒃᑯᑎᖏᓐᓂᒃ ᔭᒐᐃᕙᒃᑐᑦ ᐃᑲᔫᓯᐊᕐᕕᒃᓴᖓᑦ, ᑖᓐᓇ ᑕᐅᓇᓃᒃᑐᖅ. 

ᒪᓕᒃᑐᒍ ᐊᑐᓕᖁᔭᐅᓚᐅᖅᑐᖅ, ᓴᖅᑮᓯᒪᓕᕋᑦᑕ ᐃᓚᒋᐊᕈᑎᒃᓴᓄᑦ ᐱᖁᔭᒃᓴᒥᒃ ᐱᖃᓯᐅᔾᔨᖁᓪᓗᑕ $90,000-ᓂᒃ 
ᐅᑎᕐᓂᐊᕐᖓᑕ ᐊᐅᓪᓚᖃᑦᑕᐅᑎᒃᓴᖏᓐᓄᑦ ᐃᓕᓐᓂᐊᕐᑎᐅᑉ ᐊᕙᑎᓕᕆᔨᒃᑯᖏᓐᓄᑦ, ᐊᒻᒪ ᐃᒥᐊᒃᑯᖏᑦ $60,000 
ᔭᒐᐃᕙᑐᓄᑦ ᐃᑲᔫᑎᐅᖁᓪᓗᒋᑦ ᐃᓱᒪᒃᓴᖅᓯᐅᕈᑎᐅᖁᔭᐅᓚᐅᖅᑐᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ ᐊᒡᓘᒃᑲᖅ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓗᓇᐃᕐᓯᔪᒪᒐᒪ ᑎᑎᕋᕐᑕᐅᓯᒪᖁᓪᓗᒍᓗ, ᐊᒻᒪ ᐅᖃᐅᑕᐅᓚᐅᖅᑐᖅ 
ᓇᓗᓇᐃᕈᒪᓪᓗᒍ ᒫᔾᔨ 21, 2005ᒥ ᑲᑎᒪᔾᔪᑎᓂᕐᓂ, ᐱᒋᐊᕐᑎᑕᒥᓂᕋ ᐲᖅᑕᐅᖁᓪᓗᒍ $150,000 2005/06ᒧᑦ 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᕙᑎᓕᕆᔨᒃᑯᑦ ᐊᐅᓪᓚᖃᑦᑕᐅᑎᖏᓐᓄᑦ ᐃᖏᕐᕋᔾᔪᑎᖏᓐᓄᓪᓗ ᑮᓇᐅᔭᓕᕆᔨᒃᑯᑦ 
ᐊᐅᓚᑦᓯᔨᒃᑯᖏᓐᓂ. 
 
ᐅᖃᖅᓯᒪᔪᖃᙱᑦᓯᐊᖅᑐᖅ ᐃᓄᐃᑦ ᐃᓕᓐᓂᐊᕐᑏᑦ ᐊᐅᓪᓚᖃᑦᑕᐅᑎᖏᓐᓂᒃ ᑮᓇᐅᔭᖅᑐᕈᑎᒃᓴᓂᒃ $150,000-ᓂᒃ. 
ᐱᓕᕆᕝᕕᖓᑦ ᐊᐅᓪᓚᖃᑦᑕᐅᑎᓄᑦ ᐃᖏᕐᕋᔾᔪᑎᓄᓪᓗ ᑮᓇᐅᔭᖅᑐᕈᑎᒃᓴᖃᓚᐅᕐᖓᑕ, ᐲᖅᑕᐅᓚᐅᕐᑎᓐᓇᒋᑦ 
$479,000ᖑᓚᐅᕐᖓᑕ. ᖃᐅᔨᒍᒪᒐᓗᐊᕋᒪ ᖃᓄᖅ ᓇᓗᓇᐃᕐᓯᑦᑕᕐᓂᕐᒪᖔᑕ ᐲᖅᓯᓂᐊᕆᐊᒃᓴᖅ $150,000-ᓂᒃ 
ᓇᑭᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᒋᐊᕈᑎᒃᓴᒃᑲ ᐅᕙᖓ ᓵᖓᓃᒃᑐᑦ ᐅᖃᐅᓯᒃᓴᐃᑦ; 
ᐅᖃᐅᓯᐅᓚᐅᕐᓯᒪᒻᒪᑦ ᒪᓕᒐᓕᐅᕐᕕᐅᑉ ᐃᓗᐊᓂ, ᑲᑎᒪᔾᔪᑎᕕᓂᕐᓂ ᒫᔾᔨ 21ᖑᑎᓪᓗᒍ ᐅᖃᖅᓯᒪᓪᓗᓂ, ᒪᑉᐱᒐᖅ 
67ᒦᑦᑐᖅ ᒫᔾᔨ 21-ᒥ, ᐅᖃᖅᓯᒪᒻᒪᑦ ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᕕᑦᑐᖅᓯᒪᒻᒪᑕ  
 
ᐃᓕᓐᓂᐊᕈᑎᒃᓴᓄᐊᖓᔪᑦ ᐊᒻᒪ ᐱᕙᓪᓕᐊᔪᓕᕆᔩᑦ, ᐊᒻᒪ ᑮᓇᐅᔭᓕᕆᔨᒃᑯᑦ ᐊᐅᓚᑦᓯᔨᖏᑦᑕ 
ᑮᓇᐅᔭᖅᑐᕈᑎᒃᓴᖏᓐᓂᒃᑐᑎᒃ. ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑮᓇᐅᔭᓕᕆᔨᒃᑯᖏᓐᓄᑦ $400,000ᖑᓚᐅᖅᑐᑦ. 
 
ᐊᕕᒃᑐᖅᓯᒪᓕᕐᑎᓪᓗᒋᑦ $400,000 ᐱᓕᕆᕝᕕᖓᑦᑕ ᑮᓇᐅᔭᓕᕆᔨᒃᑯᖏᓐᓄᑦ ᐊᐅᓚᑦᓯᔨᖏᓐᓂ ᑮᓇᐅᔭᕐᓂ 
ᐊᑐᕈᒫᕐᓂᐊᖅᑐᓂ ᓇᓗᓇᐃᕐᓯᓯᒪᒻᒪᑕ ᐊᐅᓪᓚᖃᑦᑕᐅᑎᓂᒃ ᐃᖏᕐᕋᔾᔪᑎᓂᓪᓗ ᑲᑎᒃᑐᒋᑦ $479,000. 
 
ᐲᖅᑕᐅᖁᔭᐅᓚᐅᖅᑐᖅ ᐱᒋᐊᕐᑎᑦᓯᔾᔪᑎᒃᑯᑦ ᒪᓕᒐᓕᐅᕐᕕᒻᒥ $150,000ᖑᓪᓗᑎᒃ. ᐊᕕᒃᑐᖅᓯᒪᓕᕐᑎᓪᓗᒋᑦ 
ᐊᐅᓪᓚᖃᑦᑕᐅᑎᓄᑦ ᐃᖏᕐᕋᔾᔪᑎᓄᓪᓗ, ᖃᓂᓛᖑᔪᑦ $150,000 ᑖᒃᑯᓇᙵᑦ $479,000ᓂᒃ, $180,000 
ᖃᓂᓛᖑᓪᓗᓂ $150,000ᓄᑦ ᐲᖅᑕᐅᓚᐅᖅᑐᓄᑦ. ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᓂᓪᓗ 
ᐋᖅᑭᒃᓱᐃᔨᒃᑯᑦ ᐱᓕᕆᕝᕕᖓᓐᓄᐊᖓᔪᑦ ᑮᓇᐅᔭᓕᕆᔨᒃᑯᖏᓐᓄᑦ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᓂᓪᓗ ᐋᖅᑭᒃᓱᐃᔩᑦ ᑲᒪᒋᔭᖃᕐᒪᑕ ᐆᒪᔪᕐᓂᐊᑎᒃᓴᓂᒃ ᐃᓕᓐᓂᐊᕐᑎᓂᒃ. 
$150,000 ᐲᖅᑕᐅᖁᔭᐅᓚᐅᖅᑐᖅ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓗᐊᓂ ᐊᒃᑐᐊᓂᖃᓪᓚᒃᑖᓚᐅᕐᒪᑦ $180,000ᓄᑦ 
ᖃᓂᓐᓂᖅᐹᖑᓪᓗᓂ, ᐊᕕᒃᑐᖅᑕᐅᑎᓪᓗᒋᑦ $479,000. ᖁᔭᓐᓇᒦᒃ, ᐅᖃᖅᑏ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᐊᑏ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓴᖅᑰᔨᓕᖅᐳᖓᓕ ᓇᓪᓕᐊ ᖃᓂᓛᖑᓐᓂᕐᒪᖔᑦ ᖃᓂᓛᖑᙱᑦᑐᓪᓗ 
ᐱᔾᔪᑎᒋᓪᓗᒋᑦ, ᐲᖅᓯᒐᓛᑐᐃᓐᓇᕋᑎᒃ ᐅᕙᙵᑦ ᐃᑲᙵᑦ ᑕᒪᐃᓐᓂᒃ, ᐲᑐᐃᓐᓇᓕᕐᓚᕗᓄᓇ ᑕᒪᒃᑭᑦᓯᐊᒻᒪᕆᓪᓗᒋᑦ 
ᐊᒃᑐᐃᓂᖃᕐᓂᐊᖅᑐᑦ ᐃᓕᓐᓂᐊᕐᑎᓂᒃ ᓄᓇᓕᓕᒫᓐᓂᓪᓗ, ᑕᐃᒫᒃ ᑐᑭᓯᕗᖔ, ᓈᓴᐅᑏᑦ ᒪᓕᑐᐃᓐᓇᖅᑐᒋᑦ, 
ᕿᒥᕐᕈᕙᙱᑦᑑᑦ, ᖃᐅᔨᒪᒐᓗᐊᖅᑐᖓ ᑭᐅᔪᓐᓇᙱᑦᑐᖅ ᐊᖏᔪᖅᑳᖓ ᑮᓇᐅᔭᓕᕆᔨᒃᑯᑦ. ᐊᐱᕆᔪᒪᓪᓗᖓ 
ᑲᒪᒋᔭᖃᖅᑐᖅ ᐊᕙᑎᓕᕆᔨᒃᑯᓐᓄᑦ. ᖃᓄᖅ ᓯᕗᓪᓕᐅᑎᒋᐊᓖᑦ ᐋᖅᑭᑦᑕᐅᓂᖅᐸᑦ, ᑕᕝᕙᑲᐅᑎᒌ ᕿᒥᕐᕈᓪᓗᑎᒃ, 
ᐄ', ᓈᓴᐅᑎᖏᑦ ᖃᓂᓛᖑᒻᒪᑕ, ᐲᑦᓯᐊᒻᒪᕆᓕᕐᓚᕗᑦ ᐊᒻᒪᓗ ᐊᓯᐊᒍᑦ ᐊᑭᓕᖅᑕᐅᑐᐃᓐᓇᕐᓂᐊᕐᐳᑦ. ᖃᓄᕐᓕ  

ᓯᕗᓪᓕᐹᖑᓂᐊᖅᑐᓂᑦ ᖃᐅᔨᕙᑉᐸᑦ? ᑕᑯᑐᐃᓐᓇᖅᑐᒋᑦ ᑖᒃᑯᐊ ᓈᓴᐅᑎᐅᔪᑦ, ᐲᖅᓯᑐᐃᓐᓇᕐᓗᓂ ᐊᒻᒪᓗ ᑖᓐᓇ 
ᑕᑯᔅᓴᐅᒍᓐᓃᓂᐊᖅᑯ. ᖃᓄᕐᓕ ᓯᕗᓪᓕᐅᑎᑦᑎᕙᑉᐱᓯ ᑭᒃᑯᑦ ᐊᐅᓪᓚᕈᑎᖏᓐᓂ ᐊᒻᒪᓗ ᐃᖏᕐᕋᔾᔪᑎᓕᕆᓂᕐᒧᑦ 
ᑮᓇᐅᔭᖏᓐᓂ ᑖᓐᓇ ᒪᓕᓪᓗᒍ ᐲᑕᐅᓯᒪᔪᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ ᐊᐱᕆᔭᐅᕗᑎᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦ, ᐃᒃᓯᕙᐅᑕᖅ. ᐅᖃᖅᓯᒪᒐᒪ ᐊᒻᒪᓗ ᐅᖃᖃᑦᑕᐃᓇᕐᓂᐊᖅᑯᖓ 
ᒫᓐᓇ ᓈᒻᒪᒋᓚᐅᙱᓇᒃᑯ ᐱᖁᔨᕗᖔᖑᔪᖅ, ᐃᖅᑲᓇᐃᔭᖅᑏᑦ ᐊᐅᓪᓚᖃᑦᑕᕆᐊᖃᕐᓂᖏᓐᓄᑦ ᐊᕐᕌᒎᒥ. 
ᑲᑎᒪᔨᐅᖃᑎᕗᑦ ᐱᖁᓕᖁᔭᕐᓂᑦ ᐱᓚᐅᖅᑯ ᐊᒻᒪᓗ ᑖᒃᑯᐊ ᐊᑐᖅᑕᐅᑲᓐᓂᕐᓗᑎᑦ ᐊᖏᔪᖅᑲᐅᑏᑦ 
ᐃᖏᕐᕋᔾᔪᑎᔅᓴᖏᓐᓄᑦ ᖃᓂᓛᖑᓂᖓᓄᑦ ᐆᒪᔪᕐᓂᐊᑎᐅᓂᕐᒧᑦ ᐃᓕᓐᓂᐊᕈᑎᐅᔪᒥᑦ. ᑖᒃᑯᐊ 
ᑎᑎᕋᖅᓯᒪᔪᐃᓐᓇᐅᕗᑦ. ᐃᖏᕐᕋᔾᔪᑎᐅᔪᓂᑦ ᑐᑭᓯᒋᐊᕈᑎᐅᔪᑦ ᑎᑎᕋᖅᑕᐅᓯᒪᕗᑦ ᐃᖅᑲᓇᐃᔭᖅᑎᖁᑎᑦᑎᓐᓄ. 
 
ᐲᖅᑕᐅᔪᖃᓚᐅᖅᑯ ᑮᓇᐅᔭᓂᑦ ᐆᒪᔪᕐᓂᐊᑎᐅᓂᕐᒧᑦ ᐃᓕᓐᓂᐊᕈᑎᐅᔪᒧᑦ ᐊᕐᕌᒎ ᒪᕐᕈᐊᖅᑎᖅᑐᑎᑦ 
ᑲᑎᒪᓂᐅᕙᑦᑐᒧᑦ. ᑕᐃᒪᓕ ᐱᐅᓂᖅᓴᐅᓛᖑᔮᓚᐅᖅᑯ ᑕᕝᕙᙵᑦ ᑮᓇᐅᔭᓂᑦ ᐲᖅᓯᓗᓂ ᓇᑲᑕᐅᓚᐅᖅᑐᓂᑦ. 
ᑕᐃᒪᓐᓇᓕ ᑕᒪᓐᓇ ᐊᓯᔾᔨᓕᓚᐅᖅᑲᕗᑦ. 
 
ᑕᒪᓐᓇ ᑐᑭᓯᓇᖅᓯᑎᐊᒃᑲᓂᕐᓗᒍ ᓯᓚᒧ ᐱᓂᕐᓗᑦᑐᓄᑦ ᐊᑭᓕᐅᑎᔅᓴᓂᑦ ᐊᒥᓱᕈᖅᑎᑕᐅᒋᐊᕐᓂᖓ, 
ᒪᓕᒐᖃᙱᓚᒍᓪᓕ ᑖᔅᓱᒧᖓ. ᐱᐅᓂᖅᐹᖑᓚᐅᖅᑯ ᑕᐃᒪᓐᓇ ᐋᖅᑭᒋᐊᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᓯᒪᓂᐊᕐᖓᑦ ᐃᓱᒪᕗᖓᓕ ᐊᖓᔪᖅᑳ ᑐᑭᓯᔭᒃᑯᓪᓕ ᐅᖃᐅᓯᖃᖅᑯ ᐊᒻᒪᓗ 
ᐅᖃᐅᓯᖃᕋᑖᕋᒪ ᐱᖁᔨᕗᖔᖑᓚᐅᖅᓯᒪᔪᒥᑦ; ᐲᓯᑐᐃᓐᓇᕐᓗᓯ $150,000 ᑕᕝᕙᙵᑦ $479,000. 
ᐊᖓᔪᖅᑳᖑᔪᖅ ᐅᖃᖅᑯᑦ ᐊᑎᓕᐅᖅᑐᒥᓂᐅᓂᕋᖅᑐᓂ ᑖᔅᓱᒥᖓ ᐲᖅᓯᓂᕐᒥᑦ $150,000 ᑕᕝᕙᙵᑦ 
ᐃᓕᓐᓂᐊᖅᑐᓄᑦ ᐆᒪᔪᕐᓂᐊᖅᑎᐅᓂᕐᒧᑦ. ᑕᒪᓐᓇ ᓱᓕᕚ ᑎᑎᕋᖅᓯᒪᓂᐊᕐᖓᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᐱᕿᔭᐃᑦ ᐊᖓᔪᖅᑳ ᐊᑭᓱᒃ? ᐊᖓᔪᖅᑳ ᐊᑭᓱᒃ. 
 
ᐊᖓᔪᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᓐᓇ ᐱᐅᓂᖅᐹᖑᓚᐅᕐᖓᑦ ᐊᑐᕐᓗᒍ. 
ᐅᓪᓗᒥᒧᑦ ᑕᐃᒪᓐᓇ ᐋᖅᑭᔅᓯᒪᕗᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᕐᓕ ᑕᒪᓐᓇ ᐃᓱᒪᓕᐅᕈᑎᒋᓐᓂᖅᑭᓯᐅᒃ ᐱᐅᓂᖅᐹᖑᓱᒋᓪᓗᒍ? ᑭᓱᓗ 
ᐃᓚᖏᑦ ᑕᕝᕙᓃᑉᐹᑦ $479,000? ᐃᒻᒪᖃ ᖃᐃᑦᑎᔭᐅᒍᒪ ᑭᓱᓪᓚᑦᑖᖑᓂᖏᓐᓂ ᑕᕝᕙᓃᑦᑐᑦ $479,000 
ᐃᓗᓕᖃᕐᒪᖔᖅ. ᐃᒻᒪᖃ ᑕᒪᓐᓇ ᐃᑲᔪᕈᓐᓇᓂᐊᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᒡᓘᒃᑲᖅ ᐃᓵᔅᓯᒪᕗᖅ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐃᓛᒃᑰᑎᕐᓗᒍ $479,000 ᐃᒪᐃᑦᑑᕗᑦ: 
$60,000 ᐊᖓᔪᖅᑳ ᑐᖏᓕᖓᑕ ᐊᓪᓚᕝᕕᖓᓄᑦ $80,000 ᐱᓕᕆᐊᖑᔪᓂᑦ ᐱᕙᓪᓕᐊᓂᕐᒧᑦ $35,000 
ᐊᖏᔪᖅᑲᐅᑎᓄᑦ ᐱᔨᑦᑎᕋᐅᑎᖏᓐᓂ ᐊᐅᓚᑦᑎᓂᕐᒥᑦ $20,000 ᑮᓇᐅᔭᓕᕆᓂᕐᒧᑦ ᐱᔨᑦᑎᕋᐅᑎ $10,000 
ᐃᖅᑲᓇᐃᖅᑐᓕᕆᔨᓄᑦ ᐊᒻᒪᓗ ᐋᖅᑭᓱᖅᑕᐅᕙᓪᓕᐊᓂᖏᓐᓄᑦ $180,000 ᐆᒻᒪᔪᕐᓂᐊᖅᑎᐅᓂᕐᒧᑦ ᐃᓕᓐᓂᐊᕐᓂᖅ 
$50,000 ᕿᑭᖅᑖᓗᒻᒥ ᐊᖓᔪᖅᑲᐅᑎᓄᑦ ᐱᔨᑦᑎᕋᐅᑎᑦ $5,000 ᑭᕙᓪᓕᖅ $6,000 ᕿᑎᕐᒥᐅᑦ $6,000  

ᒪᓕᒐᐅᔪᓂᑦ ᐊᒻᒪᓗ ᐸᕐᓇᐸᓪᓕᐊᓂᕐᒥᑦ ᒪᓕᒐᕐᓂᑦ ᐊᐅᓚᑦᑎᓂᖅ $20,000 ᒪᓕᒐᓕᐅᕐᓂ ᐊᒻᒪᓗ 
ᒪᓕᑦᑕᐅᔭᕆᐊᓕᓐᓂ ᐊᑐᓕᖅᑎᑦᑎᓂᖅ $34,000 ᒪᓕᒐᐅᔪᑦ $18,000 ᐆᒪᔪᓕᕆᓂᕐᒧᑦ ᒪᓕᒐᐅᔪᑦ $35,000. 
ᑖᒃᑯᐊ ᑲᑎᑦᑐᒋᑦ $479,000 ᐊᒻᒪᓗ ᑖᓐᓇ ᐃᓕᓐᓂᐊᕐᓂᐅᔪᖅ ᑕᕝᕙᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ 
ᐆᒪᔪᕐᓂᐊᕐᑎᐅᓂᕐᒧᑦ ᐃᓕᓐᓂᐊᕐᓂᖅ ᐱᖃᓯᐅᔾᔨᕗᖅ $230,000 ᑕᕝᕙᙵᑦ $479,000. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᕈᓐᓇᕋᑖᙱᓐᓇᒪ ᓱᒃᑲᓕᓪᓗᖓ, ᐊᔾᔨᖓᓂᑦ ᐱᒍᓐᓇᖅᑭᑖ ᑕᔅᓱᒪᙵᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᔾᔨᖓᓂ ᑐᓂᓯᔪᓐᓇᖅᑮᑦ ᑐᑐ-ᒧᑦ. ᐱᑕᖃᖅᑭᔅᓱᓖ ᑐᑐ? 
 
ᑐᑐ: ᐊᔾᔨᖓᓂᑦ ᖃᐃᑦᑎᔭᐅᑦᑕᐅᑎᒋᔪᓐᓇᖅᑯᖔ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑕᖅ, ᐃᓄᑦᑎᑑᓕᖅᓯᒪᔾᔮᖏᑦᑐᖅ. ᒪᓕᒐᓕᐅᖅᑎ ᐊᔾᔨᖓᓂ 
ᐱᑦᑕᐅᑎᒋᒍᒪᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖃᓄᐃᙱᑦᑐᖅ, ᐃᒃᓯᕙᐅᑖᖅ. ᐊᑕᐅᓯᑐᐃᓐᓇᕐᒥᑦ ᐅᖃᐅᓯᖃᕋᓗᐊᖅᑲᑦ ᐱᔪᓐᓇᖅᑕᕋ. ᑕᑯᔪᒪᑐᐃᓐᓇᖅᑯᖓ 
ᐊᒻᒪᓗ ᓇᒧᙵᖅᓯᖔᕐᓂᐊᕋᑦᑕ ᑕᕝᕙᙵᑦ. 
 
ᑕᕝᕙᓃᑦᑐᖃᙱᓚᖅ, $50,000 ᐊᖓᔪᖅᑳ ᑐᖏᓕᖓᓄᑦ. ᑕᕝᕙᓂ ᑐᑭᒧᐊᖅᑎᑦᑎᔨᒃᑯᓐᓂ ᐊᖓᔪᖅᑳ 
ᐊᐅᓪᓚᕐᓂᖓᓄᑦ ᐱᑕᖃᙱᓚᖅ. ᐱᓕᕆᕕᐅᔪᖅ ᑮᓇᐅᔭᖃᙱᓚᑦ ᐊᖓᔪᖅᑳᒧᑦ ᐊᐅᓪᓚᕐᔪᑎᔅᓴᖓᓄᑦ. ᑕᒪᓐᓇ 
ᓱᓕᕚ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᕋᑖᖅᑯ ᐊᔾᔨᖓᓂᑦ ᐱᑦᑕᐅᑎᒋᔪᓐᓇᕐᓂᕋᖅᑐᓂ ᑎᑎᕋᖅᓯᒪᔪᖁᑎᖓᓂ. 
ᐃᓄᑦᑎᑑᓕᖅᑎᑕᐅᔭᕆᐊᖃᙱᑦᑐᖅ. ᑐᓂᑦᑕᐅᑎᒋᔪᓐᓇᕐᑕᐃᑦ ᖃᐅᔨᓵᖃᕐᑎᓪᓗᑕ ᑎᑎᕋᖅᓯᒪᔪᓂᑦ. ᐊᖓᔪᖅᑳ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐃᑦᑎᓂᐊᖅᑲᕋ ᐊᔾᔨᖓᓂᑦ. ᐃᖅᑲᓇᐃᔭᖅᑎᓐᓂ 
ᖁᓛᓄᑦ ᐊᔾᔨᓕᐅᖅᑎᒋᐊᖃᖅᑲᕋ ᐃᓄᑦᑎᑑᓕᖅᓯᒪᙱᑦᑐᒥᑦ ᒪᓕᒐᓕᐅᕐᕕᑎᓐᓂ. ᐊᑲᐅᙱᓕᐅᕈᑎᖃᙱᓚᖓᓕ. 
 
ᐱᓕᕆᕕᐅᔪᑦ ᐊᕙᑎᓕᕆᓂᕐᒧᑦ ᐊᖓᔪᖅᑕᐅᔪᓄᑦ ᐱᔨᑦᑎᕋᐅᑎᐅᔪᓂᑦ ᑮᓇᐅᔭᖏᑦ ᐱᖃᓯᐅᔾᔨᓯᒪᙱᑦᑐᑦ 
ᐊᖓᔪᖅᑳ ᐊᐅᓪᓚᕐᓂᖓᓄᑦ. ᑕᒪᓐᓇᓕ ᑲᒪᒋᔭᐅᕙᑉᐳᖅ ᐱᓕᕆᕕᒻᒧᑦ ᒐᕙᒪᓕᕆᔨᒃᑯᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᒪᓕᒐᓕᐅᖅᑎ ᑕᕝᕙᓂ ᒪᓕᒐᓕᐅᕐᕕᒻᒥ ᑮᓇᐅᔭᖏᑦ ᑲᒪᒋᔭᐅᕙᑉᐳᑦ ᑕᕝᕘᓇ 
ᒪᓕᒐᓕᐅᕐᕕᒃᑯᑦ ᑮᓇᐅᔭᖏᑎᒍᑦ. 
 
ᑕᐃᒪ, ᑖᓐᓇ ᐃᓛᒃᑰᖅᑯ ᑖᒃᑯᓇᙵᑦ ᐊᖓᔪᖅᑳ ᐊᓪᓚᕝᕕᖓᓂ ᐅᕝᕙᓘᓐᓃᑦ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ 
ᑮᓇᐅᔭᖁᑎᖏᓐᓂ. ᑕᒪᓐᓇ ᑐᑭᓯᓇᖅᓯᕙᓪᓚᐃᕗᖅ ᐊᐱᖅᑯᑎᒋᔭᖓᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᐅᒪᒋᕙᕋ ᑕᒪᓐᓇ ᐋᔩᒍᑕᐅᑎᓪᓗᒍ ᐊᒻᒪᓗ ᑖᓐᓇ ᐱᒋᐊᖅᑎᑦᑎᔨᐅᔪᖅ 
ᐱᖁᔨᕗᖔᒥ ᐊᖏᖃᑎᕋᕐᓂᐊᑐᔅᓴᐅᕗᖅ ᐊᒻᒪᓗᑦᑕᐅᖅ ᐊᓯᖏᑦ ᐃᓄᐃᑦ ᐅᖃᐅᓯᖃᓚᐅᖅᑐᒥᑦ ᐱᖁᔨᕗᖔᒥᑦ. 
 
ᑖᓐᓇᓕ ᐱᖁᔨᕗᖔ ᐱᓇᓱᐊᓚᐅᖅᑯ ᒥᑭᓪᓕᕚᓪᓕᑎᑦᑎᒐᓱᐊᖅᑐᓂ ᐃᖅᑲᓇᐃᔭᖅᑎᓂᑦ ᖁᑦᑎᓂᖅᓴᓃᑦᑐᓂᑦ 
ᐊᐅᓪᓚᖃᑦᑕᓂᕐᒧᑦ ᑭᓱᑐᐃᓐᓇᕐᒧᑦ. ᑲᒪᓐᓇᒻᒪᕆᑉᐳᖅ ᐱᓕᕆᕕᒻᒧᑦ ᑐᓄᓪᓗᑎᑦ ᐊᒻᒪᓗ ᓇᑲᑎᕆᓗᑎᑦ 
ᐱᓕᕆᐊᖑᔪᒥᑦ ᐊᑦᑐᐃᓂᖃᖅᑐᓂᑦ ᐃᓄᓐᓂᑦ ᓄᓇᓕᓐᓃᑦᑐᓂᑦ ᑖᔅᓱᒥᖓ ᐊᒻᒪᓗ ᐅᑎᕆᐊᒃᑲᓂᖅᑐᑎᑦ 
ᐅᕙᑦᑎᓐᓄᑦ ᑮᓇᐅᔭᓂᑦ ᑐᔅᓯᕋᒃᑲᓂᖅᑐᑎᑦ. 
 
ᖃᓄᕐᓕ ᑖᔅᓱᒧᖓ ᐋᒡᒑᕈᓐᓇᖅᑭᓯ? ᑕᑯᔅᓴᐅᔮᖅᑯ ᑕᐃᒪᓐᓇ. ᑲᒪᒻᒪᕆᓕᖅᑯᖓ ᑕᒪᔅᓱᒪᙵᑦ. ᑐᓴᖃᑦᑕᖅᓯᒪᕗᖓ 
ᐃᖅᑲᓇᐃᔭᖅᑎᐅᔪᓂᑦ ᐊᕙᑎᓕᕆᔨᒃᑯᓐᓂ ᑐᔅᓯᕋᖅᓯᒪᔪᓂᑦ ᐊᐅᓪᓚᓂᕐᒧᑦ ᐊᒻᒪᓗ ᐅᖃᐅᔾᔭᐅᓯᒪᓪᓗᑎᑦ 
ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᓇᑲᑕᐅᓯᒪᓂᕋᖅᑕᐅᓪᓗᑎᑦ ᑕᕝᕙᙵᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᑐᑭᓯᓇᖅᑎᑦᑎᐊᕈᒪᒻᒪᕆᑉᐸᕋ ᑲᑎᒪᔨᐅᔪᑦ ᒪᓕᒐᓕᐅᕐᕕᒻᒥ ᓇᑲᑎᕆᓚᐅᙱᒻᒪᑕ 
ᐱᓕᕆᐊᖑᔪᒥᑦ. ᐊᖓᔪᖅᑳ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᖁᑦᑎᓂᖅᓴᓂᑦ ᐃᖅᑲᓇᐃᔭᖅᑐᓂᑦ, 
ᑭᒃᑯᑐᐃᓐᓇᐃᑦ ᐃᔅᓯᕚᖅᑐᓂᑦ ᒐᕙᒪᒃᑯᑦ ᐊᓪᓚᕝᕕᖓᓂ ᐃᓱᒪᓕᐅᕆᓚᐅᖅᑯᑦ ᑖᔅᓱᒥᖓ. 
 
ᑲᑎᒪᔨᐅᖏᑦᑐᑦ ᒪᓕᒐᓕᐅᕐᕕᒻᒥ. ᐊᐱᕆᑐᐃᓐᓇᓚᐅᖅᑲᕗᑦ ᓇᑲᑦᑎᖁᓪᓗᒋᑦ $150,000 ᑕᕝᕙᙵᑦ $479,000 
ᑮᓇᐅᔭᐅᔪᓂᑦ. ᐃᓱᒪᓕᐅᕆᓚᐅᖅᑯᓪᓕ ᓇᑲᑦᑎᒋᐊᔅᓴᖅ ᑕᕝᕙᙵᑦ ᐃᓄᐃᑦ ᐆᒪᔪᕐᓂᐊᖅᑎᐅᓂᕐᒧᑦ 
ᐃᓕᓐᓂᐊᖅᑐᓄᑦ ᐱᓕᕆᐊᖑᔪᒥᑦ. ᓇᓪᓕᓵᖅᑯᑦ ᐊᒻᒪᓗ ᑲᖑᓱᓐᓇᖅᑯ. ᑕᔅᓱᒥᖓ ᐅᖃᖅᑎ, 
ᐱᖁᔨᕗᖔᓕᐅᕈᒪᕗᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᖅᑎᐅᙱᓚᖓ, ᐃᒃᓯᕙᐅᑕᐅᕗᖓ. ᑐᑐ. ᐱᖁᔨᕗᖔᓕᐅᕈᒪᕗᖅ. ᐊᖓᔪᖅᑳ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᔪᒪᕙᕋ ᐅᖃᐅᓯᕆᔭᖓ ᑕᒪᔅᓱᒪ ᒥᓵᓄᑦ. 
 
ᑎᑎᕋᖅᓯᒪᔪᑦ ᑕᑯᔅᓴᐅᑎᑦᑎᑎᐊᖅᑯᑦ ᑲᑎᒪᔾᔪᑎᒥᓂᕐᓂᑦ ᐅᓪᓗᖃᖅᑐᒥᑦ ᒫᑦᓯ 31. ᐱᑕᖃᖅᑯ ᖁᓕᓂᑦ 
ᒪᒃᐱᖅᑐᒐᖃᖅᑐᓂᑦ ᑕᕝᕙᓂ ᐊᖓᔪᖅᑳ ᐅᖃᕐᑎᓪᓗᒍ, ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖏᑦ, ᐊᑦᑐᐃᓂᐊᕐᓂᖓᓂ 
ᑖᓐᓇ ᓇᑲᑕᐅᓚᐅᖅᑐᖅ $150,000 ᐊᐅᓪᓚᖃᑦᑕᓂᕐᒧᑦ ᐃᓕᓐᓂᐊᐸᓪᓕᐊᔪᓄᑦ ᐆᒪᔪᕐᓂᐊᖅᑎᐅᓂᕐᒧᑦ. ᑕᑯᒍᕕᑦ 
ᒪᒃᐱᖅᑐᒐᖅ 57 ᑲᑎᒪᔾᔪᑎᔅᓴᒥᓂᕐᓂᑦ, ᐃᖅᑲᓇᐃᔭᖅᑏᑦ ᐅᖃᖅᑐᒥᓂᐅᕗᑦ ᑖᓐᓇ ᐃᓕᓐᓂᐊᓂᕐᒧᑦ 
ᐊᐅᓪᓚᕐᓂᐅᕙᑦᑐᖅ ᓄᑖᖑᒻᒪᑦ ᐋᖅᑭᑦᑕᐅᓯᒪᓂᐅᓪᓗᓂ ᑖᒃᑯᓄᖓ ᐆᒪᔪᕐᓂᐊᑎᐅᓂᕐᒧᑦ ᐃᓕᓐᓂᐊᖅᑐᓄᑦ ᐊᒻᒪᓗ 
ᐊᐅᓪᓚᕐᓂᐅᔪᒃ ᑖᒃᑯᓄᖓᐅᓚᐅᖅᑯ. 
 
ᐊᖓᔪᖅᑳ ᐅᖃᖅᓯᒪᒋᕗᖅᑕᐅᖅ ᐊᑦᑐᐃᓂᖃᕐᓂᐊᕐᓂᖓᓂᑦ ᐊᑲᐅᓈᙱᑦᑐᒥᑦ ᐆᒪᔪᓕᕆᓂᕐᒧᑦ 
ᐃᓕᓐᓂᐊᕐᕈᑎᐅᔪᒥᑦ ᐊᒻᒪᓗ ᒪᓕᒐᓕᐅᖅᑎ ᓇᒻᒥᓂᖅ ᑕᑯᔪᓐᓇᕆᕗᖅ ᑖᒃᑯᐊ ᐱᖁᔨᕗᖔᖑᔪᑦ ᑕᐃᒪᐃᓕᖓᒻᒪᑕ 
ᑭᓯᐊᓂᓕ ᑲᑎᒪᔾᔪᑎᒥᓂᐅᔪᑦ ᒫᑦᓯ 21 ᑐᑭᓯᓇᑦᑎᐊᖅᑯ ᑖᓐᓇ ᑐᑭᓯᒋᐊᕈᑎᐅᔪᖅ ᑕᑯᔅᓴᐅᑎᑕᐅᓚᐅᕐᓂᖓᓂ 
ᒪᓕᒐᓕᐅᕐᕕᒻᒧᑦ ᖃᓄᑦᑑᓂᐊᕐᓂᖏᓐᓂ ᐊᑐᐃᓂᐅᔪᑦ ᖃᑦᑏᓐᓇᕈᕆᐊᕈᑎᐅᔪᑦ ᑮᓇᐅᔭᐃᑦ. 
 
ᐊᑐᓕᖁᔭᐅᔪᑦ ᐊᒻᒪᓗ ᐱᒋᐊᖅᑎᑦᑎᔾᔪᑏᑦ ᐱᒋᐊᖅᑎᑕᐃᑦ ᒪᓕᒐᓕᐅᕐᕕᒻᒥ ᖃᑦᑏᓐᓇᕈᕆᐊᖅᑕᐅᖁᓪᓗᒋᑦ 
$150ᑕᐃᓴᓂᒃ ᑎᑎᕋᖅᓯᒪᓐᓂᙱᒻᒪᑕ: 'ᑕᒪᒃᑯᐊ ᐊᑭᓕᐅᑕᐅᖁᔭᐅᓪᓗᑎᑦ ᑐᑭᒧᐊᖅᑎᑦᑎᔨᒃᑯᑦ 
ᐊᐅᓪᓚᑐᖅᓯᐅᑎᒃᓴᖏᓐᓂᒃ ᑮᓇᐅᔭᓂᒃ ᐲᖅᓯᖔᑦᑎᐊᒻᒪᕆᓪᓗᓯ, ᐲᖅᑕᐅᖔᑦᑎᐊᒻᒪᕆᖔᕐᓗᑎᑦ. ᐃᒫᒃ 
ᑎᑎᕋᖅᓯᒪᒻᒪᑕ "$150 ᑕᐅᓴᓂᒃ ᖃᑦᑏᓐᓇᕈᕆᐊᖅᑕᐅᓗᑎᑦ ᐊᒻᒪᓗ ᑖᒃᑯᐊ ᑮᓇᐅᔭᑦ ᐱᔭᐅᓗᑎᑦ ᑖᒃᑯᓇᙵᑦ 
ᑮᓇᐅᔭᓕᕆᔨᒃᑯᖏᓐᓂᒃ ᐱᓕᕆᕝᕕᓂ." 
 



ᓯᑕᒻᒥᖅ, ᒪᐃ 5, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑖᒃᑯᐊ $150 ᑕᐅᓴᐅᔪᑦ ᐊᕕᒃᓱᖅᑕᐅᓯᒪᑦᑎᐊᖅᑐᑎᑦ ᑐᑭᓯᓇᑦᑎᐊᖁᓪᓗᒋᑦ $475 ᑕᐅᓴᙱᓐᓂᒃ, 
ᖃᓂᓛᖑᓚᐅᖅᑐᑦ ᐊᒥᓲᓂᖏᑦ $180-ᑕᐅᓴᑦ, ᐅᖃᓕᒫᓚᐅᖅᑲᒃᑲ ᒪᓕᒐᓕᐅᕐᕕᒻᒥ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ 
ᐃᓗᓕᖏᑦ ᐅᖃᓕᒫᕋᒃᑭᑦ ᑕᕝᕙᙶᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᕕᑦᑐᖅᓯᒪᓂᖏᓐᓂᒃ ᐊᒻᒪᓗ 
ᖃᑦᑏᓐᓇᕈᕆᐊᖅᑕᐅᑐᐃᓐᓇᖅᓯᒋᓪᓗᑎᑦ ᒥᓂᔅᑕᐅᔪᖅ ᐅᖃᓚᐅᖅᓯᒪᒐᓗᐊᖅᑎᓪᓗᒍ ᒪᓕᒐᓕᐅᕐᕕᒻᒥ 
ᐊᒥᓱᐊᖅᑎᖅᑐᓂ ᐅᓪᓗᕐᒥᒃ ᐊᑕᐅᓯᕐᒥᒃ, ᐊᒻᒪᓗ ᑲᑎᒪᔾᔪᑎᒥᓂᕐᓂᒃ ᐱᓯᒪᑦᑎᕗᖓ ᑕᒪᓐᓇ ᓇᓗᓇᐃᕈᓐᓇᖅᑐᒍ 
ᐊᑦᑐᐃᓂᖃᑲᒻᒪᒃᑲᔭᕐᓂᖓᓂᒃ ᐱᓕᒻᒪᒃᓴᕈᑎᒃᓴᓂᒃ ᐱᓕᕆᐊᕐᓂᒃ ᑮᓇᐅᔭᖏᓐᓂᒃ. 
 
ᓄᑖᖑᙱᒻᒪᑦ ᑕᒪᓐᓇ ᐊᒻᒪᓗ ᓴᖅᑭᖅᑎᐅᓚᐅᖅᓯᒪᒐᓂ ᒪᓕᒐᓕᐅᕐᕕᒻᒧᑦ. ᑕᒪᒃᑯᐊ ᐊᑐᓕᖁᔭᐅᓯᒪᔪᑦ 
ᐱᔭᒥᓂᕆᒐᑦᑎᒍ ᐊᒻᒪᓗ ᐊᑐᓕᖁᔭᐅᓯᒪᔪᑦ ᒪᓕᒐᓕᐅᕐᕕᒻᒥ ᐱᔭᕇᓚᐅᖅᑎᓐᓇᑎᒍᑦ 
ᐊᖏᖃᑎᒌᒍᓐᓇᖅᓯᖅᑲᐅᒐᓐᓄᒃ. ᐊᑐᓕᖁᔭᐅᓯᒪᔪᑦ ᐊᑐᓕᖁᔭᐅᓯᒪᔪᑐᖃᓪᓗ ᒪᓕᒐᓕᐅᕐᕕᒻᒥ, ᒪᓕᒐᓕᐅᖅᑎᐅᔪᖅ 
ᑕᒑᖅ ᑰᓕ ᐅᖃᖅᓯᒪᒻᒪᑦ ᐱᖁᔨᕗᖔᕈᑎᑉ ᒥᒃᓵᓄᑦ ᓴᖅᑭᖅᑎᑕᒥᓂᖓᓂᒃ: "ᒐᕙᒪᒃᑯᑦ ᑕᒪᔅᓱᒥᐊ ᒪᓕᒋᐊᖃᙱᒻᒪᑕ, 
ᐊᑐᓕᖁᔭᐅᓯᒪᑐᐃᓐᓇᕐᖓᑕ." 
 
ᐊᑐᓕᖁᔭᐅᓯᒪᔪᑦ ᐊᑐᖅᑐᒋᑦ, ᑲᑎᖃᑎᒌᓚᐅᖅᑐᓄᒃ ᒪᓕᒐᓕᐅᖅᑎᐅᖃᑕᐅᔪᕐᓗ ᐊᖏᖃᑎᒌᒍᓐᓇᖅᓯᖅᑲᐅᔪᒍᑦ 
ᑕᒪᓐᓇ ᑲᔪᓯᑎᒃᑲᓐᓂᕐᓂᐊᖅᑐᒍ ᐃᓄᐃᑦ ᐱᓕᒻᒪᒃᓴᖅᑎᑕᐅᓂᖏᑕ ᐱᓕᕆᐊᖓᑦ. $90-ᑕᐅᓴᓂᒃ ᐃᓕᓯᓯᒥᒪᔪᒍᑦ, 
ᐊᒻᒪᓗ ᐃᓕᓴᖅᓯᓪᓗᑕ ᒪᓕᒐᓕᐅᖅᑎᐅᖃᑕᐅᔪᖅ ᐱᔪᒪᓂᖃᖅᓯᒪᒻᒪᑦ ᑕᒪᓐᓇ ᐆᒪᔪᕐᓂᐊᖅᐸᑦᑐᓄᑦ ᐃᑲᔫᑏᑦ 
ᐱᓕᕆᐊᖓᓂᒃ ᑲᔪᓯᑎᑕᐅᖁᓪᓗᓂᐅᒃ. 
 
ᑲᑎᖃᑎᒌᒃᑲᓐᓂᑦᑕᓕᕗᒍᒃ ᐊᒻᒪᓗ ᓴᖅᑭᑎᑦᑐᒋᑦ $60 ᑕᐅᓴᑦ ᑮᑭᓇᐅᔭᑦ ᑖᒃᑯᐊ ᐊᐅᓚᓂᐅᔫ 
ᑲᔪᓯᑎᑕᐅᖏᓐᓇᖁᓪᓗᒋᑦ, ᐊᒻᒪᓗ ᑕᒪᓐᓇ ᑲᔪᓯᑎᑕᐅᓂᕆᔮᒃ ᐱᓕᕆᐊᓐᓄᒃ ᓈᒻᒪᑦᑐᕐᔫᔮᓚᐅᖅᑑᒐᓗᐊᖅ 
ᖃᑦᑏᓐᓇᕈᕆᐊᖅᑕᐅᓯᒪᓂᖏᑦ ᐃᓱᒪᒋᒋᐊᖅᑐᒋᑦ ᒪᓕᒐᓕᐅᕐᕕᒻᒥ ᑖᒃᑯᓄᖓ ᖃᑦᑏᓐᓇᕈᕆᐊᖅᑕᐅᓯᒪᔪᑦ 
ᐊᕙᑎᓕᕆᔨᒃᑯᑦ ᑮᓇᐅᔭᓕᕆᔨᒃᑯᖏᑦ ᑮᓇᐅᔭᖏᑕ ᐋᖅᑭᒃᑕᐅᓯᒪᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᖅᑳᕐᓗᒍ, ᖃᐅᔨᒪᒐᕕᑦ ᐃᖅᑲᓇᐃᔭᖅᑎᑎᑦ ᑎᑎᖅᑐᖅᑕᐅᓯᒪᓂᖏᓐᓂᒃ 
ᐱᓯᒪᑦᑎᒻᒪᑕ, ᐱᖁᔨᕗᖔᕈᑎᓐᓂᒃ ᐱᒋᐊᖅᑎᑦᑎᓚᐅᓐᓂᕐᓂ ᑕᑯᖅᑳᕈᒪᔭᒃᑲ ᑎᑎᖅᑐᖅᑕᐅᓯᒪᔪᑦ. 
 
ᐊᒻᒪᓗ ᐅᕙᖓᑦᑕᐅᖅ, ᒥᓂᔅᑕᑉ ᐅᖃᐅᓯᖏᓐᓂᒃ ᑭᐅᔪᒪᓪᓗᖓ, ᖃᐅᔨᒪᔪᖓ ᐆᒪᔪᓕᕆᔩᑦ ᐊᐱᕆᒍᕕᒋᑦ 
ᓇᓂᓯᒍᓐᓇᕋᔭᕐᒥᔪᑦ ᖃᑦᑏᓐᓇᕈᕆᐊᖅᑕᐅᒍᓐᓇᕐᓂᖏᓐᓂᒃ $150-ᑕᐅᓴᓐ. ᖃᐅᔨᒪᔪᖓ ᐅᖃᐅᓯᖃᓕᕋᔭᕐᒪᑕ ᐃᒫᒃ: 
"ᑕᐃᒪᓕ, ᖃᓄᕐᓕ ᑕᒪᓐᓇ ᑲᑐᑎᒍᓐᓇᖅᐸᕗᑦ ᐊᑦᑐᖅᑕᐅᓂᖃᖁᓪᓗᒋᑦ ᑭᒃᑯᓕᒫᑦ ᒥᑭᓛᒥᒃ?" ᑭᓯᐊᓂ ᐃᖃᓗᓐᓂ 
ᐃᒃᓯᕚᖅᑐᑎᑦ ᐃᓱᒪᓕᐅᖅᑐᖃᑐᐃᓐᓇᖅᐳᖅ ᐃᒫᒃ: "ᑖᒃᑯᐊ ᐊᐅᓪᓚᑐᖅᓯᐅᑎᒃᓴᕗᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ 
ᓇᑲᑕᐅᔾᔮᙱᒻᒪᑕ." ᒥᓂᔅᑕᑉ ᑐᖏᓕᖓᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᓐᓂᒃ ᐊᐅᓚᑦᑎᔨᖏᓪᓘᓐᓃᑦ 
ᐃᖅᑲᓇᐃᔭᖅᑏᑦ ᐊᖓᔪᖅᑳᖃᕐᕕᓐᓂ ᐅᖃᑐᐃᓐᓇᓕᖅᑑᑦ: "ᐄ', ᐃ'. ᓇᑲᑕᐅᑎᑦᑎᔾᔮᙱᑦᑐᒍᑦ 
ᐊᐅᓪᓚᑐᖅᓯᐅᑎᒃᓴᑎᓐᓂᒃ ᑮᓇᐅᔭᓂᒃ ᐋᖅᑭᒃᑕᐅᓯᒪᔪᓂᒃ; ᑖᒃᑯᐊ ᐃᓄᕈᓗᐃᑦ ᐆᒪᔪᕐᓂᐊᖅᑏᑦ 
ᐱᓕᒻᒪᒃᓴᐅᑎᒃᓴᖔᖏᑦ ᓇᑲᑕᐅᖔᓕᕐᓕᑦ, ᐅᕙᓃᙱᑦᑐᕈᓗᐃᓂᒃᑯᐊ ᐃᒻᒥᓂᒃ ᓴᐳᑎᒍᓐᓇᔾᔮᙱᑦᑐᑦ." 
 
ᑲᒪᒋᓪᓚᕆᑦᑕᒃᑲ ᐱᓕᕆᕝᕕᒃᑯᑦ ᖃᓄᐃᓕᐅᓚᐅᕐᓂᖏᓐᓄᑦ. ᐃᔨᖅᓯᒪᓇᓱᐊᕈᓐᓇᖅᑐᑎᑦ ᓵᑕᐅᓯᒪᒐᓱᐊᙱᓪᓗᑎᑦ 
ᐊᒻᒪᓗ ᐅᖃᕈᓐᓇᖅᑐᑎᑦ ᐅᖃᕈᒪᔭᑐᐃᓐᓇᑦᑎᐊᓯᓐᓂᒃ ᐅᖃᐅᓯᐅᓚᐅᖅᑐᓄᑦ. ᐱᖁᔨᕗᖔᕈᑎᒥᒃ 
ᑲᑎᒪᔾᔪᑎᒥᓂᕐᓃᑦᑐᓂᒃ ᑎᑎᕋᖅᓯᒪᔪᖅᑕᖃᙱᓪᓚᕆᒻᒪᑦ ᐅᕙᙵᑦ ᑮᓇᐅᔭᑦ ᓇᑲᑕᐅᖔᓕᕐᓕᒃ, ᐊᒻᒪᓗ 
ᒥᓂᔅᑕᑐᐊᖅ, ᐊᒻᒪᓗ ᒫᓐᓇ ᐅᖃᓕᕐᒥᒐᕕᑦ ᐃᒫᓂᒃᑯᐊ ᐅᖃᐅᓯᖃᓚᐅᖅᑐᑦ ᐅᑯᓇᙵᑦ ᓇᑲᑎᕆᓂᐊᕐᓂᕋᖅᑐᑎᑦ. 
ᓯᕘᕋᓵᕆᔪᕐᔫᔮᓚᐅᖅᑐᑦ, ᓇᑲᑎᖅᓯᓂᐊᕐᓂᕋᖅᑐᑎᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᖁᑎᖏᓐᓂᒃ ᐊᓯᐊᓂᒃ 
ᓇᑲᑎᖅᓯᔪᖃᖅᐸᑦ ᑮᓇᐅᔭᓂᒃ. ᐅᖃᓚᐅᙱᑦᑎᐊᖅᑐᒍᑦ ᑎᓕᐅᕆᓗᑕ ᓇᓕᐊᓐᓂᒃ ᓇᑲᑎᖅᓯᔪᒥᓂᐅᖁᔨᓗᑕ 
ᐊᒻᒪᓗ ᐅᖃᓚᐅᙱᑦᑐᒍᑦ ᐃᓄᐃᑦ ᐆᒪᔪᓕᕆᔨᒃᑯᑦ ᐱᓕᒻᒪᒃᓴᕐᓂᖓᑕ ᐱᓕᕆᐊᖏᑕ ᑮᓇᐅᔭᖁᑎᖏᓐᓂᒃ 
ᓇᑲᑎᖅᓯᖔᓕᕆᔅᓯᒃ ᑕᐃᒫᒃ ᑎᓕᐅᕆᓚᐅᙱᑦᑎᐊᖅᑐᒍᑦ. ᐃᓱᒪᓕᐊᕆᓚᐅᕐᒪᒍᓕ ᒥᓂᔅᑕᑉ ᑕᒪᓐᓇ. 
 
ᖃᐅᔨᒪᓚᐅᙱᒻᒪᕆᑦᑐᒍᑦ, ᐅᑯᓇᙵᑦ ᑎᑎᖅᑐᖅᓯᒪᔪᓂᒃ ᐱᓯᒪᑦᑎᓚᐅᙱᓐᓇᑦᑕᓘᓐᓃᑦ ᐊᒻᒪᓗ ᑕᒪᓐᓇ 
ᑎᑎᕋᖅᑕᐅᓯᒪᔪᒃᑯᑦ ᑎᑎᖅᑐᖅᓯᒪᔪᑦ ᓴᖅᑭᖅᑎᑕᐅᖃᑦᑕᓚᐅᕐᓕ ᐊᑭᑐᔫᑎᓄᑦ ᐊᑐᖅᑐᒃᓴᓂᒃ, ᐊᒻᒪᓗ  

ᖃᐅᔨᒪᓕᕋᔭᕋᑦᑕ ᖃᓄᐃᑦᑐᓪᓚᑦᑖᒥᒃ ᐅᖃᐅᓯᖃᕋᓗᐊᕐᒪᖔᑦᑕ ᐃᓱᒪᑐᐃᓐᓇᓲᖑᒐᒪ ᑮᓇᐅᔭᓕᕆᔨᒃᑯᑦ 
ᑐᑭᒧᐊᖅᑎᑦᑎᔨᒃᑯᓪᓘᓐᓃᑦ ᐊᐅᓪᓚᑐᖅᓯᐅᑎᒃᓴᖏᓐᓂᒃ ᐊᒻᒪᓗ ᐃᖏᕐᕋᔾᔪᑎᒃᓴᖏᓐᓂᒃ ᐊᖓᔪᖅᑳᖃᕐᕕᒻᒥᐅᒻᒪᑦ, 
ᐊᒻᒪᓗ ᐱᖁᔨᕗᖔᕈᑎᑉ ᓴᖅᑭᖅᑕᐅᓂᕆᓯᒪᔭᖓᑕ ᐊᒻᒪᓗ ᑮᓇᐅᔭᑦ ᑕᐃᒃᑯᓇᙵᑦ 
ᐲᖅᑕᐅᖔᕆᐊᖃᖅᑐᒥᓂᐅᒐᓗᐊᕐᒪᑕ; ᐆᒪᔪᕐᓂᐊᖅᑎᒃᑯᑦ ᑮᓇᐅᔭᖏᓐᓂᐅᙱᑦᑐᖅ. 
 
ᑲᑎᒪᔨᕋᓛᑦ ᐱᒋᐊᕈᑎᖓ 010 – 2(2): ᑮᓇᐅᔭᐃᑦ ᐃᓄᓐᓂᑦ ᐆᒪᔪᓕᕆᔨᒃᓴᐅᓂᕐᒧᑦ ᐃᓕᓐᓂᐊᕈᑎᒧᑦ ᐊᒻᒪ 

ᐊᓯᐅᔨᔪᓄᑦ ᐊᑭᓕᐅᑎᒃ ᐆᒪᔪᕐᓂᐊᖅᑎᓄᑦ (ᑐᑐ) 
 
ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐊᑐᓕᖁᔨᖁᓪᓗᒋᑦ ᐱᓕᕆᕕᒃ ᐊᑕᖏᖅᑐᒥᒃ ᐅᑎᖅᑎᑦᑎᖁᓪᓗᒋᑦ ᑮᓇᐅᔭᓂᑦ 
ᐃᓄᓐᓂᑦ ᐆᒪᔪᓕᕆᔨᒃᓴᐅᓂᕐᒧᑦ ᐃᓕᓐᓂᐊᕈᑎᒥᒃ ᓅᑕᐅᓗᑎᑦ ᐊᑐᖅᑐᒃᓴᐃᑦ ᑮᓇᐅᔭᖅᑐᕈᑎᒃᓴᓃᑦᑐᑦ 
ᐊᐅᓪᓚᑲᑕᓐᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ ᑎᒥᐅᔪᒥ ᐊᐅᓚᑦᑎᔨᒃᑯᖏᓐᓂ; ᐊᒻᒪᓗ ᒐᕙᒪᒃᑯᑦ ᓄᐃᑎᑦᑎᖁᓪᓗᒋᑦ 
ᐃᓚᒋᐊᕈᑎᓂᑦ ᑮᓇᐅᔭᓂᑦ ᒪᓕᒐᕐᒥᒃ ᐱᖓᔪᐊᓐᓂ ᑲᑎᒪᓕᕐᒥᑉᐸᑕ ᐊᐃᑉᐸᖓᓂ ᒪᓕᒐᓕᐅᖅᑏᑦ 
ᐃᓚᒋᐊᖅᑕᐅᓛᖁᓪᓗᒋᑦ ᐊᑐᐃᓐᓇᐅᔪᑦ ᑮᓇᐅᔭᐃᑦ ᐊᓯᐅᔨᑳᓪᓚᓂᕐᒧᑦ ᐊᑭᓕᐅᑎᓂᑦ ᐆᒪᔪᕐᓂᐊᖅᑎᓄᑦ 
$150,000ᖑᑎᒋᔪᓄᑦ. 
 
ᐃᒃᓯᕙᐅᑕᖅ, ᐱᖁᔨᕗᖔᕈᑎᒐᓕᖃᐃ ᑕᐃᒪ ᐱᒋᐊᖅᑎᒍᒪᔭᕋ ᑲᑎᒪᔨᕋᓛᑦ ᐊᑐᓕᖁᔨᓗᑎᑦ ᐱᓕᕆᕝᕕᐅᔪᖅ 
ᐅᑎᖅᑎᑦᑎᓂᐊᕐᓗᓂ ᑕᒪᐃᓐᓂ ᑮᓇᐅᔭᓂᒃ ᓇᑲᑎᖅᑕᒥᓂᖏᓐᓂᒃ ᐆᒪᔪᐊᓂᕐᑎᒃᑯᑦ ᑮᓇᐅᔭᖁᑎᖏᑦ 
ᐱᓕᕆᐊᖓᓄᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᖁᑎᖏᓐᓂᒃ ᐅᑎᖅᑎᑕᐅᓗᑎᑦ ᐲᖅᓯᖔᕐᓗᑎᑦ ᑖᒃᑯᓇᙵᑦ 
ᑐᑭᒧᐊᖅᑎᑦᑎᔨᓄᑦ ᑮᓇᐅᔭᓕᕆᔨᒃᑯᖏᓐᓂᒃ ᐊᖓᔪᖅᑳᖃᕐᕕᒻᒥ ᐊᐅᓪᓚᑐᖅᓯᐅᑎᒃᓴᖏᓐᓂᒃ ᐲᖅᓯᖔᕐᓗᑎᑦ, 
ᒐᕙᒪᒃᑯᑦ ᓴᖅᑮᑎᑦᑎᓕᕐᓗᑎᑦ ᐃᓚᒋᐊᕈᑎᒃᓴᓂᒃ ᑮᓇᐅᔭᑦ ᐋᖅᑭᒃᑕᐅᓯᒪᔪᓄᑦ ᐱᖁᔭᕐᒥᒃ ᐱᖓᔪᐊᓐᓂ 
ᑲᑎᒪᕕᔾᔪᐊᓕᕐᒥᑉᐸᑕ ᑭᖑᓪᓕᕐᒥᒃ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᕐᕕᓄᑦ ᐊᒥᓱᕈᕆᐊᖅᑕᐅᖁᓕᕐᓗᒋᑦ 
ᑮᓇᐅᔭᖃᖅᑎᑕᐅᓂᖏᑦ ᑖᒃᑯᓄᖓ ᐊᑐᖅᑕᐅᖔᓕᕋᔭᕐᒪᑕ ᐊᑭᓕᐅᑕᐅᓗᑎᑦ ᐆᒪᔪᕐᓂᐊᖅᐸᑦᑐᓄᑦ ᐊᒻᒪᓗ 
ᒥᑭᒋᐊᕐᓂᐊᖅᑎᒃᑯᓐᓄᓪᓗ $150-ᑕᐅᓴᓐᓂᒃ. 
 
ᑕᑯᑎᑦᓯᖅᑰᖅᑐᖅ, ᒪᓕᒐᓕᐅᖅᑎᑐᐃᓐᓇᐅᓪᓗᑕ, ᐃᑲᔪᖅᑐᐃᓪᓚᕆᓐᓂᑎᓐᓂᑦ ᐃᓄᓐᓂᑦ ᐆᒪᔪᓕᕆᔨᒃᓴᓂᑦ 
ᐃᓕᓐᓂᐊᕈᑎᒥᒃ. ᐅᓐᓃᑦ ᐃᓚᖓᑦ ᐅᖃᐅᔾᔪᖅᑕᐅᓯᒪᒐᓗᐊᖅᑎᓪᓗᒋᑦ ᐅᕙᑦᑎᓐᓄᑦ ᓇᑲᑎᖅᑕᐅᓯᒪᙱᒃᑲᓗᐊᕐᒪᑕ. 
ᐃᓱᒪᔪᐃᓐᓇᐅᕗᒍᑦ ᑕᐃᒃᑯᐊ ᐅᑎᖅᑎᑕᐅᔭᕆᐊᓖᑦ ᑮᓇᐅᔭᐃᑦ ᐊᑕᖏᕐᓗᑎᑦ ᐊᒻᒪᓗ ᕿᓂᒃᑲᓐᓂᖔᕐᓗᑎᑦ 
ᐊᓯᖏᓐᓂᑦ ᐊᔾᔨᐅᙱᓐᓂᖃᖅᑎᒋᔪᓂᑦ $60 ᑕᐅᓴᓂᑦ ᑖᒃᑯᐊ $90 ᑕᐅᓴᓐ ᐅᕙᓃᑦᑐᑦ ᐃᓚᒋᐊᕈᑎᓂᑦ ᑮᓇᐅᔭᓂᑦ 
ᑮᓇᐅᔭᖁᑎᖏᓐᓂᑦ ᐊᐅᓪᓚᖃᑦᑕᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ. 
 
ᑕᒪᓐᓇ ᐱᒋᐊᕈᑎᒋᖅᑲᐅᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᐊᑦᑎᐊᕈᐃ. (ᑐᓵᔨ ᓄᖅᑲᖅᐳᖅ) ᐱᒋᐊᕈᑎᐅᑉ ᓇᓕᖅᑲᖓᓂᒃ ᐱᓯᒪᕖᑦ 
ᑐᑑ. (ᑐᓵᔨᒃᑯᑦ) ᖁᔭᓐᓇᒦᒃ, ᑐᑑ. ᐃᓄᒃᑎᑑᓕᖅᑎᑕᐅᓯᒪᙱᓚᖅ. 
 
ᓄᖅᑲᖓᓚᐅᑲᓐᓂᐊᖅᑐᒍᑦ 5 ᒥᓇᒥᒃ ᐃᓄᒃᑎᑑᓕᖅᑎᑕᐅᔪᓐᓇᖁᓪᓗᒍ. 5 ᒥᓇᑦᑎᓂᑦ. 
 
ᐃᖅᓱᖅᑏ. 
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᖅ 17:12ᒥ ᐊᒻᒪ ᑲᔪᓯᓪᓗᓂ 17:24ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕈᓐᓇᕋᔅᓯ. ᐱᖁᔨᕗᖔᕈᑎ ᑲᔪᓯᑐᐃᓐᓇᕆᐊᖃᓕᖅᑐᖅ. 
ᐊᐅᕙᐅᑎᒋᓚᐅᙱᓐᓂᑦᑎᓐᓂ ᑖᓐᓇ ᐱᖁᔨᕗᖔᕈᑎᐅᔪᖅ ᐅᖃᐅᓯᒃᓴᖃᕈᒪᒐᒪ ᐊᐅᓚᓂᖏᓐᓂᒃ 
ᐊᑐᖅᐸᑦᑕᑦᑎᓐᓂᒃ. 

1. ᒪᓕᒐᓕᐅᖅᑎᐅᖃᑕᐅᔪᑦ ᐊᑐᓂ ᐅᖃᐅᓯᖃᕈᓐᓇᕐᓂᐊᖅᑐᖅ ᐱᖁᔨᕗᖔᕈᑎᑉ ᒥᔅᓵᓄᑦ ᐊᑯᓂᐅᑎᒋᔪᖅ 20-
ᒥᓂᔅᓯᓂᒃ. 

2. ᐱᒋᐊᖅᑎᑦᑎᔪᖅ ᐱᖁᔨᕗᖔᕈᑎᒥᒃ ᓯᕗᓪᓕᖅᐹᖑᓗᓂ ᐅᖃᐅᓯᖃᕆᐊᓕᒃ. 
3. ᐱᒋᐊᖅᑎᑦᑎᓯᒪᔪᖅ ᐱᖁᔨᕗᖔᕈᑎᒥᒃ ᑭᖑᓪᓕᖅᐹᒥᒃ ᐅᖃᐅᓯᖃᕈᓐᓇᕐᓂᐊᖅᑐᖅ, ᒪᑐᓯᓂᖃᕋᔭᖅᑐᓂ 

ᐊᐃᕙᐅᑎᓂᕐᒥᒃ. 
 
ᐱᒋᐊᖅᑎᑕᒧᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖁᔨᕗᖔᕈᑎᑉ ᐱᔾᔪᑎᒋᓇᓱᐊᓚᐅᖅᑕᖓᑦ ᑕᑯᑎᑕᐅᖁᓪᓗᒋᑦ ᐆᒪᔪᕐᓂᐊᖅᑎᒃᑯᑦ 
ᐊᒻᒪᓗ ᐃᓄᐃᑦ ᐃᓕᓐᓂᐊᖃᑕᐅᔪᑦ ᐆᒪᔪᕐᓂᐊᖅᑎᐅᓂᕐᒧᑦ ᐊᔾᔨᒋᙱᑦᑎᐊᕐᒪᒍ ᐅᖃᐅᔾᔭᐅᓯᒪᓂᖏᑦ, 
ᐅᖃᐅᔾᔭᐅᓯᒪᒻᒥᒐᒪ ᒪᓕᒐᓕᐅᖅᑎᐅᖃᑕᐅᔪᑦ ᒪᓕᒐᓕᐅᕐᕕᒻᒥ ᓇᑲᑎᖅᓯᔪᒥᓂᐅᓐᓂᕆᐊᖏᓐᓂᒃ 
ᐅᖃᐅᔾᔭᐅᑲᒻᒪᑦᑐᒥᓂᐅᓪᓗᑎᑦ ᑕᒻᒪᖅᓯᒪᔪᒥᒃ. 
 
ᐱᖁᔨᕗᖔᖅ, ᐅᖃᓕᒫᖅᑐᒍ ᑲᑎᒪᔾᔪᑎᒥᓂᕐᓂᑦ, ᐲᖅᑕᐅᖁᔭᓪᓗᑎ $150,000 ᑕᕝᕙᙵᑦ ᐱᓕᕆᕕᒻᒥ 
ᐊᕙᑎᓕᕆᓂᕐᒧᑦ ᐊᐱᕆᔭᐅᑐᐃᓐᓇᖅᑐᑎᑦ ᐲᖅᓯᖁᔭᐅᓪᓗᑎᑦ $150,000 ᑕᕝᕙᙵᑦ $479,000. 
ᐱᖃᓚᐅᙱᓚᒍᓪᓕ ᑎᑎᕋᖅᓯᒪᔪᓂᑦ ᓇᑭᓪᓚᑦᑖᖑᒻᒪᖔᑕ. 
 
ᑕᕝᕙᓂ, ᑕᑯᔅᓴᐅᙱᓚᖅ $150,000 ᑕᕝᕗᖓ, ᐊᒻᒪᓗᑦᑕᐅᖅ ᐱᔾᔪᑎᒋᔭᐅᓚᐅᖅᑯ ᑲᑎᒪᔨᓄᑦ ᐃᑲᔪᖅᓱᖅᑐᓄᑦ 
ᐱᖁᔨᕗᖔᒥ ᑕᐃᔅᓱᒪᓂ, ᑖᓐᓇ ᓇᑲᑕᐅᔪᖅ ᐊᖓᔪᖅᑳᖃᕐᕕᐅᔪᓂᑦ ᐊᐅᓪᓚᖃᑦᑕᓂᕐᒧᑦ ᑮᓇᐅᔭᖃᕐᕕᐅᔪᒥᑦ 
ᑖᒃᑯᓄᖓ ᖁᑦᑎᓂᖅᓴᓂᑦ ᐃᖅᑲᓇᐃᔮᖃᖅᑐᓂᑦ ᐊᐅᓪᓚᖃᑦᑕᕐᓂᖏᓐᓄᑦ. 
 
ᑕᐃᒪᓕ ᖃᐅᔾᔨᐊᓚᒃᑲᑦᑕ ᖃᓄᐃᓕᓐᓂᕐᒪᖔᖅ, ᑭᓇᑐᐃᓐᓇᖅ ᐊᔾᔨᖃᕐᑎᑦᑎᓂᕐᒥᑦ ᐱᖃᓯᐅᔾᔭᐅᑎᑦᑎᓂᕐᒥᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᑕᕝᕗᖓ, ᑭᓯᐊᓂᓕ ᐊᑐᕐᓇᑎᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᑲᑐᔾᔨᓂᕐᒧᒥᑦ ᑖᔅᓱᒥᖓ 
ᐲᖅᑕᐅᓯᒪᔪᒥᑦ ᑕᕝᕘᓇ 13ᓂᑦ ᑎᑎᕋᖅᓯᒪᔪᓂᑦ ᐱᖃᓯᐅᔾᔨᓂᕐᒥᑦ ᐊᐅᓪᓚᖃᑦᑕᓂᕐᒧᑦ ᑕᕝᕙᓂ ᑮᓇᐅᔭᖃᕐᕕᐅᔪᒥᑦ, 
ᐊᒻᒪᓗᑦᑕᐅᖅ ᑲᑐᔾᔨᓂᕐᒥᑦ ᑖᔅᓱᒥᖓ ᐊᑦᑐᐃᓂᐅᔪᒥᑦ. 
 
ᐱᓕᕆᕕᐅᔪᑦ ᐃᓱᒪᓕᐅᕆᓚᐅᖅᑯᑦ ᓇᑲᑦᑎᕆᐊᔅᓴᖅ ᓴᓐᖐᓛᖑᔪᒥᑦ, ᓱᕐᓗ, ᑕᐃᑲᓂ ᐅᖃᕈᓐᓇᖅᑐᖃᓚᐅᙱᓚᖅ, 
ᐱᒻᒪᕆᐅᓱᒋᔭᐅᙱᑦᑐᒥᑦ, ᐱᓕᕆᐊᖑᔪᖅ ᐱᓯᒪᒍᒪᔭᕗᑦ, ᑕᐃᒪᐃᓕᐅᖅᑐᒥᑦ ᐱᑕᖃᓚᐅᙱᓚᖅ. ᐃᒪᐃᑦᑑᔮᖅᑯᕐᓕ 
ᐊᖓᔪᖅᑳᖃᕐᕕᐅᔪᒥᑦ ᐅᖃᐅᓯᖃᕐᑑᔮᖅᑯᑦ, ᐊᑦᑐᕈᓐᓇᙱᑕᓯ ᐊᐅᓪᓚᖃᑦᑕᓂᕐᒧᑦ ᑮᓇᐅᔭᖁᑎᒋᔭᕗᑦ, 
ᓇᑲᑎᕆᖔᓖᖅᑕ ᐊᑦᑎᓂᖅᓴᐅᔪᓂᑦ, ᑕᐃᒫᒃ ᓇᑲᑦᑎᕆᓕᖅᑐᒥᓃᑦ ᐆᒪᔪᕐᓂᐊᑎᒃᑯᑦ ᐃᖏᕐᕋᔾᔪᑎᖏᓐᓂ. 
 
ᐅᖃᖅᑲᐅᒐᒪ, ᑲᒪᒻᒪᕆᒃᑲᒪ ᐊᒻᒪᓗ ᖃᐅᔾᔨᐊᓚᑉᐳᖓ ᐊᒻᒪᓗ ᑕᑯᓯᒪᓕᖅᑯᖓ ᐃᓚᒋᐊᕈᑎᔅᓴᐃᑦ ᑮᓇᐅᔭᐃᑦ 
ᐱᖁᔭᔅᓴᐅᔪᖅ ᓴᖅᑭᑕᐅᑎᓪᓗᒍ. ᑲᑎᒪᔨᓕᒫᖑᕙᓪᓚᐃᔪᑦ ᒫᓃᑦᑐᑦ ᒪᓕᒐᓕᐅᕐᕕᑎᓐᓂ ᐃᑲᔪᖅᑐᐃᒻᒪᑕ 
ᐆᒪᔪᕐᓂᐊᖅᑎᓂᑦ ᐊᒻᒪᓗ ᐃᓄᐃᑦ ᐆᒪᔪᕐᓂᐊᖅᑎᐅᓂᕐᒥᑦ ᐃᓕᓐᓂᐊᖅᑐᓂᑦ. 
 
ᑕᒪᓐᓇ ᐱᔾᔪᑎᒋᓪᓗᒍ, ᑕᑯᔅᓴᐅᑎᑦᑎᔪᒪᕗᒍᑦ ᐊᒻᒪᓗ ᐱᖁᓕᖁᔨᓪᓗᑕ ᒐᕙᒪᒃᑯᑦ ᐱᓕᕆᕕᖓᓐᓂ ᐅᑎᖅᑎᑦᑎᓂᕐᒥᑦ 
ᑮᓇᐅᔭᓂᑦ ᑕᕝᕗᖓ ᓴᓂᕐᕙᖅᑕᐅᓯᒪᔪᓂᑦ ᐱᓕᕆᐊᖑᔪᒧᑦ, ᑭᓇᑐᐃᓐᓇᖅ ᐅᕙᓂ ᐃᔅᓯᕚᖅᑐᖅ ᒪᓕᒐᓕᐅᕐᕕᑎᓐᓂ 
ᐃᖃᓗᓐᓂ ᓇᑲᑎᕆᓚᐅᙱᓐᓂᖓᓂ ᐊᑦᑐᐃᓂᖃᖅᑐᓂᑦ ᐆᒪᔪᕐᓂᐊᑎᒃᑯᓐᓂ 26-ᖑᔪᓂᑦ ᓄᓇᓕᐅᔪᓂᑦ. 
 
ᑕᒪᓐᓇ ᐱᔾᔪᑎᒋᓪᓗ ᐱᖁᔨᕗᖔᖑᔪᖅ ᐱᔾᔪᑎᖃᖅᑯ ᐊᒻᒪᓗ ᑖᓐᓇ ᑐᔅᓯᕋᐅᑎᒋᔭᕗᑦ ᓴᖅᑭᓂᐊᖅᑯ 
ᑲᑎᒪᒃᑲᓐᓂᓕᕈᑦᑕ, ᐊᒥᓱᕈᖅᑎᒋᐊᕐᓂᕐᒥᑦ ᓯᓚᒧᑦ ᐱᓂᕐᓗᓐᓂᐅᔪᓂᑦ ᑮᓇᐅᔭᕐᕕᐅᔪᖅ, ᐊᑭᓕᐅᑎᐅᔪᓄᑦ 
ᐆᒪᔪᕐᓂᐊᑎᒃᑯᓐᓄᑦ ᑖᔅᓱᒥᖓ $150,000 ᐱᖁᓕᖁᓚᐅᖅᑕᑎᓐᓂ ᑲᑎᒪᓂᕆᓚᐅᖅᑕᑎᓐᓂ. 

ᐃᓕᓴᖅᓯᒐᓗᐊᖅᑎᓪᓗᑕ ᐱᓇᓱᐊᖅᑕᐅᔪᑦ ᒐᕙᒪᒃᑯᑦ ᐱᖃᕐᑎᑦᑎᑎᓪᓗᒋᑦ ᐃᓚᖏᓐᓂ ᐱᖁᓕᖁᔭᐅᔪᑦ 
ᒪᓕᒐᓕᐅᕐᑎᓄᑦ. ᑭᓯᐊᓂᓕ, ᓇᑲᑎᕆᓂᕐᒥᑦ ᐊᑕᐅᓯᕐᒥᑦ ᐱᓕᕆᐊᖑᔪᒥᑦ, ᑕᒪᓐᓇ ᒪᓕᒐᓕᐅᖅᑎᑐᐃᓐᓇᐅᔪᓄᑦ 
ᒪᓕᒐᓕᐅᕐᕕᒻᒥ ᐃᓱᒪᓕᐅᕆᓚᐅᙱᓚᑦ ᑕᒪᔅᓱᒥᖓ. 
 
ᖃᐅᔨᒪᔪᐃᓐᓇᐅᕗᒍᑦ ᑖᓐᓇ $479,000 ᑕᕝᕙᓃᑦᑐᑦ, ᐊᒻᒪᓗ ᓇᑲᑎᕆᒍᒪᓚᐅᖅᑯᒍᑦ $150,000 ᑕᕝᕙᙵᑦ. 
ᐃᓱᒪᖅᓱᓚᐅᙱᓚᒍᓪᓕ ᓇᑭᓐᖔᓪᓚᕆᓐᓂᐊᕐᒪᖔᖅ. ᖁᓚᕐᓇᖏᑦᑐᖅ ᑕᒪᓐᓇ ᐊᑐᐃᓂᖃᕐᓂᐊᕐᖓᑦ ᐆᒥᖓ, 
ᐊᑦᑐᐃᓂᖃᕐᓂᐊᕐᖓᑦ ᑖᔅᓱᒥᖓ, ᐊᑦᑐᐃᓂᖃᕈᓐᓇᖅᑯ. 
 
ᑖᓐᓇ ᓯᕗᓪᓕᖅᐹᒥ ᑕᑯᔭᕆᐅᖅᑑᔮᖅᑲᕋ ᑕᕝᕙᐹᑦᑕᑐᖅᑐᑦ ᓇᑭᓪᓚᑦᑖᖅ ᑎᑎᕋᖅᓯᒪᔪᒥᑦ ᐊᒻᒪᓗ ᓇᑭᓐᖔᕐᒪᖔᑕ 
ᓈᓴᐅᑎᐅᔪᑦ. 
 
ᓯᕗᓂᑦᑎᓂᖅᑲᐃ, ᐊᐱᕆᖃᑦᑕᕈᑦᑕ ᐃᒪᐃᑦᑐᓂᑦ ᐱᖃᓯᐅᔾᔭᐅᖁᓗᒋᑦ ᐸᕐᓇᐅᑎᐅᔪᓄᑦ ᐅᕝᕙᓘᓐᓃᑦ ᑮᓇᐅᔭᐃᑦ 
ᐊᑐᖅᑐᔅᓴᓂᑦ, ᓇᑲᑎᕆᓕᕋᐃᒍᑦᑕ, ᓇᑭᑦ ᐲᖅᑕᐅᓂᐊᕐᒪᖔᑕ ᐃᓱᒪᓕᐅᕆᔭᐅᓂᐊᙱᒻᒪᑕ, ᐅᖃᕈᓐᓇᖅᑯᒍᑦ 
ᓇᑭᓪᓚᑦᑖᖅ ᑖᒃᑯᐊ ᐲᖅᑕᐅᓂᐊᕐᒪᖔᑕ. 
 
ᑕᐃᒪᓐᓇ, ᑲᑎᒪᔨᓕᒫᖑᔪᑦ ᐃᑲᔪᖅᓱᖅᑕᐅᖁᕙᕋ, ᐱᖁᓕᖁᔭᐅᖁᓪᓗᒍ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ ᐱᖁᔨᕗᖔᒧᑦ. ᑰᓕ. 
 
ᑰᓕ: ᐅᖃᐅᓯᕆᔪᒪᖅᑲᐅᒐᒃᑯᑦ ᑐᒃᓯᕌᕆᒋᐊᙵᖅᑕᒥᓂᖓᑦ ᒐᕙᒪᒃᑯᓐᓄᑦ ᐱᖁᔨᕗᖔᕈᑎᐅᔪᖅ 
ᓴᖅᑭᖅᑎᑕᐅᓚᐅᖅᑎᓐᓇᒍ ᐊᑦᑐᐊᖓᓂᖓᓄᑦ ᓯᓚᒃᑯᑦ ᐱᓂᕐᓗᑦᑐᖃᕐᓂᖅᐸᑦ ᑮᓇᐅᔭᑦ ᐃᑲᔫᑎᒃᓴᓄᑦ. 
 
ᓯᓚᒃᑯᑦ ᐱᓂᕐᓗᑦᑐᖃᕐᓂᖅᐸᑦ ᑮᓇᐅᔭᑦ ᐃᑲᔫᑎᒃᓴᑦ ᓴᓂᕐᕙᖅᑕᐅᓯᒪᒻᒪᑕ ᐃᑭᑦᑐᖃᖅᑐᒥᓂᐅᑲᓪᓚᑉᐸᑦ ᐊᒻᒪᓗ 
ᓯᓚᒥᓘᓐᓃᑦ ᓄᓇᓘᓐᓃᑦ ᐱᐅᒍᓐᓃᕐᓂᖅᐸᑦ ᓄᓇᕘᒥ. ᓱᖅᑯᐃᓇᖅᑎᑦᑎᐊᕈᒪᓪᓚᕆᑦᑕᕋ ᐃᓄᓐᓄᑦ 
ᒪᓕᒐᓕᐅᖅᑎᓄᑦ ᐅᕙᓂ ᑖᒃᑯᐊ ᐃᑲᔫᑎᒃᓴᑦ ᓴᓂᕐᕙᖅᑕᐅᓯᒪᒻᒪᑕ ᐊᒻᒪᓗ ᐊᖏᖅᑕᐅᓯᒪᓪᓗᑎᑦ $20-
ᑕᐃᓴᑐᐃᓐᓇᕐᓂᒃ, $20-ᑕᐅᓴᐅᖏᓐᓇᖅᑎᑕᐅᓂᐊᖅᑐᑎᑦ ᒐᕙᒪᒃᑯᓐᓄᑦ, ᐱᖁᔨᕗᖔᕈᑎ 
ᒪᓕᑦᑕᐅᒋᐊᖃᙱᓐᓂᖓᓄᑦ. 
 
ᒥᓂᔅᑕᐅᔪᖅ ᐅᖃᖅᑲᐅᒻᒪᑦ, $150-ᑕᐅᓴᐅᔪᑦ ᐅᑎᕈᓐᓇᔾᔮᕙᓪᓚᐃᙱᒻᒪᑕᒎᖅ ᐅᑭᐊᒃᓴᖒᓕᕋᓗᐊᖅᑎᓪᓗᒍ. 
ᐃᓱᒫᓘᑎᖃᕋᒪ ᑎᑎᕋᖅᓯᒪᓂᖏᑕ ᐋᖅᑭᒃᓱᖅᓯᒪᓂᖏᓐᓂᒃ ᐱᖁᔨᕗᖔᕈᑎᑉ ᑕᒪᐃᓐᓂ ᒪᓕᒐᓕᐅᖅᑎᐅᖃᑕᐅᔪᑦ 
ᐃᓱᒪᓕᐅᖅᑐᐃᓐᓇᐅᓚᐅᕐᒪᑦ ᐱᖁᔨᕗᖔᕈᑎᐅᔪᑦ ᒪᓕᒐᓕᐅᕐᕕᕕᒻᒥ ᒪᓕᑦᑕᐅᒃᓴᐃᓐᓇᕆᐊᖃᙱᒻᒪᑦ, ᑕᐃᒪᐃᒻᒪᑦ 
$150-ᑕᐅᓴᐅᔪᑦ ᐱᓕᕆᐊᒨᖅᑕᐅᔾᔮᙱᒻᒪᑦ ᑕᒫᓂ >>ᐸᑦᑕᑐᖅᑐᑦ 2005-ᒥ. ᒫᓐᓇᓕ ᐅᖃᐅᓯᖃᖅᑐᒍᑦ 
ᐋᖅᑮᖁᔨᓪᓗᑕ ᐱᓕᕆᐊᒥᒃ ᐋᖅᑮᓗᓯ ᐊᐅᔭᐅᓕᖅᐸᑦ 2006-ᖑᓕᖅᐸᑦ. 
 
ᒐᕙᒪᒃᑯᑦ ᒥᓕᐊᓂ ᐊᒥᓱᓂᒃ ᑮᓇᐅᔭᖁᑎᖃᕐᒪᑕ ᑐᐊᕕᕐᓇᖅᑐᖁᑎᒃᓴᖏᓐᓂᒃ ᓴᓂᕐᕙᖅᑕᐅᓯᒪᔪᑦ ᑖᒃᑯᐊ 
ᓴᖅᑭᖅᑎᒃᑲᓐᓂᕈᓐᓇᕋᔭᖅᑕᒥᓂᕋᓗᐊᖏᑦ ᐆᒪᔪᕐᓂᐊᖅᑎᐅᓂᕐᒧᑦ ᐃᓕᓐᓂᐊᕋᒃᓴᐅᔪᖅ. ᓱᒻᒪᓪᓕ ᐃᒻᒥᓂᒃ 
ᐅᑉᐱᕈᓱᓕᖅᑎᓕᕐᓂᖅᐱᓯᒃ $150-ᑕᐅᓴᐅᔪᑦ ᑮᓇᐅᔭᑦ ᓴᓂᕐᕙᖅᑕᒥᓃᑦ ᐱᓂᕐᓗᐊᕿᔪᖃᖅᐸᑦ ᓯᓚᑉ ᐱᔾᔪᑎᒋᓪᓗᒍ 
ᓇᓪᓕᐅᒃᑯᒫᑦ ᑮᓇᐅᔭᑐᐊᕌᓘᔮᓕᕆᕙᑦ ᑐᐊᕕᕐᓇᖅᑐᖃᓕᖅᑎᓪᓗᒍ ᐃᓚᙵᕐᕕᐅᓚᖅᑐᓂ ᐅᑎᖅᑎᕕᐅᑦᑕᓕᖅᐳᖅ, 
ᐅᖃᐅᓯᖃᕐᒪᑕ ᐅᑎᖅᑎᕝᕕᐅᓐᓂᕐᒪᒡᒎᖅ. $40-ᑕᐅᓴᓐᑲᓐᓂᕐᓂᒃ ᐴᖅᓯᕕᒋᔭᕆᓐᓂᕋᔅᓯᐅᒃ. 
 
ᑎᑎᕋᖅᓯᒪᔪᓂᒃ ᐊᑕᐅᓯᑐᐊᒥᒃ ᐅᖃᓕᒫᕈᓐᓇᕋᒪ ᐅᕙᓂ ᓂᕈᐊᕈᑎᒋᓚᐅᖅᓯᒪᔭᑦᑎᓐᓂᒃ ᐲᖅᑕᐅᖁᓪᓗᒍ ᐊᒻᒪᓗ 
ᐲᖅᑕᒥᓂᐅᓪᓗᓂ ᐅᑭᐅᕐᒥ ᑲᑎᒪᓂᖃᖅᑎᓪᓗᑕ ᑕᐃᔭᐅᔪᖅ ᐊᐅᓪᓚᐅᑎᒃᓴᐃᑦ. ᑖᒃᑯᐊ ᑐᑭᓯᒋᐊᕈᑎᖏᑦ 
ᐊᑐᐃᓐᓇᐅᙱᒻᒪᑕ ᑎᑎᕋᖅᓯᒪᙱᒻᒪᑕ. ᐊᐅᓪᓚᑐᖅᓯᐅᑎᒃᓴᐅᓂᕋᕐᓗᒋᑦ ᓱᒻᒪᑦ ᑕᐃᒐᔭᖅᐱᓯᐅᒃ ᑖᒃᑯᐊ ᑮᓇᐅᔭᑦ  

ᐃᓕᔭᐅᓯᒪᔪᒥᓃᑦ ᐆᒪᔪᕐᓂᐊᖅᑎᐅᒋᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᖏᑦ, ᐊᒻᒪᓗᑦᑕᐅᖅ ᑮᓇᐅᔭᓕᕆᔨᖏᑦ 
ᑐᑭᒧᐊᖅᑎᑦᑎᔨᓄᑦ, ᒥᓂᔅᑕᑉ ᑐᖏᓕᖏᓐᓄᑦ ᐱᓕᕆᐊᖓᑕ ᐱᕙᓪᓕᐊᓂᐅᑎᑕᐅᓗᑎᑦ. 
 
ᐊᐅᓪᓚᖃᑦᑕᕐᓂᕐᒨᖓᙱᒻᒪᑦ ᑕᐃᒫᒃ ᓇᓗᓇᐃᖅᓯᒪᔭᐅᔭᕆᐊᖃᙱᑦᑑᒐᓗᐊᖅ ᑕᐃᒪᓐᓇᐃᑦᑑᙱᒻᒪᑦ. 
ᖃᐅᔨᒃᑲᓐᓂᕈᒪᔪᒍᑦ ᐊᐅᓪᓚᖅᓯᐅᑎᒃᓴᕆᔭᐅᔪᓂᒃ. ᖃᐅᔨᒪᔪᖓ ᒥᓂᔅᑕᑉ ᑐᖏᓕᖓᑕ ᐃᑲᔪᖅᑎᖓᑕ ᑮᓇᐅᔭᑦ 
ᐋᖅᑭᒃᑕᐅᓯᒪᔪᖁᑎᖏᑦ ᐊᐃᑉᐸᖓᓂᒃ, ᐱᓕᕆᐊᒧᑦ ᐋᖅᑭᒃᑕᐅᓯᒪᔪᓄᑦ ᐃᒪᓐᓇᐸᓘᒻᒪᑕ $700-ᑕᐅᓴᑦ 
ᐊᐅᓪᓚᑐᖅᓯᐅᑎᒃᓴᖏᑦ. ᖃᐅᔨᔪᒪᔪᖓ ᑭᓱᓪᓚᑖᓅᕐᒪᖔᖅ ᑖᓐᓇ. 
 
(ᑐᓵᔨᒃᑯᑦ) ᑭᒃᑯᓕᒫᑦ ᑐᑭᓯᖁᔭᒃᑲ ᑖᓐᓇ ᐱᖁᔨᕗᖔᕈᑎᐅᔪᖅ ᐊᖏᕈᑦᑎᒍ (ᑐᓵᔨᒃᑰᕈᓐᓃᖅᑐᖅ): ᒫᓐᓇ 
ᐋᖅᑭᓯᒪᑎᑦᑎᒻᒪᑕ, ᖃᑦᑏᓐᓇᕈᕆᐊᖅᑎᑦᑎᖔᕋᓱᐊᖅᑐᐃᑦ $150 ᑕᐅᓴᓂᒃ ᓯᓚᒧᑦ ᐱᕐᕈᓗᐊᕿᔪᖃᕐᓂᖅᐸᑦ  
ᑮᓇᐅᔭᑦ ᐃᑲᔫᑎᒃᓴᓄᑦ. ᑕᐃᒪᐃᒻᒪᑦ, (ᑐᓵᔨᒃᑯᑦ): ᓂᕈᐊᕈᑎᒋᓂᐊᕈᑦᑎᒍ ᑖᓐᓇ ᐱᖁᔨᕗᖔᕈᑎᐅᔪᖅ, ᒥᓂᔅᑕᐅᔪᖅ 
ᐊᕙᑎᓕᕆᓂᕐᒧᑦ ᑭᐅᖁᓂᐊᖅᑕᕋ ᓱᒻᒪᑦ ᐱᔪᒪᙱᑦᑕᕐᒪᖔᒋᑦ $150-ᑕᐅᓴᐅᔪᑦ ᑮᓇᐅᔭᑦ. 
 
ᑭᐅᔪᓐᓇᖅᑳᕈᕕᖅᑲᐃ ᓂᕈᐊᕈᑎᒋᓚᐅᙱᓐᓂᑦᑎᓂᒃ. ᓱᒻᒪᑦ ᐊᖏᙱᓕᒋᑦ ᐃᓄᐃᑦ ᐃᑲᔫᓯᐊᕈᒪᔪᑦ. 
ᓂᕈᐊᖅᑎᖁᑎᕗᑦ ᓈᓚᙳᓱᒃᑲᑦᑎᒍ, ᓂᕈᐊᖅᑎᖁᑎᒋᓯᒪᔭᕗᑦ. ᑐᐊᕕᕐᓇᖅᑐᒃᓴᓄᑦ ᑮᓇᐅᔭᖅᑕᖃᕐᒪᑦ. 
(ᑐᓵᔨᒃᑰᕈᓐᓃᖅᑐᖅ): ᑐᐊᕕᕐᓇᖅᑐᓄᑦ ᑮᓇᐅᔭᑦ ᓴᓂᕐᕙᖅᑕᐅᓯᒪᔪᑦ $80-ᒥᓕᐊᑲᓴᐅᓂᕋᖅᑕᐅᓚᐅᖅᓯᒪᒻᒪᑕ 
ᑮᓇᐅᔭᑦ ᐋᖅᑭᒃᑕᐅᓯᒪᓂᖏᓐᓄᒃ ᓴᖅᑭᖅᑕᐅᒻᒪᑕ ᐅᖃᐅᑕᐅᓪᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. 100 - 2(2), ᑎᑎᖅᑲᑎᒍᑦ ᓴᖅᑭᑕᐅᓯᒪᔪᑎᒍᑦ, ᒐᕙᒪᒃᑯᑦ ᐊᑐᓲᖑᒻᒪᑕ 
ᐃᒪᓐᓇᐸᓗᓐᓂᒃ $30-ᑕᐅᓴᓂᒃ ᐊᔾᔨᓕᐅᕈᓄᑦ ᐅᕝᕙᓘᓐᓃᑦ (ᑐᓵᔨᒃᑰᕈᓐᓃᖅᑐᖅ): ᐊᔾᔨᓕᐅᕈᑎᓂᒃ ᑕᓪᓕᒪᓂᒃ 
ᓂᐅᕕᙱᖔᑲᐃᓐᓇᕈᓐᓇᖅᑐᒥᓃᑦ $150-ᑕᐅᓴᓂᒃ ᐊᑐᓗᐊᖏᓐᓂᖅᓴᐅᓕᕋᔭᖅᖢᑎᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᖁᓂᐊᖅᑕᕋᓗᐊᕋ ᑭᐅᔾᔪᑎᒃᓴᕆᓂᐅᓴᔭᓐᓂᒃ. 
ᐊᑐᐊᒐᐅᔪᑦ ᓴᖅᑭᖅᑎᒐᐃᒐᑦᑎᒍ, ᓯᓚᑉ ᐱᔾᔪᑎᒋᓪᓗᒍ ᐱᓂᕐᕈᓗᐊᕿᔪᒥᓂᕐᓄᑦ ᑮᓇᐅᔭᑦ ᐃᑲᔫᑎᒃᓴᑦ 
ᓱᕐᕋᓚᐅᖅᓯᒪᙱᒻᒪᑦ $20,000-ᓂᒃ ᐊᒥᓱᓄᑦ ᐊᕐᕌᒍᓄᑦ ᓱᕐᕋᓚᐅᖅᓯᒪᒐᓂ. ᐊᒥᓲᓂᖏᑦ 450-ᑐᕋᔭᖅᑐᑦ ᐃᓄᒻᒧᑦ 
ᐊᑕᐅᓯᕐᒧᑦ ᐊᒻᒪᓗ ᐊᕐᕌᒍᑕᒫᑦ ᑖᒃᑯᐊ ᐊᑐᖅᐸᙱᓇᑦᑎᒍ. ᐃᓚᐃᓐᓇᖏᑦ ᐊᑐᖅᑕᐅᓲᖑᒻᒪᑕ. ᑕᐃᒪᐃᒻᒪᑦ $60-
ᑕᐅᓴᓐᒦᒃᑯᑎᑦ ᐊᒻᒪᓗ ᐊᑐᐊᒐᖅ ᐊᓯᔾᔨᖅᑕᒥᓂᐅᒍᓂ, ᐱᕚᓪᓕᑎᑦᑎᔪᓐᓇᑦᑎᐊᕋᔭᕋᑦᑕ ᐊᓯᔾᔩᒋᐊᖃᓕᕋᐃᒍᑦᑕ. 
ᐱᕚᓪᓕᑎᑦᑎᒋᐊᖃᕋᐃᒍᑦᑕ ᓲᕐᓗᖃᐃ. 
 
ᒐᕙᒪᒃᑰᓪᓗᑕ ᕿᒥᕐᕈᖃᑦᑕᕆᐊᖃᕋᑦᑎᒍᑦ ᑕᒪᒃᑯᐊᕈᓘᔭᐃᑦ. ᐊᑐᐊᒐᐅᔪᖅ ᐅᖃᖅᓯᒪᒻᒪᑦ $450-ᓂᒃ ᑮᓇᐅᔭᓂᒃ 
ᑐᓂᓯᒍᓐᓇᖃᑦᑕᙳᓱᒃᑲᑦᑕ ᐊᑕᐅᓯᕐᒧᑦ ᐃᓄᒻᒧᑦ, ᐊᒻᒪᓗ ᐅᖓᑖᓕᒋᐊᖃᕋᓂ. ᑕᐃᒫᒃ ᐊᑐᐊᒐᖅ ᐅᖃᖅᓯᒪᒻᒪᑦ. 
ᖁᔭᓐᓇᒦ.ᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔨᕗᖔᕈᑎᒥᒃ ᐅᖃᐅᓯᖃᕈᓐᓃᖅᐸᓪᓚᐃᒐᑦᑕ. ᐊᑎᕐᓂᒃ ᐱᓯᒪᑦᑎᙱᓐᓇᒪ 
ᐅᖃᕈᒪᓯᒪᔪᓂᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᐱᖁᔨᕗᖔᕈᑎᒥᒃ ᐅᖃᐅᓯᖃᕐᓂᐊᕋᑖᕐᒥᔪᖓ. ᑭᐅᖅᑳᕆᐊᖃᕋᑖᕋᒃᑯ 
ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖓᑦ, ᑰᓕᑉ ᐊᐱᖅᑯᑎᖓᑦ. 
 
(ᑐᓵᔨᒃᑯᑦ) ᐱᖁᔨᕗᖔᕈᑎ ᓇᓗᓇᐃᖅᓯᓯᒪᒻᒪᑦ ᓂᕈᐊᕈᑎᒋᓚᐅᙱᓂᑦᑎᓐᓂᒃ ᐅᖃᖅᑲᐅᒐᑦᑕ ᓇᑭᑦ ᑖᒃᑯᐊ 
$150,000-ᖑᔪᑦ ᓇᑲᑕᐅᒐᔭᕐᒪᖔᑕ. ᑖᒃᑯᐊ ᐊᑦᑐᖅᑕᐅᓂᖃᕋᔭᕿᕐᒪᑕ ᐃᓄᐃᑦ ᐆᒪᔪᕐᓂᐊᖅᑎᐅᒋᐅᖅᓴᖅᑐᑦ 
ᐱᓕᒻᒪᒃᓴᕈᑎᖏᑕ ᑮᓇᐅᔭᑦ ᐊᐅᓪᓚᑐᖅᓯᐅᑎᒃᓴᖏᑦ. ᐃᓄᓐᓂᒃ ᐆᒪᔪᕐᓂᐊᖅᑎᐅᒋᐅᖅᓴᑎᑦᑎᓇᓱᐊᕋᓗᐊᕋᑦᑕ. 
ᐆᒪᔪᕐᓂᐊᖅᑎᐅᔪᑦ ᐃᖃᓗᓐᓅᖃᑦᑕᕆᐊᖃᕐᒪᑕ, ᐃᓛᓐᓂᒃᑯᑦ ᐆᒪᔪᕐᓂᐊᖅᑎᖅᑕᖃᙱᒐᐃᒻᒪᑦ ᓴᓂᑭᓗᐊᕐᒥ, 
ᐃᓇᖏᖅᑎᒃᓴᖓᓂᒃ ᐃᖃᓗᓐᓃᙶᖅᑐᒥᒃ ᓴᓂᑭᓗᐊᕐᒨᖅᑎᑦᑎᒋᐊᖃᓲᖑᒐᑦᑕ. ᐆᒪᔪᕐᓂᐊᖅᑎᐅᔪᑦ ᐊᑕᐅᓯᕐᒥᒃ 
ᓄᓇᓕᓐᓃᖏᓐᓇᕈᓐᓇᖅᐸᙱᒻᒪᑕ. 

ᐅᖃᐅᓯᖃᕋᓱᐊᖅᑕᐅᔪᖓ ᑖᔅᓱᒥᖓ. ᑮᓇᐅᔭᓂᒃ ᑕᐃᑲᙵᑦ ᐲᖅᓯᒋᐊᖃᕐᓂᕈᑕ ᐊᓯᖏᓐᓂᒃ ᐊᑦᑐᐃᓂᖃᕋᔭᕐᒪᑕ 
ᐱᓕᕆᐊᒃᓴᑦᑎᓐᓂᒃ ᐊᔾᔨᒌᙱᑦᑐᓂᒃ. ᒪᓕᒐᓕᐅᖅᑎᐅᖃᑕᐅᔪᖃᐃ ᑐᑭᓯᔭᐃᓐᓇᕆᖅᑲᐅᙱᒻᒪᒍ 
ᓱᖅᑯᐃᓇᑦᑎᐊᖅᑎᖅᑲᐅᒐᓗᐊᕋᒃᑯ ᐅᖃᐅᓯᖃᖅᑎᓪᓗᑕ ᐱᖁᔨᕗᖔᕈᑎᒧᑦ; ᓱᖅᑯᐃᓇᑦᑎᐊᖅᑎᖅᑲᐅᒐᒃᑯ ᐊᒻᒪᓗ 
ᐊᐱᕆᓪᓗᖓ ᓇᑭᑦ ᓇᑲᑕᐅᖔᖅᑐᖃᕆᐊᖃᕋᔭᕐᒪᖔᖅ. ᐃᓚᖏᑦ ᐱᓕᕆᐊᖑᔪᑦ 
ᐊᐅᓪᓚᕈᑎᒃᓴᐃᓐᓇᖃᕆᐊᖃᖅᐸᙱᒻᒪᑕ ᖃᓪᓗᓈᓄᑦ ᐊᐅᓪᓚᖃᑦᑕᕆᐊᖃᓲᖑᒐᑦᑕ, ᐱᓗᐊᖅᑐᒥᒃ ᑐᑭᒧᐊᖅᑎᑦᑎᔩᑦ 
ᐊᐅᓪᓚᕈᑎᒃᓴᖃᕆᐊᖃᖅᐸᒻᒪᑕ. 
 
ᐅᖃᐅᓯᕇᓐᓇᖅᐸᒃᑲᒃᑯ ᐊᑐᓚᐅᙱᓐᓂᑦᑎᓐᓂᒃ ᑕᒪᒃᑯᐊ $150,00-ᑕᐅᓴᐅᔪᑦ ᑮᓇᐅᔭᑦ ᑐᑭᒧᐊᖅᑎᑦᑎᔨᒃᑯᓐᓂᒃ 
ᐲᖅᑕᐅᑎᒃᑲᔭᕋᖅᑎᒍ; ᐱᓕᒻᒪᒃᓴᐅᑎᓂᒃ ᐲᖅᑕᐅᖔᕆᐊᖃᕋᔭᕐᒪᑕ. ᐅᖃᖅᑲᐅᒋᓪᓗᖓ ᓇᑲᑎᕆᓚᐅᖅᑎᓪᓗᖓᓗ, 
ᓂᕈᐊᖅᑕᐅᒋᐊᖃᖅᑲᐅᒻᒥᒻᒪᑦ $150,000-ᖑᔪᑦ ᑮᓇᐅᔭᑦ. 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᕐᓂᒃ ᐱᓯᒪᑦᑎᙱᓐᓇᒪ ᐅᖃᕈᒪᓯᒪᔪᓂᒃ. ᑐᑐ, ᐱᒋᐊᖅᑎᑦᑎᓯᒪᔪᖅ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᓇᓗᓇᐃᖅᓯᕋᑖᕐᒪᑦ ᐱᒻᒪᕆᐅᒻᒪᑦ ᐃᓄᓐᓂᒃ 
ᐱᓕᒻᒪᒃᓴᖅᑎᑦᑎᖃᑦᑕᕈᑦᑕ. ᒐᕙᒪᒃᑯᑦ ᐊᑕᐅᓯᕐᒥᒃ ᓇᓗᓇᐃᖅᓯᑦᑕᖅᐳᑦ, ᑭᓯᐊᓂᓕ ᖃᓄᐃᑦᑐᒥᒃ 
ᓯᕗᓪᓕᖅᐸᐅᔾᔨᓪᓗᑎᑦ ᓇᑲᑎᕆᑦᑕᖅᐳᑦ? 
 
12-ᖑᒻᒪᑕ ᑎᑎᖅᑐᖅᑕᐅᓯᒪᔪᑦ ᐅᖏᓕᕇᑦᑐᑦ. ᑕᒪᓐᓇ ᐃᓱᒪᒋᔭᐅᔪᖅ 150,000ᐅᔪᑦ ᑖᒃᑯᓇᙵᑦ ᐲᖅᑕᐅᓗᑎᑦ 
$479,000-ᓂᒃ ᓇᓚᐅᑦᑖᙳᐊᑐᐃᓐᓇᕐᓗᖓ 4-ᐳᓴᓐᑎᖏᑦ. ᓱᒻᒪᓪᓕ 4-ᐳᓴᓐᑎᖏᑦ ᐲᖅᑕᐅᑐᐃᓐᓇᕈᓐᓇᙱᓚᑦ 
ᑖᒃᑯᓇᙵᓕᒫᖅ, ᑲᑐᔾᔨᔪᐃᓐᓇᐅᓗᑎᒃ ᓇᑲᑕᐅᔪᐃᓐᓇᐅᓗᑎᑦ? 
 
ᒐᕙᒪᒃᑯᓐᓄ ᐃᖅᑲᓇᐃᔮᕆᓯᒪᓕᕐᓂᕋ ᐱᓕᕆᐊᕆᓯᒪᔭᒃᑲ ᒪᓕᑦᑐᒋᑦ, ᐊᒻᒪᓗ ᑮᓇᐅᔭᓂᒃ 
ᐋᖅᑭᒃᓱᐃᖃᑦᑕᕐᓂᕆᓯᒪᔭᒃᑲ ᒪᓕᑦᑐᒋᑦ, ᑕᐃᒫᒃ ᓇᑲᑎᕆᓲᖑᒐᓗᐊᕐᒪᑕ. ᓇᑲᑎᖅᓯᑐᐃᓐᓇᖅᐸᙱᒻᒪᑕ ᑖᒃᑯᐊ 
ᐊᒥᓲᓂᖏᑦ ᑮᓇᐅᔭᑦ ᓇᑲᑎᖅᑕᒥᓃᑦ ᐊᔾᔨᐸᓗᒋᑐᐃᓐᓇᕋᐃᒻᒪᒋᑦ. 
 
ᑕᒪᓐᓇ ᓯᕗᓪᓕᐹᑦᑎᐊᕐᒥ ᑐᓴᕆᐅᕋᒃᑯ, ᐊᒻᒪᓗ ᓂᕆᐅᓐᓂᖃᑦᑎᐊᕋᓱᐊᖅᑐᖓ, ᐅᐸᓗᖓᐃᔭᖅᐸᙱᒻᒪᑕ 
ᑮᓇᐅᔭᓂᒃ ᐋᖅᑭᒃᓯᓂᐅᓴᑎᓪᓗᒋᑦ ᑕᐃᒫᒃ. ᑕᒪᓐᓇ ᑐᓴᑐᐃᓐᓇᖅᑐᒍ ᑲᒪᓇᓪᓚᕆᑦᑐᖅ, ᑐᓴᖅᑐᖓ ᐄ', ᐱᒻᒪᕆᐅᒻᒪᑦ 
ᐃᓄᐃᑦ ᐱᓕᒻᒪᒃᓴᐃᓐᓇᕋᓱᐊᖃᑦᑕᕆᐊᓕᕗᑦ, ᑭᓯᐊᓂᓕ ᓯᕗᓪᓕᖅᐹᒥᒃ ᑖᒃᑯᐊ ᐃᓄᓐᓄᓪᓚᑦᑖᑦ ᑐᕌᖓᔪᑦ 
ᐱᓕᒻᒪᒃᓴᕈᑎᖏᑦ ᓇᑲᑕᐅᑦᑎᐊᖅᑳᒻᒪᕆᑦᑐᑦ. ᓇᑲᑎᔭᕆᐊᖃᕋᑦᑕ ᑖᒃᑯᓇᙵᑦ ᐲᖅᓯᑎᐊᒻᒪᕆᓕᖅᑕ. 
 
ᑐᑭᓯᒋᐊᕈᑎᐅᔪᑦ ᐅᑯᐊ ᐱᓯᒪᓚᐅᙱᓐᓇᑦᑎᒍ. ᒥᓂᔅᑕᐅᔪᖅ ᐅᖃᖅᑳᕆᐊᓕᒥᓂᐅᒐᓗᖅ ᑕᒪᓐᓇ 
ᐊᑦᑐᐃᓂᖃᕋᔭᕐᓂᖓᓂᒃ ᐱᓕᕆᐊᓂᒃ ᑕᐃᒪᐃᑦᑐᒥᒃ. ᑮᓇᐅᔭᓂᒃ ᓇᑲᑎᖅᓯᔪᖃᙱᒻᒪᑦ ᒥᓂᔅᑕᑉ ᑐᖏᓕᖓᑕ 
ᐊᓪᓚᒡᕕᖓᓂᒃ ᑮᓇᐅᔭᖏᓐᓂᒃ, ᑮᓇᐅᔭᓂᒃ ᐲᖅᓯᙱᓚᖏᑦ ᒥᓂᔅᑕᑉ ᑐᖏᓕᖓᑕ ᐃᑲᔪᖅᑎᖓᑕ ᐊᓪᓚᒡᕕᖓᓄᑦ 
ᑮᓇᐅᔭᓂᒃ, ᐱᕙᓪᓕᐊᔪᓕᕆᔨᓄᑦ ᐅᕝᕙᓘᓐᓃᑦ ᐱᓕᕆᕝᕕᒻᒥ ᑐᑭᒧᐊᖅᑎᑦᑎᔨᓄᑦ ᑮᓇᐅᔭᖁᑎᖏᓐᓂᒃ ᐲᖅᓯᔪᓂᒃ 
ᓇᑲᑎᖅᓯᔪᖃᙱᓚᖅ, ᑮᓇᐅᔭᓕᕆᔨᒃᑯᓐᓂᓗ ᐲᖅᓯᔪᖃᙱᓚᖅ, ᐊᒻᒪᓗ ᑕᒪᐃᓐᓂᓕᒫᑦᑎᐊᖅ ᐊᕕᑦᑐᖅᓯᒪᔪᒃᓂ 
ᐱᓕᕆᕝᕕᒻᒧᑦ ᑮᓇᐅᔭᓕᕆᔨᒃᑯᑦ ᑐᑭᒧᐊᖅᑎᑦᑎᔨᖏᓐᓄᑦ ᓇᑲᑎᕆᔪᖃᙱᓚᖅ, ᖃᐅᔨᒪᔪᑎᑦ 
ᑮᓇᐅᔭᖃᑦᑎᐊᙱᒻᒪᑕ ᐊᑐᐊᒐᓕᕆᔨᒃᑯᑦ ᐸᕐᓇᐃᔩᓪᓗ, ᐊᒻᒪᓗ ᒪᓕᒐᓕᕆᔨᒃᑯᑦ. $20-ᑕᐅᓴ ᑮᓇᐅᔭᑦ, 
ᖃᐅᔨᒪᙱᑦᑐᖓ ᓱᒻᒪᑦ ᐱᓕᕆᐊᖏᑦ ᐱᓇᓱᐊᕐᓗᓂᒋᑦ ᑮᓇᐅᔭᖃᓗᐊᕆᐊᖃᕐᒪᖔᑕ. ᐊᑐᓂ ᑖᒃᑯᐊ 
ᐊᕕᑦᑐᖅᓯᒪᓂᖏᓐᓂᒃ ᑮᓇᐅᔭᑦ ᐃᓕᔭᐅᓯᒪᔪᑦ ᐲᖅᓯᕕᐅᒐᓛᑦᑐᐃᓐᓇᐅᓗᑎᑦ ᐱᔪᓐᓇᕐᒪᑕ ᑲᑐᔾᔭᐅᔪᓐᓇᖅᑐᑎᑦ, 
ᖃᓄᐃᒃᑲᔭᙱᑦᑐᖅ.  
 
ᓯᕗᓪᓕᖅᐹᒥᒃ ᑐᓴᕆᐊᓪᓚᕆᑦᑐᖓ, ᑮᓇᐅᔭᑦ ᓇᑲᑎᖅᑕᐅᒋᐊᓖᑦ ᐊᒥᓲᓂᖏᑦ ᐊᔾᔨᖃᐸᓗᕈᓗᒻᒪᑕ ᑮᓇᐅᔭᑦ 
ᐃᓕᔭᐅᓯᒪᔪᓂᒃ ᓇᑲᔅᓯᑐᐃᓐᓇᖅᑐᓂᒃ ᑮᓇᐅᔭᓂᒃ. ᑲᑕᓐᓇᕆᓪᓚᕆᑦᑕᕋ ᑕᐃᒫᒃ ᐃᓄᐃᑦ ᐱᓕᒻᒪᒃᓴᐅᑎᒃᓴᖏᓐᓂᒃ 
ᓇᑲᑦᑎᑐᐃᓐᓇᖅᑐᑦ ᑮᓇᐅᔭᓂᒃ ᐱᒻᒪᕆᐊᓘᒐᓗᐊᖅᑐᑎᑦ ᑖᒃᑯᐊ ᐃᓄᐃᑦ ᐱᓕᒻᒪᒃᓴᖅᑎᑕᐅᓗᑎᑦ. 
 
ᑕᒪᒃᑯᐊ ᐅᖃᐅᓯᕆᓚᐅᖅᑐᒋᑦ, ᒪᓕᒐᓕᐅᖅᑎᐅᖃᑕᐅᔪᑦ ᐃᑲᔪᖅᑐᐃᖁᕙᒃᑲ ᐱᖁᔨᕗᖔᕈᑎᒃᓴᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒐᕙᒪᒃᑯᖅᑲᐃ ᓇᕿᑦᑕᕆᐊᓕᓐᓂᒃ ᓈᓴᐅᓯᕆᔾᔪᑎᓂᒃ ᐱᖃᐅᙱᒻᒪᑕ ᐅᕝᕙᓘᓐᓃᑦ ᐊᒥᓲᓂᖏᑕ 
ᐊᔾᔨᐸᓗᑐᐃᓐᓇᖏᓐᓂᒃ ᕿᓂᓚᐅᖅᑐᓂᑦ ᓇᑲᑦᑎᑐᐃᓐᓇᖅᑐᒥᓃᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ; ᖃᐅᔨᒪᙱᑦᑐᖓ. 
ᑕᐃᒪ, ᐊᐅᕙᐅᑎᓂᖅ ᒪᑐᒻᒪᑦ ᐊᒻᒪᓗ ᓂᕈᐊᕈᑎᒋᓂᐊᓕᖅᑐᑎᒍᑦ ᐱᖁᔨᕗᖔᕈᑎ. ᐊᐱᕆᔪᖃᕐᒪᑦ. ᐊᐱᕆᔪᒥᒃ 
ᑐᓴᖅᐳᖓ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓂᕈᐊᕈᑎᒋᔭᐅᓂᐅᓴᔪᖅ ᑎᑎᕋᖅᑕᐅᓯᒪᓂᖏᑕ ᐊᔾᔨᖏᓐᓂᒃ 
ᐱᑎᑕᐅᔪᕋᔭᖅᐳᖓ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᑕᐅᓗᓂ ᓂᕈᐊᖁᔨᔪᖅ ᒪᓕᒐᓕᐅᖅᑎᐅᖃᑕᐅᔪᖅ, ᐱᖁᔨᕗᖔᕈᑎᒥᒃ ᓈᒻᒪᓴᖅᑐᑦ 
ᓂᑯᕕᓪᓕᑦ ᐊᒻᒪᓗ ᐃᖏᖃᑦᑕᕐᓂᐊᖅᐳᓯ ᐊᑎᖅᓯ ᑕᐃᔭᕇᕋᐃᒍᒃᑭᑦ. ᐃᑲᔪᖅᑐᐃᔪᐃᑦ ᐱᖁᔨᕗᖔᕈᑎᒥᒃ ᓂᑯᕕᓪᓕ 
ᐊᒻᒪᓗ ᐃᖏᓪᓗᑎᑦ ᐊᑎᖏᑦ ᑕᐃᔭᕋᐃᒍᒃᑭᑦ. 
 
ᑐᑐ. 
 
ᐃᕝᔭᕈᑕᐃᓚᒃ. 
 
ᐹᓇᐸᔅ. 
 
ᑰᓕ. 
 
ᒪᑉᓴᓚᒃ. 
 
ᐊᓚᕋᓚᒃ. 
 
ᐲᑕᓴᓐ. 
 
ᓈᒻᒪᒃᓴᙱᑦᑐᑦ ᐱᖁᔨᕗᖔᕈᑎᒧᑦ ᓂᑯᕕᓪᓕ ᐊᒻᒪᓗ ᐃᖏᓪᓗᑎᑦ ᐊᑎᖏᑦ ᑕᐃᔭᕇᕋᐃᒍᒃᑭᑦ. 
 
ᕿᓚᕝᕙᖅ. 
 
ᑕᐹᖅᔪᒃ. 
 
ᐊᑭᓱᒃ. 
 
ᐊᓪᓘᒃᑲᖅ. 
 
ᐸᕋᐅᓐ. 
 
ᐲᑯ. 
 
ᓯᒪᐃᓚᒃ. 
 
ᓂᕈᐊᙱᑦᑐᑦ ᓂᑯᕕᓪᓕ ᐊᒻᒪᓗ ᐃᖏᓪᓗᑎᑦ ᐊᑎᖏᑦ ᑕᐃᔭᕇᕋᐃᒍᒃᑭᑦ. 
 
ᓂᕈᐊᙱᑦᑐᖅᑕᖃᙱᒻᒪᑦ. 

ᐊᔾᔨᒌᖑᒻᒪᑕ ᐊᒥᓲᓂᖏᑦ ᓈᒻᒪᒃᓴᖅᑐᑦ ᓈᒻᒪᒃᓴᙱᑦᑐᓪᓗ. ᑕᐃᒪᐃᒻᒪᑦ ᐃᒃᓯᕙᐅᑕᖅ ᓂᕈᐊᕐᓂᐅᓴᕗᖅ 
ᓈᒻᒪᒃᓴᕐᓂᕋᕐᓗᓂ ᐱᖁᔨᕗᖔᕈᑎᒧᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᐅᑎᕐᕕᒋᓗᒍ ᒪᓕᒐᒃᓴᖅ 17; ᒪᑉᐱᒐᖅ 8-ᒦᓕᖅᑐᒍᑦ. ᐊᕙᑎᓕᕆᔨᒃᑯᑦ. ᐱᓕᕆᕕᒻᒥ ᐊᕕᑦᑐᖅᓯᒪᓂᖏᑦ 
ᑮᓇᐅᔭᖏᑦ ᐊᖏᖅᑕᐅᓯᒪᒌᙱᑦᑐᑦ. ᑲᑎᑦᑐᒋᑦ ᐱᓕᕆᕝᕕᒻᒥ ᐊᕕᑦᑐᖅᓯᒪᓂᖏᑦ ᑮᓇᐅᔭᓕᕆᔨᒃᑯᖏᑦ 
ᑐᑭᒧᐊᖅᑎᑦᑎᔨᒃᑯᓐᓄᑦ, $90-ᑕᐅᓴᑦ ᑮᓇᐅᔭᑦ. ᐱᓕᕆᐊᖑᓂᐊᖅᑐᓂᒃ ᐋᖅᑮᕙᓪᓕᐊᓂᖅ, $90-ᑕᐅᓴᑦ ᑮᓇᐅᔭᑦ, 
ᐊᖏᖅᐱᓯ? ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᐅᓯᕆᒍᒪᕋᑖᕋᒃᑯ. ᖁᔭᓕᕗᖓ ᒥᓂᔅᑕᑉ ᓇᓗᓇᐃᔭᖃᕋᓗᐊᖅᓯᒪᔭᖓᖏᓐᓂᒃ ᐅᑭᐅᒃᑯᑦ 
ᑲᑎᒪᓂᖃᖅᑎᓪᓗᑕ, ᑭᓯᐊᓂᓕ ᑐᓯᑭᒋᐊᕈᑎᓂᒃ ᑐᓂᓯᓯᒪᔭᐅᓚᐅᖅᓯᒪᙱᓐᓇᑦᑕ. 
 
ᑐᑭᓯᒋᐊᕈᑎᑐᐊᑦ ᐱᓯᒪᔭᕗᑦ ᐅᖃᐅᓯᒃᑯᑦ ᑐᑭᓯᑎᑕᐅᑐᐃᓐᓇᖅᓯᒪᒐᑦᑕ, ᖃᐅᔨᒪᓇᑦᑎᐊᓚᐅᖅᓯᒪᒐᓂ 
ᖃᐅᔨᓴᖅᑕᒥᓂᐅᒐᓗᐊᕐᒪᖔᑕ, ᓇᓗᓇᐃᑦᑎᐊᖅᑕᐅᓚᐅᖅᓯᒪᒐᓗᐊᕐᒪᖔᑕ, ᓱᓕᔪᒥᓂᐅᒐᓗᐊᕐᒪᖔᑕᓘᓐᓃᑦ 
ᑎᑎᖅᑐᖅᓯᒪᓂᖏᓐᓂᒃ ᑮᓇᐅᔭᑦ ᐊᑐᖅᑕᐅᓂᐅᓴᔪᓂᒃ ᐊᐅᓪᓚᖃᑦᑕᕈᑎᒃᓴᐅᔪᓂᒃ ᐊᒥᓲᓂᖏᑦ $479-ᑕᐅᓴᑦ 
ᑮᓇᐅᔭᑦ ᐊᒻᒪᓗ ᒐᕙᒪᒃᑯᖅᑲᐃ ᖃᐅᔾᔨᐊᓪᓚᓚᐅᖅᓯᒪᒻᒪᑕ ᑮᓇᐅᔭᑦ ᐊᑐᖅᑕᐅᓂᐅᓴᔪᑦ ᑎᑎᖅᑐᖅᑕᐅᓯᒪᓂᖏᑦ 
ᑕᒻᒪᖅᓴᐃᑐᐃᓐᓇᕆᐊᓖᑦ ᐃᓄᒋᐊᓄᑦ. ᒪᓕᒐᓕᐅᖅᑎᑐᐃᓐᓇᐅᓐᖏᑦᑐᓄᑦ ᑭᓯᐊᓂᓕ ᐃᓄᒋᐊᓄᑦ ᑕᖅᑳᓂ. 
 
ᐃᓕᔅᓯᓐᓂ ᓇᑲᑎᕆᖁᔨᒐᔭᓚᐅᓐᖏᑦᑐᒍᑦ ᐃᓄᐃᑦ ᐆᒪᔪᕐᓂᐊᑎᐅᓂᕐᒧᑦ ᐃᓕᓐᓂᐊᕈᑎᐅᔪᒥᑦ ᐱᓕᕆᐊᖑᔪᒥᑦ. 
ᐅᖃᐅᔾᔨᓚᐅᙱᓚᒍᑦ ᐊᑕᖏᕐᓗᒍ ᓇᑲᑕᐅᖁᓗᒍ 100%-ᖑᔪᒥᑦ. ᑕᒪᓐᓇ ᓇᒻᒥᓂᖅ ᐃᓱᒪᓕᐅᕈᑎᒋᓚᐅᖅᑕᓯ. 
ᐃᓱᒪᓕᐅᕈᑎᒋᓚᐅᖅᑕᓯ, ᐅᕙᒎᙱᑦᑐᖅ. ᐊᖓᔪᖅᑳᖑᔪᖅ ᐊᒻᒪᓗ ᐃᒃᓯᕙᐅᑕᖅ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖏᑦᑕ 
ᑲᑎᒪᔨᖏᓄ ᐊᒻᒪᓗᑦᑕᐅᖅ ᐊᖓᔪᖅᑳᖑᔪᖅ ᑮᓇᐅᔭᓕᕆᔨᒃᑯᓐᓄᑦ ᐅᖃᕆᐊᖃᓪᓚᕆᑉᐳᖅ ᐊᖓᔪᖅᑳᖑᔪᓄᑦ, 
ᒪᑐᐃᖓᑦᑎᐊᖁᓪᓗᒋᑦ, ᓱᓕᓗᑎᑦ ᐃᓄᓐᓄᑦ, ᑖᒃᑯᐊ ᑎᑎᖅᑐᖅᓯᒪᔪᑦ ᑮᓇᐅᔭᑦ ᐊᑐᖅᑕᐅᔪᔅᓴᓂᑦ ᑭᓱᓪᓚᑦᑖᒧᑦ 
ᓇᒧᙵᓂᐊᕐᒪᖔᑕ. 
 
ᐊᖓᔪᖅᑳᖑᔪᖅ ᐱᓕᕆᕕᒻᒥ, ᐊᑎᖃᕐᑎᑦᑎᒐᔭᙱᓚᖓᓕ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔮᖏᓐᓂ 
ᐋᖅᑭᒋᐊᖅᑎᑦᑎᓂᖅ ᐃᒪᓐᓇᐅᑎᓪᓗᒍ ᐊᐅᓪᓚᖃᑦᑕᓂᕐᒧᑦ ᑮᓇᐅᔭᑦ ᐊᑐᖅᑕᐅᔪᔅᓴᓂᑦ. ᑕᒪᓐᓇᓕ ᓯᓚᐃᕐᕆᒐᔭᖅᑯᑦ 
ᐃᓄᓐᓂᑦ. ᑕᒪᓐᓇ ᓱᓕᙱᑦᑐᖅ. ᑕᐃᒪᓕ ᒐᕙᒪᒃᑯᑦ ᐊᒻᒪᓗ ᐊᖓᔪᖅᑳᖑᔪᖅ ᐊᑲᐅᓂᖅᓴᒥᑦ ᓴᖅᑭᑎᑦᑎᖃᑦᑕᖅᑲᑦ 
ᑐᑭᓯᒋᐊᕈᑎᐅᔪᓂᑦ ᐊᒻᒪᓗᑦᑕᐅᖅ ᑮᓇᐅᔭᐃᑦ ᐊᑐᖅᑐᔅᓴᐃᑦ ᑎᑎᕋᖅᓯᒪᔪᓂᑦ ᓈᒻᒪᓂᖅᓴᒥᑦ, ᓱᓕᓂᖅᓴᐅᔪᓂᓪᓗ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥ, ᐃᓕᓐᓇᕐᓂᑕᖃᖅᑯ ᑕᕝᕙᓂ 
ᒪᓕᒐᓕᐅᕐᕕᑎᓐᓂ ᑖᒃᑯᓂᖓ ᐊᐱᖅᑯᑕᐅᔪᓂᑦ. 
 
ᒪᓕᒐᓕᐅᕐᕕᒻᒥ ᑐᑭᓯᓇᑦᑎᐊᖅᑐᒥ ᐱᖃᕐᑎᑦᑎᔪᓐᓇᓚᐅᖅᑯᑦ ᑐᑭᓯᒋᐊᕈᑎᐅᔪᓂᑦ ᐱᔭᐅᔭᕆᐊᖃᖅᑐᓂᑦ ᑖᒃᑯᓄᖓ 
ᓇᑲᑕᐅᓂᐅᔪᒥᑦᓄ $150,000. ᑕᒪᓐᓇ ᐱᒻᒪᕆᐅᓂᖓᓂ, ᐊᖓᔪᖅᑳᖑᔪᖅ ᓯᓚᐃᕐᕆᓚᐅᙱᑦᑐᖅ 
ᒪᓕᒐᓕᐅᕐᕕᑎᓐᓂ ᐊᒻᒪᓗᑦᑕᐅᖅ ᑕᒪᓐᓇ ᑎᑎᖅᑕᐅᓯᒪᔭᕆᐊᖃᕐᓂᐊᖅᑯ. ᐅᖃᓕᒫᕐᓂᐊᖅᑯᖓ ᒪᒃᐱᖅᑐᒐᕐᒥ 57 
ᐅᖃᕐᓯᒪᔪᖅ, ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᕕᑦᑐᖅᓯᒪᔪᑦ ᐊᒥᓱᓄᑦ ᐃᓕᓐᓂᐊᓂᕐᒧᑦ ᐊᒻᒪᓗ ᐱᕙᓪᓕᐊᓂᕐᒧᑦ 
ᐆᒪᔪᕐᓂᐊᑎᓄᑦ. 
 
ᐱᖃᓯᐅᑎᓯᒪᕗᖅ ᑕᕝᕗᖓ ᑮᓇᐅᔭᓕᕆᔨᒃᑯᖏᑦ ᑐᑭᒧᐊᖅᑎᑦᑎᔪᓄᑦ ᑮᓇᐅᔭᐃᑦ. ᑕᒪᓐᓇ ᐅᖃᐅᓯᕆᔭᐅᙱᓇᖅᑯ 
ᐊᒥᓱᐊᖅᑎᒻᒪᕆᐅᔪᖅ ᒫᑦᓯ 21, 2005 ᐊᖓᔪᖅᑳᒧᑦ ᑲᒪᔪᒧᑦ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᐅᖃᐅᓯᖃᖅᑐᓂ  

ᐊᑦᑐᐃᓂᐊᕐᓂᖓᓂ ᐃᓄᓐᓄᑦ ᐃᓕᓐᓂᐊᕐᓂᐅᔪᑦ. ᑕᒪᓐᓇ ᐅᖃᖅᓯᒪᓚᐅᖅᑯ ᒪᓕᒐᓕᐅᕐᕕᑎᓐᓂ ᐊᒻᒪᓗ 
ᓯᓚᐃᕐᕆᔭᐅᒐᓱᓚᐅᙱᓚᖅ ᑲᑎᒪᔨᐅᔪᑦ. 
 
ᑕᒪᓐᓇ ᑐᑭᓯᒋᐊᕈᑎᐅᔪᖅ ᓯᕗᓂᓯᓐᓃᑦᑐᖅ, ᓇᑲᑕᐅᓂᐅᔪᖅ ᓴᓇᔭᐅᓚᐅᖅᑯ. ᑕᐃᒪᓕ, ᒫᓐᓇᓕ ᐱᓇᓱᐊᖅᑕᕗᖅ 
ᒪᕐᕉᕘᒃ. ᑲᔪᓯᓂᖃᕐᑎᔪᒪᔭᕗᑦ ᐃᓄᓐᓄᑦ ᐃᓕᓐᓂᐊᕐᓂᐅᔪᑦ ᐊᒻᒪᓗᑦᑕᐅᖅ ᓄᑖᒥᑦ ᐱᓕᕆᐊᖑᔪᒥᑦ ᑕᕝᕙᓂ ᓯᓚᒻᒧᑦ 
ᐱᓂᕐᓗᐊᕿᔪᖃᕐᑎᓪᓗᒍ ᓱᓇᒃᑯᑖᓂᑦ ᐃᓇᖏᖅᓯᓂᕐᒥᑦ ᐱᓕᕆᐊᖑᔪᖅ. ᐱᓇᓱᐊᖅᑲᕗᖅ ᑖᒃᑯᐊ ᒪᕐᕉᔫᒃ. 
 
ᑎᑎᕋᖅᓯᒪᓂᐊᕐᖓᑦ, ᑲᑎᒪᔾᔪᑎᒥᓃᑦ ᐅᖃᖅᓯᒪᕗᑦ ᒫᑦᓯ 21, ᑖᒃᑯᐊ ᑮᓇᐅᔭᐃᑦ ᐲᖅᑕᐅᓂᐊᕐᓂᕋᖅᑕᐅᓪᓗᑎᑦ 
ᐃᓕᓐᓂᐊᕐᓂᐅᔪᓂᑦ. ᑐᑭᓯᓇᑦᑎᐊᖅᑯᑦ ᑲᑎᒪᔾᔪᑎᒥᓃᑦ ᐊᒻᒪᓗ ᑖᒃᑯᐊ ᑎᑎᕋᖅᓯᒪᕗᑦ ᐅᖃᕐᑕᒥᓂᕐᓂᑦ 
ᐊᒻᒪᓗᑦᑕᐅᖅ ᑲᑎᒪᔨᐅᔪᑦ ᒪᓕᒐᓕᐅᕐᕕᑎᓐᓂ ᐱᖁᕙᒃᑲ ᒫᑦᓯ 21 ᑲᑎᒪᔾᔪᑎᒥᓂᕐᓂᑦ ᐊᒻᒪᓗ ᐅᖃᓕᒫᖅᑕᐅᓗᑎᑦ. 
ᓯᓚᐃᕐᕆᔭᐃᒐᓱᑦᑐᖃᓚᐅᙱᓚᖅ ᒪᓕᒐᓕᐅᕐᕕᑎᓐᓂ. 
 
ᖃᐅᔨᒍᒪᓐᓂᕈᔅᓯ ᑭᓱᓂᑦ ᐃᓗᓕᖃᕐᒪᖔᖅ $479,000 ᑖᓐᓇ ᐅᖃᖅᓯᒪᒐᔭᖅᑯ ᒪᓕᒐᓕᕐᕕᑎᓐᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓂᕐᑎᕆᒋᐊᕐᔪᑎᑕᖃᖅᑯ. ᐃᓂᕐᑎᕆᒋᐊᕐᔪᑎᑕᖃᖅᑯ. ᑐᑐ. 
 

ᐃᓂᖅᑎᕆᓂᖅ 
 
ᑐᑐ: ᖁᔭᓐᓇᒦ, ᐃᒃᓯᕙᐅᑕᖅ. ᐃᖅᑲᐅᒪᙱᓚᖓᓕ ᑭᓇᑐᐃᓐᓇᖅ ᐅᖃᕐᑎᓪᓗᒍ ᓯᓚᐃᕐᕆᔭᐃᒐᓱᓐᓂᕋᖅᑕᐅᓪᓗᓂᑦ 
ᑕᕝᕙᓂ ᒪᓕᒐᓕᐅᕐᕕᑎᓐᓂ. 
 
ᐅᖃᖅᑲᐅᒐᒪ ᐅᖃᐅᓯᖃᖅᑐᖃᓚᐅᖅᑯ ᑕᒪᓐᓇ ᐊᑐᐃᓂᖃᕐᓂᐊᕐᖓᑦ ᐊᒻᒪᓗ ᐊᓯᖏᑦ. ᐊᒻᒪᓗ ᑖᓐᓇ 
ᐱᖁᔨᕗᖔᖑᔪᖅ ᐅᖃᖅᓯᒪᕗᖅ ᓇᑲᑕᐅᖁᔨᓪᓗᓂ $150,000 ᐊᐅᓪᓚᖃᑦᑕᓂᕐᒧᑦ. ᑲᑎᒪᔨᐅᖃᑎᒐ 
ᐊᐱᕆᑐᐃᓐᓇᕋᑖᖅᑯ ᑐᑭᓯᑦᑎᐊᕋᓱᐊᖅᑐᓂ ᐊᒻᒪᓗ ᑭᓱᓂᑦ ᐱᓕᕆᕕᒻᒥ ᐊᕕᑦᑐᖅᓯᒪᔪᓂᑦ ᐱᑕᖃᕐᒪᖔᖅ. 
ᐅᖃᖅᑐᖃᓚᐅᖅᑑᔮᙱᓚᕐᓕ ᐊᖓᔪᖅᑳ ᓯᓚᐃᕐᕆᔭᐃᒐᓱᐊᕐᓂᖓᓄᑦ. 
 
ᐊᖓᔪᖅᑳᖑᔪᖅ ᖁᔭᓐᓈᖃᖏᖅᑲᐃ ᐅᖃᐅᓯᕆᕋᑖᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑰᓕ ᐅᖃᕋᑖᖅᑯ ᒐᕙᒪᒃᑯᑦ ᓯᓚᐃᕐᕆᔭᐃᓂᕋᖅᑐᓂᒋᑦ, 
ᐃᓱᒪᒋᔭᒃᑯᓪᓕ, ᑕᒪᓐᓇ ᑐᑭᓯᒋᐊᕈᑎᐅᔪᖅ ᓱᓕᙱᓚᖅ. 
 
ᐃᒃᓯᕙᐅᑕᖅ: ᐃᓂᕐᑎᕆᒋᐊᕐᔪᑎᑕᖃᖅᑯ. ᑰᓕ. 
 

ᐃᓂᖅᑎᕆᓂᖅ 
 
ᑰᓕ (ᑐᓵᔨᒃᑯᑦ): ᖃᐅᔨᓴᖁᓕᕆᕙᒋᑦ ᑖᒃᑯᓂᖓ ᓂᐱᓕᐅᖅᓯᒪᔪᓂᑦ ᒫᓐᓇᑦᑕᐅᑎᒋᑦ ᐊᑐᕋᑖᕐᒪᖔᕐᒪ ᐅᖃᐅᓯᐅᔪᒥᑦ 
"ᓯᓚᐃᕐᕆᔭᐃ". ᐅᖃᕋᔭᙱᓚᖓᓕ ᓯᓚᐃᕐᕆᔭᐃᓂᕐᒥᑦ. ᐅᖃᕋᑖᖅᑯᖓ ᒪᑐᐃᖓᑦᑎᐊᓂᕐᒥᑦ. ᓱᓕᔪᒥᑦ 
ᐱᒋᐊᖃᕋᑦᑕ. ᐅᖃᕋᓱᑉᐳᒍᓪᓕ ᑖᒃᑯᐊ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐱᓯᒪᔭᒥᓂᖅᐳᑦ ᐊᐅᓪᓚᑐᖅᓯᐅᑎᒃᓴᖏᓐᓂᒃ. 
ᒥᓂᔅᑕᐅᔪᖅ, ᐃᓱᒪᖓᒍᑦ, ᑐᑭᓯᒋᐊᕈᑎᖃᖅᑐᒃᓴᒥᓂᐅᒐᓗᐊᖅ, ᑭᓯᐊᓂᓕ ᑕᒪᐃᓐᓂ ᐱᓯᒪᑦᑎᓐᓂᙱᒻᒪᑦ, 
ᖃᐅᔨᒪᙱᑦᑐᖓ ᑲᑎᑦᑐᒋᑦ ᑮᓇᐅᔭᑦ ᐋᖅᑭᒃᑕᐅᓯᒪᓐᓂᕐᒥᒪᖔᑕ ᐱᓕᕆᕝᕕᓂ ᐊᕕᑦᑐᖅᓯᒪᔪᓂᒃ ᑮᓇᐅᔭᓕᕆᔨᒃᑯᑦ 
ᑐᑭᒧᐊᖅᑎᑦᑎᔨᖏᓐᓄᑦ, ᑕᐃᒪᐃᒻᒪᑦ ᐊᐱᕆᕗᖓ ᒫᓐᓇ ᑖᒃᑯᐊ ᑲᑎᒪᔾᔪᑎᒥᓂᖅᑕ ᑎᑎᕋᖅᑕᐅᓯᒪᓂᖏᑦ  

ᖃᐅᔨᒋᐊᕐᕕᐅᓗᑎᑦ ᑖᓐᓇ ᐅᖃᐅᓯᖅ ᐊᑎᑐᖅᑕᒥᓂᐅᒐᓗᐊᕐᒪᖔᖅ ᖃᐅᔨᒋᐊᖅᑐᖃᕐᓗᓂ. ᐊᑐᕐᓂᕈᒃᑯ 
"ᓯᓚᐃᕐᕆᔭᐅᓂᖅ", ᒪᒥᐊᑉᐳᖓ, ᑭᓯᐊᓂᓕ ᑕᐃᒫᒃ ᑐᑭᖃᕋᓱᐊᓚᐅᖅᓯᒪᙱᓚᖓ. 
 
ᐃᒃᓯᕙᐅᑕᖅ. ᖁᔭᓐᓇᒦᒃ, ᑕᓪᓕᒪᓂᒃ ᒥᓂᔅᓯᓂᒃ ᐊᑯᓂᐅᑎᒋᔪᖅ ᓄᖅᑲᖓᑲᐃᓐᓇᙳᓱᒃᑲᑦᑕ ᖃᓄᓪᓚᑦᑖᖅ 
ᐅᖃᖅᑐᖃᕐᓂᕐᒪᖔᖅ ᑐᑭᓯᒋᐊᕋᓱᐊᖅᑐᖃᕐᓂᖓᓂᒃ. ᖁᔭᓐᓇᒦᒃ. 
 
>>ᑲᑎᒪᓂᖅ ᓄᖅᖃᖅᑐᖅ ᓯᕿᙳᔭᖅ 17:50-ᒥ ᐊᒻᒪ ᑲᔪᓯᒃᑲᓐᓂᖅᑐᑎᑦ 18:07ᒥ 
 
ᐃᒃᓯᕙᐅᑕᖅ (ᓇᑦᑎᖅ) (ᑐᓵᔨᒃᑯᑦ): ᖁᔭᓐᓇᒦᒃ ᐅᑎᕋᔅᓯᒃ. (ᑐᓵᔨᒃᑰᕈᓐᓃᖅᑐᖅ) ᐅᖃᓕᒫᖅᑕᐅᓯᒪᓂᖏᑦ 
ᓂᐱᓕᐅᖅᑕᐅᓯᒪᔪᓂᒃ ᓇᓗᓇᐃᖅᓯᓯᒪᔪᑦ ᐅᖃᖅᓯᒪᕗᑦ ᑰᓕ ᐃᒫᒃ: 
 
"ᑎᑎᖅᑐᖅᑕᐅᓯᒪᔪᑦ ᑮᓇᐅᔭᑦ ᐊᑐᖅᑕᐅᓂᐅᓴᔪᑦ ᓯᓚᐃᕐᕆᓂᖃᖅᑎᑦᑎᒻᒪᑦ ᐃᓄᓐᓄᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑕᐅᔪᓄᑦ ᐅᕙᓂ ᒪᓕᒐᓕᐅᕐᕕᒻᒥ. ᐅᖃᐅᓯᕆᒐᔭᙱᓪᓚᕆᑦᑕᕋᓕ, ᒥᓂᔅᑕᐅᓐᓂᕈᒪ ᐱᓕᕆᕝᕕᒻᒧᑦ, 
ᐅᖃᐅᓯᒐᔭᙱᑕᕋ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔮᖏᓐᓂᒃ ᐋᖅᑭᑦᑎᐊᖅᑎᑦᑎᓂᕐᒧᑦ 
ᐃᓕᓐᓂᐊᑲᓐᓂᕈᑕᐅᓂᕋᕐᓗᒍ ᐊᒻᒪᓗ ᐊᐅᓪᓚᕈᑎᒃᓴᖏᓐᓄᑦ ᑎᑎᑦᑕᓕᕐᒥᓗᒍ, ᑕᒪᓐᓇ ᓯᓚᐃᕐᕆᔭᐃᒐᔭᕐᒪᑦ 
ᐃᓄᓐᓂᒃ ᐊᒻᒪᓗ ᓱᓕᒐᔭᕋᓂ." 
 
ᑰᓕ ᓱᖅᑯᐃᓇᖅᓯᑦᑎᐊᖅᑲᐅᒻᒪᒍ ᖃᓄᖅ ᑐᑭᒋᒐᓱᐊᕐᓂᕐᒪᖔᕐᒥᒋᑦ ᐅᖃᐅᓯᖏᑦ ᑕᒪᔅᓱᒧᖓ ᐊᒻᒪᓗ 
ᐅᖃᐅᓯᕆᖅᑲᐅᓂᖓᓄᑦ, ᐃᓂᖅᑎᕆᐊᔾᔮᙱᓐᓇᒃᑯ. ᖁᔭᓐᓇᒦᒃ. 
 
ᒪᑉᐱᒐᖅ 3-ᒦᑦᑐᒍᑦ, ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ, ᐱᓕᕆᕝᕕᖓᑕ ᐊᕕᑦᑐᖅᓯᒪᓂᖏᑦ ᐊᖏᖅᑕᐅᒌᖅᓯᒪᙱᑦᑐᑦ 
ᑮᓇᐅᔭᑦ ᐊᑐᕈᒫᕐᓂᐊᖅᑕᖏᑦ. ᑮᓇᐅᔭᓕᕆᔨᒃᑯᖏᑦ ᑐᒧᑭᒧᐊᖅᑎᑦᑎᔨᒃᑯᖏᓐᓄᑦ ᐱᓕᕆᕝᕕᒻᒥ. ᑲᑎᑦᑐᒋᑦ 
ᑐᑭᒧᐊᖅᑎᑦᑎᔨᒃᑯᓐᓄᑦ ᑮᓇᐅᔭᓕᕆᔨᒃᑯᑦ ᑲᑎᑦᑐᒋᑦ, $90,000. ᐱᓕᕆᐊᒃᓴᓄᑦ. ᑲᑎᑦᑐᒋᑦ ᐱᓕᕆᐊᒃᓴᑦ 
ᓴᖅᑭᖅᑕᐅᓛᖅᑐᑦ, $60,000. ᑲᑎᑦᑐᒋᑦ ᐱᓕᕆᕝᕕᒻᒧᑦ ᑮᓇᐅᔭᑦ ᐊᑐᖅᑕᐅᔪᒫᕐᓂᐊᖅᓯᒪᔪᑦ, $160,000, ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᕌᓗᒃ. ᒪᑉᐱᒐᖅ 9, ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑏᑦ. ᐊᐅᓚᓂᖏᑦ 
ᐋᖅᑭᐅᒪᐃᓐᓇᕈᑎᖏᓪᓗ. ᐱᓕᕆᕝᕕᒻᒥ ᐊᕕᑦᑐᖅᓯᒪᓂᖏᑦ, ᐊᖏᖅᑕᐅᒌᖅᓯᒪᙱᑦᑐᑦ ᑮᓇᐅᔭᑦ ᐊᑐᖅᑕᐅᔪᒪᔾᔪᑎᖏᑦ. 
ᓴᐳᒻᒥᑦᑎᓂᕐᒧᑦ ᐱᔨᑦᑎᕋᖅᑏᑦ. ᑲᑎᑦᑐᒋᑦ ᓴᐳᒻᒥᑦᑎᓂᕐᒧᑦ ᐱᔨᑦᑎᕋᕐᓂᖏᑦ, $500,000. ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ 
$500,000, ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᒐᕙᒪᒃᑯᓐᓄᑦ ᐱᔨᑦᑎᖅᑕᐅᓂᑦ, $3,554,000, ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐱᓕᕆᕝᕕᖓᓐᓄᑦ, $4,0544,000, ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ: 
 
ᐃᒃᓯᕙᐅᑕᖅ: ᒪᑉᐱᒐᖅ 10, ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑦ. ᐊᕕᑦᑐᖅᓯᒪᓂᖓᑦ ᐱᓕᕆᕝᕕᒻᒥ 
ᐊᖏᖅᑕᐅᒌᖅᓯᒪᙱᑦᑐᑦ ᑮᓇᐅᔭᑦ ᐊᑐᕈᒪᔭᖏᑦ. ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑦ. ᑲᑎᑦᑐᒋᑦ ᓄᓇᕘᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᒃᑯᖏᑦ, $1,783,000, ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐱᓕᕆᕝᕕᒻᒧᑦ, $1,783,000, ᐊᖏᖅᐱᓯᒃ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᕕᒋᓗᒍ ᒪᑉᐱᒐᖅ 2. ᐃᓚᖓᑦ 1. ᐊᐅᓚᓂᖏᑦ ᐋᖅᑭᐅᒪᐃᓐᓇᕈᑎᖏᓪᓗ. 
ᐊᐅᓚᓂᖏᑦ ᐋᖅᑭᐅᒪᐃᓐᓇᕈᑎᖏᓪᓗ ᑮᓇᐅᔭᑦ ᐃᓕᔭᐅᓯᒪᑦᔪᑦ, $6,524,000, ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᒃᓴᒧᑦ 17-ᒨᕐᒥᔪᒍᑦ. ᑕᐃᑲᓂ ᒪᑉᐱᒐᖓᓃᓕᖅᐱᓯᒃ? ᖁᔭᓐᓇᒦᒃ. 
ᐃᓚᒋᐊᕈᑎᒋᔭᒃᓴᓄᑦ ᑮᓇᐅᔭᖏᓐᓄᑦ. ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᒃᓴᖏᓐᓄᑦ ᒪᓕᒐᖅ ᒪᓕᒐᖅ 
2005-06. ᐃᓚᖓᑦ 1, ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 2, ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᐃᓚᓂᐊᖅᐳᓯ ᒪᓕᒐᒃᓴᖅ 17 ᐱᓯᒪᓕᕈᒃᓯᐅᒃ. ᐃᓚᒋᐊᕈᑏᑦ ᑮᓇᐅᔭᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᐃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᒋᐊᕈᑏᑦ ᑮᓇᐅᔭᑦ. ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᖏᓐᓄᑦ ᒪᓕᒐᖅ 
ᓈᓴᐅᑎᖓᑦ 2005-06. ᐃᓚᖓᑦ 1, ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 2, ᐊᖏᖅᐱᓯᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 3, ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐅᑎᕐᕕᒋᓗᒍ 2. ᐃᓚᒋᐊᕈᑎᖏᓐᓅᕐᓗᓯ ᒪᑉᐱᒐᖅ 3. ᐃᓚᒋᐊᕈᑎᖓᓂᒃ ᐃᓚᒋᐊᖅᑕᐅᓗᑎᑦ 
ᐊᒥᓲᓂᖏᑦ ᑮᓇᐅᔭᑦ ᐊᓕᔭᐅᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ ᓄᙳᐊᓄᑦ ᒫᑦᓯ 31, 2006. ᓂᕈᐊᖅᑐᑦ 
ᓯᕗᓪᓕᕐᒥᒃ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᕕᒋᓗᒍ ᐃᓚᖓᑦ 3, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 4, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᐃᓚᖓᑦ 5, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 6, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 7, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᒪᔨᐅᔪᑦ ᐊᖏᖅᐸᑦ ᐱᔭᖁᒃᓴᓕᒫᕐᒧᑦ 17-ᒧᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐸᑦ ᑖᓐᓇ ᒪᓕᒐᒃᓴᖅ 17 ᐅᖃᓕᒫᖅᑕᐅᒍᓐᓇᖅᓯᓪᓗᓂ ᐱᖓᔪᐊᓐᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᒃᓴᖅ 16. ᐃᓚᒋᐊᕈᑎᔅᓴᐃᑦ ᑮᓇᐅᔭᑦ ᐊᑭᑐᔫᑎᓄᑦ ᐊᑭᑐᔫᑎᓄᑦ 2005-06. 
ᒪᑉᐱᒐᖅ 4-ᒧᓕᕐᒥᔪᒍᑦ. ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᐊᑭᑐᔫᑎᖏᓐᓄᑦ ᐱᓕᕆᕝᕕᖓᓂ. ᐊᓄᓪᓚᔅᓰᕖᑦ ᐊᒻᒪᓗ 
ᓄᓇᓕᓐᓂ ᐃᖅᑲᖅᑐᐃᓂᓕᕆᔨᒃᑯᑦ, $275,000. ᑲᑎᑦᑐᒋᑦ ᐊᓄᓪᓚᔅᓯᖅᑐᓂᒃ ᐱᓕᕆᐊᕆᔭᐅᔪᓄᑦ ᐊᒻᒪᓗ 
ᓄᓇᓕᓐᓂ ᐃᖅᑲᖅᑐᐃᓂᓕᕆᔨᒃᑯᑦ, $275,000, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᖏᑦ, $315,000. ᑲᑎᑦᑐᒋᑦ ᐱᓕᕆᕝᕕᒻᒥ, 
$590,000, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 5. ᓄᓇᓕᓐᓂ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᐅᑎᖏᑦ ᐱᓕᕆᕝᕕᖓᑦ. ᓄᓇᓕᓐᓂ 
ᒐᕙᒪᒃᑯᑦ. ᑲᑎᑦᑐᒋᑦ ᓄᓇᓕᓐᓂ ᒐᕙᒪᒃᑯᑦ, $1,250,000, ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐱᓕᕆᕝᕕᒻᒧᑦ, $1,250,000, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᒐᖅ 2-ᒨᕐᓯ. ᓇᐃᓈᖅᓯᒪᓂᖏᑦ ᐃᓚᒋᐊᕈᑏᑦ ᑮᓇᐅᔭᓄᑦ. ᑎᑎᕋᖅᓯᒪᓂᖏᑦ 1 ᐊᑭᑐᔫᑎᓄᑦ. 
ᑲᑎᑦᑐᒋᑦ ᐊᑭᑐᔫᑎᓄᑦ ᐃᓚᒋᐊᖅᑕᐅᓂᖏᑦ, $1,840,000, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᒪᓕᒐᒃᓴᖅ 18-ᒨᕐᓗᑕ. 10-ᓴᑲᓐᔅ ᐊᑯᓂᐅᑎᒋᔪᖅ ᓇᓂᓇᓱᐊᕐᓂᐊᖅᑕᓯ ᒪᓕᒐᒃᓴᖅ. ᖁᔭᓐᓇᒦᒃ. 
ᒪᓕᒐᒃᓴᖅ 16. ᐃᓚᒋᐊᕈᑏᑦ ᑮᓇᐅᔭᑦ ᐃᓕᔭᐅᓯᒪᒌᖅᑐᓄᑦ ᒪᓕᒐᖅ ᒪᓕᒐᖅ 2005-06. ᐃᓚᖓᑦ 1, ᐊᖏᖅᐱᓰᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 2, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑎᑎᖅᑐᖅᑕᐅᓯᒪᓂᖏᓐᓅᕐᓗᓯ. ᒪᑉᐱᒐᖅ 3. ᑎᑎᖅᑐᖅᓯᒪᓂᖏᑦ. ᐃᓚᒋᐊᕈᑎᖏᑕ ᐊᒥᓲᓂᑦ 
ᑮᓇᐅᔭᑦ ᐃᓕᔭᐃᓯᒪᒌᖅᑐᒧᑦ ᐊᕐᕌᒍᒧᑦ ᒫᑦᓯ 21, 2006-ᒧᑦ ᑎᑭᓪᓗᒍ, ᓂᕈᐊᕈᑎᒋᓗᒍ 1. ᐊᑭᑐᔫᑎᓄᑦ. ᑲᑎᑦᑐᒋᑦ 
ᐃᓚᒋᐊᕈᑎᖏᑦ ᑮᓇᐅᔭᑦ ᐃᓕᔭᐅᓯᒪᒌᖅᑐᓄᑦ, $1,840,000, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 3-ᒨᕐᓗᓯ, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 4, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 5, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 6, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 7, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᓕᒐᓕᐅᖅᑏᑦ ᐊᖅᐸᑦ ᐱᖁᔭᒃᓴᓕᒫᕐᒧᑦ 16-ᒧ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖏᖅᐱᓯ ᒪᓕᒐᒃᓴᖅ 16 ᐅᖃᓕᒫᖅᑕᐅᒍᓐᓇᖅᓯᒻᒪᑦ ᐱᖓᔪᐊᓐᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᒃᑯᑦ) ᖁᔭᓐᓇᒦᕈᒪᔭᕋ ᐊᒡᓘᒃᑲᖅ ᐅᕙᓃᒍᓐᓇᖅᑲᐅᒻᒪᑦ. ᒪᑐᒋᐊᕈᒪᒍᕕᐅᒃ 
ᐅᖃᕈᓐᓇᖅᑐᑎᑦ, ᑲᔪᓯᒋᑦ. 

ᐊᖓᔪᖅᑳ ᓕᐅᓇ ᐊᓪᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃ ᐃᖅᑲᓇᐃᔭᖅᑎᒃᑲ ᐹᓪ ᐊᒻᒪᓗ ᐹᓪ 
ᐅᕙᓃᒍᓐᓇᖅᑲᐅᒐᕕᑦ. 
 
ᐊᒻᒪᓗᑦᑕᐅᖅ, ᖁᔭᓐᓇᒦᕈᒪᒋᕙᒃᑲ ᒥᓂᔅᑕᐅᔪᑦ ᐃᑲᔪᕈᓐᓇᖅᑲᐅᒻᒪᑕ ᐅᖃᐅᓯᖃᖅᑎᓪᓗᑕ ᐱᖁᔨᕗᖔᕈᑎᓂᒃ 
ᐊᒻᒪᓗ ᐃᓕᑉᐹᓪᓕᖅᑐᒃᓴᐅᒐᓗᐊᖅᐳᒍᑦ ᑕᒪᑦᑕ ᓱᖅᑯᐃᓇᑦᑎᐊᕆᐊᖃᕐᓂᑦᑎᓐᓂᒃ ᐊᒻᒪᓗ ᓯᕗᓂᒃᓴᑦᑎᓐᓄᑦ 
ᑐᑭᓯᐅᒪᑦᑎᐊᖅᓯᒪᔭᕆᐊᖃᕋᑦᑕ ᐊᓯᔾᔨᖅᑕᐅᓂᖏᓐᓂᒃ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ. 
 
ᖁᔭᓐᓇᒦᖅᑕᐃᓐᓇᕆᕙᒃᑲ, ᐊᒻᒪᓗ ᑕᐃᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᒻᒪᓗ ᐃᖅᑲᓇᐃᔭᖅᑎᑎᑦ. ᐅᑎᕈᓐᓇᖅᓯᔪᓯ ᐃᒃᓯᕙᐅᑕᖅᓯᓐᓄᑦ. (ᑐᓵᔨᒃᑰᕈᓐᓃᖅᑐᖅ) 
ᐅᑎᕐᕕᒋᔭᕆᐊᖃᕐᓂᐊᓕᕐᒥᔭᕗᑦ ᒪᓕᒐᒃᓴᖅ 15. ᒥᓂᔅᑕᐅᔪᖅ ᒪᑐᐃᕆᐊᙵᕈᑎᖃᕈᓂ ᐱᔾᔪᑎᒋᓗᒍ ᒪᓕᒐᒃᓴᖅ 15. 
ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᑉᐳᖓ ᐅᓪᓗᒥ ᑕᕝᕙᓂ 
ᑲᑎᒪᑐᐃᓐᓇᓂᕐᒧᑦ ᓴᖅᑭᑎᑦᑎᒋᐊᔅᓴᖅ ᐱᖁᔭᔅᓴᐅᔪᖅ 15, ᐱᖁᔭᒧᑦ ᐋᖅᑭᒋᐊᕐᓂᕐᒧᑦ ᐆᒪᔪᓕᕆᓂᕐᒧᑦ 
ᐱᖁᔭᐅᔪᒥᑦ. 
 
ᐃᒃᓯᕙᐅᑕᖅ, ᐱᔭᕇᖅᓯᒪᑦᑎᐊᖅᑐᖅ ᓄᑖᖑᔪᖅ ᐆᒪᔪᓕᕆᓂᕐᒧᑦ ᒪᓕᒐᖅ ᐋᖅᑭᑦᑕᐅᓚᐅᖅᑯ ᑏᓰᕝᕙ 2003. 
ᒐᕙᒪᒃᑯᑦ ᓂᕆᐅᓐᓂᖃᖅᑯ ᑖᒃᑯᐊ ᐱᒋᐊᖅᑎᑕᐅᓂᐊᖅᑐᓂ ᑕᒫᓂ ᐊᕐᕌᒎᒥ ᑖᒃᑯᐊ ᒪᓕᒐᐅᔪᖅ ᐱᔭᕇᖅᓯᒪᓕᖅᑲᑕ. 
 
ᑖᓐᓇ ᒪᓕᒐᖅ ᐱᒋᐊᖅᑎᑕᐅᓚᐅᙱᓐᓂᖓᓂ, ᐱᑕᖃᕆᐊᖃᖅᑯ ᐋᖅᑭᒋᐊᕈᑎᐅᔪᓂᑦ ᑎᑎᕋᖅᓯᒪᔪᑦ 
ᐋᖅᑭᒋᐊᕐᒃᑕᐅᓂᖏᓐᓂ ᐊᒻᒪᓗ ᒪᕐᕉᔫᒃ ᐊᓯᔾᔨᖅᓯᒪᒻᒪᕆᑦᑐᑑᕗᒃ. ᑖᒃᑯᐊ ᐋᖅᑭᒋᐊᕈᑎᐅᔪᑦ ᑕᑯᔅᓴᐅᑎᑦᑎᕗᑦ 
ᑐᑭᓯᒋᐊᕈᑎᑐᐃᓐᓇᐅᔪᓂᑦ ᐅᖃᐅᓯᖏᓐᓂ ᓴᖅᑭᔮᑦᑎᐊᖁᓪᓗᒍ ᐱᔾᔪᑎᒋᔭᖓᓂ ᐱᖁᔭᐅᔪᖅ. 
 
ᓯᕗᓪᓕᖅᐹᖅ ᐊᓯᔾᔨᕐᓂᐅᔪᖅ ᓄᖅᑲᑎᑦᑎᓂᕐᒥᑦ ᐱᒻᒪᕆᐅᔪᓂᑦ ᐋᖅᑭᒋᐊᕈᑎᐅᔪᓂᑦ ᑕᕝᕗᖓ ᐊᐅᓪᓚᖃᑦᑕᕐᓂᕐᒧᑦ 
ᐊᒻᒪᓗ ᐳᓚᕋᑦᑐᓕᕆᓂᕐᒧᑦ ᒪᓕᒐᖅ ᐱᔪᓐᓇᑎᑦᑎᓗᑎᑦ ᐃᓛᒃᑯᑦ ᓚᐃᓴᖃᕐᑎᑦᑎᓂᕐᒥᑦ ᑕᕝᕗᖓ ᐆᒪᔪᓕᕆᓂᕐᒧᑦ 
ᒪᓕᒐᖅ ᐆᒪᔪᓕᕆᓂᕐᒧᑦ ᑕᕝᕙᓂ ᐱᓕᕆᕕᐅᔪᒥ. 
 
ᐊᐃᑉᐸᕆᔭᖓ ᐊᓯᔾᔨᕐᓂᐅᔪᖅ ᐱᔾᔪᑎᖃᖅᑯ ᐱᕋᔭᑦᑕᒥᓂᕐᒧᑦ ᒪᓕᒐᖅ ᐱᔪᓐᓇᑎᑦᑎᓗᑎᑦ ᐊᑭᓕᐅᑎᖃᕈᓐᓇᕐᓗᑎᑦ 
ᑕᕝᕙᓂ ᐆᒪᔪᓕᕆᓂᕐᒧᑦ ᒪᓕᒐᖅ ᑮᓇᐅᔭᖃᕐᑎᑦᑎᓂᕐᒥᑦ ᓄᓇᒥᐅᑕᓂᑦ ᐱᐅᖅᓱᐊᓂᕐᒧᑦ ᑮᓇᐅᔭᖃᕐᕕᒃ. 
 
ᑖᒃᑯᐊ ᐊᓯᖏᑦ ᐊᓯᔾᔨᕐᓂᐅᔪᑦ ᒥᑭᔫᑎᐅᔪᑦ ᑐᑭᓯᒋᐊᕈᑎᐅᔪᓂᑦ ᐅᖃᐅᓯᖏᓐᓂ ᐱᐅᓂᖅᓴᓂᑦ ᓴᖅᑭᔮᖅᑎᑦᑎᓂᕐᒥᑦ 
ᐱᔭᐅᓇᓱᐊᖅᑐᒥᑦ ᑕᕝᕙᓂ ᐱᖁᔭᕐᒥ. ᑖᒃᑯᐊ ᐊᓯᔾᔨᕐᓂᐅᔪᑦ ᐱᔭᕆᐊᖃᖅᑯᑦ ᐃᓕᓴᕆᔭᐅᑦᑎᐊᖁᓪᓗᒋᑦ ᐃᓄᐃᑦ 
ᐱᔪᓐᓇᐅᑎᖏᑦ ᐊᒻᒪᓗᑦᑕᐅᖅ ᐊᔾᔨᒌᙱᓐᓂᐅᔪᒥᑦ ᓄᓇᕗᒻᒥ ᐆᒪᔪᕋᓱᐊᕐᓂᕐᒥ ᐊᕙᑎᖃᕐᓂᕐᒥᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐃᒃᓯᕙᐅᑕᖅ ᑲᑎᒪᔨᕋᓛᖑᐃᓐᓇᖅᑐᓄᑦ ᐅᖃᐅᓯᔅᓴᖃᖅᑳ? ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦ, ᐃᒃᓯᕙᐅᑕᖅ. ᑲᑎᒪᔨᕋᓛᖑᐃᓐᓇᖅᑐᑦ ᐊᔭᐅᖅᑏᑦ ᐱᔪᓐᓇᕐᓂᖃᓚᐅᖅᑯ ᖃᐅᔨᓵᖃᕐᓗᑎᑦ 
ᒪᓕᒐᒃᓴᒥᑦ 15, ᒪᓕᒐᖅ ᐋᖅᑭᒋᐊᕐᓂᕐᒧᑦ ᐆᒪᔪᓕᕆᓂᕐᒥ ᒪᓕᒐᕐᒥᑦ.  
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᐃᓐᓇᖅᑐᑦ ᑐᑭᓯᕗᑦ ᒪᓕᒐᒃᓴᖅ ᐋᖅᑭᒋᐊᕐᓂᖃᕐᓂᐊᕐᖓᑦ ᓄᓇᕗᒻᒥ ᓄᑖᖑᔪᒥᑦ 
ᐆᒪᔪᓕᕆᓂᕐᒧᑦ ᒪᓕᒐᖅ, ᑕᒪᓐᓇ ᐱᒋᐊᕐᕕᖃᕋᔭᖅᑐᒥᑦ ᔪᓚᐃ 9, 2005. ᑲᑎᒪᔨᕋᓛᖑᔪᑦ ᐃᓕᓴᕐᓯᕗᑦ ᑖᒃᑯᐊ 
ᒪᕐᕉᔫᒃ ᐋᖅᑭᒋᐊᕈᑎᐅᔫᒃ ᒪᓕᒐᒃᓴᒥ ᐱᔾᔪᑎᖃᕐᖓᑎ ᐊᐅᓪᓚᖃᑦᑕᓂᕐᒧᑦ ᐊᒻᒪᓗ ᐳᓚᕋᑦᑐᓕᕆᔨᒃᑯᓐᓄᑦ 
ᐊᒻᒪᓗᑦᑕᐅᖅ ᐱᕋᔭᑦᑕᐅᕙᑦᑐᓄᑦ ᒪᓕᒐᖅ. 

ᑲᑎᒪᔨᕋᓛᖑᔪᑦ ᐃᑲᔪᖅᓱᐃᕗᑦ ᒪᓕᒐᒃᓴᒥᑦ. ᑲᑎᒪᔨᕋᓛᖑᔪᑦ ᖁᕕᐊᓚᐅᖅᑯᑦ ᐊᖓᔪᖅᑳᖑᔪᖅ 
ᐃᖅᑲᓇᐃᔭᖃᑎᖃᕈᒪᓂᖓᓂ ᑲᑎᒪᔨᐅᔪᓂᑦ ᓴᖅᑮᑎᑦᑎᓂᕐᒥᑦ ᒪᕐᕉᔫᒃ ᐋᖅᑭᒋᐊᕈᑎᐅᔪᑦ ᐃᓚᖓᓄᑦ 5 ᐊᒻᒪᓗ 5 
ᒪᓕᒐᒃᓴᒥ. 
 
ᐃᒃᓯᕙᐅᑕᖅ, ᐃᓚᖓ 4 ᐱᖁᔭᔅᓴᒥᑦ ᐱᔾᔪᑎᖃᖅᑯ ᓇᓗᓇᐃᑦᑯᑕᓂ. ᑲᑎᒪᔩᑦ ᑐᑭᓯᓚᐅᖅᑯ ᑖᓐᓇ 
ᐃᓚᒋᐊᕈᑎᐅᔪᖅ ᐋᖅᑭᒋᐊᖅᓯᒪᔭᕆᐊᖃᕐᖓᑦ ᐱᑦᑕᐃᓕᒪᑎᑦᑎᓪᓗᓂ ᐆᒪᔪᕐᓂᐊᖅᑎᓂ ᐱᔮᖅᑯᑕᐅᙱᑦᑐᒥᑦ 
ᓱᕋᐃᓂᕐᒥᑦ ᒪᓕᒐᕐᓂᑦ ᖃᖓᑐᐃᓐᓇᒃᑯᑦ. 
 
ᐃᓚᒋᐊᕈᑎᐅᔪᖅ 5 ᒪᓕᒐᒃᓴᐅᑉ ᐱᔾᔪᑎᖃᖅᑯ ᐊᑐᖅᑕᐅᔪᓐᓇᖅᑐᓂᑦ ᐃᖏᕐᕋᔾᔪᑎᐅᔪᓂᑦ ᐆᒪᔪᕋᓱᐊᖅᑎᓪᓗᒋᑦ. 
ᑲᑎᒪᔨᐅᔪᑦ ᐱᖁᔨᕗᖔᒥᑦ ᐱᒋᐊᖅᑎᑦᑎᓚᐅᖅᑯ ᐲᖅᑕᐅᖁᔭᐅᓪᓗᓂ "ᐃᔅᓯᕚᖅᑐᖅ" ᐃᑉᐱᒋᔭᐅᓚᐅᕐᓂᖓᓄᑦ 
ᑖᓐᓇ ᐱᑐᐃᓐᓇᐅᙱᓗᐊᕐᓂᖓᓄᑦ. 
 
ᐃᒃᓯᕙᐅᑕᖅ, ᑲᑎᒪᔩᑦ ᖁᕕᐊᓚᐅᖅᑯᑦ ᖃᐅᔨᒋᐊᔅᓴᖅ ᐃᓄᑦᑎᑑᓕᖅᑕᐅᓂᖓ ᓯᕗᓪᓕᖅᐹᕆᔭᐅᔪᒥᑦ ᒪᓕᒐᐅᔪᑦ 
ᐱᔭᕇᖅᑕᐅᐸᓪᓕᐊᓕᕐᓂᖏᓐᓂ, ᐊᒻᒪᓗᑦᑕᐅᖅ ᐱᓕᕆᕕᐅᔪᖅ ᒫᓐᓇᕈᓗᒃ ᑲᑎᒪᖃᑎᖃᖃᑦᑕᓛᖅᑯᑦ 
ᓄᓇᕗᒥᐅᑕᐅᔪᓂᑦ. ᐆᒪᔪᓕᕆᓂᖅ ᐃᓱᒫᓘᑎᒋᔭᐅᒻᒪᑦ ᑭᒃᑯᓕᒫᓄᑦ ᓄᓇᓕᓐᓂ. ᐊᔾᔨᒌᙱᑦᑐᓂᑦ ᐅᑉᐱᕈᓱᑦᑐᑎᑦ 
ᑭᓱᑐᐃᓐᓇᕐᓂᑦ, ᐊᒻᒪᓗᑦᑕᐅᖅ ᐱᒻᒪᕆᐅᕗᖅ ᑖᒃᑯᐊ ᐃᓄᐃᑦ ᑐᓴᖅᑕᐅᒋᐊᖃᕐᓂᖏᓐᓄᑦ. 
 
ᑲᑎᒪᔨᕋᓛᖑᐃᓐᓇᖅᑐᑦ, ᑲᑎᒪᑎᓪᓗᒋᑦ, ᐱᔪᓐᓇᕐᓯᓚᐅᖅᑯ ᑲᑎᒪᖃᑎᖃᕆᐊᔅᓴᖅ ᓄᓇᕗᑦ ᑐᙵᕕᒃᑯᓐᓂ 
ᐃᓱᒫᓘᑎᐅᔪᓂᑦ. ᑖᓐᓇ ᐱᖃᑕᐅᔪᖅ ᐱᔾᔪᑎᖃᖅᑐᒥᑦ ᒪᓕᒐᑎᒍᑦ ᑐᑭᓕᐅᖅᑕᐅᓂᖓᓂ ᐱᔾᔪᑎᖃᖅᑐᒥᑦ ᑲᓇᑕᒥ 
ᓄᓇᕗᑦ ᒪᓕᒐᖅ, ᑲᑎᒪᔨᕋᓛᖑᔪᑦ ᐃᖅᑲᓇᐃᔭᖃᑎᒌᖁᔨᓚᐅᖅᑯᑦ ᑖᒃᑯᓂᖓ ᓄᓇᕗᑦ ᐆᒪᔪᓕᕆᓂᕐᒧᑦ 
ᒪᓕᒐᓕᐅᖅᑎᓂᑦ ᑲᑎᒪᔪᓂᑦ ᐊᖏᖅᑕᐅᓂᐊᖅᑐᒥᑦ ᑭᒃᑯᑐᐃᓐᓇᕐᓄᑦ ᖃᓄᖅ ᑖᓐᓇ ᐋᖅᑭᑦᑕᐅᓂᐊᕐᓂᖓᓂ. 
 
ᐃᒃᓯᕙᐅᑕᖅ, ᑕᕝᕙ ᑖᒃᑯᐊ ᒪᑐᐃᕈᑎᒋᕙᒃᑲ ᐅᖃᐅᓯᒃᑲ. ᑲᑎᒪᔨᕋᓛᖑᔪᑦ ᐊᖏᖅᑕᐅᖁᔨᕗᑦ ᒪᓕᒐᒃᓴᒥᑦ 
ᐋᖅᑭᒋᐊᖅᑕᐅᓂᕐᒧᑦ ᑲᑎᒪᔨᓕᒫᖑᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐊᖓᔪᖅᑳ, ᐅᖃᕆᐊᖅᑐᕐᓯᒪᔪᑦ ᑕᕝᕗᖓ 
ᐊᐱᖅᓱᖅᑕᐅᕕᒻᒨᑎᓐᓂᐊᖅᑭᒋᑦ ᓴᓂᓐᓄᑦ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖃᓄᐃᙱᓛᖅ ᑲᑎᒪᔨᕋᓛᖑᔪᓄᑦ ᑕᒪᐅᙵᖅᑲᑦ ᐅᖃᕆᐊᖅᑐᖅᓯᒪᔪᓂᑦ 
ᐊᐃᑉᐸᖃᕐᓗᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᒃᑎ, ᐃᓯᖅᑎᓚᐅᒃᑭᑦ ᐅᖃᕆᐊᖅᑐᖅᓯᒪᔪᑦ. 
 
ᓂᐱᓕᐅᖅᑕᐅᖁᓪᓗᒍ, ᐊᑎᖏᑦ ᐅᖃᑲᐃᓐᓇᒃᑭᑦ ᐅᖃᕆᐊᖅᑐᖅᓯᒪᔪᖁᑎᖏᑦ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓃᑦᑐᖅ ᑐᖏᓕᕋ ᓴᐃᒪᓐ ᐊᕙ. 
ᓴᐅᒥᓐᓃᑦᑐᖅ ᒪᓕᒐᓕᕆᔨᒃᑯᓐᓃᙶᖅᓯᒪᔪᖅ ᐹᑐᕆᒃ ᐅᐊᕐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᓕᒐᒃᓴᖅ 15-ᒥᒃ ᐱᓕᕆᐊᖃᕐᓂᐊᕋᑦᑕ, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ ᑎᑎᕋᖅᑕᐅᒃᑲᓐᓂᕐᓂᖓᑦ, ᐃᓚᖓᑦ 1, ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᕐᓂᒃ ᑎᑎᕋᖅᓯᒪᔪᖃᙱᓐᓇᒪ, ᐅᖃᐅᓯᖃᕈᒪᔪᖃᖅᐸ? ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᒥᓂᔅᑕᒧᑦ, ᐊᒻᒪᓗ ᑐᖏᓕᖓᓄᑦ. ᓱᒻᒪᓪᓕ ᑐᐊᕕᐅᔾᔨᔪᐊᓘᕕᓯ, 
ᐃᓱᒪᒋᒐᒃᑯᓕ ᑖᒃᑯᐊ ᓴᖅᑭᖅᑎᑕᑦ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ ᒫᓐᓇ ᐊᑐᐊᒐᖏᑦ ᓱᓕ 
ᖃᐅᔨᒋᐊᕐᕕᖃᖅᑳᓚᐅᖅᑎᓐᓇᓯ ᑎᒍᒥᐊᖅᑎᐅᖃᑕᐅᔪᓂᒃ? ᐃᓱᒪᒐᔭᕋᒪᓕ, ᐅᕝᕙᓘᓐᓃᑦ 
ᖃᐅᔨᒋᐊᕐᕕᖃᕈᓐᓇᐃᓕᓐᓂᕋᔅᓯ ᑲᑐᔾᔨᔨᐅᔪᓂᒃ, ᐆᒪᔪᓕᕆᕙᑦᑐᓂᒃ.  
 
ᑕᐃᒫᒃ ᖃᐅᔨᒋᐊᕐᕕᒋᔭᐃᓐᓇᕆᒌᕐᓂᕈᔅᓯᐅᒃ, ᓇᐃᓈᕐᓗᓯ ᐅᖃᕆᐊᕈᓐᓇᖅᐱᓯ ᖃᓄᓪᓚᑦᑖᖅ 
ᖃᐅᔨᒋᐊᕐᕕᖃᕐᓂᕐᒪᖔᔅᓯ ᑎᒍᒥᐊᖅᑎᐅᖃᑕᐅᔪᓂᒃ ᐊᔾᔨᒌᙱᓐᓂᖃᐅᖅᑐᐃᑦ ᐊᒻᒪᓗ ᖃᓄᖅ ᐊᑦᑐᐃᓂᖃᕋᔭᖅᐸᑦ 
ᐋᖅᑭᒋᐊᖅᑕᐅᑉᐸᑦ ᒪᓕᒐᖅ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᓐᓂᒃ? 
 
ᐃᓱᒫᓘᑎᖃᕋᒪᓕ, ᒫᓐᓇ ᐊᒥᓲᓂᖅᓴᓂᒃ ᖃᐅᔨᒋᐊᕐᕕᖃᖃᑦᑕᓱᓕᕐᒪᑕ ᒫᓐᓇᕈᓗᒃ. 
 
ᒥᓂᔅᑕᐅᔪᖅ ᐅᖃᕋᑖᕐᒪᑦ ᖃᐅᔨᒋᐊᕐᓂᐅᔪᑦ ᐱᔭᕇᕋᓱᐊᕐᓂᐊᕐᓂᕋᖅᑐᓂᒋᑦ ᑕᖅᑭᖅ ᔪᓚᐃ ᓄᖑᓚᐅᖅᑎᓐᓇᒍ. 
ᖃᐅᔨᒋᐊᕐᕕᖃᕇᖁᒥᓇᕋᓗᐊᖅᐳᕐᓗ ᐊᔪᕐᓇᒐᓚᓐᓂᐊᕐᓂᖓᓄᑦ, ᐊᒥᓲᔪᒍᑦ ᑕᒫᓂ ᑕᖅᑭᑦᑎᓐᓂᒃ ᐱᒋᐊᕐᓗᑕ 
ᒪᕐᕉᓪᓘᓐᓃᑦ ᑕᖅᑭᐅᓂᐊᖅᑑᓐᓂᒃ ᐱᖓᓱᓪᓘᓐᓃᑦ ᐊᐅᓪᓚᖅᓯᒪᔪᒡᒍᑕᐅᓂᐊᕋᑦᑕ. ᓱᓕᔪᖓ, ᖃᐅᔨᒪᙱᑦᑐᖓ 
ᐱᓕᓂᕆᑦᑎᐊᕐᓂᐊᕋᓗᐊᕐᒪᖔᔅᓯᒃ ᖃᐅᔨᒋᐊᕐᕕᖃᖃᑦᑕᓕᕈᔅᓯᒃ ᓄᓇᓕᓐᓂᒃ ᐊᒻᒪᓗ ᐊᑐᐊᒐᖏᓐᓂᒃ, ᑭᓯᐊᓂᓕ, 
ᓇᐃᓈᖅᓯᒪᓗᒍ, ᓇᓗᓇᐃᔭᕐᕕᐅᔪᒪᔪᖓ, ᖃᐅᔨᒋᐊᕐᕕᒋᓯᒪᓕᖅᐱᓯᐅᒃ ᐆᒪᔪᓕᕆᓂᕐᒧᑦ ᐱᓕᕆᐊᖃᖅᐸᑦᑐᑦ 
ᑲᑐᔾᔨᔨᐅᔪᑦ ᓄᓇᕘᒥ ᑖᒃᑯᐊ ᐋᖅᑭᒋᐊᖅᑕᐅᓂᐅᓴᔪᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ, ᒥᓂᔅᑕ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐅᖃᖅᓯᒪᒐᑦᑕ ᐱᓕᕆᐊᖃᖅᑐᓄᑦ, ᐋᖅᑮᒋᐊᓕᕐᒥᒍᑦᑕ ᐆᒪᔪᓕᕆᓂᕐᒧᑦ 
ᐱᖁᔭᕐᒥᒃ, ᐊᒻᒪᓗ ᑕᒪᒃᑯ ᐊᕕᑦᑕᐅᓚᐅᕐᒪᑕ ᐱᓕᕆᐊᖃᕐᓂᐅᓴᓪᓗᑎᑦ ᐊᔾᔨᒌᙱᑦᑐᓂᒃ ᐃᑯᐱᒡᕕᓕᕆᔨᒃᑯᓐᓄᑦ, 
ᐱᕋᔭᑦᑕᒥᓂᕐᓄᑦ ᐱᖁᔭᕐᒥᒃ ᐊᒻᒪᓗ ᐊᐅᓪᓚᖃᑦᑕᕐᓂᕐᒧᑦ ᐳᓚᕋᖅᑐᓕᕆᓂᕐᒧᓪᓗ ᒪᓕᒐᖅ ᐊᑦᑐᖅᑕᐅᓂᖃᕋᔭᕐᒪᑦ. 
 
ᑎᑎᕋᖅᑕᐅᓯᒪᔪᓂᒃ ᐋᖅᑭᒋᐊᖅᓯᑐᐃᓐᓇᕆᐊᖃᕋᑦᑕ ᐊᒻᒪᓗ ᐅᖃᖅᑲᐅᒻᒪᑦ ᐃᒃᓯᕙᐅᑕᖅ, ᐊᓯᔾᔩᒋᐊᖃᖅᓯᒪᒐᑦᑕ 
ᐃᓚᖏᓐᓂᒃ 4-ᒦᑦᑐᓂᒃ ᐊᒻᒪᓗ 5-ᒦᑦᑐᓂᒃ ᐱᖁᔭᒃᓴᒥ. ᑖᒃᑯᐊ ᑕᕝᕙ ᐱᔾᔪᑎᒋᔭᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ, ᐱᔭᕇᖅᐱᑦ? ᖁᔭᓐᓇᒦᒃ. ᐊᑎᕐᓂᒃ ᐱᓯᒪᑦᑎᙱᓐᓇᒪ ᑎᑎᕋᖅᓯᒪᔪᓂᒃ 
ᐅᖃᕈᒪᓯᒪᔪᓂᒃ. ᐃᓚᖏᑦ ᐱᖁᔭᑉ ᐊᕕᑦᑐᖅᓯᓂᖏᑦ ᒪᓕᓪᓗᒋᑦ ᐱᔾᔪᑎᒋᓂᐊᖅᑕᕗᑦ. ᖁᔭᓐᓇᒦᒃ. ᒪᓕᒐᒃᓴᖅ 15, 
ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ, ᑎᑎᕋᖅᑕᐅᒃᑲᓐᓂᕐᓗᓂ, ᐃᓚᖓᑦ 1, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 2, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 3, ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 4, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 5, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 6, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖁᔨᕗᖔᕈᑎᑕᖃᖅᑳᕆᐊᖃᖅᑐᒋᒐᒃᑯ 
ᐊᓯᔾᔨᖅᑕᐅᖁᓪᓗᒋᑦ ᐱᖁᔭᕐᒥᒃ ᐃᓚᖏᑦ 4 ᐊᒻᒪᓗ 5, ᓱᖅᑯᐃᑦᑎᐊᕈᒪᑐᐃᓐᓇᖅᑐᖓ. ᐱᒋᐊᖅᑎᑕᐃᑦ ᑲᑎᒪᔨᓄᑦ 
ᓴᖅᑭᖅᑎᑕᐅᖃᑦᑕᖅᓯᒪᒻᒪᑕ ᐊᒻᒪᓗ ᖃᓪᓗᓈᑎᑑᖓᑐᐃᓐᓇᖅᑲᐅᓪᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᑕᒪᓐᓇ ᑎᑎᕋᖅᑕᐅᑲᓐᓂᕐᓂᖓ ᒪᓕᒐᖅ 
ᐋᖅᑭᒋᐊᖅᓯᓂᕐᒥᑦ ᐆᒪᔪᓕᕆᓂᕐᒧᑦ ᒪᓕᒐᖅ. ᑖᒃᑯᐊ ᐊᓯᔾᔩᔾᔪᑎᐅᔪᖅ ᓴᖅᑭᑕᐅᓯᒪᒌᖅᑯᑦ ᐃᓚᖓᓐᓂ 4-5. 
ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᑭᖑᕙᒐᓚᑉᐸᓪᓚᐃᒐᑦᑕ. ᐱᓯᒪᑦᑎᙱᓚᒍ ᑎᑎᕋᖅᑕᐅᑲᓐᓂᖅᓯᒪᔪᒥᑦ 
ᐊᔾᔨᖓᓂ. ᐱᔪᒪᒐᓗᐊᖅᑯᒍᑦ ᐊᔾᔨᖓᓂ ᑎᑎᕋᖅᑕᐅᑲᓐᓂᖅᓯᒪᔪᒥᑦ ᐱᖁᔭᕐᒥᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒻᒪᖃᖃᐃ ᐱᓕᕆᐊᔅᓴᑎᖅᑲᐃ ᑲᒪᒋᖔᕈᑦᑎᒍ. ᑕᕝᕙᓃᓕᕋᑖᖅᑯᒍᑦ 
ᐃᓚᖓᓂ 6. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 7. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 8. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 9. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 10. 

ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 11. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 12. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᕋᓛᖑᔪᑦ ᓇᒻᒪᓴᖅᑳᑦ ᒪᓕᒐᒃᓴᓕᒫᒧᑦ 15ᒥᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᕋᓛᖑᔪᑦ ᓈᒻᒪᓴᖅᑳᑦ ᐱᖁᔭᔅᓴᖅ 15 ᐊᑐᐃᓐᓇᐅᓕᕐᓂᖓᓄᑦ 
ᐱᖓᔪᐊᓐᓄᑦ ᐅᖃᓕᒫᖅᑕᐅᓂᖓᓂ. 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. ᐅᖃᐅᓯᔅᓴᖃᒃᑲᓂᖅᑮᑦ ᓄᖅᑲᐅᑎᒋᓂᐊᖅᑕᓐᓂ. ᐊᑕᐅᓯᖅ 
ᑲᑎᒪᔨᐅᔪᖅ ᓵᑉᐳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᖅᑯᓯᖃᒃᑲᓂᖅᑯᖓ ᐊᖓᔪᖅᑳᒧᑦ ᐱᔾᔪᑎᖃᖅᑐᒥᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᒪᓕᒐᖅ. 
ᐱᔪᓐᓇᕐᑎᑕᐅᓯᒪᒐᕕᑦ ᒪᓕᒐᓕᐅᕈᓐᓇᕐᓗᑎᑦ ᐱᖓᓱᓄᑦ ᐊᔾᔨᒌᙱᑦᑐᓄᑦ ᐅᒪᔪᕐᓂᑦ. 
 
(ᑐᓵᔨᒃᑰᕈᓐᓃᖅᑯ) ᐅᖃᕆᐊᒃᑲᓐᓂᕈᕕᖅᑲᐃ ᑭᓱᓪᓚᑦᑖᖑᒻᒪᖔᑕ ᑖᒃᑯᐊ ᐱᖓᓲᔪᑦ ᐊᔾᔨᒌᙱᑦᑐᑦ ᐆᒪᔪᐃᑦ 
ᒐᕙᒪᒃᑯᑦ ᐱᔪᓐᓇᑎᑦᑎᑎᓪᓗᖏᑦ ᐃᓕᓐᓂ ᒪᓕᒐᓕᐅᕐᓂᕐᒥᑦ ᑖᒃᑯᓂᖓ ᐱᔾᔪᑎᖃᖅᑐᒧᑦ ᐆᒪᔪᓕᕆᓂᕐᒧᑦ ᒪᓕᒐᖅ 
ᐱᔾᔪᑎᖃᖅᑐᒥᑦ ᐊᐅᓚᑦᑎᓂᕐᒥᑦ ᐆᒪᔪᓂᑦ ᓄᓇᕗᒻᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖑᑎ ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐊ ᑭᐅᑎᓐᓂᐊᖅᑲᕋ ᐊᐱᖅᑯᓯᐅᔪᒥᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᒥᓲᔪᑦ ᐆᒪᔪᐃᑦ ᐊᔾᔨᒌᙱᑦᑐᑦ ᑕᕝᕙᓃᑦᑐᑦ ᐆᒪᔪᓕᕆᓂᕐᒧᑦ ᒪᓕᒐᖅ 
ᑎᑎᖅᑕᐅᓯᒪᔪᓂᑦ ᓯᕗᓪᓕᖅᐹᖑᔪᒥᑦ ᐱᖁᔭᕐᒥ. ᓯᓚᕐᔪᐊᓕᒫᒥ ᐆᒪᔪᑦ ᐱᖃᓯᐅᑎᙱᓪᓗᒋᑦ ᐃᒪᕐᒥᐅᑕᐅᔪᑦ ᐆᒪᔪᐃᑦ 
ᐊᒻᒪᓗ ᐃᖃᓗᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ. ᐱᑕᖃᖅᑐᒋᕙᕋᑦᑕᐅᖅ, ᐱᔾᔪᑎᒋᓪᓗᒋᑦ ᐊᖏᔫᑎᐅᔪᑦ ᐆᒪᔪᐃᑦ, ᖃᐅᔨᒪᕗᖓ ᑖᓐᓇ ᓄᓇᕗᑦ 
ᒪᓕᒐᖅ ᐅᖃᖅᓯᒪᓪᓚᕆᓐᓂᖓᓄᑦ ᓇᓄᕐᓂᑦ, ᑐᑦᑐᓂᑦ ᐊᒻᒪᓗ ᐊᑕᐅᓯᒃᑲᓂᕐᒥᑦ ᐆᒪᔪᒥᑦ ᒐᕙᒪᒃᑯᑦ  

ᐱᔪᓐᓇᕐᓂᖃᕐᑎᑕᐅᔪᑦ ᒪᓕᒐᓕᐅᕐᓂᕐᒥᑦ ᐊᒻᒪᓗ ᐊᓯᖏᓐᓂ ᑕᐃᒪᐃᑦᑐᓂᑦ. 
 
ᐱᒃᑲᓐᓂᕆᐊᖃᖅᑯᖓ ᑐᑭᓯᒋᐊᕈᑎᐅᔪᓂᑦ. ᐱᒋᐊᖅᑎᑦᑎᔪᒪᕗᖓ ᐱᖁᔨᕗᖔᒥ ᐱᓕᕆᕕᖓ 
ᐃᓱᒪᔅᓴᖅᓯᐅᕈᑎᒋᓂᐊᖅᑕᖓᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖑᑦ ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦ. ᑐᑭᓯᑦᑎᐊᕈᒪᓕ, ᓇᓄᐃᑦ, ᐅᒥᒻᒪᐃᑦ, ᐊᒻᒪᓗ ᑐᑦᑐᐃᑦ ᐆᒪᔪᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᕙᓪᓕᕐᒥᓕ, ᓄᓇᖅᐸᓯᒻᒥ, ᐊᒥᓱᕈᖅᐸᓪᓕᐊᓂᐅᕗᑦ ᐊᒃᖤᓂᑦ ᐊᒻᒪᓗ 
ᐆᒪᔪᖅᑕᐅᔪᓇᖅᑐᓂᑦ ᐊᒥᓲᓂᖏᓐᓂ ᐊᖅᑭᑦᑕᐅᓂᐅᓴᕙᓪᓚᐃᓕᖅᑯ. 
 
ᑕᕝᕙᓂ ᒪᓕᒐᕐᓂ ᐅᖃᐅᓯᖃᓲᖑᕗᑦ ᐊᒃᖤᓂᑦ ᑭᓯᐊᓂᓕ ᓄᓇᕗᑦ ᐱᖁᔭᕐᒥ, ᐱᖃᓯᐅᑎᓯᒪᙱᓚᑦ. ᓄᓇᕗᑦ 
ᑐᙵᕕᒃᑯᑦ ᐊᒻᒪᓗ ᑲᓇᑕᒥ ᒐᕙᒪᒃᑯᑦ ᐊᖏᖃᑎᒌᒍᓐᓇᖅᑑᔮᙱᓚᑦ ᑭᓯᐊᓂᓕ ᐱᒋᐊᖅᑎᑦᑎᔪᒪᕗᖓ 
ᐱᖁᔨᕗᖔᒥ. 
 
ᑲᑎᒪᔨᕋᓛᑦ ᐱᒋᐊᕈᑎᖓ 011 – 2(2): ᓯᒃᓯᐊᓐ 24 ᓄᓇᕗᒧᑦ ᒪᓕᒐᕐᒥ ᐊᑦᑐᐃᓂᖓ ᓄᓇᕗᒥ 

ᐆᒪᔪᓕᕆᓂᕐᒧᑦ ᒪᓕᒐᕐᒧᑦ (ᑰᓕ) 
 
ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐊᑐᓕᖁᔨᖁᓪᓗᒋᑦ ᓄᓇᕗᑦ ᒐᕙᒪᖓ, ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪ ᓄᓇᕗᑦ 
ᐆᒪᔪᓕᕆᔨᖅᔪᐊᒃᑯᑦ ᐱᓕᕆᖃᑎᒌᖁᓪᓗᒋᑦ ᑲᑐᔾᔭᐅᓯᒪᔪᒥᒃ ᐋᖅᑮᓯᒪᓂᖃᓕᖁᓪᓗᒋᑦ ᐋᖅᑭᑦᑕᐅᖁᓪᓗᒍ ᓯᒃᓯᐊᓐ 
24 ᐊᑦᑐᐃᓂᖓᓂᒃ ᒐᕙᒪᑐᖃᒃᑯᑦ ᓄᓇᕗᒧᑦ ᒪᓕᒐᖓᓃᑦᑐᖅ ᓄᓇᕘᑉ ᐆᒪᔪᓕᕆᓂᕐᒧᑦ ᒪᓕᒐᖓᓄᑦ. 
 
(ᑐᓵᔨᒃᑰᕈᓐᓃᖅᑐᖅ) ᐱᖁᔨᕗᖔ ᑲᑎᒪᑐᐃᓐᓇᕐᓂᕐᒧᑦ; ᐊᑎᖃᖅᑐᖅ ᐊᑦᑐᐃᓂᖏ ᑎᑎᕋᖅᓯᒪᔪᒥᑦ 24 ᑕᕝᕙᓂ 
ᑲᓇᑕᒥ ᓄᓇᕗᑦ ᐱᖁᔭᕐᒥ ᑕᕝᕗᖓ ᓄᓇᕗᒻᒥ ᐆᒪᔪᓕᕆᓂᕐᒧᑦ ᒪᓕᒐᖅ. ᐱᒋᐊᖅᑎᑦᑎᕗᖓ ᑲᑎᒪᔨᕋᓛᖑᔪᑦ 
ᐱᖁᓕᖁᓪᓗᒋᑦ ᒐᕙᒪᒃᑯᑦ ᓄᓇᕗᒻᒥ, ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐃᖅᑲᓇᐃᔭᖃᑎᒌᓪᓗᑎᑦ ᐋᖅᑮᒐᓱᐊᕐᓂᕐᒥᑦ ᑖᔅᓱᒥᖓ ᐊᑦᑐᐃᓂᐅᔪᒥᑦ ᑎᑎᕋᖅᓯᒪᔪᒥᑦ 24 ᑕᕝᕙᓂ ᑲᓇᑕᒥ 
ᓄᓇᕗᑦ ᐱᖁᔭᕐᒥ ᐊᒻᒪᓗ ᓄᓇᕗᑦ ᐆᒪᔪᓕᕆᔨᒃᑯᑦ ᒪᓕᒐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐱᖁᔨᕗᖔᕈᑦ ᓈᒻᒪᑦᑐᖅ. ᐱᒋᐊᖅᑎᑦᑎᔪᖅ, ᐱᒋᐊᖅᑎᑦᑎᔪᖅ 
ᐱᔪᓐᓇᑎᑦᑎᕙᕋ ᒪᑐᐃᕈᑎᖏᓐᓂ ᐅᖃᐅᓯᖏᓐᓂ, ᑲᔪᓯᓚᐅᙱᓂᑦᑎᓐᓂ ᓂᕈᐊᕈᑎᐅᔪᒥᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᖃᒐᓛᓐᓂᐊᕋᒪ ᒪᓕᒐᓕᐅᖅᑎᓕᒫᓄᑦ ᐃᑲᔪᖅᓱᖅᑕᐅᖁᓂᐊᖅᑐᒍ ᓄᓇᕘᒥ 
ᒪᓕᒐᖅ ᓴᙱᓂᖏᑦ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᓯᒪᒋᐊᖃᕐᒪᑦ. ᐋᖅᑭᒋᐊᖅᑕᐅᔭᕆᐊᖃᖅᐸᑦ ᓄᓇᕘᒥ ᒪᓕᒐᖅ, 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᖃᐅᔨᒋᐊᕐᕕᐅᒋᐊᖃᕋᔭᕐᒥᒻᒪᑕ.  
 
ᐊᒃᖤᓄᓪᓕ ᐱᔾᔪᑎᒋᓪᓗᒍ ᐊᒻᒪᓗ ᐊᒥᓱᒻᒪᕆᐊᓘᖃᑦᑕᓕᕐᒪᑕ ᐊᒃᖤᓄᑦ ᐸᕝᕕᓴᒃᑕᒥᓂᐅᔪᑦ, ᐊᒻᒪᓗ  

ᐊᒥᓱᕈᖅᐸᓪᓕᐊᓕᖅᑐᑎᑦ. ᐆᒪᔪᓕᕆᔨᒃᑯᑦ ᐊᕕᒃᓯᒪᓂᖏᑦ ᐊᑐᐊᒐᓕᐅᕈᓐᓇᖅᑐᑦ. ᑕᒪᒃᑯᐊ ᐱᔾᔪᑎᒋᓪᓗᒋᑦ 
ᐊᔭᐅᕆᐊᖅᑕᒃᑲ ᐃᓚᐅᖃᑕᐅᔪᑦ ᑲᑎᖃᑎᒌᖁᓪᓗᒋᑦ ᑕᒪᓐᓇ ᐱᔾᔪᑕᐅᔪᖅ ᐊᒃᖤᓄᑦ ᑲᒪᒋᔭᐅᒐᔭᕐᒪᑦ 
ᖃᐅᔨᓇᑦᑎᐊᖁᓪᓗᒍ ᓄᓇᕗᑦ ᒐᕙᒪᒃᑯᖏᑦ ᐊᐅᓚᓂᕐᒧᑦ ᐸᕐᓇᒍᑎᓕᐅᕈᓐᓇᕋᔭᕐᒪᑕ ᐊᒃᖤᐃᑦ ᐱᔾᔪᑎᒋᓪᒋᑦ. 
 
ᐅᖃᓯᖃᙱᑦᑐᒍᑦ ᖃᓄᐃᓕᐅᖁᓪᓗᒋᑦ ᑭᓯᐊᓂᓕ ᑲᑎᖃᑎᒋᖁᑐᐃᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᕐᓂᒃ ᑎᑎᖅᓯᒪᔪᖃᕈᓐᓃᕐᒪᑦ ᐅᖃᕈᒪᓯᒪᔪᓂᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐃᑲᔪᖅᓱᕐᒥᔭᕋᓗᐊᕗᑦ ᐱᖁᔨᕗᖔᕈᑎ. ᐱᖁᔭᒃᓴᒥᒃ 35-ᒥᒃ, 
ᐃᓚᖓᑦ 8, ᑎᑎᖅᓯᒪᒻᒪᑦ ᐱᓕᕆᖃᑎᒌᒋᐊᖃᕐᓂᕋᐃᓪᓗᑎᑦ ᐊᒻᒪᓗ ᐃᖅᑲᓇᐃᔭᖃᑎᒋᒻᒥᓗᒋᑦ ᐃᓄᐃᑦ 
ᓄᓇᖃᖅᑳᖅᓯᒪᔪᓂᒃ. ᐃᑲᔪᖅᓱᕋᓗᐊᕐᒥᔭᕗᑦ ᐊᕙᑎᓕᕆᔨᒃᑰᓪᓗᑕ ᐱᖁᔨᕗᖔᕈᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑭᓱᒃ. ᐅᖃᖅᑲᐅᒐᒪᐃᓛᒃ ᐊᑎᕐᓂᒃ ᑎᑎᕋᖅᓯᒪᔪᖁᑎᖃᕈᓐᓃᕋᒪ 
ᐅᖃᕈᒪᓯᒪᔪᓂᒃ. ᓂᕈᐊᖁᔨᓂᐅᓴᓕᕋᒪ, ᐱᒋᐊᖅᑎᑦᑎᓯᒪᔪᖅ ᖃᓄᐃᒃᓴᙱᒃᑯᓂ. ᐱᖁᔨᕗᖔᕈᑎᒧᑦ ᓈᒻᒪᒃᓴᖅᑐᑦ, 
ᐃᓵᓪᓕᑦ. ᓈᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑎ ᑲᔪᓯᔪᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᒪᓕᒐᒃᓴᖅ 15-ᒦᑦᑐᒍᑦ. ᑲᑎᒪᔨᐅᔪᑦ ᐊᖏᖅᐸᑦ ᑖᓐᓇ ᒪᓕᒐᒃᓴᖅ 15 ᐅᖃᓕᒫᖅᑕᐅᒍᓐᓇᖅᓯᒻᒪᑦ 
ᐱᖓᔪᐊᓐᓂᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑭᓱᒃ ᐅᖃᐅᓯᒃᓴᖃᖅᐲᑦ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ 
ᑲᔪᓯᑎᑦᑎᓂᖏᓐᓄᑦ ᒪᓕᒐᒃᓴᖅ 15-ᒥᒃ, ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑎᒃᑲ ᐊᒻᒪᓗ ᑐᓵᔩᑦ. ᖁᔭᓐᓇᒦᒃ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᖃᐃᒍᓐᓇᖅᑲᐅᒐᔅᓯᒃ ᐅᐊᕐ ᐊᒻᒪᓗ ᐊᕙ. ᒫᓐᓇᓕ ᓂᑯᕕᓐᓂᐅᓴᓕᖅᐳᖓ 
ᓄᖅᑲᕈᒪᓕᕐᓗᖓ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᑦ ᐅᑎᕐᕕᒋᓗᒋᑦ. ᑲᑎᒪᔾᔪᑎᒃᓴᖅ 20. ᓄᖅᑲᐅᓯᖅᑐᑦ ᑲᑎᒪᑐᐃᓐᓇᖅᑎᓪᓗᒋᑦ. 
ᐃᒃᓯᕙᐅᑕᖅ ᑲᑎᒪᔨᕋᓛᓂᒃ, ᓇᑦᑎᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 

ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᑦ ᑲᑎᒪᔾᔪᑎᖃᖅᑲᐅᒻᒪᑕ ᐱᖁᔭᒃᓴᑦ 15, 16, ᐊᒻᒪᓗ 17, ᐊᒻᒪᓗ 
ᑐᓴᖅᑎᑦᑎᔪᒪᕗᖓ ᐱᖁᔭᒃᓴᑦ 15, 16, ᐊᒻᒪᓗ 17 ᐅᖃᓕᒫᖅᑕᐅᑐᐃᓐᓇᕆᐊᖃᑦᑎᐊᓕᕐᒪᑕ ᐱᖓᔪᐊᓐᓂᒃ. 
ᑲᑎᒪᔨᕋᓛᑎᑦ ᒪᕐᕉᓐᓂᒃ ᐱᖁᔨᕗᖔᖅᑎᑦᑎᔾᔪᑎᖃᖅᑲᐅᓪᓗᑎᑦ ᑲᔪᓯᑎᑕᒥᓃᓐᓂᒃ. ᐱᒋᐊᖅᑎᑦᑎᕗᖓ 
ᐅᓂᒃᑳᓕᐊᖓᑦ ᑲᑎᒪᑐᐃᓐᓇᖅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 



ᓯᑕᒻᒥᖅ, ᒪᐃ 5, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2760

ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᖃᕐᒪᑦ ᓴᖅᑭᖅᑎᑕᐅᕋᑖᖅᑐᒥᒃ. ᑭᐊᑉ ᐊᐃᑉᐱᖅᐸᐅᒃ? ᒪᑉᓴᓚᒃ. ᐱᒋᐊᖅᑎᑕᖅ 
ᑲᔪᓯᑐᐃᓐᓇᕆᐊᖃᓕᖅᑐᖅ. ᓈᒻᒪᒃᓴᖅᑐᑦ ᐱᒋᐊᖅᑎᑕᒥᒃ. ᐊᖏᙱᑦᑐᑦ. ᐱᒋᐊᖅᑎᑕᖅ ᑲᔪᓯᔪᖅ. ᑲᑎᒪᔾᔪᑎᒃᓴᖅ 
21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᐱᖓᔪᐊᓂ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᐊᖓᔪᖅᑳᒧᑦ 
ᒪᓕᒐᓕᐅᖅᑎᒧᑦ ᑲᖏᖅᖠᓂᕐᒧᑦ ᑎᑭᕋᕐᔪᐊᕐᒧᓗ ᒪᓕᒐᒃᓴᖅ 15, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ ᐆᒪᔪᓕᕆᓂᕐᒧᑦ 
ᒪᓕᒐᖅ ᐅᖃᓕᒫᖅᑕᐅᓕᕐᓗᓂ ᐱᖓᔪᐊᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎ ᑲᔪᓯᑐᐃᓐᓇᕆᐊᖃᓕᕐᒪᑦ. ᓈᒻᒪᒃᓴᖅᑐᑦ. ᐊᖏᙱᑦᑐᑦ. ᓂᕈᐊᙱᑦᑐᑦ. 
ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 15 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑐᖅ. 
 
>>ᐸᑦᑕᑐᖅᑐᑦ 
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖓᑦ ᐱᖁᔭᒃᓴᑦ. ᐊᒡᓘᒃᑲᖅ.  
 
ᒪᓕᒐᒃᓴᖅ 16 - ᒪᓕᒐᖅ ᐃᓚᒋᐊᖅᑕᐅᓗᑎᑦ ᑮᓇᐅᔭᑦ (ᐊᑭᑐᔫᑎᓄᑦ) ᒪᓕᒐᖅ, ᓈᓴᐅᑖ 1, 2005-06 - 

ᐱᖓᔪᐊᓂ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᐊᖓᔪᖅᑳᒧᑦ 
ᒪᓕᒐᓕᐅᖅᑎ ᐸᖕᓂᖅᑑᒧᑦ ᒪᓕᒐᒃᓴᖅ 16, ᐃᓚᒋᐊᕈᑎ ᑮᓇᐅᔭᑦ ᐋᖅᑭᒃᑕᐅᓯᒪᔪᓄᑦ ᐊᑭᑐᔫᑎᓄᑦ ᒪᓕᒐᖅ ᒪᓕᒐᖅ 
2005-06 ᐅᖃᓕᒫᖅᑕᐅᓗᑎᑦ ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑎ ᑲᔪᓯᑐᐃᓐᓇᕆᐊᖃᓕᕐᒪᑦ. ᓈᒻᒪᒃᓴᖅᑐᑦ. ᐊᖏᙱᑦᑐᑦ. 
ᓂᕈᐊᙱᑦᑐᑦ. ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 16 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑐᖅ. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ ᐊᓪᓘᒃᑲᖅ. 
 
ᒪᓕᒐᒃᓴᖅ 17 - ᒪᓕᒐᖅ ᐃᓚᒋᐊᖅᑕᐅᓗᑎᑦ ᑮᓇᐅᔭᑦ (ᐊᐅᓚᔾᔪᑎᓄᑦ) ᒪᓕᒐᖅ, ᓈᓴᐅᑖ 1, 2005-06 - 

ᐱᖓᔪᐊᓂ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᐊᖓᔪᖅᑳᒧᑦ 
ᒪᓕᒐᓕᐅᖅᑎ ᐸᖕᓂᖅᑑᒧᑦ ᒪᓕᒐᒃᓴᖅ 17, ᐃᓚᒋᐊᕈᑎ ᑮᓇᐅᔭᑦ ᐋᖅᑭᒃᑕᐅᓯᒪᔪᓄᑦ ᐊᐅᓚᓂᖏᓐᓄᑦ ᐊᒻᒪᓗ 
ᐋᖅᑭᐅᒪᐃᓐᓇᕈᑎᖏᓐᓄᑦ ᒪᓕᒐᖅ ᒪᓕᒐᖅ 2005-06 ᐅᖃᓕᒫᖅᑕᐅᓗᑎᑦ ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑎ ᑲᔪᓯᑐᐃᓐᓇᕆᐊᖃᓕᕐᒪᑦ. ᓈᒻᒪᒃᓴᖅᑐᑦ. ᐊᖏᙱᑦᑐᑦ. 
ᓂᕈᐊᙱᑦᑐᑦ. ᐱᖁᔨᕗᖔᕈᑎ ᑲᔪᓯᔪᖅ.  
 
>>ᐸᑦᑕᑐᖅᑐᑦ 
 
ᒪᓕᒐᒃᓴᖅ 17 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᕐᒪᑦ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑎᑎᕋᖅᑎ, 
ᖃᐅᔨᒋᐊᕈᓐᓇᖅᐱᑦ ᓄᓇᕘᑉ ᑲᒥᓯᓇᖓᑦ ᖃᐃᔪᓐᓇᖅᓯᒻᒪᖔᖅ ᒪᓕᒐᓕᐅᕐᕕᒻᒧᑦ ᐊᖏᕈᓐᓇᖁᓪᓗᒍ ᒪᓕᒐᒃᓴᓂᒃ? 



ᓯᑕᒻᒥᖅ, ᒪᐃ 5, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᖅ - ᐊᖏᖅᑕᐅᓂᖓ 
ᒪᓕᒐᒃᓴᖅ 16 - ᐃᓚᒋᐊᖅᑕᐅᖁᓪᓗᒋᑦ ᑮᓇᐅᔭᑦ ᐋᖅᑭᒃᑕᐅᓯᒪᓂᖏᑦ ᐊᑭᑐᔫᑎᓄᑦ - ᐊᖏᖅᑕᐅᓂᖓ 
ᒪᓕᒐᒃᓴᖅ 17 - ᐃᓚᒋᐊᕈᑎᑦ ᑮᓇᐅᔭᑦ ᐋᖅᑭᑦᑕᐅᓯᒪᔪᓄᑦ (ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ 

ᒪᓕᒐᖅ, ᓈᓴᐅᑎᖓ 1, 2005-2006 - ᐊᖏᖅᑕᐅᓂᖓ 
ᒪᓕᒐᒃᓴᖅ 18 - ᐱᔪᓐᓇᐅᑎᑖᖅᑎᑦᑎᓂᖅ ᑮᓇᐅᔭᖁᑎᒋᔭᐅᔪᑦ ᐊᐅᓚᑕᐅᒍᓐᓇᖁᓪᓗᒋᑦ ᑎᒃᑯᐊᖅᑕᐅᓯᒪᔪᒧᑦ 

- ᐊᖏᖅᑕᐅᓂᖓ 
ᒪᓕᒐᒃᓴᖅ 19 - ᒪᓕᒐᓕᐅᕐᕕᒻᒥ ᒪᓕᒐᐃᑦ ᐋᖅᑭᒋᐊᕐᓯᓂᕐᒥᑦ ᒪᓕᒐᖅ - ᐊᖏᖅᑕᐅᓂᖓ 
 
ᑲᒥᓯᓇ (ᐋᓐ ᕼᐋᓐᓇᓐ)(ᑐᓵᔨᒃᑯᑦ): ᑲᒥᓯᓇᐅᓪᓗᖓ ᐊᖏᖃᒃᑲ ᐅᑯᐊ ᐱᖁᔭᔅᓴᐅᔪᑦ: 
 
• ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᕐᓯᓂᕐᒥᑦ ᐆᒪᔪᓕᕆᓂᕐᒧᑦ ᐱᖁᔭᕐᒥᑦ 
• ᒪᓕᒐᒃᓴᖅ 16 - ᐃᓚᒋᐊᕈᑎᑦ ᑮᓇᐅᔭᑦ ᐋᖅᑭᑦᑕᐅᓯᒪᔪᓄᑦ (ᐊᑭᑐᔫᑎᑦ) ᒪᓕᒐᖅ, ᓈᓴᐅᑎᖓ 1, 2005-

2006 
• ᒪᓕᒐᒃᓴᖅ 17 - ᐃᓚᒋᐊᕈᑎᑦ ᑮᓇᐅᔭᑦ ᐋᖅᑭᑦᑕᐅᓯᒪᔪᓄᑦ (ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ 

ᒪᓕᒐᒃᓴᖅ, ᓈᓴᐅᑎᖓ 1, 2005-2006 
• ᒪᓕᒐᒃᓴᖅ 18 - ᐱᔪᓐᓇᐅᑎᑖᖅᑎᑦᑎᓂᖅ ᑮᓇᐅᔭᖁᑎᒋᔭᐅᔪᑦ ᐊᐅᓚᑕᐅᒍᓐᓇᖁᓪᓗᒋᑦ 

ᑎᒃᑯᐊᖅᑕᐅᓯᒪᔪᒧᑦ 
• ᒪᓕᒐᒃᓴᖅ 19 - ᒪᓕᒐᓕᐅᕐᕕᒻᒥ ᒪᓕᒐᐃᑦ ᐋᖅᑭᒋᐊᕐᓯᓂᕐᒥᑦ ᒪᓕᒐᖅ 
 
(ᑐᓵᔨᒃᑯᑦ) ᐅᖃᖅᑎ ᐊᒻᒪᓗ ᒪᓕᒐᓕᐅᕐᑏᑦ ᒪᓕᒐᓕᐅᕐᕕᑎᓐᓂ ᐊᖏᕐᕋᑦᑎᐊᖁᒐᓗᐊᖅᑲᔅᓯ ᓄᓇᔅᓯᓐᓄᑦ ᐊᒻᒪᓗ 
ᐃᓚᔅᓯᓐᓄᑦ. 
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎ, ᓄᖅᑲᑎᑉᐸᕋ ᑲᑎᒪᓂᐅᔪᖅ ᑭᖑᓪᓕᕐᒥ ᑲᑎᒪᕕᔾᔪᐊᑎᓪᓗᒋᑦ ᑭᖑᓪᓕᕐᒥ 
ᓂᕈᐊᖅᑕᐅᓯᒪᔪᑦ ᒪᓕᒐᓕᐅᕐᑏᑦ ᓄᓇᕗᒻᒥ ᐊᒻᒪᓗ ᑎᓕᕙᔅᓯ ᑲᑎᒪᑲᒋᐊᖁᓪᓗᔅᓯ ᐱᖓᔪᐊᓐᓂ ᑲᑎᒪᕕᔾᔪᐊᓂᕐᒥᑦ 
ᓅᕖᕝᕙ 15, 2005. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᒃᑳᓗᐃᑦ ᑐᓵᔨᕗᑦ, ᐃᑲᔪᑐᐃᓐᓇᐸᙱᑦᑐᓂᑦ ᑕᕝᕙᓂ 
ᒪᓕᒐᓕᐅᕐᕕᑎᓐᓂ, ᑭᓯᐊᓂᓕ ᐊᓯᖏᓐᓂ ᑲᑎᒪᓂᐅᔪᓂᑦ ᑲᑎᒪᔨᕋᓛᖑᔪᓂᑦ. 
 
ᖁᔭᓐᓇᒦᕈᒪᕙᒃᑲᑦᑕᐅᖅ ᐱᔨᑦᑎᕋᖅᑎᐅᔪᑦ ᑕᕝᕙᓃᓚᐅᖅᑐᑦ ᐱᓇᓱᐊᕈᓯᕐᒥ. ᐊᖏᕐᕋᑦᑎᐊᖁᓪᓗᒋᑦ ᓄᓇᖏᓐᓄᑦ 
ᑭᙵᕐᓄᑦ ᐊᒻᒪᓗ ᑭᒻᒥᕈᒻᒧᑦ ᐊᒻᒪᓗ ᐃᓕᓐᓂᐊᕈᑎᖏᓐᓂ ᑲᒪᑦᑎᐊᖁᓪᓗᒋᑦ. ᖁᔭᓐᓇᒦᕈᒪᒋᕙᕋᑦᑕᐅᖅ 
ᐃᖅᓱᒃᑎᕗᑦ, ᓴᐃᒪᓂᒃ ᕿᓚᕝᕙᖅ ᐊᒻᒪᓗ ᒪᓕᒐᓕᐅᕐᕕᑎᓐᓂ ᐃᖅᑲᓇᐃᔭᖅᑎᓕᒫᑦ. ᑭᖑᓪᓕᖅᐹᒥ, ᑲᑎᒪᔨᓕᒫᑦ 
ᐊᖏᕐᕋᑦᑎᐊᖁᕙᒃᑲ ᐃᓚᔅᓯᓐᓄᑦ ᐃᖏᕐᕋᐸᓪᓕᐊᑎᓪᓗᓯ. ᑲᒥᓯᓇᐅᑉ ᐅᖃᕋᑖᕐᖓᑦ, ᑲᑎᒪᒃᑲᓐᓂᓛᕆᕗᒍᑦ ᓅᕖᕝᕙ 
15-ᖑᓕᖅᑲᑦ. ᖁᔭᓐᓇᒦᒃ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖃᖅᐳᖅ 18:44



 

 

 


